
ᐃᓕᓴᕆᔭᐅᔭᕆᐊᖃᖅᑐᑦ 

 
ᓄᓇᕘᒥᑦ ᐊᕙᑎᓕᕆᓂᒻᒧᑦ ᑲᑎᒪᔨᖏᑦ (ᐊᕙᑎᓕᕆᓂᒻᒧᑦ) ᖁᔭᓕᔪᒪᒻᒪᑕ ᑕᒪᐃᓐᓂᒃ ᓄᓇᕘᒥᐅᓂᒃ ᐅᐸᒍᑎᓚᐅᖅᑐᑦ 
ᑲᑎᒪᕕᔾᔪᐊᕈᑎᑦᑎᓐᓄᑦ ᕿᑭᖅᑖᓘᑉ ᓄᓇᓕᖏᓐᓂᒃ ᐊᒻᒪᑦᑕᐅᖅ ᑭᕙᓪᓕᐅᑉ ᓄᓇᓕᖏᑦ ᐃᓚᖏᑦ ᓄᓇᕘᒥᑦ, 
ᐃᓚᒋᓪᓗᒍ ᕿᒥᕐᕈᐃᓂᖏᑕ ᐊᕙᑎᓕᕆᓂᒻᒧᑦ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐅᔭᕋᓐᓂᐊᖅᑎᑦ ᑯᐊᐳᕇᓴᐅᑉ 
ᐅᔭᕋᓐᓂᐊᕝᕕᓕᐊᕆᔪᒪᔭᖓᓐᓂᒃ. ᑖᒃᑯᐊ ᑲᑎᒪᕕᔾᔪᐊᖅᑎᑦᑎᓃᑦ ᐊᑑᑎᖃᓪᓚᕆᓚᐅᖅᐳᑦ ᐃᓚᒋᔭᐅᓂᖏᒍᓪᓗ ᑖᒃᑯᐊ 
ᐊᕙᑎᓕᕆᔨᒃᑯᑦ ᑭᒃᑯᓕᒫᓄᑦ ᑐᓴᐅᒪᑎᑦᑎᓇᓱᐊᕈᑎᖏᓐᓄᑦ ᐱᔨᑦᑎᕈᓐᓇᓚᐅᖅᖢᑎᓪᓗ ᑭᒃᑯᓕᒫᓂᒃ ᖃᓄᐃᑦᑐᓂᒃ 
ᑲᒪᓯᒪᒻᒪᖔᑕ ᐊᕙᑎᓕᕆᔨᒃᑯᑦ ᑕᐃᒪᓐᖓᓂᒃ ᓯᕗᓂᐊᒍᑦ ᑲᑎᒪᑎᑦᑎᓚᐅᖅᓯᒪᓂᖏᒍᑦ ᑕᑯᓇᓕᓵᖅᖢᑎᒃ 2009 
ᐃᓗᐊᒍᑦ. ᑖᒃᑯᐊ ᑲᑎᒪᕕᔾᔪᐊᕈᑏᑦ ᑲᔪᓯᑦᑎᐊᓚᐅᖅᑐᑦ ᐃᓚᐅᑦᑎᐊᖅᖢᑎᓪᓗ ᓄᓇᓕᓐᓂᑦ ᑎᒥᐅᔪᑦ ᐊᒻᒪᑦᑕᐅᖅ 
ᓄᓇᓕᐅᑉ ᓯᕗᓕᖅᑎᒋᔭᖏᑦ ᐃᓄᖁᑎᖏᓪᓗ ᐃᑲᔪᖅᑕᐅᑦᑎᐊᓐᓂᑦᑎᓐᓄᓪᓗ ᕼᐋᒻᓚᒃᑯᑦ ᐊᒡᓚᒡᕕᖏᓄᑦ, ᐊᖑᓇᓱᑦᑎᑦ 
ᑎᒥᖁᑎᖏᓐᓄᑦ, ᕿᑭᖅᑕᓂᒃᑯᑦ ᐃᓄᐃᑦ ᑲᑐᔾᔨᖃᑎᒌᖏᓄᑦ, ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᓄᑦ ᐊᒻᒪᑦᑕᐅᖅ ᑖᒃᑯᐊ 
ᓄᓇᓕᓐᓂᒥᐅᑦ ᐃᓚᐅᓂᖃᓚᐅᖅᑐᑦᓄᑦ. 
 
ᓄᓇᕘᑉ ᐊᕙᑎᓕᕆᔨᖏᑦᐱᕕᖃᓐᓂᒻᒥᓂᒃ ᖁᔭᓐᓇᒦᕈᒪᔪᑦ ᑕᒪᐃᓐᓂᒃ ᓄᓇᓕᐅᔪᓂᒃ ᑐᓐᖓᓴᐃᑦᑎᐊᓚᐅᒻᒪᑕ 
ᐃᖅᑲᓇᐃᔭᖅᑎᖏᓄᑦ ᐊᕙᑎᓕᕆᔨᒃᑯᑦ ᐳᓚᕋᑎᓪᓗᒋᑦ ᓄᓇᓕᓐᓄᑦ ᖃᖓᑦᑎᐊᖑᓚᐅᖅᑐᖅ. 
 
ᓱᓕᑦᑎᐊᖅᖢᖓ,  
 

 

 
ᓴᑕᕙᓂ ᐊᐅᑐᑦ 
ᓯᕗᓕᖅᑎ ᐊᐅᓚᑦᑎᔨᖓ,  
ᓄᓇᕘᒥᑦ ᐊᕙᑎᓕᕆᓂᒻᒧᑦ ᑲᑎᒪᔨᖏᑦ

1.0 ᓇᑭᓐᖔᓐᓂᖓ 

1.1 ᖃᓄᐃᑦᑑᓂᖓ ᓄᓘᔮᓐᓂᑦ ᓴᕕᕋᔭᔅᓴᖅᓯᐅᕈᒪᓂᖏᑦ  

ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐅᔭᕋᓐᓂᐊᖅᑎᑦ ᑯᐊᐳᕇᓴᖏᑕ (ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐅᕝᕙᓘᓐᓃᑦ 
ᐅᔭᕋᓐᓂᐊᕈᒪᔪᖅ) ᐆᒃᑐᕈᑖ ᓄᓘᔮᑉ ᖃᖅᑲᖓᓂᑦ ᐅᔭᕋᓐᓂᐊᕈᒪᓂᖓ (ᐅᔭᕋᓐᓂᐊᕋᔅᓴᖅ) ᐃᓂᓪᓚᖓᔪᖅ ᕿᑭᖅᑖᓘᑉ 
ᕿᑭᖅᑕᖓᓐᓂᒃ, ᐃᒻᒪᖄ 160 ᑭᓛᒥᑕᑦ (ᑲᒪ) ᐅᖅᑯᖔᖓᓂᑦ ᓂᒋᐊᑕ ᒥᑦᑎᒪᑕᓕᐅᑉ, 155 ᑭᓛᒥᑕᑦ ᐅᐊᖕᓇᖓᓂᑦ 
ᐃᒡᓗᓕᐅᑉ, ᐊᒻᒪᑦᑕᐅᖅ 1,000 ᑭᓛᒥᑕᐃᑦ ᐅᐊᖕᓇᖅᐸᓯᐊᓂᑦ ᐃᖃᓗᐃᑦ ᓄᓇᓕᖅᐸᐅᔭᖓᑕ. ᑖᓐᓇ ᐅᔭᕋᓐᓂᐊᓐᓂᖅ 
ᐃᓚᖃᕋᔭᖅᑐᖅ ᓴᓇᔭᐅᓂᖓᓐᓂᒃ, ᐊᐅᓚᑕᐅᓂᖓᓂᑦ, ᒪᑐᔭᐅᓂᖓᓂᑦ, ᓴᓗᒻᒪᖅᓴᖅᑕᐅᓂᔅᓴᖓᓄᓪᓗ ᐅᔭᕋᓐᓂᐊᕝᕕᒃ 21 
ᒥᓕᐊᓐ ᑕᓐᓯᓂᒃ ᐊᕐᕌᒍᑕᒫᖅ ᐃᑎᖅᓴᓕᐊᖑᓯᒪᓗᓂ ᓴᕕᕋᔭᔅᓴᒥᒃ ᐅᔭᕋᓐᓂᐊᓪᓗᑎᒃ. ᑕᒪᓐᓇ ᓴᕕᕋᔭᔅᓴᖅ ᐃᓗᐃᑦᑐᐸᓘᒻᒪᑦ 
ᐅᔭᕋᓐᓂᐊᖅᑕᐅᒐᔭᖅᑐᖅ ᐱᓕᕆᐊᖑᓗᓂᓗ ᐊᑐᓪᓗᑎᒃ ᓯᖃᓕᔾᔪᑎᑐᐃᓐᓇᓐᓂᒃ ᐊᖏᓕᕇᖓᔪᒥᓪᓗ ᐊᒡᒍᐃᔾᔪᑎᓂᒃ 
ᐊᑐᓪᓗᑎᒃ. ᓄᓇᓯᐅᑎᑯᑖᒥᒃ ᐅᓯᑲᖅᑕᐅᑎᖃᕋᔭᖅᖢᑎᒃ ᓴᕕᕋᔭᔅᓴᒥᒃ ᐃᒻᒪᖄ 149 ᑭᓛᒥᑕᒥᒃ ᑕᑭᓂᖃᖅᑐᒥᒃ ᐊᖅᑯᑎᒥᒃ 
ᓄᓇᓯᐅᑎᑯᑖᖅᓯᐅᑎᒥᒃ ᓄᓘᔮᓐᓂᑦ ᐃᒃᐱᑭᑦᑐᔾᔪᐊᒧᑦ ᐊᕐᕌᒍᓕᒫᖅᓯᐅᑎᒧᑦ ᐅᒥᐊᔾᔪᐊᓄᑦ ᐅᓯᑲᖅᑕᕝᕕᒻᒧᑦ ᑐᓚᑦᑕᕝᕕᖓᓂᑦ 
ᐃᓂᖃᓪᓗᓂ, ᑖᒃᑯᐊ ᐅᒥᐊᔾᔪᐊᑦ ᐅᓯᓕᖅᓱᖅᑕᐅᓕᓪᓗᑎᒃ ᐃᒪᕕᐅᑉ ᐊᑭᖔᖓᓄᑦ ᐊᖅᑯᓵᖅᓯᓗᑎᒃ ᐃᒡᓗᓕᐅᑉ ᐃᑭᖓᓂᒃ 
ᐊᒻᒪᑦᑕᐅᖅ ᕿᑭᖅᑖᓘᑉ ᓄᓇᕕᐅᓪᓗ ᐃᑭᕋᓴᖓᒍᑦ. ᐊᕐᕌᒍᓕᒫᖅ ᐅᒥᐊᔾᔪᐊᓂᒃ ᐊᑐᕋᔭᖅᑐᑦ ᐅᓯᑲᖅᑕᖅᑕᐅᓗᓂ 
ᐱᖁᑎᖃᓪᓗᑎᒃ ᐊᖑᔪᔾᔪᐊᓂᒃ ᐅᒥᐊᔾᔪᐊᕌᓗᓐᓂᒃ ᓴᓇᔭᐅᒪᓗᑎᒃ ᓯᑯᓯᐅᕈᓐᓇᑦᑎᐊᓪᓗᑎᒃ ᐅᑭᐅᖑᓂᖓᓂ, ᖄᒃᑲᓐᓂᐊᒍᑦ 
ᐊᐅᔭᕈᕌᖓᑦ ᐅᓯᑲᖅᑕᐅᑎᓂᒃ ᓯᑯᓯᐅᕈᓐᓇᖏᑦᑐᓂᒃ ᐊᑐᕋᔭᕆᓪᓗᑕ ᑕᒪᒃᑯᓂᖓᓗ ᐅᒥᐊᔾᔪᐊᓂᒃ ᐱᖁᑎᓄᑦ ᐅᓯᑲᖅᑕᐅᑎᑦ 
ᐊᑐᕋᔭᕆᓪᓗᑎᒍᑦ. 

ᑖᓐᓇ ᐅᔭᕋᓐᓂᐊᕈᒪᔪᖅ ᐆᒃᑐᕋᕈᒪᓯᒪᕗᖅ ᐅᑯᓂᖓ ᐊᒡᒍᖅᓯᒪᔪᓂᒃ ᐊᖏᔫᔪᓂᒃ ᐅᔭᕋᓐᓂᐊᕝᕕᓕᐊᔅᓴᒥᓄᑦ (ᒪᓕᓪᓗᒍ 
ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᔮᓐᓄᐊᕆᒥᑦ ᑎᑎᕋᖅᓯᒪᔭᖏᑦ 2011 ᓯᕗᓪᓕᖅᓯᐅᑎᑦ ᐊᕙᑎᒧᑦ ᐊᑦᑐᐃᓂᐊᓐᓂᖏᓄᑦ 
ᐅᓂᒃᑳᖏᒍᑦ):  

1) ᓴᓇᔭᐅᓂᔅᓴᖓᓄᑦ ᐱᓕᕆᓂᖅ: 4 ᐊᕐᕌᒍᑦ 

2) ᐊᐅᓚᓂᖓ ᐅᔭᕋᓐᓂᐊᕝᕕᐅᑉ: 21 ᐊᕐᕌᒍᑦ 

3) ᒪᑐᔭᐅᓂᖓ ᓴᓗᒻᒪᖅᓴᖅᑕᐅᓂᖓᑕᓗ ᐱᓕᕆᐊᖏᑦ:  3 ᐊᕐᕌᒍᑦ, ᑭᖑᓂᐊᒍᑦ ᖃᐅᔨᓴᖅᑕᐅᒐᔭᖅᖢᑎᒃ 5 
ᐊᕐᕌᒍᓄᑦ ᐃᓚᒋᖃᓯᐅᑎᓗᓂᐅᒃ ᑭᖑᓂᐊᑕ-ᒪᑐᔭᐅᓂᐊᑕ ᐊᕙᑎᒧᑦ ᖃᐅᔨᓴᐃᓂᕆᔭᖏᓄᑦ 

ᑖᒃᑯᐊ ᐊᖏᔫᑎᑦ ᐅᔭᕋᓐᓂᐊᕝᕕᐅᑉ ᐃᓗᓕᕆᔭᖏᑦ ᐊᑦᑐᐊᓂᖃᖅᑐᓪᓗ ᐅᔭᕋᓐᓂᐊᕝᕕᒻᒧᑦ ᐱᓕᕆᓂᐅᔪᑦ ᐃᓚᖃᖅᑐᑦ: 

1) ᓴᕕᕋᔭᔅᓴᒥᒃ ᐅᔭᕋᓐᓂᐊᕝᕕᒃ ᓄᓘᔮᑉ ᓄᓇᖁᑎᖏᒍᑦ;   

2) ᓄᓇᓯᐅᑎᑯᑖᒃᑯᑦ ᐊᖅᑯᑎᖓᒍᑦ ᐅᓯᑲᖅᑕᐃᓂᖅ ᓴᕕᕋᔭᔅᓴᒥᒃ ᓄᓘᔮᓐᓂᑦ ᐃᒃᐱᑭᑦᑐᔾᔪᐊᑉ ᐊᕐᕌᒍᓕᒫᖅ ᐊᑐᕋᔅᓴᒧᑦ 
ᐅᒥᐊᔾᔪᐊᓄᑦ ᐅᓯᑲᖅᑕᕝᕕᔾᔪᐊᖓᓄᑦ;  

3) ᐊᐅᔭᒃᑯᑦ ᐅᒥᐊᔾᔪᐊᒃᑯᑦ ᐅᓯᑲᖅᑕᐃᓂᖅ ᕿᓐᖑᐊᓄᑦ, ᐊᑐᓪᓗᒍ ᑕᓯᐅᔭᔾᔪᐊᖅ ᐃᒪᖏᑦ ᑐᖅᓱᑲᑦᑕᒃᑰᓪᓗᑎᒃ 
ᐊᖅᑯᓵᓪᓗᑎᒃ ᒥᑦᑎᒪᑕᓕᒻᒧᑦ, ᕿᑭᖅᑖᓘᑉ ᑲᓇᓐᓇᖓᒎᓪᓗᑎᒃ ᖃᓪᓗᓈᑦ ᓄᓇᖏᓐᓂᒃ ᐅᓯᕙᓪᓗᑎᒃ;   

4) ᐅᓯᑲᖅᑕᖅᑕᐅᓂᖏᑦ ᐊᑐᖅᑕᐅᔪᔅᓴᑦ ᓴᓇᔪᓕᕆᔾᔪᑎᓪᓗ ᕿᓐᖑᐊᓂᑦ, ᓄᓘᔮᑉ ᐅᔭᕋᓐᓂᐊᕝᕕᔅᓴᖓᓐᓄᑦ, 
ᐊᑐᖅᑕᐅᓗᓂ ᐊᖅᑯᓯᐅᖅᑕᐅᓂᑯᑦ ᕿᓐᖑᐊᓂᑦ ᓄᓘᔮᓐᓄᑦ;  

5) ᐊᐅᓚᑕᐅᓂᖓ ᐃᒃᐱᑭᑦᑐᔾᔪᐊᑉ ᐊᕐᕌᒍᓕᒫᖅ ᐊᑐᕋᔅᓴᖓᑦ ᐅᒥᐊᔾᔪᐊᓄᑦ ᐅᓯᑲᖅᑕᕝᕕᔾᔪᐊᖓᓄᑦ;  

6) ᐊᕐᕌᒍᓕᒫᖅ ᐅᓯᑲᖅᑕᖅᑐᑦ (ᐃᓚᒋᓪᓗᒍ ᓯᑯᓯᐅᓐᓂᖅ) ᓴᕕᕋᔭᔅᓴᒥᒃ ᑲᑎᖅᓱᖅᑕᐅᓯᒪᔪᒥᒃ ᐃᒃᐱᑭᑦᑐᔾᔪᐊᒥᑦ 
ᐅᓯᓕᖅᓱᖅᑕᐅᓗᑎᒃ ᐊᖅᑯᓵᓪᓗᑎᒃ ᐃᒡᓗᓕᐅᑉ ᐃᑭᖓᒍᑦ ᕿᑭᖅᑖᓘᓪᓗ ᓄᓇᕕᐅᓪᓗ ᐃᑭᕋᓴᖓᒍᑦ ᖃᓪᓗᓈᑦ 
ᓄᓇᖓᓐᓄᑦ ᑕᕆᐅᓪᓗ ᐊᑭᖓᓄᑦ ᔫᕋᐱᒧᑦ;   

7) ᖃᖓᑕᓲᒃᑯᑦ ᐅᓯᑲᖅᑕᖅᑕᐅᓃᑦ; ᐊᒻᒪᓗᑦᑕᐅᖅ   

8)  ᑲᔪᓰᓐᓇᖅᑐᑦ ᓄᓇᐅᑉ ᐃᓗᓕᖏᓐᓂᒃ ᕿᓂᖅᓴᐃᔪᑦ ᓴᕕᕋᔭᔅᓴᖅᓯᐅᖅᑐᑦ. 

ᑕᒪᐃᓐᓂᒃ ᑐᑭᓯᒋᐊᕈᑎᓕᒫᑦ ᑐᕌᖓᔪᑦ ᑖᔅᓱᒧᖓ ᓄᓘᔮᑉ ᐅᔭᕋᓐᓂᐊᕕᔅᓴᒧᑦ ᐆᒃᑐᕋᐅᑎᖓᓐᓄᑦ ᐊᑐᐃᓐᓇᐅᒋᕗᑦ 
ᖃᕋᓴᐅᔭᒃᑯᑦ ᐅᐸᒍᑎᓗᒍᑦ ᓄᓇᕘᑉ ᐊᕙᑎᓕᕆᔨᖏᑦᖃᕋᓴᐅᔭᒃᑯᑦ ᐳᓚᕋᕝᕕᖓᓐᓄᑦ ᐅᕝᕙᐅᓇ ᐊᔪᕆᑕᔅᓴᖅ: 

http://ftp.nirb.ca/02-REVIEWS/ACTIVE%20REVIEWS/08MN053-BAFFINLAND%20MARY%20RIVER/2-
REVIEW/  

1.2 ᐱᓕᕆᔭᐅᓂᖓᑕ ᐊᑯᓂᐅᖏᓐᓂᕆᔭᖓ ᕿᒥᕐᕈᔭᐅᓂᖓ  

ᒪᔾᔨ 20, 2008-ᒥᑦ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐆᒃᑐᕋᐅᑎᒥᓂᒃ ᑐᓂᓯᓚᐅᖅᑐᑦ ᐅᔭᕋᓐᓂᐊᕝᕕᒋᔪᒪᔭᖓᓂᒃ ᑖᒃᑯᓄᖓ 
ᐊᕙᑎᓕᕆᓂᒻᒧᑦ ᑲᑎᒪᔨᖏᓄᑦ, ᓄᓇᕘᒥᑦ ᐃᒪᓕᕆᔨᒃᑯᑦ ᑲᑎᒪᔨᖏᑦ (ᐃᒪᓕᕆᔨᑦ) ᐊᒻᒪᑦᑕᐅᖅ ᓄᓇᕘᒥᑦ ᐸᓐᓇᐃᔨᒃᑯᑦ 
ᑲᒥᓴᓐᖓᑦ (ᐸᓐᓇᐃᔩᑦ). ᐃᑉᐳ 30, 2008-ᒥ, ᓄᓇᕘᑉ ᐊᕙᑎᓕᕆᔨᖏᑦᑐᓴᖅᑎᑕᐅᓚᐅᖅᖢᑎᒃ ᑖᓐᓇ ᐆᒃᑐᕋᐅᑎᖓ   
ᐸᓐᓇᐅᑎᒃᑯᑦ ᓈᒻᒪᓐᓂᖓᓐᓂᒃ ᐅᔭᕋᓐᓂᐊᕈᒪᓂᐅᔪᖅ ᐸᓐᓇᐃᔨᒃᑯᓐᓄᑦ ᒪᓕᒃᖢᓂᔾᔪᒃ ᕿᑭᖅᑖᓘᑉ ᐅᐊᖕᓇᖓᓂ ᓄᓇᒧᑦ 
ᐸᓐᓇᐅᑎᖓ ᐊᒡᒍᖅᓯᒪᔪᒃᑯᑦ (NBRLUP). ᑖᓐᓇ ᓈᒻᒪᓐᓂᖓᓄᑦ ᓇᓗᓇᐃᖅᓯᔾᔪᑎ ᐃᓚᖃᖅᖢᓂ ᑎᑎᕋᖅᓯᒪᔪᓂᒃ 
ᐅᖃᐅᓯᐅᓪᓗᑎᒃ 3.5.11 ᐊᒻᒪᓗ 3.5.12 ᐃᓗᐊᒍᑦ ᐅᐃᒍᖅ ᑕ ᑖᔅᓱᒪᐅᑉ ᓄᓇᒧᑦ ᐸᓐᓇᐅᑎᐅᑉ ᐱᔾᔪᑎᓕᒃ 
ᐊᑐᕆᐊᖃᓐᓂᖏᓂᒃ ᑲᑐᔾᔭᐅᔪᒥᒃ ᕿᒥᕐᕈᐃᓂᐅᔪᒥᒃ ᑭᒃᑯᓕᒫᓄᑦ ᐊᑐᐃᓐᓇᐅᓗᑎᒃ ᑎᒥᖏᓄᑦ ᐊᕙᑎᓕᕆᓂᒻᒧᑦ 
ᐸᓐᓇᐃᔨᒃᑯᓪᓗ ᕿᒥᕐᕈᔭᐅᓂᐊᖅᑎᓪᓗᒍ ᐃᓱᒪᒋᔭᐅᓯᒪᔪᖅ ᓄᓇᓯᐅᑎᑯᑖᒧᑦ ᐊᖅᑯᑎᔅᓴᖓᑕ ᐃᖏᕐᕋᕝᕕᔅᓴᕆᔭᖓ 
ᐅᓯᑲᖅᑕᐃᓗᑎᒃ ᓴᕕᕋᔭᔅᓴᓂᒃ ᐃᒃᐱᑭᑦᑐᔾᔪᐊᒧᑦ.   

ᓄᓇᕘᑉ ᐊᕙᑎᓕᕆᔨᖏᑦ ᑕᑯᓇᐃᓪᓗᑎᒃ ᐆᒃᑐᕋᕈᑎᐅᔪᒥᒃ ᒪᓕᒃᖢᒍ ᐃᓚᖓᑦ 4 ᐊᖏᕈᑎᐊᓛᑉ 12 ᐃᓗᐊᓃᑦᑐᖅ 
ᓄᓇᕘᑉ ᓄᓇᑖᕈᑎᒧᑦ ᐊᖏᕈᑎᒻᒪᕆᐊᓂᒃ (NLCA) ᐊᒻᒪᓗ, ᔪᓂ 27, 2008-ᒥ ᓇᔅᓯᐅᔾᔨᓪᓗᑎᒃ ᑕᑯᓇᑦᑕᖓᓄᑦ 
ᐋᖅᑭᑦᑕᖏᑕ ᐅᓂᒃᑳᖏᓐᓂᒃ ᒥᓂᔅᑐᖓᓄᑦ ᓄᓇᖃᖅᑳᖅᓯᒪᔪᑦ ᐱᓕᕆᔨᖏᑦ ᐅᑭᐅᖅᑕᖅᑐᒥᓪᓗ ᐱᕙᓪᓕᐊᑎᑕᐅᔪᑦ (AAND 
– ᑕᐃᔅᓱᒪᓂ ᐊᑎᖃᓚᐅᖅᑑᒐᓗᐊᖅ ᐊᓪᓚᑦ ᐅᑭᐅᖅᑕᖅᑐᒥᓪᓗ ᐃᓄᓕᕆᔩᑦ ᑲᓇᑕᒥ) (ᒥᓂᔅᑕᖓ), ᐊᑐᓕᖁᔨᓪᓗᑎᒃ 
ᕿᒥᕐᕈᐃᓂᒻᒥᒃ ᐊᑐᓪᓗᒋᑦ ᐃᓚᖓ 5 ᐅᕙᓘᓐᓃᑦ ᐃᓚᖓ 6 ᐊᖏᕈᑎᐊᓛᑉ 12 ᐃᓗᐊᓃᑦᑑᒃ ᐊᖏᕈᑎᒻᒪᕆᒻᒥᑦ. ᒪᓕᒃᖢᒍ 
ᑎᑎᕋᖅᓯᒪᔪᖅ 12.4.7 ᓄᓇᕘᑉ ᐊᖏᕈᑎᒻᒪᕆᐊᓂ, ᕕᕝᕗᐊᕆ 11-ᒥ, 2009-ᒥ ᒥᓂᔅᑕ ᑐᓂᓯᓚᐅᖅᑐᖅ ᐆᒃᑐᕋᕈᑕᐅᔪᒥᒃ 
ᑖᒃᑯᓄᖓ ᐊᕙᑎᓕᕆᓂᒻᒧᑦ ᑲᑎᒪᔨᖏᓄᑦ ᕿᒥᕐᕈᖁᓪᓗᓂᒋᑦ ᐊᕙᑎᖏᑕ ᐊᐅᓚᓂᖏᓄᑦ ᐃᓅᓯᒧᓪᓗ-ᑮᓇᐅᔭᓕᐅᕈᑎᒃᑯᑦ 
ᐊᑦᑐᐃᓂᖏᑦ ᐊᑐᓪᓗᒋᑦ ᐃᓚᖏᑕ 5 ᓇᓗᓇᐃᖅᓯᒪᔭᖏᑦ ᐊᖏᕈᑎᐊᓛᑉ 12 ᐊᖏᕈᑎᒻᒪᕆᒻᒦᑦᑐᑦ. ᑕᐃᑲᓂ 
ᐅᓪᓗᑦᑕᐃᓐᓇᖓᓂ, ᓄᓇᕘᑉ ᐊᕙᑎᓕᕆᔨᖏᑦᑐᓐᓂᖅᓴᐃᓚᐅᖅᑐᑦ ᓇᓕᖅᑲᖏᓐᓂᒃ ᑎᑎᕋᖅᑕᖓᑕ ᒥᓂᔅᑕᐅᑉ 
ᕿᒥᕐᕈᔭᐅᕙᓪᓕᐊᓕᖅᖢᓂ ᑖᓐᓇ ᓄᓘᔮᓐᓂ ᐅᔭᕋᓐᓂᐊᓐᓂᐅᔪᒪᔪᖅ.  

ᐊᑯᓐᓂᐊᒍᑦ ᒪᔾᔨᐅᑉ ᐊᒻᒪᓗ ᒪᐃ 2009, ᓄᓇᕘᑉ ᐊᕙᑎᓕᕆᔨᖏᑦᐱᓕᕆᐊᖃᓚᐅᖅᑐᑦ ᑭᒃᑯᓕᒫᓄᑦ ᑲᑎᒪᑎᑦᑎᓪᓗᑎᒃ 
ᕿᒥᕐᕈᔭᐅᓪᓗᓂ ᐆᒃᑐᕋᕈᑕᐅᔪᖅ, ᑭᒃᑯᓕᒫᓄᑦ ᒪᑐᐃᖓᔪᓂᒃ ᐅᓂᒃᑳᕈᑎᓂᒃ ᐊᓯᖏᓂᓪᓗ ᐅᓂᒃᑳᕈᑎᓂᒃ ᓄᓇᓕᐅᔪᓂᒃ 
ᓇᓗᓇᐃᖅᑕᐅᓯᒪᔪᓂᒃ ᐊᑦᑐᖅᑕᐅᑐᐃᓐᓇᕆᐊᓖᑦ ᐅᔭᕋᓐᓂᐊᕝᕕᒻᒧᑦ ᐅᕝᕙᓘᓐᓃᑦ ᓯᕗᓂᐊᒍᑦ ᐊᓯᔾᔨᕆᐊᖃᕈᓂᔾᔪᒃ 
ᕿᑭᖅᑖᓘᑉ ᐅᐊᓐᓇᖓᓄᑦ ᓄᓇᐅᑉ ᐊᑐᖅᑕᐅᓂᖓᓄᑦ ᐸᓐᓇᐅᑎᐊᓄᑦ ᕿᒥᕐᕈᐅᑎᓪᓗᒋᑦ ᑖᒃᑯᐊ ᓄᓘᔮᓐᓂᑦ 
ᐅᔭᕋᓐᓂᐊᕈᒪᔪᑦ. ᓄᕕᐱᕆ 16, 2009-ᒥ, ᓄᓇᕘᑉ ᐊᕙᑎᓕᕆᔨᖏᑦᑎᑎᕋᓚᐅᖅᑐᑦ ᑐᑭᒧᐊᒍᑎᔅᓴᓂᒃ ᓴᓇᔪᒪᔪᒧᑦ 
ᓴᖅᑮᖁᔨᓪᓗᑎᒃ ᑎᑎᕋᖅᓯᒪᔪᒥᒃ ᐊᕙᑎᒧᑦ ᐊᑦᑐᐃᒐᔭᓐᓂᖏᑕ ᐅᓂᒃᑳᖏᓐᓂᒃ (EIS). ᓯᑎᐱᕆᒥᑦ, 2010 ᓄᓘᔮᓐᓂᑦ 
ᓴᕕᕋᔭᔅᓴᓕᕆᔨᒃᑯᑦ ᓇᓗᓇᐃᖅᓯᓚᐅᖅᑐᑦ ᐊᑐᕈᒪᓂᒻᒥᓂᒃ ᓄᑖᒥᒃ ᐃᓱᒪᔅᓴᖅᓯᐅᕈᑎᒥᒃ ᐅᔭᕋᓐᓂᐊᓕᕈᑎᒃ ᐊᑐᕈᒪᔭᖓᓂᒃ, 
ᑖᓐᓇ ᑕᐃᒎᓯᓕᒃ “ᐊᖅᑯᑎᒃᑯᑦ ᐅᓯᑲᖅᑕᓐᓂᒻᒧᑦ ᐃᓱᒪᓕᐅᕈᑦ” ᐅᐃᒍᔭᐅᓪᓗᓂ ᓯᕗᓪᓕᖅᐹᖅᓯᐅᑎᖓᓄᑦ ᐅᓂᒃᑳᖏᓄᓐᓄᑦ 
ᕿᒥᕐᕈᔭᐅᖃᓯᐅᓂᐊᖅᖢᓂ. ᐃᓱᒪᒋᔭᐅᓚᐅᖅᖢᑎᒃ ᐱᔪᒪᓂᕆᔭᖏᑦ ᐊᓯᔾᔨᕈᑎᒥᒃ ᐊᒻᒪᑦᑕᐅᖅ ᑐᓴᕋᓱᐊᓚᐅᖅᖢᑕ 
ᑖᒃᑯᓇᓐᖓᑦ ᐊᑦᑐᖅᑕᐅᖃᑕᐅᓯᒪᔪᓂᒃ, ᓄᓇᕘᑉ ᐊᕙᑎᓕᕆᔨᖏᑦᓴᖅᑮᓕᓚᐅᖅᑐᑦ ᐃᓚᒋᐊᕈᑎᒥᒃ ᑐᑭᒧᐊᒍᑎᖏᓐᓄᑦ 
ᓴᕕᕋᔭᔅᓴᓕᕆᔨᒃᑯᑦ ᐊᑐᓐᓂᐊᖅᑕᖏᓐᓂᒃ ᐸᓐᓇᐃᓕᕈᑎᒃ ᐊᕙᑎᒧᑦ ᐊᑦᑐᐃᓂᖓᓄᑦ ᐅᓂᒃᑳᖑᔪᓂᒃ ᓄᕕᐱᕆ 24, 2010-
ᒥ.  

ᔮᓐᓄᐊᕆ 21, 2011-ᒥ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᑐᓐᓂᕆᓯᓚᐅᖅᐳᑦ ᓯᕗᓪᓕᖅᐹᖅᓯᐅᑎᒥᒃ ᐅᓂᒃᑳᖓᓂᒃ 
ᐊᑦᑐᐃᓂᖓᓄᑦ ᐱᓕᕆᔪᒪᔭᖓ (ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖅ) ᓄᓘᔮᑉ ᓄᓇᖏᒍᑦ ᐅᔭᕋᓐᓂᐊᕝᕕᔅᓴᖅ ᑖᒃᑯᓄᖓ 
ᐊᕙᑎᓕᕆᔨᓄᑦ. ᒪᓕᒃᖢᒍ ᐃᖅᑲᓇᐃᔭᖅᑎᓄᑦ ᓇᓪᓕᖅᓯᒪᓂᖓᓄᑦ ᖃᐅᔨᓴᕈᑎᖓ ᕿᒥᕐᕈᔭᐅᓚᐅᖅᐳᖅ ᑐᓂᔭᐅᔪᑦ 
ᒪᓕᒃᑲᓗᐊᒻᒪᖔᖏᑕ  ᐅᓂᒃᑳᑦ ᑐᑭᒧᐊᒍᑎᖏᓐᓄᑦ ᐊᑦᑐᐊᔪᓪᓗ ᐅᐃᒍᔭᐅᓂᑯᑦ ᐃᑲᔪᖅᑕᐅᓪᓗᑎᒃ ᓄᓇᕘᒥᑦ ᐸᓐᓇᐃᔨᒃᑯᑦ 
ᐃᖅᑲᓇᐃᔭᖅᑎᖏᓄᑦ ᑐᕌᖓᔪᑦ ᓄᓇᓯᐅᑎᑯᑖᒃᑯᑦ ᐊᖅᑯᓯᐅᕆᔭᔅᓴᖏᓄᑦ, ᓄᓇᕘᑉ ᐊᕙᑎᓕᕆᔨᖏᑦᑐᓐᓂᕆᔭᐅᔪᒥᒃ ᐱᒐᒥᒃ 
ᓇᓗᓇᐃᕆᓚᐅᖅᑐᑦ ᓯᕗᓪᓕᖅᐹᖅᓯᐅᑎᒥᒃ ᐅᓂᒃᑳᖓᓂᒃ ᐊᑦᑐᐃᓂᖓᓄᑦ ᐱᒋᐊᖅᐸᓪᓕᐊᓯᓪᓗᒍᓗ ᑖᓐᓇ ᐃᓗᓕᕆᔭᖏᒍᑦ 
ᖃᐅᔨᒪᔨᑕᓄᑦ ᕿᒥᕐᕈᐃᓂᖓ ᕕᕝᕗᐊᕆ 15, 2011-ᒥ. ᑖᓐᓇ ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓ 
ᑐᓐᓂᖅᓴᖅᑕᐅᓚᐅᖅᑐᖅ ᑭᒃᑯᓕᒫᓄᑦ ᑐᓴᕈᒪᓂᖃᖅᑐᓄᓪᓗ ᐃᓚᒋᔭᐅᖃᑕᐅᔪᓄᑦ ᑐᓐᖓᓴᐃᔾᔪᑎᖃᖅᖢᑎᒃ ᐱᔪᒪᒍᑎᒃ 
ᑐᑭᓯᒋᐊᕈᑎᒧᑦ ᐱᔪᒪᔾᔪᑎᒥᒃ (IRs) ᑖᒃᑯᓄᖓ ᐊᕙᑎᓕᕆᔨᒃᑯᑦ ᐱᓕᕆᕝᕕᖓᓄᑦ ᐃᓱᒪᔅᓴᖅᓯᐅᕈᑕᐅᔪᓐᓇᖁᓪᓗᒋᑦ. ᒪᔾᔨ 
24, 2011-ᒥ ᐱᔭᐅᓚᐅᖅᖢᑎᒃ ᐱᔪᒪᔾᔪᑎᑦ IRs, ᓄᓇᕘᑉ ᐊᕙᑎᓕᕆᔨᖏᑦᐱᔪᒪᔾᔪᑕᐅᔪᓂᒃ ᓇᔅᓯᐅᔾᔨᓪᓗᑎᒃ ᓄᓘᔮᓐᓂᑦ 
ᓴᕕᕋᔭᔅᓴᓕᕆᔨᒃᑯᑦ ᑯᐊᐳᕇᓴᖓᓄᑦ ᐊᓯᖏᓄᓪᓗ ᐱᓴᒪᔪᑦ ᑭᐅᔾᔪᑎᔅᓴᓂᒃ ᐱᔪᒪᓂᖃᖅᑎᓪᓗᒋᑦ ᑕᒪᒃᑯᓂᖓ ᑐᑭᓯᒋᐊᕈᑎᒧᑦ 
ᐱᔪᒪᔾᔪᑎᓂᒃ.  

ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᓈᒪᔪᒥᒃ ᑐᑭᓯᒋᐊᕈᑎᒧᑦ ᐱᔪᒪᔾᔪᑎᓄᑦ ᑐᓐᓂᕆᓯᓚᐅᖅᐳᑦ ᐃᓗᐃᑦᑑᔪᒥᒃ ᑖᒃᑯᓄᖓ 
ᐊᕙᑎᓕᕆᓂᒻᒧᑦ ᐅᓪᓗᖓᒍᑦ ᓯᕗᓂᐊᑦᑕᖓᑕᓘᓐᓃᑦ ᐃᑉᐳ 26, 2011 ᐊᒻᒪᓗ, ᑎᑎᖅᑲᒃᑯᑦ ᒪᐃ 5, 2011-ᒥ, 
ᐅᖃᖅᖢᑎᒃ ᐱᓕᕆᐊᖃᓐᓂᐊᓐᓂᒻᒥᓂᒃ ᑐᑭᓯᒋᐊᕈᑎᒧᑦ ᐱᔪᒪᔾᔪᑎᑦ ᑭᐅᔭᐅᓯᒪᖏᑦᑐᑦ ᑲᒪᒋᓂᐊᓪᓗᒋᑦ ᐊᒻᒪᑦᑕᐅᖅ 
ᐲᖅᑕᐅᓪᓗᓂ ᐊᑐᕈᒪᓚᐅᖅᑕᖓ “ᐊᖅᑯᑎᒃᑯᑦ ᐅᓯᑲᖅᑕᓐᓂᒻᒧᑦ ᐱᔪᒪᓂᕆᔭᖓ” ᐊᑐᐃᓐᓇᐅᑎᑕᖓ ᑭᖑᓂᕆᓪᓗᒍ 
ᑭᓯᐊᓂ ᐲᕋᒥᐅᒃ ᕿᒥᕐᕈᔭᐅᖃᓯᐊᑎᔾᔮᕈᓐᓃᖅᑐᖅ ᐃᓗᐊᒍᑦ ᐊᕙᑎᓕᕆᓂᒻᒧᑦ ᕿᒥᕐᕈᐃᔾᔪᑖᓄᑦ ᐊᐅᓚᓂᕆᓲᖓᒍᑦ. ᑕᐃᒪᓕ 
ᒪᐃ 10, 2011-ᒥ ᓄᓇᕘᑉ ᐊᕙᑎᓕᕆᔨᖏᑦᑐᒃᓯᕋᓚᐅᖅᐳᑦ ᑲᒪᔨᐅᔪᑦ ᑎᒥᖁᑎᖏᓐᓂᒃ ᑐᓴᕋᓱᐊᕈᒪᔪᓂᓪᓗ 
ᐃᓚᐅᖃᑕᐅᔪᓂᒃ ᐃᓱᒪᒋᔭᖏᑦ ᐃᓱᒫᓘᑎᖏᓪᓗ ᑎᑎᖅᑲᒃᑯᑦ ᓇᔅᓯᐅᑎᖁᔨᓪᓗᑎᒃ ᓈᒻᒪᓐᓂᖓᑕ ᑖᒃᑯᐊ ᑐᓐᓂᕆᔭᐅᔪᑦ 
ᑐᑭᓯᒋᐊᕈᑎᒧᑦ ᐱᔪᒪᔾᔪᑎᑎᒍᑦ ᐊᑐᐃᓐᓇᕈᖅᑕᐅᓂᑯᑦ ᑖᒃᑯᓄᖓ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐅᓪᓗᒥᒧᑦ. 
ᐱᓗᐊᖅᑐᒥᓪᓗ, ᐃᓚᐅᖃᑕᐅᓂᓖᑦ ᐊᐱᕆᔭᐅᓪᓗᑎᒃ ᖃᓄᑎᒋ ᑐᑭᓯᒋᐊᕈᑎᒧᑦ ᐱᔪᒪᔾᔪᑎᖏᑦ ᑭᐅᑦᑎᐊᖅᑕᐅᓯᒪᒻᒪᖔᖏᑕ 
ᐊᓯᓕᒫᖏᓪᓗ ᑭᐅᔭᐅᕝᕕᖃᖏᑦᑐᑦ ᓇᓗᓇᐃᖅᑕᐅᖁᓪᓗᒋᑦ ᐃᓚᐅᖃᑕᐅᔪᑦ ᑲᒪᒋᔭᖏᑎᒍᑦ ᑐᓗᕈᑕᐅᔪᓐᓇᖅᑐᓂᒃ ᑖᓐᓇ 
ᐊᐅᓚᓂᔅᓴᖓᓄᑦ ᖃᐅᔨᒪᔨᑕᓄᑦ ᕿᒥᕐᕈᔭᐅᓯᒋᐊᓐᓂᐊᕈᓂ.  

ᓯᕗᓂᐊᑕ ᐱᒋᐊᓚᐅᖅᑎᓐᓇᒋᑦ 60-ᓄᑦ ᐅᓪᓗᓄᑦ ᑭᒃᑯᓕᒫᓄᑦ ᐅᖃᐅᓯᖃᕝᕕᖃᓐᓂᒻᒧᑦ ᕿᒥᕐᕈᐃᓂᖓᓂᒃ ᑭᒃᑯᓕᒫᓄᑦ 
ᐊᒻᒪᓗ ᐅᓪᓗᖁᑎᓕᐅᓚᐅᖅᖢᑎᒃ ᖃᐅᔨᒪᔨᑕᑦ ᑲᑎᒪᓂᖏᓄᑦ ᐊᒻᒪᑦᑕᐅᖅ ᑲᑎᒪᓂᒃᑯᑦ-ᑭᒥᕐᕈᐅᔭᓂᖓᓄᑦ ᓯᕗᓂᐊᒎᑦ 
ᑲᑎᒪᓂᒻᒥᒃ (PHC) ᑖᔅᓱᒧᖓ ᕿᒥᕐᕈᐃᓂᐅᔪᒧᑦ, ᒪᐃ 30, 2011-ᒥ ᓄᓇᕘᑉ ᐊᕙᑎᓕᕆᔨᖏᑦᑎᓕᓯᓚᐅᖅᐳᑦ ᓄᓘᔮᓐᓂᑦ 
ᓴᕕᕋᔭᔅᓴᓕᕆᔨᒃᑯᑦ ᑯᐊᐳᕇᓴᖓᑦ ᐊᑐᐃᓐᓇᐅᑎᑦᑎᖁᓪᓗᒍ ᖄᒃᑲᓐᓂᐊᒍᑦ ᑐᑭᓯᒋᐊᕈᑎᔅᓴᐅᔪᒥᒃ ᑐᕌᒐᖃᖅᑐᒥᒃ 
ᐊᓯᔾᔨᖅᑕᐅᓯᒪᓂᖏᓄᑦ ᓯᕗᓪᓕᖅᐹᖅᓯᐅᑦ ᐅᓂᒃᑳᖓ EIS ᐱᔾᔪᑎᒋᓪᓗᒍ ᐲᖅᑕᐅᓂᕆᔭᖓᑕ ᑖᔅᓱᒪᐅᑉ “ᐊᖅᑯᑎᒃᑯᑦ 
ᐅᓯᑲᖅᑕᓐᓂᒻᒧᑦ ᐱᔪᒪᓂᕆᔭᖓ” ᐃᓱᒪᒋᔭᐅᖃᓯᐅᑎᔾᔮᕈᓐᓃᓐᓂᖓᓄᑦ. ᑖᓐᓇ ᑐᓐᓂᕆᔭᐅᔪᖅ ᐅᓂᒃᑳᓕᐊᖓ 
ᐃᓚᖃᕆᐊᖃᖅᖢᓂ ᐋᖅᑭᒋᐊᖅᓯᒪᔪᒥᒃ ᓴᓇᔪᒪᔭᖓᑕ ᐅᓂᒃᑳᖏᓐᓂᒃ ᓇᓗᓇᐃᖅᓯᓯᒪᓗᑎᒃ ᒪᑉᐱᖅᑐᕋᐅᑉ 
ᐊᒃᑎᒋᓂᖏᓄᑦ, ᐊᒡᒍᖅᓯᒪᓂᖏᓄᑦ, ᐊᒻᒪᑦᑕᐅᖅ ᒪᑉᐱᖅᑐᕋᑦ ᓈᓴᐅᑎᖏᑦ ᑖᒃᑯᐊ ᐋᖅᑭᒋᐊᖅᑕᐅᓯᒪᔪᑦ ᐅᐃᒍᔭᐅᓂᑯᑦ 
ᓇᓗᓇᖏᑦᑎᐊᓪᓗᑎᒃ ᐊᓯᔾᔨᐅᑎᔪᑦ ᐅᓪᓗᒥᒨᖓᔪᒧᑦ ᓯᕗᓪᓕᖅᐹᖅᓯᐅᑎᒧᑦ ᐊᕙᑎᒧᑦ ᐊᑦᑐᐃᓂᐊᓂᖏᓄᑦ ᐅᓂᒃᑳᖏᓂᒃ. 
ᔪᓚᐃ 5, 2011-ᒥ ᓄᓇᕘᑉ ᐊᕙᑎᓕᕆᔨᖏᑦᓇᓯᐅᑎᔭᐅᓪᓗᑎ ᐱᔪᒪᓯᒪᔭᖏᑕ ᐅᓂᒃᑳᖏᓐᓂᒃ ᑖᒃᑯᓇᓐᖓᑦ ᓄᓘᔮᓐᓂᑦ 
ᓴᕕᕋᔭᔅᓴᓕᕆᔨᒃᑯᑦ ᐊᒻᒪᑕᐅᖅ, ᐱᑐᐊᕈᒥᔾᔪᒃ ᐱᒋᐊᖅᑎᑕᐅᓪᓗᓂ 60-ᓄᑦ ᐅᓪᓗᓂᑦ ᐅᖃᐅᓯᖃᕝᕕᒃ ᑭᒃᑯᓕᒫᓄᑦ 
ᕿᒥᕐᕈᔭᐅᔫᑉ ᐃᓗᓕᕆᔭᖏᓄᑦ. 

1.3 ᓴᖅᑭᑕᐅᓇᓱᑦᑐᑦ ᐊᕙᑎᓕᕆᓂᒻᒧᑦ ᑲᑎᒪᔨᖏᑕ ᕿᒥᕐᕈᐃᓂᖓᓄᑦ ᐊᐅᓚᓂᖓᓪᓗ 

ᒪᓕᒃᖢᒍ ᕿᒥᕐᕈᐃᓂᒻᒧᑦ ᐊᐅᓚᓂᔅᓴᖅ ᓇᓗᓇᐃᖅᑕᐅᓯᒪᔪᖅ ᐊᖏᕈᑎᐊᓛᑉ 12 ᐃᓗᐊᓂᑦ, ᐃᓚᖓ 5 ᓄᓇᕘᑉ 
ᓄᓇᑖᕈᑎᒧᑦ ᐊᖏᕈᑎᒻᒪᕆᐊᓂᒃ, ᓄᓇᕘᑉ ᐊᕙᑎᓕᕆᔨᖏᑦᐃᒪᐃᓐᓂᐊᖅᐳᑦ:  

 ᕿᒥᕐᕈᓇᑦᑕᐅᓗᑎᒃ ᐆᒪᔪᑦ ᐊᐅᓚᓂᕆᔭᖏᒍᑦ ᐃᓅᖃᑎᒌᓪᓗ-ᑮᓇᐅᔭᓕᐅᕈᓯᖏᑦ ᐊᑦᑐᖅᑕᐅᒐᔭᓐᓂᖏᓄᑦ 
ᑖᔅᓱᒧᖓ ᐆᒃᑐᖅᑕᐅᔪᒪᔪᒧᑦ ᐅᔭᕋᓐᓂᐊᕝᕕᒻᒧᑦ; 

 ᑕᑯᓇᓪᓗᒋᑦ ᐊᑦᑎᒋᓂᖏᑦ ᑭᒡᓕᓯᓂᐊᓪᓗᒋᓪᓗ ᐃᓱᖏᓄᑦ ᐊᑦᑐᐃᓂᐅᓴᔪᑦ ᐅᔭᕋᓐᓂᐊᕝᕕᔅᓴᐅᑉ ᐊᐅᓚᓂᖓᓄᑦ 
ᓄᓇᖏᓄᑦ ᐊᒡᒍᖅᓯᒪᔪᒃᑯᑦ ᓄᓇᓕᒋᔭᖏᑕᓗ; ᐊᒻᒪᓗ  

 ᓇᓗᓇᐃᓪᓗᒍ, ᒪᓕᓪᓗᒍ ᑖᓐᓇ ᕿᒥᕐᕈᐃᓂᕆᔭᖓᑦ, ᓇᓪᓕᐊᒃᑯᑦ ᑖᓐᓇ ᐅᔭᕋᓐᓂᐊᕝᕕᔅᓴᐅᔪᖅ ᐆᒃᑐᖅᑕᖅ 
ᑲᔪᓯᔪᓐᓇᒻᒪᖔᑦ, ᐊᒻᒪᑦᑕᐅᖅ ᑲᔪᓯᓂᐊᕈᓂ, ᖃᓄᐃᑦᑐᓂᒃ ᑭᒡᓕᓯᓂᐊᖅᓯᒪᔪᓂᒃ ᐊᑐᕆᐊᓕᖏᓂᓪᓗ 
ᑎᑎᕋᖅᓯᒪᔪᒃᑯᑦ, ᐊᓱᐃᓛᒃ ᐋᖅᑭᑦᑕᖓ ᕿᒥᕐᕈᐃᓂᖏᓄᑦ ᓇᔅᓯᐅᑎᓗᒍ ᑎᑎᖅᑲᑎᒍᑦ ᒥᓂᔅᑕᒧᑦ. 

ᑖᒃᑯᐊ ᐊᕙᑎᓕᕆᓂᒻᒧᑦ, ᐃᓚᒋᖃᓯᐅᑎᓪᓗᓂᐅᒃ ᑖᔅᓱᒧᖓ ᕿᒥᕐᕈᐃᓂᕆᔭᖓᑕ ᐊᐅᓚᓂᐊᓄᑦ, ᐱᓕᕆᐊᖃᓐᓂᐊᖅᑐᑦ 
ᐃᓗᓕᖏᓄᑦ ᖃᐅᔨᒪᔨᑕᓄᑦ ᕿᒥᕐᕈᔭᐅᓗᓂ ᓯᕗᓪᓕᖅᐹᖅᓯᐅᑎ ᐊᕙᑎᒧᑦ ᐊᑦᑐᐃᓂᒻᒧᑦ ᐅᓂᒃᑳᓕᐊᖓᑦ ᑖᔅᓱᒧᖓ ᓄᓘᔮᑉ 
ᐅᔭᕋᓐᓂᐊᕝᕕᔅᓴᖓᓄᑦ ᐱᔾᔪᑎᒋᔭᐅᓗᓂ ᐃᓗᐃᑦᑑᓂᖓᓄᑦ ᑎᑎᕋᖅᓯᒪᔭᐅᓂᖓᑕ ᖃᓄᑎᒋᓗ ᐱᐅᑎᒋᒻᒪᖔᖏᑕ 
ᐅᓂᒃᑳᓕᐊᖏᑦ ᑐᑭᓯᒋᐊᕈᑎᔅᓴᐅᔪᑦ ᑎᑎᕋᖅᑕᐅᓂᑯᑦ ᓴᕕᕋᔭᔅᓴᓕᕆᔨᒃᑯᓐᓄᑦ. ᖃᐅᔨᒪᔨᑕᓄᑦ ᕿᒥᕐᕈᔭᐅᓂᖓ ᑖᓐᓇ 
ᓯᕗᓪᓕᖅᐹᖅᓯᐅᑎᖓ ᐊᕙᑎᒧᑦ ᐊᑦᑐᐃᓂᖏᓄᑦ ᐅᓂᒃᑳᖓᓂᒃ ᐃᓚᖃᓲᖑᕗᖅ ᖃᐅᔨᒪᔨᑕᓄᑦ ᕿᒥᕐᕈᐃᔪᑦ ᐅᖃᐅᓯᖏᓂᒃ 
ᐃᓚᐅᖃᑕᐅᔪᓪᓗ ᑐᓴᕈᒪᔪᑦ, ᓲᓪᓗᓕ, ᓄᓇᕘᑉ ᒐᕙᒪᖏᑦ ᒐᕙᒪᑐᖃᒃᑯᑦ ᐱᓕᕆᕝᕕᖏᑦ, ᐊᒡᒍᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦ, ᑭᒃᑯᓕᒫᖑᔪᓪᓗ ᐅᖃᐅᓯᔅᓴᓖᑦ ᑕᒪᑐᒧᖓ. ᐅᖃᐅᓯᕆᔭᐅᓂᑯᑦ ᕿᒥᕐᕈᐃᑎᓪᓗᒋᑦ ᐃᓚᖃᖅᑐᑦ ᐅᑯᓂᖓ:  

 ᓇᓗᓇᐃᖅᓯᔾᔪᑎᑦ ᓇᓪᓕᐊᓐᓄᑦ ᑖᒃᑯᐊ ᐃᓚᐅᖃᑕᐅᔪᑦ ᐊᖏᖃᑎᒌᓐᓂᖏᑦ/ᐊᖏᖃᑎᒌᖏᓐᓂᖏᓪᓗ 
ᐅᖃᐅᓯᐅᔪᓄᑦ ᐃᓗᐊᒍᑦ ᐅᓂᒃᑳᖏᑕ ᐱᓪᓗᒋᑦ ᐊᓯᖔᖏᓂᒃ ᕿᒥᕐᕈᐃᓂᖏᑦ, ᐊᕙᑎᒧᑦ ᐊᑦᑐᐃᓂᕆᓂᐊᖅᑕᖏᑦ, 
ᑎᑎᕋᖅᓯᒪᔪᑦ ᑲᒪᒋᔾᔪᑎᔅᓴᖏᑦ ᐊᑦᑐᐃᑦᑕᐃᓕᒪᔾᔪᑏᑦ, ᐊᑦᑎᒋᓂᖏᑕ ᐊᑦᑐᐃᓂᐅᓴᓂᖏᑦ, 
ᐅᔾᔨᖅᓴᖅᑕᐅᔾᔪᑎᔅᓴᖏᓄᑦ ᐱᓕᕆᐊᑦ - ᐱᔾᔪᑎᒋᔭᖏᓪᓗ ᐋᖅᑭᑦᑕᐅᔪᒧᑦ ᐃᑲᔪᐃᔾᔪᑎᔅᓴᕆᔭᖏᑦ;  

 ᓇᓗᓇᐃᖅᓯᔾᔪᑎᑦ ᓇᓪᓕᐊᓐᓄᑦ ᑖᒃᑯᐊ ᓇᓗᓇᐃᖅᑕᐅᓂᑯᑦ ᓯᕗᓪᓕᖅᐹᖅᓯᐅᑎᒥᒃ ᐅᓂᒃᑳᒥᒃ 
ᐃᑲᔪᖅᓱᖅᑕᐅᓂᖏᓄᑦ ᕿᒥᕐᕈᐃᓂᕆᔭᑦᑎᓐᓄᑦ -  ᐱᔾᔪᑎᒋᔭᖏᓪᓗ ᐋᖅᑭᑦᑕᐅᔪᒧᑦ ᐃᑲᔪᐃᔾᔪᑎᔅᓴᕆᔭᖏᑦ;  

 ᓇᓗᓇᐃᖅᓯᔾᔪᑎᑦ ᐱᐅᓛᒥᒃ ᓇᒻᒪᑦᑐᒥᒃ ᖃᐅᔨᓴᐃᓂᖃᒻᒪᖔᖏᑕ ᑕᑯᓇᑦᑎᓪᓗᒋᑦ ᐊᑦᑐᐃᓂᐅᒐᔭᖅᑐᓂᒃ ᐃᓗᐊᒍᑦ 
ᓯᕗᓪᓕᖅᐹᖅᓯᐅᑎᐅᑉ ᐅᓂᒃᑳᖓᓂᒃ ᐋᖅᑮᓇᓱᒃᖢᑎᒃ ᐃᓱᒋᔭᔅᓴᖏᓂᒃ - ᐱᔾᔪᑎᒋᔭᖏᓪᓗ ᐋᖅᑭᑦᑕᐅᔪᒧᑦ 
ᐃᑲᔪᐃᔾᔪᑎᔅᓴᕆᔭᖏᑦ, ᐃᓚᖃᓪᓗᑎᒃ ᐆᒃᑐᖁᔭᐅᔪᓂᒃ ᐊᓯᖔᖏᒍᑦ ᖃᐅᔨᓴᐃᓂᒻᒧᑦ ᐊᑐᖅᑕᐅᒍᑎᒃ 
ᐱᐅᓂᖅᓴᐅᒐᔭᖅᑐᑦ (ᐊᑑᑎᖃᕈᓂ);   

 ᑕᑯᓇᑦᑕᐅᓂᖏᑦ ᐱᐅᓂᕆᔭᖏᑕ ᐅᓂᒃᑳᕆᔭᐅᓂᖓᑕᓗ ᑐᑭᓯᒋᐊᕈᑎᔅᓴᐅᔪᑦ ᑎᑎᕋᖅᓯᒪᔪᑦ ᓯᕗᓪᓕᖅᐹᖅᓯᐅᑎᒥᒃ 
ᐅᓂᒃᑳᒥᑦ ᐊᑦᑐᐃᓂᖓᓄᑦ; ᐊᒻᒪᓗ 

 ᓇᓪᓕᐊᑐᐃᓐᓇᖅ ᐅᖃᐅᓯᐅᓂᑯᑦ ᐱᔾᔪᑎᓖᑦ ᖄᒃᑲᓐᓂᐊᒍᑦ ᑐᑭᓯᒋᐊᕈᑎᔅᓴᓄᑦ ᑎᕌᖓᔪᑦ ᐃᑲᔫᑎᖃᕈᓐᓇᕈᑎᒃ 
ᕿᒥᕐᕈᐃᓂᖏᓄᑦ ᐊᑦᑐᐃᓂᐅᒐᔭᖅᑐᓂᒃ - ᐊᒻᒪᓗᑦᑕᐅᖅ ᐱᔾᔪᑎᒋᔭᖏᑦ ᐃᑲᔪᐃᔪᑦ ᐅᖃᐅᓯᐅᔪᕕᓂᓐᓄᑦ 
ᑕᒪᑐᒧᖓ. 

ᐃᓚᒋᖃᓯᐅᑎᓪᓗᓂᐅᒃ ᑲᔪᓰᓐᓇᖅᑐᒃᑯᑦ ᑭᒃᑯᓕᒫᓄᑦ ᑐᓴᐅᒪᑎᑦᑎᓇᓱᐊᓐᓂᒻᒧᑦ ᐱᓕᕆᐊᖓᓄᑦ, ᓄᓇᕘᑉ 
ᐊᕙᑎᓕᕆᔨᖏᑦᓄᓇᓕᓐᓄᑦ ᐅᐸᒍᑎᓚᐅᖅᑐᑦ ᑐᑭᓯᒋᐊᕈᑎᔅᓴᓂᒃ ᐅᓂᒃᑳᖃᕆᐊᖅᑐᖅᖢᑎᒃ ᓇᓗᓇᐃᖅᑕᐅᓯᒪᔪᓄᑦ 
ᓄᓇᓕᓐᓄᑦ ᐊᑦᑐᖅᑕᐅᒐᔭᖅᑐᑦ ᑲᔪᓯᓂᐊᕈᓂ ᓄᓘᔮᑉ ᐅᔭᕋᓐᓂᐊᕝᕕᔅᓴᖓᑦ ᐅᕝᕙᓘᓐᓃᑦ ᖄᒃᑲᓐᓂᐊᒍᑦ ᐅᐃᒍᔭᐅᓂᑰᔪᒧᑦ 
ᑖᔅᓱᒧᖓ ᕿᑭᖅᑖᓘᑉ ᐅᐊᖕᓇᖓᓄᑦ ᓄᓇᐅᑉ ᐊᑐᖅᑕᐅᓂᔅᓴᖓᓄᑦ ᐸᓐᓇᐅᑎᒋᔭᖓᒍᑦ ᕿᒥᕐᕈᐃᑎᓪᓗᒋᑦ ᑖᔅᓱᒥᖓ 
ᐆᒃᑐᕋᐅᑎᒥᒃ. ᑖᒃᑯᐊ ᑲᑎᒪᓂᐅᔪᑦ ᓄᓇᓕᓐᓂᑦ ᑐᑭᒧᐊᑦᑎᑕᐅᓚᐅᖅᑐᑦ ᐃᖅᑲᓇᐃᔭᖅᑎᖏᓐᓄᑦ ᐊᕙᑎᓕᕆᔨᒃᑯᑦ 
ᑐᕌᒐᖃᕋᓱᒃᖢᑎᒃ ᐅᑯᓂᖓ ᑕᑯᔅᓴᕈᖅᑕᐅᓇᓱᐊᖅᑐᓂᒃ: 

 ᓴᖅᑭᑎᑦᑎᓗᑎᒃ ᐅᓂᒃᑳᓂᒃ ᖃᓄᐃᑦᑐᒥᒃ ᓄᓇᕘᑉ ᐊᕙᑎᓕᕆᔨᖏᑦᐊᑦᑐᐃᓂᐅᓴᔪᓄᑦ ᕿᒥᕐᕈᐃᓂᖏᑕ 
ᐊᐅᓚᓂᐊᓂᒃ; 

 ᐊᔭᐅᕆᓪᓗᑕ ᑐᑭᓯᐅᒪᑦᑎᐊᖅᑎᓐᓇᓱᒃᖢᑎᒍᑦ ᕿᒥᕐᕈᐃᓂᐅᑉ ᐊᐅᓚᓂᔅᓴᖓᓂᒃ ᓄᓘᔮᑉ ᐅᔭᕋᓐᓂᐊᕝᕕᔅᓴᖓᓄᑦ; 

 ᓴᖅᑭᑎᑦᑎᓗᑎᒃ ᑭᖑᓐᖓᒍᑦ ᓯᕗᓂᐊᒍᑦ ᐅᓂᒃᑳᕆᔭᐅᓂᑯᑦ ᐊᕙᑎᓕᕆᔨᒃᑯᑦ ᑲᑎᒪᑎᑦᑎᑎᓪᓗᒋᑦ ᐅᓂᒃᑳᖃᖅᖢᑎᒃ 
ᑐᑭᓯᒋᐊᕈᑎᔅᓴᓂᒃ ᓯᕗᓪᓕᖅᐹᖅᓯᐅᑎᒧᑦ ᐅᓂᒃᑳᓕᐊᕕᓂᒻᒧᑦ ᐅᔭᕋᓐᓂᐊᕝᕕᔅᓴᒧᑦ; ᐊᒻᒪᓗ 

 ᑐᓐᖓᓴᐃᖏᓐᓇᖅᖢᑎᒃ ᑲᔪᓯᓂᖃᑦᑎᐊᖅᑐᒥᒃ ᑭᒃᑯᓕᒫᑦ ᐃᓚᐅᑎᑕᐅᓇᓱᐊᖅᖢᑎᒃ ᐃᓗᐊᒍᑦ ᐆᒪᐅᑉ 
ᑲᔪᓰᓐᓇᖅᑑᑉ ᕿᒥᕐᕈᐃᓂᕆᔭᖓᓄᑦ.  

 

ᑖᒃᑯᓅᓇ ᑭᒃᑯᓕᒫᓄᑦ ᑐᑭᓯᒋᐊᕈᑎᔅᓴᑦ ᑲᑎᒪᑎᑦᑎᓂᖏᓄᑦ, ᓄᓇᕘᑉ ᐊᕙᑎᓕᕆᔨᖏᑦᑲᑎᖅᓱᐃᓚᐅᖅᐳᑦ 
ᐊᒡᒍᖅᑐᖅᑕᐅᓪᓗᑎᓪᓗ ᐅᖃᐅᓯᐅᔪᑦ, ᐃᓱᒫᓘᑕᐅᔪᑦ, ᑕᒪᒃᑯᐊᓗ ᓯᕗᓕᖏᑕ ᓄᓇᓕᖓᑕᓗ ᐊᕙᑎᐊᓄᑦ 
ᖃᐅᔨᒪᔭᑐᖃᕆᔭᖏᑦ ᐃᓄᖏᑕ ᑕᒪᐃᓐᓂᒃ ᐊᑦᑐᖅᑕᐅᑐᐃᓐᓇᕆᐊᓕᓐᓂᒃ ᓄᓇᓕᐅᔪᓂᒃ ᐅᔭᕋᓐᓂᐊᕝᕕᔅᓴᒧᑦ ᖃᓄᓪᓗ 
ᕿᒥᕐᕈᔭᐅᑎᓪᓗᒍ ᐃᓱᒪᒋᔭᐅᓕᖅᓯᒪᒻᒪᖔᑦ ᒪᓕᓪᓗᒋᑦ ᓴᕕᕋᔭᔅᓴᓕᕆᔨᒃᑯᑦ ᓯᕗᓪᓕᖅᐹᖅᓯᐅᑎᖓ ᐊᕙᑎᒧᑦ 
ᐊᑦᑐᐃᓂᕆᓂᐊᖅᑕᖏᑕ ᐅᓂᒃᑳᖏᒍᑦ. ᓴᖅᑭᑕᐅᓯᒪᔪᑦ ᑕᐃᑰᓇ ᑭᒃᑯᓕᒫᓄᑦ ᑲᑎᒪᑎᑦᑎᓂᑦᑎᒍᑦ, ᐃᓚᖃᖅᖢᑎᒃ 

ᑎᑎᕋᖅᑕᐅᓯᒪᔪᒃᑯᑦ ᓇᓗᓇᐃᖅᑕᐅᔪᓂᒃ ᐃᓚᐅᖃᑕᐅᔪᓄᑦ ᐅᔾᔨᖅᓴᖅᑐᓄᑦ ᐱᓪᓗᒍ ᑖᓐᓇ ᓴᕕᕋᔭᔅᓴᓕᕆᔨᒃᑯᑦ 
ᓯᕗᓪᓕᖅᐹᖅᓯᐅᑎᖓ ᐊᕙᑎᒧᑦ ᐊᑦᑐᐃᓂᕆᓂᐊᖅᑕᖓᓄᑦ ᐅᓂᒃᑳᖏᒍᑦ, ᐃᑲᔪᐃᓂᐊᖅᑐᑦ ᑕᒪᑐᒧᖓ ᐊᕙᑎᓕᕆᔨᒃᑯᑦ 
ᖃᐅᔨᒪᔨᑕᑎᒍᑦ ᕿᒥᕐᕈᐃᓂᕆᔭᖓᓄᑦ ᑭᖑᓂᐊᓃᑦᑐᓐᓄᓪᓗ ᐱᓕᕆᐊᔅᓴᐅᔪᓂᒃ ᐃᓗᐊᓃᑦᑐᑦ ᓇᓗᓇᐃᖅᑕᐅᓯᒪᔪᓂᒃ 
ᐊᐅᓚᑦᑕᕆᐊᓕᓐᓂᒃ ᕿᒥᕐᕈᐃᑎᓪᓗᒋᑦ ᓄᓘᔮᑉ ᐅᔭᕋᓐᓂᐊᕝᕕᔅᓴᕆᔭᕆᔭᐅᔪᒧᑦ.   

        2.0  ᐊᕙᑎᓕᕆᔨᒃᑯᑦ ᑭᒃᑯᓕᒫᑦ ᑐᑭᓯᔾᔪᑎᖏᓄᑦ ᑲᑎᒪᕕᔾᔪᐊᕈᑎᕕᓂᖏᑦ 

2.1 ᖃᓄᐃᑦᑑᓂᖏᑦ ᑭᒃᑯᓕᒫᑦ ᑐᑭᓯᔾᔪᑎᖏᓄᑦ ᑲᑎᒪᕕᔾᔪᐊᕈᑏᑦ 

ᓄᓇᕘᑉ ᐊᕙᑎᓕᕆᔨᖏᑦᑲᑎᒪᑎᑦᑎᖃᑦᑕᓚᐅᖅᑐᑦ ᑭᒃᑯᓕᒫᑦ ᑐᑭᓯᒋᐊᕈᑎᔅᓴᖏᓂᒃ ᐅᓂᒃᑳᖅᐸᒃᖢᑎᒃ ᑲᑎᓕᒫᖅᖢᒍ 11-
ᓂᑦ ᓄᓇᓕᐅᔪᓂᒃ ᓇᓗᓇᐃᖅᑕᐅᓯᒪᔪᑦ ᑲᑎᒪᔨᖏᓄᑦ ᓄᓇᓖᑦ ᐊᑦᑐᖅᑕᐅᑐᐃᓐᓇᕆᐊᓖᑦ ᓄᓘᔮᑉ ᐅᔭᕋᓐᓂᐊᕝᕕᔅᓴᖓᓄᑦ 
ᐅᕝᕙᓘᓐᓃᑦ ᐊᓯᔾᔨᖅᑕᐅᑲᓪᓚᒃᑯᓂ ᕿᑭᖅᑖᓘᑉ ᐅᐊᖕᓇᖓᑕ ᓄᓇᐅᑉ ᐊᑐᖅᑕᐅᓂᖓᓄᑦ ᐸᓐᓇᐅᑎᖓᓄᑦ 
ᕿᒥᕐᕈᐃᑎᓪᓗᒋᑦ ᑖᔅᓱᒥᖓ ᐅᔭᕋᓐᓂᐊᕝᕕᔅᓴᐅᔪᒥᑦ. ᑖᒃᑯᐊ ᑭᒃᑯᓕᒫᓄᑦ ᑐᑭᓯᒋᐊᕈᑎᔅᓴᑦ ᑲᑎᒪᓃᑦ ᐱᒋᐊᓚᐅᖅᑐᑦ ᐃᑉᐳ 9, 
2011-ᒥ ᐊᒻᒪᓗ ᐱᔭᕇᖅᑕᐅᓪᓗᑎᒃ ᒪᐃ 9, 2011-ᒥ ᓇᕈᓇᒃᖢᑎᒃ ᕿᑭᖅᑖᓘᑉ ᓂᒋᐊᓄᑦ ᐊᒻᒪᑦᑕᐅᖅ ᐅᐊᖕᓇᖓᓄᑦ 
ᓇᕈᓇᒃᑭᓪᓗᑎᒃ. ᑖᒃᑯᐊ ᑲᑎᒪᓃᑦ ᐊᐅᓚᓂᖃᖃᑦᑕᓚᐅᖅᑐᑦ ᒪᕐᕉᓐᓄᑦ ᐅᓐᓅᓐᓄᑦ ᐊᑐᓂᑦ ᓄᓇᓕᐅᔪᒥᑦ. ᖄᒃᑲᓐᓂᐊᒍᑦ 
ᑖᒃᑯᐊ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ, ᑭᒡᒐᖅᑐᐃᔨᓂᒃ ᐃᓚᐅᔪᖃᖃᑦᑕᒪᐅᖅᐳᖅ ᑲᑎᒪᓂᑦᑎᒍᑦ ᑎᒥᐅᔪᓂᒃ 
ᐅᑯᓂᖓ ᖃᔅᓯᒐᓚᓐᓂᒃ ᐅᕝᕙᓗ ᑕᒪᐃᓐᓂᒃ ᑲᑎᒪᓂᑦᑎᒍᑦ ᖁᓐᖏᐊᕆᐊᖅᓯᒪᓪᓗᑎᒃ:   

 ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐅᔭᕋᓐᓂᐊᕝᕕᖓᑕ ᑯᐊᐳᕇᓴᖓᑦ (BIMC): ᒥᔅᑕ ᒍᕋᒡ ᒥᔅᓵᓪ ᐊᒻᒪᓗ ᒥᔅᑕ 
ᖃᕙᕙᐅᑉ ᐃᓱᖃᖏᑦᑐᖅ   

 ᓄᓇᖃᖅᑳᖅᑐᑦ ᐅᑭᐅᖅᑕᖅᑐᒥᓪᓗ ᐱᓕᕆᔨᖏᑦ ᑲᓇᑕᒥ (INAC): ᒥᔅ ᕈᓵᓐ ᑎᐅᕋᔨᐅ ᐊᒻᒪᓗ ᒥᔅ ᐊᐃᒥ ᓴᓐ 

 ᓄᓇᕘᒥᑦ ᐃᒪᓕᕆᔨᒃᑯᑦ ᑲᑎᒥᔭᖏᓐᓂᑦ  (NWB): ᒥᔅᑕ ᓵᓐ ᔪᓯᐱ  

 ᓄᓇᕘᒥᑦ ᐸᓐᓇᐃᔨᒃᑯᑦ ᑲᒥᓴᓐᖓᑦ (NPC): ᒥᔅᑕ ᐸᐱ ᓱᓗᒃ  

 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA): ᒥᔅᑕ ᓲᓗᒨᓂ ᐊᕙ  

 

2.2 ᐋᖅᑭᔅᓯᒪᓂᖏᑦ ᑭᒃᑯᓕᒫᑦ ᑐᑭᓯᔾᔪᑎᖏᓄᑦ ᑲᑎᒪᕕᔾᔪᐊᕈᑎᑦ 

ᑖᒃᑯᐊ ᑭᒃᑯᓕᒫᓄᑦ ᑐᑭᓯᒋᐊᕈᑎᑦ ᑲᑎᒪᓂᑦ ᒪᑐᐃᖓᑎᓚᐅᖅᑕᕗᑦ ᑕᒪᐃᓐᓄᑦ ᐃᓯᖅᐸᓪᓕᐊᔪᓄᑦ ᓄᓇᓕᓐᓂᒥᐅᑕᓄᑦ 
ᑕᒧᓗᒐ”ᓴᖃᖅᖢᑕ ᓂᐅᖅᑲᒐᔅᓴᖃᖅᖢᑕᓗ, ᐊᒻᒪᑦᑕᐅᖅ ᐃᓯᖅᑐᑦ ᓈᓴᐅᑎᒥᒃ ᖃᐃᖅᑎᔭᐅᓪᓗᑎᒃ ᐊᒧᔭᔅᓴᓄᑦ ᐊᑐᕋᔅᓴᐅᔪᑦ. 
ᐊᑐᓂ ᑲᑎᒪᑎᑕᑦᑎᓐᓂ, ᐅᐸᑦᑐᓕᒫᑦ ᑲᑎᒪᔪᓄᑦ ᐊᑎᓕᐅᖁᔭᐅᓚᐅᖅᐳᑦ ᐃᓯᑐᐊᕌᖓᒥᒃ (ᑕᑯᓗᒍ ᐅᐃᒍᖅ ᐊ). 
ᑐᑭᒧᐊᖁᓪᓗᒍ ᑐᑭᓯᐅᒪᔭᐅᑦᑎᐊᓐᓂᐊᒻᒪᑦ ᐆᒃᑐᕋᖅᑕᐅᓯᒪᔪᖅ, ᐊᒻᒪᑦᑕᐅᖅ ᑎᑎᕋᖅᓯᒪᔭᐅᔪᑦ ᓇᓗᓇᐃᕆᔪᑦ ᐃᓱᒪᒋᔭᐅᔪᓂᒃ 
ᑕᒪᐃᓐᓂᒃ ᓄᓘᔮᑉ ᓴᕕᕋᔭᔅᓴᓕᕆᔨᒃᑯᑦ ᓯᕗᓪᓕᖅᐹᖅᓯᐅᑎᖓ ᐊᕙᑎᒧᑦ ᐊᑦᑐᐃᓂᐅᓴᔪᓄᑦ ᐅᓂᒃᑳᖏᓂᒃ ᐊᒻᒪᑦᑕᐅᖅ 
ᑖᒃᑯᐊ ᐊᕙᑎᓕᕆᔨᒃᑯᑦ ᑭᒥᕐᕈᐃᓂᖏᓐᓄᑦ ᐊᐅᓚᓂᕆᔭᖓᓄᑦ, ᓄᓇᕘᑉ ᐊᕙᑎᓕᕆᔨᖏᑦᐊᑭᓐᖓᒃᑯᑦ ᑕᑯᔅᓴᐅᔪᓂᒃ 
ᐅᓂᒃᑳᕆᔭᖃᓚᐅᖅᐳᑦ ᐊᑐᓂᑦ ᑲᑎᒪᓂᓐᓂᑦ ᑭᒃᑯᓕᒫᓄᑦ ᑐᑭᓯᒋᐊᕈᑎᔅᓴᐅᔪᓂᒃ. ᑖᓐᓇ ᑕᑯᔅᓴᕈᐃᓪᓗᓂ ᖃᓄᐃᑦᑐᒥᒃ 
ᓄᓇᕘᑉ ᐊᕙᑎᓕᕆᔨᖏᑦᐊᕙᑎᒧᑦ ᖃᐅᔨᓴᐃᔾᔪᑎᖏᑦ ᐊᑦᑐᖅᑕᐅᓂᐊᓐᓂᖏᓄᑦ ᐊᐅᓚᓂᖓᓄᑦ, ᑖᓐᓇᓗ 
ᐅᔭᕋᓐᓂᐊᕝᕕᔅᓴᒥᒃ ᐆᑦᑐᕋᕈᑕᐅᔪᖅ ᐊᒻᒪᓗ ᐊᖏᓛᑦ ᐋᖅᑭᔅᓯᒪᔭᐅᔪᑦ ᐃᓗᐊᒍᑦ ᓯᕗᓪᓕᐅᑉ ᐊᕙᑎᒧᑦ ᐊᑦᑐᐃᓂᐊᓐᓂᖏᓄᑦ 
ᐅᓂᒃᑳᖓᒍᑦ (ᐅᐃᒍᖅ ᐸ).  ᓄᓇᕘᑉ ᐊᕙᑎᓕᕆᔨᖏᑦᐅᓂᒃᑳᖏᑦ ᖃᓪᓗᓈᑎᑐᑦ ᐅᓂᒃᑳᖅᑕᐅᕙᓚᐅᖅᑐᑦ, 
ᐃᓄᒃᑎᑑᓕᖅᑕᐅᑲᐅᑎᒋᓪᓗᑎᒃ. ᖄᒃᑲᓐᓂᐊᒍᑦ, ᑖᒃᑯᐊ ᐅᓂᒃᑳᕆᔭᑦ ᐊᒡᒍᖅᑕᐅᖃᑦᑕᓚᐅᖅᑐᑦ ᐅᓄᑕᒫᑦ ᑲᑎᒪᔭᖅᑐᖅᓯᒪᔪᑦ 
ᐊᐱᖅᓱᕈᓐᓇᖅᑎᑕᐅᓪᓗᑎᒃ ᐃᓱᒫᓗᒍᑎᒥᓂᓪᓗ ᓇᓗᓇᐃᖅᓯᓪᓗᑎᒃ ᐅᓂᒃᑳᕆᔭᐅᔪᓄᑦ. ᑭᒃᑯᓕᒫᑦ ᐅᐸᒍᑎᔪᑦ 
ᓂᓪᓕᖁᔭᐅᓚᐅᖅᐳᑦ ᑖᔅᓱᒪᐅᑉ ᐆᒃᑐᕈᑕᐅᔫᑉ ᐅᔭᕋᓐᓂᐊᕝᕕᒧᑦ, ᓴᖅᑭᑐᐃᓐᓇᕆᐊᓕᑦ ᐊᕙᑎᒧᑦ ᐊᑦᑐᐃᒐᔭᖅᑐᑦ, ᐃᓱᒪᒥᒍᑦ 
ᐋᖅᑭᓐᓂᑯᖏᑦ ᐅᖃᓕᒫᓚᐅᖅᖢᑎᒃ ᓯᕗᓕᖅᐹᖅ ᐅᓂᒃᑳᓕᐊᖓᓐᓄᑦ, ᐃᓱᒫᓗᒋᔭᖏᓪᓗ ᑖᔅᓱᒧᖔᖓᔪᑦ ᓄᓘᔮᑉ 
ᐅᔭᕋᓐᓂᐊᕝᕕᔅᓴᖓᓄᑦ. ᑕᒪᐃᓐᓂᒃ ᑎᑎᖅᑲᑎᒍᑦ ᐅᖃᐅᓯᒃᑯᓪᓗ ᑐᓴᕝᕕᖃᖅᑎᑦᑎᓚᐅᖅᐳᒍᑦ ᑕᐃᒃᑯᓅᓇ 
ᑲᑎᒪᔾᔪᐊᖅᑎᑦᑎᓂᐅᔪᒃᑯᑦ, ᐅᖃᐅᓯᐅᔪᑦ ᑎᑎᕋᖅᑕᐅᕙᓪᓕᐊᓗᑎᒃ ᑖᒃᑯᓄᖓ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ, 
ᑭᒡᒐᖅᑐᐃᔨᖏᓄᑦ ᐊᓯᖏᑕ ᑎᒥᐅᔪᑦ ᐊᒻᒪᑦᑕᐅᖅ ᐅᔭᕋᓐᓂᐊᕝᕕᓕᐅᕈᒪᔪᑦ ᐱᓕᕆᔨᖏᓐᓄᑦ.  

ᐊᑐᓂᑦ ᓄᓇᓕᐅᔪᓂᒃ, ᓄᓇᕘᑉ ᐊᕙᑎᓕᕆᔨᖏᑦᓴᖅᑮᓚᐅᕆᕗᑦ ᑕᑯᔭᔅᓴᐅᔪᓂᒃ ᓇᓗᓇᐃᕈᑎᓂᒃ ᑕᑯᔅᓴᕈᐃᔪᑦ ᖃᓄᖅ 
ᑖᒃᑯᐊ ᐊᕙᑎᓕᕆᓂᒻᒧᑦ-ᐃᒪᓕᕆᔨᒃᑯᓪᓗ ᑲᑎᒪᔨᖏᑕ ᕿᒥᕐᕈᐃᓂᕆᓂᐊᖅᑕᖓᑕ ᐃᖏᕐᕋᓂᐊᓂᒃ ᖃᓄᓪᓗ 

ᐊᕙᑎᓕᕆᓂᒻᒧᑦ-ᐃᒪᓕᕆᔨᒃᑯᓪᓗ ᑲᑐᔾᔭᖓᑦ ᕿᒥᕐᕈᐃᓂᐅᔪᖅ ᖃᐅᔨᓴᐃᑎᓪᓗᒋᑦ ᐆᒃᑐᖅᑕᐅᓯᒪᔪᒥᒃ ᓄᓘᔮᑉ 
ᐅᔭᕋᓐᓂᐊᕝᕕᔅᓴᖓᓄᑦ. ᑖᓐᓇ ᐅᔭᕋᓐᓂᐊᕈᒪᔪᖅ ᐊᑐᐃᓐᓇᐅᑎᑦᑎᓚᐅᖅᑐᖅ ᐃᓗᐃᑦᑐᓂᒃ ᓄᓇᓐᖑᐊᓂᒃ ᑕᒪᒃᑯᓄᖓ 
ᐸᓐᓇᑦᑕᐅᓯᒪᔪᓄᑦ ᐊᖏᔫᑎᐅᓂᖅᓴᐅᔪᓄᑦ ᐅᔭᕋᓐᓂᐊᕝᕕᔅᓴᐅᑉ, ᐃᓚᐅᓪᓗᑎᒃ ᑖᔅᓱᒪᐅᑉ ᓄᓘᔮᑉ ᐅᔭᕋᓐᓂᐊᕝᕕᔅᓴᖓᑕ, 
ᕿᓐᖑᐊᓂᑦ ᐃᒃᐱᑭᑦᑐᐊᔾᔪᒻᒥᓪᓗ ᑐᓚᑦᑕᕝᕖᑦ, ᐊᖅᑯᑖ ᕿᓐᖑᐊᓂᑦ ᓄᓘᔮᓐᓄᑦ, ᐊᒻᒪᑦᑕᐅᖅ ᓄᓇᓯᐅᑎᑯᑖᑉ ᐊᖅᑯᑎᔅᓴᖓ.   

ᑕᐃᒪᓐᖓᓕᒫᖅ ᐊᔪᖏᑦᑕᕌᖓᑦᑕ ᑲᑎᒪᓂᖅᐳᑦ ᐃᓚᖃᖃᑦᑕᓚᐅᖅᑐᖅ ᒪᑐᐃᖓᔪᒥᒃ ᐅᐸᒍᑎᔪᓄᑦ ᐊᐱᖅᓱᕈᓐᓇᖅᖢᑎᒃ 
ᑖᒃᑯᐊ ᓄᓇᕘᑉ ᐊᕙᑎᓕᕆᓂᒻᒧᑦ ᐃᖅᑲᓇᐃᔭᖅᑎᒋᔭᖏᓐᓄᑦ, ᐃᓚᖃᕆᓪᓗᑎᒃ ᐅᔭᕋᓐᓂᐊᕈᒪᔫᑉ ᐃᖅᑲᓇᐃᔭᖅᑎᖏᓐᓂᒃ 
ᑭᒡᒐᖅᑐᐃᔪᓪᓗ ᐊᓯᖏᓐᓂᒃ ᑎᒥᐅᔪᓂᒃ. ᑕᒪᓐᓇ ᐅᐸᒍᑎᔪᓄᑦ ᐊᑐᐃᓐᓇᐅᔪᓐᓇᖅᓯᑎᑦᑎᓪᓗᓂ ᐅᖃᐅᓯᖃᕆᐊᒥᒃ 
ᐱᓕᕆᐊᖑᔪᒪᔫᑉ ᐃᓚᖏᓄᑦ ᑲᑎᒪᓪᓚᑦᑖᖏᓪᓗᑎᒃ ᖃᓄᐃᓕᐅᓐᓂᐊᓐᓂᖏᑕ ᑖᒃᑯᐊ ᓄᓇᕘᑉ ᐊᕙᑎᓕᕆᓂᒻᒧᑦ 
ᑲᑎᒪᔨᖏᑕ ᖃᐅᔨᓴᐃᓂᕆᓲᖏᑦ ᐃᖏᕐᕋᓂᖏᓪᓗ, ᑐᓐᖓᕕᒋᔭᐅᔪᓄᑦ ᑐᑭᓯᒋᐊᕈᑎᔅᓴᐅᔪᓄᑦ ᐊᒻᒪᑦᑕᐅᖅ 
ᐊᑦᑐᐃᓂᖃᓐᓂᐊᕋᓱᒋᔭᐅᓂᖏᑕ ᓴᖅᑭᑕᐅᔪᒪᔪᑦ ᐃᓗᐊᒍᑦ ᓯᕗᓪᓕᖅᐹᑉ ᐊᕙᑎᒧᑦ ᐊᑦᑐᐃᓂᖏᓄᑦ ᐅᓂᒃᑳᖏᒍᑦ. ᑕᒪᐃᓕ 
ᑭᒃᑯᓕᒫᑦ ᐅᐸᑦᑐᑦ ᑐᑭᓯᔪᓐᓇᖁᓪᓗᒋᑦ ᑖᔅᓱᒪᐅᑉ ᓯᕗᓪᓕᖅᐹᑉ ᐅᓂᒃᑳᓕᐊᖑᔫᑉ ᐃᓗᓕᕆᔭᖏᓐᓂᒃ, ᐊᕙᑎᓕᕆᓂᒻᒧᑦ 
ᐃᖅᑲᓇᐃᔭᖅᑎᖏᑦ ᐃᓗᐃᑦᑑᔪᒥᒃ ᖁᓕᐅᔪᓂᒃ-ᑎᑎᕋᖅᓯᒪᔪᑦ ᐅᓂᒃᑳᖏᑦ ᓯᕗᓪᓕᖅᐹᑦ ᐊᕙᑎᒧᑦ ᐊᑦᑐᐃᓂᒻᒨᖓᔪᑦ 
ᕿᒥᕐᕈᔭᐅᔪᓐᓇᖁᓪᓗᒋᑦ ᑭᒃᑯᓕᒫᓄᑦ ᒪᑐᐃᖓᔪᒥᒃ ᐊᐱᖅᓱᕈᓐᓇᖁᓪᓗᒋᑦ ᑐᑭᓯᒋᐊᕈᒪᔭᖃᕈᑎᓪᓗ ᕿᒥᕐᕈᔭᒥᓂᒃ. ᑖᓐᓇ 
ᐃᒻᒥᒃᑯᑦ ᐃᖏᕐᕋᔪᖅ ᐊᑭᓐᖓᒥᑦ ᐅᖃᓕᒫᒐᔅᓴᖅ ᑐᑭᓯᒋᐊᕈᑎᐅᔪᖅ ᐊᐅᓚᕙᒃᖢᓂ ᒪᑐᐃᖓᔪᒥᒃ ᐊᐱᖅᓱᕈᓐᓇᖅᓯᔭᕌᖓᑕ, 
ᑕᑯᔅᓴᐅᑎᑦᑎᔪᖅ ᓄᓇᕘᑉ ᐊᕙᑎᓕᕆᓂᒻᒧᑦ ᑲᑎᒪᔨᖏᑕ ᐊᐅᓚᑕᖏᓐᓂᒃ ᖃᓄᓪᓗ ᐊᕙᑎᐅᑉ ᐊᑦᑐᖅᑕᐅᓂᖏᓐᓄᑦ 
ᕿᒥᕐᕈᐃᕙᒻᒪᖔᑕ ᖃᐅᔨᓴᐃᓂᖃᖅᑎᓪᓗᒋᑦ ᓴᖅᑭᑕᐅᔪᒪᔪᒥᒃ.   

ᐊᑐᓂ ᓄᓇᓕᐅᔪᓂᑦ, ᐃᓚᖏᑦ ᐊᐱᖅᑯᑏᑦ ᐃᓱᒫᓘᑎᓪᓗ ᓯᕗᓂᐊᒍᑦ ᐊᐱᖅᑯᑕᐅᓂᑰᔪᑦ ᓯᕗᓪᓕᖅᐹᒥᒃ ᑭᒃᑯᓕᒫᓄᑦ 
ᑐᓴᕋᓱᐊᕈᑎᑦᑕ ᑲᑎᒪᓂᕆᔭᖏᑎᒍᑦ ᐊᕐᕌᒍᖓᒍᑦ 2009 ᓇᕈᓇᒍᑎᒋᓚᐅᖅᓯᒪᔭᑦᑎᓐᓄᑦ. ᑕᐃᒪᐃᑦᑕᕌᖓᑦ, ᓄᓇᕘᑉ 
ᐊᕙᑎᓕᕆᔨᖏᑦᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᖃᑦᑕᖅᖢᑎᒃ ᐃᓱᒫᓘᑕᐅᓂᑯᑦ ᓯᕗᓂᐊᒍᑦ ᑎᑎᕋᖅᑕᐅᓯᒪᓂᖏᓐᓄᑦ 
ᐃᓗᐊᒍᑦ ᓄᓇᕘᑉ ᐊᕙᑎᓕᕆᔨᖏᑦᑭᒃᑯᓕᒫᓄᑦ ᑐᓴᕋᓱᐊᕈᑎᖏᓄᑦ ᑲᑎᒪᓂᕕᓂᓐᓄᑦ ᐅᓂᒃᑳᖏᓐᓂᒃ, ᑕᐃᑰᓇ 
ᑐᑭᒧᐊᒍᑎᔅᓴᐃᑦ ᑐᓂᔭᐅᓯᒪᓪᓗᑎᒃ ᐅᔭᕋᓐᓂᐊᕈᒪᔪᒧᑦ ᐃᓗᐊᒍᑦ ᑖᒃᑯᐊ ᐊᕙᑎᒧᑦ ᐊᑦᑐᐃᓂᖏᓄᑦ ᐅᓂᒃᑳᓕᐊᕈᑎᐅᑉ 
ᑐᑭᒧᐊᒍᑎᖏᒍᑦ, ᐊᓱᐃᓛᒃ ᑖᒃᑯᐊ ᐃᓱᒫᓗᒍᑕᐅᔪᕕᓃᑦ ᓇᓗᓇᐃᖅᑕᐅᓪᓗᑎᒃ ᑲᒪᒋᔭᐅᓇᓱᐊᖅᖢᑎᓪᓗ ᐃᓗᐊᒍᑦ 
ᓯᕗᓪᓕᖅᐹᑉ ᐊᕙᑎᒧᑦ ᐊᑦᑐᐃᓂᒻᒧᑦ ᐅᓂᒃᑳᓕᐊᖏᒍᑦ. ᑖᓐᓇ ᐊᑐᖅᑕᐅᑎᓪᓗᒍ ᑐᑭᓯᓂᖅᓴᐅᕙᓕᓚᐅᖅᑐᑦ 
ᑲᑎᒪᔭᖅᑐᖅᓯᒪᔪᑦ ᖃᓄᖅ ᐅᖃᐅᓯᐅᔪᑦ, ᐃᑉᐱᒋᔭᐅᓂᕆᔭᖏᑕᓗ ᐅᖃᐅᓯᐅᔪᑦ, ᓄᓇᕘᑉ ᐊᕙᑎᓕᕆᔨᖏᑦᑐᓴᖅᑕᒥᓂᒃ 
ᐊᑐᓲᖑᒻᒪᑕ ᐅᖃᐅᓯᐅᒃᑲᓐᓂᖅᑐᓄᓪᓗ ᑭᖑᓂᐊᒍᑦ ᖃᐅᔨᓴᐃᓕᖅᑎᓪᓗᒋᑦ ᓴᖅᑭᑕᐅᔪᒪᔪᒥᒃ ᕿᒥᕐᕈᔭᐅᓕᖅᖢᓂ. 

 

2.3 ᑲᑎᒪᕕᔾᔪᐊᕈᑎᑦᑎᓐᓄᑦ ᐊᑐᐃᓐᓇᐅᓚᐅᖅᑐᑦ  

 

ᐊᑐᓂᑦ ᑭᒃᑯᓕᒫᓄᑦ ᑲᑎᒪᓂᐅᔪᓂᒃ, ᐅᑯᐊ ᓴᖅᑭᑕᐅᓚᐅᖅᓯᒪᔪᑦ ᐊᑐᐃᓐᓇᐅᑎᑕᐅᓪᓗᑎᒃ: 

 

 ᐊᕙᑎᓕᕆᓂᒻᒧᑦ ᐊᑭᓐᖓᒥᑦ ᑕᑯᔅᓴᐅᑎᑕᖏᑕ ᐊᔾᔨᖏᓐᓂᒃ (ᖃᓪᓗᓈᑎᑐᑦ ᐃᓄᒃᑎᑐᓪᓗ)  

 ᐊᕙᑎᓕᕆᓂᒻᒧᑦ ᐊᕙᑎᒧᑦ ᐊᑦᑐᐃᓂᒻᒧᑦ ᐅᓂᒃᑳᓄᑦ ᑐᑭᒧᐊᒍᑎᒋᔭᖏᑦ ᑖᒃᑯᓄᖓ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ 
ᑯᐊᐳᕇᓴᐅᑉ ᓄᓘᔮᓐᓂᑦ ᐅᔭᕋᓐᓂᐊᓐᓂᕆᔪᒪᔭᖓ (ᖃᓪᓗᓈᑎᑐᑦ) 

 ᐊᕙᑎᓕᕆᓂᒻᒧᑦ ᑭᒃᑯᓕᒫᓄᑦ ᑐᓴᕋᓱᐊᕈᑎᖏᒍᑦ ᑲᑎᒪᓂᐅᓚᐅᖅᑐᑦ ᐅᓂᒃᑳᖏᑦ (ᖃᓪᓗᓈᑎᑐᑦ ᐃᓄᒃᑎᑐᓪᓗ) 

 ᐊᕙᑎᓕᕆᓂᒻᒧᑦ ᑐᑭᒧᐊᒍᑎᖏᑦ 1-ᒥᑦ ᑎᑭᖦᖢᒍ 8 (ᖃᓪᓗᓈᑎᑐᑦ)   

 ᓄᓇᕘᒥᑦ ᓄᓇᑖᕈᑎᒧᑦ ᐊᖏᕈᑎᒻᒪᕆᐊ (ᖃᓪᓗᓈᑎᑐᑦ)  

 ᓄᓇᕘᒥᑦ ᐊᕙᑎᓕᕆᓂᒻᒧᑦ-ᐸᓐᓇᐃᔨᒃᑯᑦ-ᐃᒪᓕᕆᔨᒃᑯᓪᓗ ᕿᒥᕐᕈᐃᓂᒻᒧᑦ ᐊᐅᓚᓂᕆᔭᔅᓴᖏᓄᑦ ᓇᓗᓇᐃᕈᑦ 
(ᖃᓪᓗᓈᑎᑐᑦ ᐃᓄᒃᑎᑐᓪᓗ) 

 ᐸᓐᓇᐃᔨᒃᑯᑦ ᕿᑭᖅᑖᓘᑉ ᐅᐊᖕᓇᖓᓄᑦ ᓄᓇᖏᓄᑦ ᐊᑐᖅᑕᐅᓂᔅᓴᖓᓄᑦ ᐸᓐᓇᐅᑎᖓ (ᖃᓪᓗᓈᑎᑐᑦ 
ᐃᓄᒃᑎᑐᓪᓗ)  

 ᐊᕙᑎᓕᕆᔨᒃᑯᑦ ᐊᕙᑎᒧᑦ ᕿᒥᕐᕈᐃᓂᖏᓐᓄᑦ ᐊᑐᖅᑕᐅᔪᔅᓴᐃᑦ (ᖃᓪᓗᓈᑎᑐᑦ)  

 ᐊᕙᑎᓕᕆᔨᒃᑯᑦ 2010-ᒧᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖏᑦ (ᖃᓪᓗᓈᑎᑐᑦ ᐃᓄᒃᑎᑐᓪᓗ)  

 ᓄᓘᔮᖕᓂᑦ ᓴᕕᕋᔭᔅᓴᓕᕆᔨᒃᑯᑦ ᓯᕗᓪᓕᖅᐹᑦ ᐅᓂᒃᑳᖏᑦ ᓄᓘᔮᑉ ᐅᔭᕋᓐᓂᐊᕝᕕᔅᓴᐅᑉ ᐊᕙᑎᒧᑦ ᐊᑦᑐᐃᓂᖏᓄᑦ 
(ᖃᓪᓗᓈᑎᑐᑦ) 

 ᓇᐃᓕᒋᐊᖅᓯᒪᔪᖅ ᐅᓂᒃᑳᓕᐊᖓᑦ, ᓄᓘᔮᖕᓂᑦ ᓴᕕᕋᔭᔅᓴᓕᕆᔨᒃᑯᑦ ᓯᕗᓪᓕᖅᐹᑦ ᐅᓂᒃᑳᖏᑦ ᓄᓘᔮᑉ 
ᐅᔭᕋᓐᓂᐊᕝᕕᔅᓴᐅᑉ ᐊᕙᑎᒧᑦ ᐊᑦᑐᐃᓂᖏᓄᑦ (ᖃᓪᓗᓈᑎᑐᑦ ᐃᓄᒃᑎᑐᓪᓗ) 

 ᐃᓯᖅᐸᓪᓕᐊᔪᓄᑦ ᐊᑎᓕᐅᕆᕝᕖᑦ  

 ᐅᖃᐅᓯᔅᓴᕆᔭᒥᓄᑦ ᑎᑎᕋᕝᕕᔅᓴᐃᑦ (ᖃᓪᓗᓈᑎᑐᑦ ᐃᓄᒃᑎᑐᓪᓗ) 

 

2.4 ᑭᒃᑯᓕᒫᑦ ᑐᑭᓯᔾᔪᑎᖏᓄᑦ ᑲᑎᒪᕕᔾᔪᐊᕈᑎᖏᑦ ᑕᒪᒃᑯᐊᓗ ᑲᑎᒪᕕᔾᔪᐊᕈᑕᐅᔪᑦ 

ᓄᓇᕘᑉ ᐊᕙᑎᓕᕆᔨᖏᑦᐃᖅᑲᓇᐃᔭᖅᑎᖏᑦ ᐅᓪᓗᖁᑎᓕᐅᕆᓚᐅᖅᑐᑦ ᑭᒃᑯᓕᒫᓄᑦ ᑲᑎᒪᓂᕆᔭᖏᓐᓄᑦ ᒪᕐᕉᓐᓄᑦ 
ᓇᕈᓇᓐᓂᓄᑦ, ᒪᓕᒃᖢᒋᑦ ᐅᖃᖃᑎᒌᓐᓂᖏᓄᑦ ᑐᓴᕋᓱᐊᖅᖢᑎᒃ ᓄᓇᓖᑦ ᑎᒥᖁᑎᖏᓐᓂᒃ ᐊᒻᒪᑦᑕᐅᖅ ᖃᖓᑕᓲᒃᑯᑦ 
ᓇᕈᓇᐅᑎᖏᓄᑦ ᐋᖅᑭᒋᐊᓕᖏᑦ. ᑕᕝᕙ ᐅᓪᓗᖁᑎᒋᔭᐅᓚᐅᖅᑐᑦ ᑲᑎᒪᑎᑦᑎᓪᓗᑎᒃ ᑭᒃᑯᓕᒫᓂᒃ ᓄᓇᓕᓐᓂᑦ:   

 

ᑲᑎᒪᓂᕆᔭᖓᑦ ᓄᓇᓕᒃ  ᐅᓪᓗᖓ  

ᑲᑎᒪᓃᑦ 1 ᐃᒡᓗᓕᒃ  ᐃᑉᐳ 10  
 ᓴᓂᕋᔭᒃ ᐃᑉᐳ 11 & 12 
 ᓴᓪᓖᑦ ᐃᑉᐳ 13 & 14 
 ᑭᓐᖓᐃᑦ ᐃᑉᐳ 15 & 16   
 ᑭᒻᒥᕈᑦ ᐃᑉᐳ 17 & 18 
 ᐃᖃᓗᐃᑦ     ᐃᑉᐳ 19 & 20 
ᑲᑎᒪᓃᑦ 2 ᑲᖏᖅᑐᒑᐱᒃ ᐃᑉᐳ 30 
 ᒥᑦᑎᒪᑕᓕᒃ ᒪᐃ 1 & 2 
 ᐃᑉᐱᐊᔾᔪᒃ ᒪᐃ 3 & 4 
 ᖃᐅᓱᐃᑦᑐᖅ  ᒪᐃ 5 & 6 
 ᐊᐅᓱᐃᑦᑐᖅ  ᒪᐃ 8 
 
 

2.5 ᑐᓴᖅᑎᑕᐅᔾᔪᑎᖏᑦ ᓄᓇᓕᓐᓂᑦ  

ᑭᒃᑯᓕᒫᓄᑦ ᑐᓴᖅᑎᑕᐅᑎᑦᑎᓂᖅ ᐊᑑᑎᖃᓐᓂᖅᐹᖑᖃᑕᐅᕗᖅ ᑭᒃᑯᓕᒫᑦ ᐃᓚᐅᑦᑎᐊᕈᓐᓇᖁᓪᓗᒋᑦ ᑐᓴᕋᓱᐊᖅᑐᓄᑦ 
ᑎᒥᐅᔪᓄᑦ. ᓄᓇᕘᑉ ᐊᕙᑎᓕᕆᔨᖏᑦᖃᔅᓯᒐᓚᓐᓂᑦ ᐊᑐᓚᐅᖅᐳᑦ ᑐᓴᖅᑎᑦᑎᔾᔪᑎᐅᔪᓂᒃ ᑭᒃᑯᓕᒫᑦ ᓄᓇᓕᓐᓂᒥᐅᑦ 
ᐅᐸᑦᑕᖏᓂ ᑐᓴᐅᒪᔪᓐᓇᖁᓪᓗᒋᑦ ᑐᑭᓯᐅᒪᔾᔪᑎᔅᓴᐃᑦ ᑭᒃᑯᓕᒫᓄᑦ ᕿᑭᖅᑖᓘᑉ ᓄᓇᓕᖏᒍᑦ. ᑖᒃᑯᐊ ᑕᑯᒋᐊᕈᓐᓇᖅᐸᓯ 

ᐅᐃᒍᖅ ᐸ – ᐊᕙᑎᓕᕆᓂᒻᒧᑦ ᑭᒃᑯᓕᒫᓄᑦ ᑲᑎᒪᕕᔾᔪᐊᕆᑎᓄᑦ ᐅᓂᒃᑳᔅᓴᑦ ᐊᑭᓐᖓᒥᑦ ᕿᒥᕐᕈᔭᐅᔪᔅᓴᑦ. ᑕᐃᒪᓕ 
ᐅᖃᓕᒫᒐᓛᒍᒪᒍᕕᑦ ᐃᓚᖏᓐᓂᒃ ᑐᓴᕈᑎᓕᐊᖑᔪᕕᓂᓐᓂᒃ ᑖᒃᑯᓄᖓ ᐊᕙᑎᓕᕆᓂᒻᒧᑦ ᑕᑯᒋᐊᕈᒃ ᑖᓐᓇ ᐅᐃᒍᖅ ᑕ. 

ᓈᓚᐅᑎᒃᑯᑦ 

ᑭᒃᑯᓕᒫᓄᑦ ᑐᓴᖅᑕᐅᔪᔅᓴᐃᑦ ᖃᓪᓗᓈᑎᑐᑦ ᐃᓄᒃᑎᑐᓪᓗ ᓇᔅᓯᐅᑎᔭᐅᓚᐅᖅᑐᑦ ᐊᑐᓂᑦ ᕼᐋᒻᓚᖏᑕ ᐅᖃᓪᓚᕕᖏᓄᑦ 
ᑲᑎᒪᓂᔅᓴᐅᑉ ᓯᕗᓂᐊᒍᑦ.  

ᐊᑭᓐᖓᒥᐅᑕᔅᓴᑦ ᑐᓴᕈᑏᑦ 

ᓯᕗᓂᐊᑕ ᓄᓇᕘᑉ ᐊᕙᑎᓕᕆᔨᖏᑦᐅᐸᒍᑎᓚᐅᖏᓐᓂᖏᑕ ᓄᓇᓕᐅᔪᓄᑦ, ᓄᓇᓕᓐᓂᒥᐅᖑᔪᑦ ᐊᐱᕆᔭᐅᓚᐅᖅᑐᑦ 
ᐊᑭᓐᖓᒧᑦ ᐃᓕᓴᑲᑕᖁᔭᐅᓪᓗᑎᒃ ᑐᓴᕈᑎᓂᒃ ᓄᓇᓕᐊᓂᒃ, ᓇᓗᓇᐃᕆᔪᑦ ᓄᓇᕘᑉ ᐊᕙᑎᓕᕆᔨᖏᑦᑲᑎᒪᓂᔅᓴᖏᓐᓂᒃ 
ᖃᓪᓗᓈᑎᑐᑦ ᐃᓄᒃᑎᑐᓪᓗ. ᖄᒃᑲᓐᓂᐊᒍᑦ, ᑖᒃᑯᐊ ᐃᓕᔭᐅᔪᕕᓃᑦ ᖃᐅᔨᒋᐊᖅᑕᐅᓪᓗᑎᒃ ᐃᖅᑲᓇᐃᔭᖅᑎᓄᑦ 
ᓄᓇᓕᓅᕋᖓᒥᒃ. ᖄᒃᑲᓐᓂᐊᒍᑦ ᐃᓕᓯᖃᑦᑕᕆᓪᓗᑎᒃ ᐊᓯᖏᓐᓂᒃ ᐃᓄᖃᒐᔪᑦᑐᓂᒃ ᓄᓇᓕᐊᓂᑦ (ᑯᐊᐸᒃᑯᑦ, ᓂᐅᕕᕝᕕᒃ, 
ᕼᐋᒪᓚᖏᑕ ᐊᒡᓚᒡᕕᖏᑦ).   

ᐱᕙᓪᓕᐊᔪᓕᕆᔪᑦ ᑎᑎᕋᖅᓯᒪᔪᑦ 

ᑎᑎᕋᖅᓯᒪᔪᑦ ᐱᕙᓪᓕᐊᔪᓕᕆᔪᓂᒃ ᓂᐅᕕᕋᓚᐅᖅᐳᒍᑦ ᑐᓴᕆᑎᓂᒃ ᑎᑎᕋᖅᓯᒪᔪᓂᒃ ᖃᓪᓗᓈᑎᑐᑦ ᐃᓄᒃᑎᑐᓪᓗ ᑕᕝᕙᓂ 
ᓄᓇᑦᓯᐊᖅ ᓂᐅᔅ ᐱᕙᓪᓕᐊᔪᖏᒍᑦ ᒪᕐᕉᒃ ᐱᓇᓱᐊᕈᓰᒃ ᓯᕗᓂᐊᒍᑦ ᐱᒋᐊᓚᐅᓐᖏᑎᓪᓗᒋᑦ ᐊᕙᑎᓕᕆᔨᒃᑯᑦ 
ᑲᑎᒪᓂᕆᔭᖏᑦ.  

ᐊᓯᖏᑦ 

ᐅᐸᒍᑎᔭᕌᖓᒥᒃ ᓄᓇᓕᒻᒧᑦ, ᓄᓇᕘᑉ ᐊᕙᑎᓕᕆᔨᖏᑦᐃᖅᑲᓇᐃᔭᖅᑎᖏᑦ ᑲᑎᖃᑎᖃᖅᖢᑎᒃ ᓄᓇᓕᐅᑉ ᑎᒥᖁᑎᖏᓐᓂᒃ 
ᐊᔭᐅᕆᓪᓗᑎᒃ ᐅᐸᒍᑎᔪᖃᓐᓂᐊᓐᓂᖏᓐᓄᑦ, ᐃᓚᒋᓪᓗᒋᑦ ᐊᖑᓇᓱᑦᑐᓕᕆᔨᑦ ᑎᒥᖁᑎᖏᑦ, ᕼᐋᒻᓚᖏᑕ ᐊᒡᓚᒡᕕᖏᑦ, 
ᐃᓕᓐᓂᐊᕝᕕᓐᓂᑦ ᐊᓯᖏᓂᓪᓗ ᐊᑐᐃᓐᓇᐅᔪᖃᕌᖓᑕ.   
 

3.0 ᓇᓗᓇᐃᖅᑕᐅᔪᓄᑦ ᐅᓂᒃᑳᑦ ᓄᓇᓕᓐᓂᓐᖔᖅᑐᓂᒃ 

ᑕᒪᒃᑯᐊ ᓴᖅᑭᑕᐅᕙᓚᐅᖅᑐᑦ ᐃᓗᐊᒍᑦ ᓄᓇᕘᑉ ᐊᕙᑎᓕᕆᓂᒻᒧᑦ ᑭᒃᑯᓕᒫᓄᑦ ᑐᓴᕋᓱᐊᖅᑎᑦᑎᓂᖏᓐᓄᑦ 
ᑲᑎᒪᕕᔾᔪᐊᕈᑎᖏᒍᑦ ᐊᔾᔨᒋᐸᓗᓚᐳᖅᑕᖏᑦ ᓯᕗᓂᐊᒍᑦ ᐅᖃᐅᓯᐅᕙᓚᐅᓐᓂᖏᓐᓄᑦ ᓄᓇᓕᓐᓂᒥᐅᓄᑦ 2009-ᒥ 
ᑐᓴᕋᓱᐊᕈᑎᑦᑎᒍᑦ ᓯᕗᓪᓕᖅᐹᒥᒃ ᑕᒪᑐᒪᐅᑉ ᐱᓇᓱᐊᖅᑕᐅᔪᒪᔫᑉ ᐃᓗᓕᖏᓐᓄᑦ. ᑕᐃᑲᓂ ᑭᒃᑯᓕᒫᓄᑦ 
ᑲᑎᒪᕕᔾᔪᐊᖅᑎᑎᓗᑕ, ᐅᔾᔨᓐᓇᓚᐅᖅᑐᖅ ᐅᐸᑦᑐᑦ ᑐᑭᓯᐅᒪᓂᖅᓴᐅᓕᓚᐅᖅᑐᑦ ᓄᓇᕘᑉ ᐊᕙᑎᓕᕆᓂᒻᒧᑦ 
ᖃᐅᔨᓴᐃᓂᖓᑕ ᐊᐅᓚᓂᖓᓂᒃ ᑖᔅᓱᒪᐅᓪᓗ ᐅᔭᕋᓐᓂᐊᕈᒪᔪᑉ ᐅᔭᕋᓐᓂᐊᕝᕕᔅᓴᓕᐊᕆᔪᒪᔭᖓ; ᑭᓯᐊᓂᓕ, 
ᐅᔾᔨᕆᔭᐅᓚᐅᖅᐳᑦ ᓄᓇᓕᓐᓂᒥᐅᑉ ᐅᖃᐅᓯᖃᖃᑦᑕᓚᐅᓐᓂᖏᓐᓂᒃ ᐃᓱᒫᓗᒍᑎᒥᓂᒃ ᓯᕗᓂᐊᒍᑦ ᑲᑎᒪᓂᐅᓚᐅᖅᑐᓄᑦ 
ᑐᓴᕋᓱᒋᐊᕈᑕᐅᔪᕕᓂᓐᓄᑦ ᖃᐅᔨᒪᓚᐅᖏᓐᓂᒻᒥᓂᒃ ᐅᔭᕋᓐᓂᐊᕈᒪᔪᖅ ᑲᑎᒪᑎᑦᑎᑎᓪᓗᒍ ᐊᒻᒪᓗ/ᐅᕝᕙᓗ ᖃᐅᔨᒪᔨᑕᐃᑦ 
ᖃᐅᔨᓴᐃᓂᖃᖅᑎᓪᓗᒋᓪᓗᑦᑕᐅᖅ ᓄᓇᖏᒍᑦ ᐅᔭᕋᓐᓂᐊᕝᕕᐅᔪᒪᔪᒃᑯᑦ.  

ᐅᑯᐊ ᑭᖑᓂᐊᓃᑦᑐᑦ ᓇᐃᓕᒋᐊᖅᓯᒪᔭᕗᑦ ᐊᖏᓛᖑᔪᓂᒃ ᐅᖃᐅᓯᐅᔪᓂᒃ ᐃᓱᒫᓗᒍᑕᐅᔪᓂᓪᓗ ᑕᒪᐃᓐᓂᒃ ᐅᖃᐅᓯᒃᑯᑦ 
ᑎᑎᖅᑲᑎᒍᓪᓗ ᓇᓗᓇᐃᖅᑕᐅᔪᓄᑦ ᑲᑎᒪᕕᔾᔪᐊᖅᑎᑎᓪᓗᒋᑦ ᑐᓴᕋᓱᐊᖅᖢᑎᒃ ᐱᔾᔪᑎᖃᖅᑐᑦ ᐊᔾᔨᒌᖏᑦᑐᓂᒃ ᐃᓚᖏᑦ 
ᐊᓐᓂᕆᔭᐅᔪᓄᑦ-ᓄᓇᖏᑦ ᐃᒪᖏᑕᓗ ᐃᓚᖏᑦ (VECs), ᐊᓐᓂᕆᔭᐅᔪᑦ ᐃᓅᖃᑎᒌᑦ-ᑮᓇᐅᔭᓕᐅᕋᓱᐊᕈᑏᑦ ᐃᓗᓕᖏᑦ 
(VSECs), ᓄᓇᕘᑉ ᐊᕙᑎᓕᕆᔨᖏᑕ ᖃᐅᔨᓴᐃᓂᒻᒧᑦ ᐊᐅᓚᓂᖏᓐᓄᑦ ᐊᑦᑐᐊᔪᓂᓪᓗ ᐊᓯᖏᓂᒃ ᑖᔅᓱᒧᖓ 
ᐅᔭᕋᓐᓂᐊᕈᒪᔪᒧᑦ. ᐃᓚᖏᑦ ᐅᖃᐅᓯᐅᓚᐅᖅᑐᑦ ᐃᑲᔪᐃᓂᐊᖅᑐᑦ ᓇᓗᓇᐃᖅᓯᓇᓱᑦᑎᓪᓗᑕ ᐃᓗᓕᖏᓐᓂᒃ 
ᑲᒪᒋᔭᐅᔭᕆᐊᓕᓐᓂᒃ ᐅᕝᕙᓘᓐᓃᑦ ᐃᓱᒪᒋᔭᐅᔭᕆᐊᖃᓐᓂᐊᖅᑐᑦ ᐊᕙᑎᒥᒃ ᕿᒥᕐᕈᐃᓂᖃᖅᑎᓪᓗᒋᑦ ᖃᐅᔨᓴᐃᓗᑎᒃ, 
ᐊᒻᒪᓗᑦᑕᐅᖅ ᐃᓱᒪᒋᔭᐅᔪᒥᓇᖅᑐᑦ ᑖᔅᓱᒧᖓ ᐅᔭᕋᓐᓂᐊᕈᒪᔪᒧᑦ ᑐᓴᕋᓱᐊᓐᓂᖃᐃᓐᓇᖅᑎᓪᓗᒍᑦ ᓄᓇᓕᐅᔪᓂᒃ 
ᐊᑦᑐᖅᑕᐅᓛᖑᓂᐊᖅᑐᓂᒃ. ᐃᓗᐃᑦᑑᓂᖅᓴᒥᒃ ᑕᑯᔪᒪᒍᕕᑦ ᐊᑐᓂᑦ ᓄᓇᓕᓐᓂᑦ ᐅᖃᐅᓯᐅᓚᐅᖅᑐᓄᑦ ᐃᓱᒫᓘᑎᓄᓪᓗ, 
ᐅᕗᖓ ᑕᑯᒋᐊᕆᑦ ᐅᐃᒍᖅ ᑲ.   

3.1 ᓄᓘᔮᓐᓂ ᓴᕕᕋᔭᔅᓴᒥᒃ ᐅᔭᕋᓐᓂᐊᕈᒪᔪᑦ  

ᑖᔅᓱᒪ ᐅᔭᕋᓐᓂᐊᕈᒪᔫᑉ ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᓂᑦ ᑖᔅᓱᒧᖓ ᓄᓘᔮᓐᓂᑦ ᐅᔭᕋᓐᓂᐊᕝᕕᒋᔪᒪᔭᖓᓄᑦ 
ᑕᑯᔅᓴᕈᐃᕗᖅ ᐊᖏᓛᖑᔪᓂᒃ ᐃᓗᓕᔅᓴᖏᓐᓂᒃ ᐅᔭᕋᓐᓂᐊᕈᒪᔫᑉ ᑎᑎᕋᖅᑕᖏᑦ, ᐃᓚᖃᖅᖢᓂ ᓄᓘᔮᒃ 
ᐅᔭᕋᓐᓂᐊᕝᕕᔅᓴᖓ, ᐃᒃᐱᑭᑦᑐᔾᔪᐊᖅ, ᕿᓐᖑᐊᓪᓗ ᑐᓚᒃᑕᕝᕕᖏᑦ, ᐅᒥᐊᔾᔪᐊᒃᑯᑦ ᐊᖅᑯᓯᐅᖅᑕᐅᓂᖏᑦ, ᐊᖅᑯᑎᔅᓴᖓ 
ᓄᓇᓯᐅᑎᑯᑖᑉ, ᕿᓐᖑᐊᓂᑦ ᓄᓘᔮᓐᓄᑦ ᐊᖅᑯᑖᓄᑦ, ᐅᔭᕋᓐᓂᐊᕝᕕᐅᑉ ᒪᑐᔭᐅᓂᖓᓄᑦ, ᓄᓇᕕᓂᖏᑦ 
ᐅᓗᕆᐊᓇᕈᓐᓃᖅᑎᑕᐅᓂᖏᑦ, ᐊᒻᒪᓗ ᕿᒻᒪᑯᑦ ᖃᐅᔨᓴᖅᑕᐅᓂᖏᑦ. ᐅᓄᖅᑐᒻᒪᕇᑦ ᓄᓇᓕᓐᓂᒥᐅᑕᐃᑦ 
ᐃᑲᔪᖅᓱᐃᓚᐅᖅᑑᒐᓗᐊᑦ ᑖᔅᓱᒥᖓ ᓄᓘᔮᑉ ᐅᔭᕋᓐᓂᐊᕝᕕᔅᓴᖓᓄᑦ; ᑭᓯᐊᓂᑦᑕᐅᖅ ᐅᓄᖅᑐᒻᒪᕇᑦ ᐃᓱᒫᓘᑎᖃᕆᓪᓗᑎᒃ 
ᐅᔭᕋᓐᓂᐊᕝᕕᓕᐊᖑᔪᒪᔪᒧᑦ ᐊᑦᑐᐃᓂᖃᓐᓂᕆᓂᐊᖅᑕᖓᓂᓪᓗ ᐊᒥᓱᓄᑦ ᓄᓇᖏᒍᑦ ᑕᕆᐅᖏᒍᓪᓗ ᑕᑯᓗᒋᑦ. ᑖᒃᑯᐊ 
ᐃᓱᒫᓗᒍᑎᐅᔪᑦ ᓴᖅᑭᑕᐅᖃᑦᑕᓐᓂᑰᓚᐅᖅᑐᑦ ᓯᕗᓂᐊᒍᑦ ᑐᓴᕋᓱᐊᕈᑎᑦᑎᒍᑦ ᐱᒋᐊᖅᑕᐅᔪᒪᔪᒧᑦ ᑲᑎᒪᑎᑦᑎᖃᑦᑕᖅᑎᓪᓗᑕ, 
ᐊᒻᒪᑦᑕᐅᖅ ᑲᒪᒋᔭᐅᓯᒪᔪᑦ ᑖᒃᑯᓄᖓ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᓐᓂᒃ ᐃᓗᐊᒍᑦ ᓯᕗᓪᓕᖅᐹᖅ ᐊᕙᑎᒧᑦ 
ᐅᓂᒃᑳᓕᐊᕆᔭᖓᒍᑦ.   

3.1.1 ᓄᓘᔮᓐᓂᑦ ᐅᔭᕋᓐᓂᐊᕕᔅᓴᓐᖑᖅᑎᑕᐅᔪᒪᔪᑦ ᓄᓇᖏᑦ  

ᐃᓱᒫᓗᒍᑏᑦ ᓴᖅᑭᑕᐅᓚᐅᖅᐳᑦ ᐃᓚᖏᓄᑦ ᐅᐸᒍᑎᔪᓄᑦ ᓴᖅᑭᑐᐃᓐᓇᕆᐊᓕᓐᓄᑦ ᐱᐅᓐᖏᑦᑐᑦ ᐊᑦᑐᐃᓂᓖᑦ ᑖᔅᓱᒪᐅᑉ 
ᐊᑐᖅᑕᐅᔪᒪᔫᑉ ᐃᑎᖅᓴᓕᐅᓪᓗᑎᒃ ᐅᔭᕋᓐᓂᐊᓐᓂᕆᔪᒪᔭᖓᓄᑦ ᓴᕕᕋᔭᔅᓴᒥᒃ ᓄᓇᖏᑕ ᑕᐅᑦᑐᖓᓄᑦ 
ᐃᓕᖅᑯᓯᑐᖃᖏᓄᓪᓗ ᐃᓅᓯᕆᔭᐅᑯᑖᑦᑐᓄᑦ ᓄᓇᖏᒍᑦ.  

ᐅᖃᐅᓯᓚᐅᖅᑐᑦ ᐃᓚᖃᕆᓪᓗᑎᒃ ᐊᐱᖅᑯᑎᓂᒃ ᖃᓄᑎᒋ ᐊᑦᑎᒋᒻᒪᖔᑦ ᑖᓐᓇ ᓴᕕᕋᔭᔅᓴᖃᖅᑐᖅ, ᖃᓄᑎᒋᓗ 
ᐊᑦᑎᒋᓂᐊᒻᒪᖔᑦ ᐊᕙᓗᐊ ᑖᔅᓱᒪᐅᑉ ᐊᑐᖅᑕᐅᔪᒪᔫᑉ ᐃᑎᖅᓴᓕᐊᔅᓴᐅᑉ; ᐃᓱᒫᓗᒍᑎᖃᓐᓂᖏᑦ ᐊᑦᑐᐃᓂᖃᓐᓂᖏᓐᓄᑦ 
ᐊᑐᖅᑕᐅᔪᒪᔪᑦ ᐅᔭᕋᓐᓂᐊᖅᑐᓄᑦ ᐱᓕᕆᓕᖅᑎᓪᓗᒋᑦ ᑕᒪᒃᑯᓄᖓ ᐃᓄᓐᓄᑦ ᑕᖕᒫᕝᕕᐅᕙᑦᑐᓄᑦ ᓄᓇᖏᒍᑦ; 
ᓴᖅᑭᓐᓂᐊᓂᖏᑦ ᐱᐅᓐᖏᑦᑐᑦ ᓱᕋᐃᔪᑦ ᐊᑦᑐᐃᓂᖏᑦ ᓴᓗᒪᔪᐃᓐᓄᒻᒧᑦ ᐊᒻᒪᓗ ᑲᔾᔮᓐᓇᖅᑐᒧᑦ ᓄᓇᑦᑎᐊᕚᓗᒻᒧᑦ 
ᑎᑭᐅᑎᓪᓗᒋᑦ ᑕᒪᒃᑯᐊ ᐅᔭᕋᓐᓂᐊᕈᒪᔫᑉ ᐊᑐᕈᒪᓂᖏᑦ ᑲᒪᓂᖃᑦᑎᐊᖅᑐᒥᒃ ᐅᔭᕋᓐᓂᐊᓐᓂᐅᔪᓂᒃ ᐃᓚᖃᓪᓗᓂ 
ᐲᔭᖅᑕᐅᖃᑦᑕᓐᓂᖏᑦ ᐊᑐᓐᖏᑦᑐᑦ ᐅᔭᕋᓐᓂᐊᕝᕕᖓᓐᓂᒃ. ᓴᖅᑭᑐᐃᓐᓇᕆᐊᓖᑦ ᐊᑐᐃᓂᐅᔪᑦ ᐅᖓᕙᕆᐊᖅᑕᐅᒐᔭᕈᓂ 
ᐅᔭᕋᓐᓂᐊᕝᕕᐅᑉ ᐊᐅᓚᓐᓂᖓᑦ ᑕᐃᑰᓇ ᑲᑎᒪᓂᐅᔪᒃᑯᑦ. ᐊᓯᖏᑦ ᐊᐱᖅᑯᑏᑦ ᐱᔾᔪᑎᖃᓚᐅᕆᕗᑦ ᒥᑦᑕᕝᕖᑦ 
ᐊᑐᖅᑕᐅᓂᖏᓄᑦ, ᐅᖅᓱᐊᓗᖃᐅᑎᖃᕝᕕᔅᓴᖏᑦ ᓴᓂᕌᒍᑦ ᐱᓕᕆᕝᕕᐅᔫᑉ, ᑯᕕᔪᖃᓐᓂᕈᓂ ᐸᓐᓇᑦᑕᐅᓯᒪᓂᖏᑦ, 
ᐊᓯᖏᓪᓗ.  

3.1.2 ᐃᒃᐱᑭᑦᑐᔾᔪᐊᖅ ᑐᓚᑦᑕᕝᕕᔅᓴᖓ ᐅᔭᕋᓐᓂᐊᕝᕕᒻᒧᑦ 

ᑖᓐᓇ ᓂᕈᐊᖅᑕᐅᓯᒪᓂᖓ ᑐᓚᒃᑕᕝᕕᔅᓴᖅ ᐃᒃᐱᑭᑦᑐᔾᔪᐊᖅ ᓄᓇᖓᒍᑦ ᐊᖏᔪᒻᒪᕆᒻᒧᑦ ᐃᓱᒫᓘᑕᐅᓚᐅᖅᐳᑦ 
ᓄᓇᓕᓐᓂᒥᐅᓄᑦ ᐃᓚᖏᓄᑦ, ᐱᓗᐊᖅᑐᒥᒃ ᑕᐃᒃᑯᓄᖓ ᐱᕈᖅᓯᒪᔪᓄᑦ ᐊᖑᓇᓱᕝᕕᖃᖅᑐᓂᓪᓗ ᐃᒃᐱᑭᑦᑐᔾᔪᐊᖅ 
ᓄᓇᖓᓂᑦ. ᐃᓱᒫᓗᒍᑏᑦ ᓴᖅᑭᑕᐅᓚᐅᖅᑐᑦ ᐱᐅᖏᑦᑐᒥᒃ ᐊᑦᑐᐃᓂᐊᓐᓂᖏᑕ ᑐᓚᑦᑕᕝᕕᓕᐊᖑᔪᒪᔪᒧᑦ ᐅᒥᐊᔾᔪᐊᓄᓪᓗ 
ᐃᖏᕐᕋᔭᓐᓂᖏᓐᓄᑦ ᑕᕆᐅᒻᒥᐅᑕᓄᑦ ᐱᓗᐊᖅᑐᒥᒃ, ᐊᒻᒪᓗᑦᑕᐅᖅ, ᐃᓄᖏᑕ ᑕᒪᒃᑯᓂᖓ ᓂᕿᖃᐅᓯᖏᓄᑦ 
ᐊᑐᕈᓐᓇᐃᓪᓕᒐᔭᒻᒪᔾᔪᒃ ᐃᓕᖅᑯᓯᑐᖃᒥᒍᑦ ᖁᕕᐊᒋᕙᓚᐅᖅᑕᖏᑦ.  

ᐊᖏᓛᖑᔪᖅ ᐃᓱᒫᓗᒍᑕᐅᔪᖅ ᑭᒃᑯᓕᒫᓂᒃ ᑐᓴᕋᓱᐊᖅᑎᓪᓗᒋᑦ ᑲᑎᒪᕕᔾᔪᐊᖅᑎᓪᓗᒋᑦ ᐱᔾᔪᑎᒋᔭᐅᔅᔪᑎᖓ 
ᐅᔭᕋᓐᓂᐊᕈᒪᔫᑉ ᐃᓱᒫᓘᑕᐅᓯᒪᑎᓪᓗᒍ ᐃᓄᓐᓄᑦ ᐱᓯᒪᑦᑏᓐᓇᕋᓱᓐᓂᕆᔭᖏᑦ ᐃᒃᐱᑭᑦᑐᔾᔪᐊᖅ ᓄᓇᖏᓂᒃ ᑐᓚᑦᑕᕝᕕᔅᓴᒧᑦ 
ᐊᒥᓱᐋᓗᐃᑦ ᑭᒃᑯᓕᒫᖑᔪᑦ ᐊᖏᔪᒻᒪᕆᒻᒥᒃ ᐃᓱᒫᓘᑎᖃᓐᓂᕋᖅᓯᒪᑎᓪᓗᒋᑦ ᐊᑦᑐᐃᓂᕆᒐᔭᖅᑕᖏᑕ ᑕᓚᑦᑕᕝᕕᔾᔪᐊᒥᒃ 
ᓴᓇᔪᖃᕈᓂ ᐊᕐᕌᒍᓕᒫᓪᓗ ᐅᒥᐊᔾᔪᐊᒃᑯᑦ ᐅᓯᑲᖅᑕᐃᓂᖏᑦ ᐊᑦᑐᐃᓂᐊᓐᓂᖏᓐᓄᑦ ᐊᒥᓱᓄᑦ ᑕᕆᐅᒻᒥᐅᓄᑦ ᐆᒪᔪᓄᑦ, 
ᐱᓗᐊᖅᑐᒥᒃ ᓇᑦᑎᖏᑦ ᐊᐃᕕᖏᓪᓗ ᓇᔪᖅᐸᑦᑑᒐᓗᐊᑦ ᐃᒪᖓᓂᒃ ᑐᕙᖓᓂᓪᓗ ᑕᐅᕙᓂ ᐃᒃᐱᑭᑦᑐᔾᔪᐊᖅ ᓄᓇᖏᓂᑦ.  

 

3.1.3 ᕿᓐᖑᐊᓂᑦ ᑐᓚᑦᑕᕝᕕᔅᓴᖅ 

ᑖᔅᓱᒪᐅᑉ ᐅᔭᕋᓐᓂᐊᕈᒪᔫᑉ ᐋᖅᑭᓚᐅᖅᑕᖓ ᐲᕈᒪᓪᓗᓂᔾᔪᒃ ᐆᒃᑐᕈᒪᓚᐅᖅᑕᕋᓗᐊᓂ ᐅᒥᐊᔾᔪᐊᒃᑯ ᐅᓯᑲᖅᑕᐃᓂᖏᑦ 
ᓴᕕᕋᔭᔅᓴᒥᑦ ᐅᔭᕋᓐᓂᐊᕝᕕᖓᓐᓂᒃ ᕿᓐᖑᐊᒍᑦ ᐅᓄᓐᓂᖅᓴᓄᑦ ᑐᓐᖓᓵᕆᔭᐅᓚᐅᖅᑐᖅ ᓄᓇᓕᓐᓂᐅᒥᑕᐅᔪᓂᒃ ᑕᑉᐹᓂ 

ᕿᑭᖅᑖᓘᑉ ᐅᐊᖕᓇᖓᑕ ᓄᓇᓕᖏᓂᑦ.. ᑭᓯᐊᓂᓕ, ᐊᔾᔨᖏᓐᓂᒃ ᐃᓱᒫᓘᑎᓂᒃ ᐅᖃᐅᓯᖃᖅᑐᖃᓚᐅᕆᕗᖅ ᓴᖅᑭᑦᑐᔅᓴᓂᒃ 
ᐱᐅᖏᑦᑐᓂᒃ ᐊᑦᑐᐃᓂᐅᔪᓂᒃ ᑐᓚᑦᑕᕝᕕᖃᓐᓂᖏᓐᓄᑦ, ᐊᒻᒪᑦᑕᐅᖅ ᓴᖅᑭᑦᑐᓐᓇᖅᑐᑦ ᐅᓗᕆᐊᓇᐅᑎᑦ ᑕᕆᐅᒥᐅᑕᓄᑦ 
ᐊᕙᑖᒍᑦ ᕿᓐᖑᐊᑉ ᑕᕆᐅᖏᒍᑦ ᐅᒥᐊᔾᔪᐊᒃᑯᑦ ᐅᓯᑲᖅᑕᐃᓂᐊᓐᓂᖏᓐᓄᑦ ᐊᑐᖅᑐᔅᓴᐅᓂᐊᖅᑐᓂᒃ ᓴᓇᕙᓪᓕᐊᔾᔪᑎᓄᑦ. 

 

3.1.4 ᑕᕆᐅᒃᑯᑦ ᐅᒥᐊᔾᔪᐊᑎᒍᑦ ᐅᓯᑲᖅᑕᕈᒪᓂᕗᑦ 

ᑖᒃᑯᐊ ᐅᒥᐊᔾᔪᐊᒃᑯᑦ ᐊᖅᑯᑎᒋᔭᐅᔪᒪᔪᑦ ᕿᑭᖅᑖᓘᑉ ᓄᓇᕕᐅᓪᓗ ᐃᑭᕋᓴᖓᒍᑦ ᐃᒡᓗᓕᐅᓪᓗ ᐃᑭᖓᒍᑦ ᓱᓕ ᐅᓪᓗᒥᒧᑦ 
ᐃᓱᒫᓗᒍᑕᐅᕗᑦ ᐃᓄᖏᓐᓄᑦ. ᑕᒪᒃᑯᐊ ᓴᖅᑭᑦᑐᓐᓇᖅᑐᑦ ᐱᐅᓐᖏᑦᑐᑦ ᐊᑦᑐᐃᓃᑦ, ᐅᒥᐊᔾᔪᐊᓄᑦ ᓯᑯᓯᐅᖅᑐᓄᑦ 
ᐱᓗᐊᖅᑐᒥᒃ, ᑕᕆᐅᑉ ᐆᒪᔪᖏᓐᓄᑦ ᓇᔪᖅᐸᑦᑕᖏᑕᓗ ᐃᒪᖏᓄᑦ ᖃᔅᓯᒐᓚᓐᓂᒃ ᐅᖃᐅᓯᐅᒃᑲᓐᓂᓚᐅᖅᐳᖅ ᓯᕗᓂᐊᒍᑦ 
ᐅᖃᐅᓯᐅᓯᒪᒋᓪᓗᓂ ᑲᑎᒪᑎᑦᑎᑎᓪᓗᒋᑦ ᑐᓴᕆᐊᓐᖓᖅᑳᕈᑎᒥᒃ 2009-ᖑᑎᓪᓗᒍ. ᖃᔅᓯᒐᓚᐃᑦ ᑕᕆᐅᒻᒥᑕᑦ ᐆᒪᔪᑦ 
ᓇᓗᓇᐃᖅᑕᐅᓪᓗᑎᒃ ᐃᓄᓐᓄᑦ ᐊᓐᓂᕆᔭᐅᓂᖏᓐᓄᑦ ᐊᑑᑎᖃᕆᔭᐅᓂᖏᓐᓄᑦ ᐃᓄᐃᑦ ᐃᓕᖅᑯᓯᖏᓐᓄᑦ, ᐅᕝᕙᓘᓐᓃᑦ 
ᐊᖏᔪᒥᒃ ᓂᕿᒋᔭᐅᓂᖏᓐᓄᑦ, ᑕᐃᒪᐃᓐᓄᓪᓘᓐᓃᑦ. ᐃᓱᒫᓗᒍᑎᖃᓚᐅᖅᑐᑦ ᐊᑦᑐᐃᒐᔭᓐᓂᖏᓐᓄᑦ ᑕᕆᐅᒻᒥᑦ ᐆᒪᔪᑦ 
ᐊᐅᓚᓂᕆᔭᖏᓂᒃ ᐊᖏᔪᒥᒃ ᐅᖅᓱᐊᓗᒥᒃ ᑯᕕᔪᖃᓐᓂᕈᓂ ᐅᕝᕙᓘᓐᓃᑦ ᓂᐱᖅᑯᖅᑐᐃᓐᓇᐅᔭᖅᑐᓂᒃ 
ᐊᑦᑐᐃᓂᕆᒋᔭᖅᑕᖏᓄᑦ ᐊᕐᕌᒍᓕᒫᖅ ᐅᒥᐊᔾᔪᐊᒃᑯᑦ ᐅᓯᑲᖅᑕᖃᑦᑕᕈᒪᓂᖏᓄᑦ. ᖃᔅᓯᑲᓪᓚᐃᑦ ᑲᑎᒪᔭᖅᑐᖅᑐᑦ 
ᐃᓱᒫᓗᒍᑎᖃᓚᐅᕆᕗᑦ ᓄᓘᔮᑉ ᓴᕕᕋᔭᒃᓴᓕᕆᔨᒃᑯᑦ ᐃᓱᒪᓕᐊᖏᓐᓂᒃ ᐃᓗᐊᒍᑦ ᑖᔅᓱᒪ ᓯᕗᓪᓕᖅᐹᖅ ᐊᕙᑎᒧᑦ 
ᐅᓂᒃᑳᓕᐊᖓᓄᑦ ᐱᓗᐊᖅᑐᒥᒃ ᐅᖃᐅᓯᖃᓐᓂᖏᓐᓄᑦ ᐊᖏᔪᒥᒃ ᐊᑦᑐᐃᔾᔮᖏᓐᓂᕋᐃᔪᑦ ᐊᓐᓂᕆᔭᐅᓂᖏᓐᓄᑦ VECs 
ᑕᕆᐅᒻᒥᓲᓂᒃ ᐆᒪᔪᖃᐅᑎᐅᔪᓂᒃ. ᐃᓚᖏᑦ ᓄᓇᓕᓐᓂᒥᐅᑦ ᐊᖅᑯᑖᓂ ᐅᒥᐊᔾᔪᐊᑉ ᐊᑐᕋᔭᖅᑕᖓᓃᑦᑐᑦ 
ᓇᓗᓇᐃᖅᓯᓚᐅᕆᕗᑦ ᐃᓚᖏᓂᒃ ᖃᐅᔨᒪᔾᔪᑎᔅᓴᐅᔪᓂᒃ ᑐᑭᓯᒋᐊᕈᑎᔅᓴᓂᒃ ᓄᓇᓐᖑᐊᑉ ᐃᓗᐊᒎᖓᔭᕆᐊᓕᓐᓂᒃ 
ᐃᓚᖏᓐᓄᑦ ᐳᐃᔨᓄᑦ, ᐱᓗᐊᖅᑐᒥᒃ ᐊᐃᕖᑦ ᓇᔪᖅᑕᖏᓄᑦ ᓇᓗᓇᐃᖅᓯᔪᑦ, ᓈᒪᖏᓐᓂᖏᓂᒃ ᐅᕝᕙᓘᓐᓃᑦ 
ᖃᐅᔨᒪᔨᒻᒪᕆᑦ ᐃᓚᖏᑦ ᐊᐱᕆᔭᐅᓚᐅᖏᓐᓂᖏᓐᓄᑦ.  

 

3.1.5 ᓄᓇᓯᐅᑎᑯᑖᑉ ᐊᖅᑯᑖ 

ᐅᓄᖅᑐᑦ ᓄᓇᓕᓐᓂᒥᐅᑕᐃᑦ ᐊᖏᖃᑎᖃᓚᐅᖅᑐᑦ ᓄᓘᔮᑉ ᓴᕕᕋᔭᔅᓴᓕᕆᔨᖏᑕ ᐃᓱᒪᓕᐅᕆᓂᖏᓄᑦ ᐃᓗᐊᒍᑦ 
ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᑕ ᑖᓐᓇ ᓄᓇᓯᐅᑎᑯᑖᒃ ᐃᓚᓪᓚᕆᔭᕆᐊᖃᓐᓂᖓᓄᑦ ᓴᓇᔭᔅᓴᖏᑕ 
ᐅᔭᕋᓐᓂᐊᕈᒪᔫᑉ, ᑭᓯᐊᓂᑦᑕᐅᖅ ᐃᓱᒫᓗᒍᑎᖃᕆᓪᓗᑎᒃ ᐃᓚᖏᓄᑦ ᐊᖅᑯᑎᔅᓴᓕᐊᕆᔭᐅᔪᓄᑦ ᓴᓇᔭᐅᒪᓂᔅᓴᖓᓄᓪᓗ 
ᓄᓇᓯᐅᑎᑯᑖᑉ ᐊᖅᑯᑖᑕ, ᐃᓚᒋᓪᓗᒍ ᓴᖅᑭᑐᐃᓐᓇᕆᐊᓖᑦ ᐱᐅᓐᖏᑦᑐᑦ ᐊᑦᑐᐃᓃᑦ ᑕᒪᑐᒧᖓ ᓄᓇᓯᐅᑎᑯᑖᒃᑯᑦ 
ᐅᓯᑲᖅᑕᓐᓂᖏᑕ ᑕᒪᒃᑯᓄᖓ ᓄᓇᒥᐅᑕᐅᔪᓄᑦ. ᐱᓗᐊᖅᑐᒥᒃ, ᐊᑐᐃᓐᓂᕆᒐᔭᖅᑕᖏᑦ ᑐᑦᑐᓄᑦ ᐊᖑᓇᓱᑦᑎᓪᓗ 
ᐊᑐᓲᖏᓐᓄᑦ ᐊᕙᓗᓕᒫᖓᒍᑦ ᐊᖅᑯᑎᔅᓴᖓᑕ.  

 

3.1.6 ᕿᓐᖑᐊᓂᑦ ᓄᓘᔮᒻᒧᑦ ᐊᖅᑯᑖ 

ᐃᓱᒫᓗᒍᑕᐅᓂᑯᑦ ᓴᓇᔭᐅᔪᒪᔪᒧᑦ ᕿᓐᖑᐊᓂᑦ ᓄᓘᔮᓐᓄᑦ ᐊᖅᑯᑖᓂᒃ ᐊᔾᔨᒋᐸᓗᓚᐳᖅᑕᖏᑦ ᐃᓱᒫᓗᑎᒋᔭᐅᔪᓄᑦ 
ᓯᕗᓂᐊᒍᑦ ᓄᓇᕘᑉ ᐊᕙᑎᓕᕆᔨᖏᑦ ᑲᑎᒪᑎᑦᑎᑎᓪᓗᒋᑦ ᑐᓴᕆᐊᓐᖓᖅᑳᕈᑎᒥᒃ 2009-ᖑᑎᓪᓗᒍ; ᐃᓚᖃᖅᖢᑎᒃ, 
ᓄᓇᓯᐅᑎᑦ-ᐆᒪᔪᑦ ᐊᐳᓐᓂᖏᑦ, ᐳᔪᐋᕿᑎᑦᑎᓂᖏᑦ ᓯᓚᐅᓪᓗ ᐱᐅᔪᓐᓃᓐᓂᖏᑦ ᓴᓂᕌᒍᑦ ᐊᖅᑯᑎᐅᑉ, ᐊᒻᒪᑦᑕᐅᖅ 
ᐊᒡᕕᐊᕈᑕᐅᔪᓐᓇᓐᓂᖏᑕ ᑕᒪᒃᑯᐊ ᓄᓇᒥᒃ ᑲᔾᔭᐅᓴᒐᔪᑦᑐᒥᒃ ᐃᓕᖅᑯᓯᖅᓱᓐᓂᒻᒥᒍᑦ.  

 

 

 

 

3.1.7 ᐅᔭᕋᓐᓂᐊᕝᕕᐅᑉ ᒪᑐᔭᐅᓂᖓ, ᓴᓗᒻᒪᖅᓴᖅᑕᐅᓂᖓ, ᖃᐅᔨᓴᖅᑕᐅᓂᖓᓗ 

ᐃᓱᒫᓘᑏᑦ ᐊᑦᑐᐊᓂᓖᑦ ᒪᑐᔭᐅᓂᖓᓄᑦ, ᓴᓗᒻᒪᖅᓴᖅᑕᐅᓂᖓᓄᑦ ᖃᐅᔨᓴᖅᑕᐅᓂᖓᓄᓪᓗ ᒪᑐᔭᐅᓯᒪᓕᖅᑎᓪᓗᒍ 
ᐃᓚᖃᓚᐅᖅᐳᑦ ᖃᓂᑐᒋ ᐊᕐᕌᒍᒐᓴᓄᑦ ᐱᓕᕆᐊᖃᓐᓂᐊᒻᒪᖔᖏᑕ ᐅᔭᕋᓐᓂᐊᓐᓂᕆᔪᒪᔭᖏᓐᓄᑦ ᖃᖓᒃᑯᓪᓗ ᑖᓐᓇ 

ᒪᑐᔭᐅᓇᓱᒃᑲᔭᒻᒪᖔᑦ; ᖃᓄᖅ ᑖᓐᓇ ᐅᔭᕋᓐᓂᐊᕈᒪᔪᖅ ᐸᓐᓇᐃᓯᒪᒻᒪᖔᑦ ᐃᑎᖅᓴᒥᒃ ᑲᒪᒋᔭᖃᓐᓂᒻᒧᑦ ᓄᖅᑲᖓᓕᕈᑎᒃ 
ᐅᔭᕋᓐᓂᐊᖅᑕᒥᓂᒃ ᖃᐅᔨᓴᖅᑕᐅᓕᕈᓂᓗ ᒪᑐᔭᐅᓯᒪᓕᖅᑎᓪᓗᒍ, ᑮᓇᐅᔭᐃᓪᓗ ᓴᓂᕝᕙᑦᑕᐅᓯᒪᔪᑦ ᓴᓗᒻᒪᖅᓴᐃᓂᒻᒧᑦ 
ᐱᓯᒪᔭᐅᓕᓪᓗᑎᒃ ᓯᕗᓂᖔᖓᑕ ᐊᖏᖅᑕᐅᓂᖏᒍᑦ ᐱᔪᓐᓇᐅᑎᒥᓪᓗ ᑐᓐᓂᕆᔭᐅᓚᐅᖏᓐᓂᒻᒥᓂᒃ.  

 

3.2 ᐃᓗᓕᕆᔭᖏᑦ  

ᑖᒃᑯᐊ ᓴᖅᑭᑐᐃᓐᓇᕆᐊᓖᑦ ᐱᐅᓐᖏᑦᑐᑦ ᐊᑦᑐᐃᓃᑦ ᓴᓇᔭᐅᕙᓪᓕᐊᑎᓪᓗᒍ ᐊᐅᓚᑕᐅᑎᓪᓗᒍ ᑖᓐᓇ ᓄᓘᔮᑉ 
ᐱᕙᓪᓕᐊᔪᖓ ᐃᓱᒫᓗᒍᑕᐅᓚᐅᖅᐳᖅ ᐅᓄᓐᓂᖅᓴᓄᑦ ᓄᓇᓕᓐᓂᒥᐅᖑᔪᓄᑦ. ᓴᖅᑭᑐᐃᓐᓇᕆᐊᖃᒻᒪᑕ ᐋᖅᑭᒐᔅᓴᐅᓐᖏᑦᑐᑦ 
ᓱᕋᐃᓃᑦ ᓄᓇᒧᑦ, ᓂᔾᔪᑎᓄᑦ, ᐊᓯᖏᓄᓪᓗ ᐆᒪᔪᓄᑦ ᐊᕙᑎᐊᓃᑦᑐᓄᑦ ᑖᓐᓇ ᐃᓱᒫᓗᒍᑕᐅᖃᑦᑕᓚᐅᖅᑐᖅ. 
ᐅᖃᖃᑦᑕᓚᐅᖅᑐᑦ ᑖᒃᑯᐊ ᐃᓗᓕᖏᑦ ᓴᓇᔭᐅᒪᓂᖃᕆᐊᖃᓐᓂᖏᓐᓂᒃ ᒥᑭᓛᒥᒃ ᐊᕙᑎᒥᓐᓂᒃ ᐊᑦᑐᐃᔪᓐᓇᖁᓪᓗᒋᑦ 
ᐊᐅᓚᓂᖃᓪᓗᑎᓪᓗ ᐅᓗᕆᐊᓇᓐᖏᓛᖑᔪᓂᒃ ᓂᔾᔪᑎᓄᑦ ᐊᕙᑎᕆᔭᖏᓄᓪᓗ ᐱᓕᕆᕝᕕᐅᔫᑉ. ᐊᒻᒪᑦᑕᐅᖅ, ᑖᒃᑯᐊ 
ᖃᔅᓯᒐᓚᐃᑦ ᐅᔭᕋᓐᓂᐊᕝᕕᐅᔪᒪᔪᑦ ᐊᐅᓚᔪᐃᓐᓇᐅᒍᑎᒃ ᑲᑎᓪᓗᒋᑦ ᐊᑦᑐᐃᓂᕆᔭᖏᑦ ᓂᔾᔪᑎᓄᑦ ᕿᑭᖅᑖᓗᒻᒥᑦ 
ᐃᓱᒫᓗᒍᑕᐅᖃᑦᑕᓚᐅᕆᕗᑦ.  

3.2.1 ᓄᓇᐅᑉ ᐆᒪᔪᖏᑦ ᓄᓇᒋᔭᖏᓪᓗ  

ᐅᓇ ᓴᖅᑭᒐᔪᓚᐅᖅᑐᖅ ᐊᐱᖅᑯᑏᑦ ᐅᖃᐅᓰᓪᓗ ᐃᓗᐊᒍᑦ ᑕᒪᒃᑯᓄᖓ ᓴᖅᑭᑐᐃᓐᓇᕆᐊᓖᑦ ᐊᑦᑐᐃᓂᕆᔪᓐᓇᖅᑕᖏᓐᓄᑦ 
ᑖᔅᓱᒪᐅᑉ ᓴᓇᔭᐅᔪᒪᔫᑉ ᐅᔭᕋᓐᓂᐊᕝᕕᔅᓴᐅᑉ, ᐱᓗᐊᖅᑐᒥᒃ ᑖᓐᓇ ᐅᔭᕋᓐᓂᐊᕝᕕᔅᓴᖓ ᓄᓘᔮᓐᓂᑦ, ᓄᓇᓯᐅᑎᑯᑖᑉ ᐊᖅᑯᑖ 
ᐊᒻᒪᓗ ᕿᓐᖑᐊᓂᑦ ᓄᓘᔮᓐᓄᑦ ᐊᖅᑯᑖ, ᓄᓇᒥᐅᑕᑦ ᓂᔾᔪᑎᖏᓐᓄᑦ ᓇᔪᖅᐸᑦᑕᖏᓄᓪᓗ. ᐃᓚᖏᑦ ᐃᓱᒫᓗᒍᑕᐅᔪᑦ 
ᑐᕌᖓᓚᐅᖅᑐᑦ ᓄᓘᔮᑉ ᓴᕕᕋᔭᔅᓴᓕᕆᔨᒃᑯᖏᑕ ᓂᕈᐊᖅᖠᓐᓂᖏᓄᑦ ᑐᑦᑐᓂᒃ ᓇᓗᓇᐃᕈᑎᑐᐊᖑᓂᕋᖅᖢᓂᒋᑦ ᓄᓇᐅᑉ 
ᐆᒪᔪᖏᓐᓄᑦ ᓇᔪᖅᑕᖏᓄᓪᓗ ᐊᕕᐊᕈᑎᔪᓂᒃ, ᐊᖏᖃᑎᖃᓐᓇᑎᓪᓗ ᐃᓱᒪᓕᐅᕈᑕᐅᔪᓂᒃ ᐃᓗᐊᒍᑦ ᓯᕗᓪᓕᖅᐹᖅ 
ᐊᕙᑎᒧᑦ ᐅᓂᒃᑳᓕᐊᖓᑕ ᐅᖃᐅᓯᖃᓐᓂᖓᓐᓄᑦ ᐊᖏᔪᒥᒃ ᐊᑦᑐᐃᔾᔮᖏᓐᓂᖏᑕ ᓄᓇᐅᑉ ᐆᒪᔪᖏᓐᓄᑦ ᓇᔪᖅᑕᖏᓄᓪᓗ, 
ᐱᓗᐊᖅᑐᒥᒃ ᑐᑦᑐᐃ ᒥᔅᓵᓄᑦ ᐅᖃᐅᓯᐅᓯᒪᔪᑦ ᐱᓕᕆᐊᖑᔪᒪᔪᓄᑦ ᐅᔭᕋᓐᓂᐊᕝᕕᐅᑉ ᐊᐅᓚᓂᔅᓴᖏᓐᓄᑦ. 
ᓄᓇᓕᓐᓂᒥᐅᑕᐃᑦ ᐅᖃᖅᖢᑎᒃ ᐃᓱᒫᓘᑎᖃᓐᓂᒻᒥᓂᒃ ᓴᖅᑮᔪᖃᕆᐊᖃᓐᓂᐊᓐᓂᖓᓂᒃ ᐃᓗᐃᑦᑑᓂᖅᓴᐅᔪᒥᒃ 
ᐅᔾᔨᖅᓴᐅᑎᔅᓴᐅᔪᓂᒃ ᓄᓇᐅᑉ ᓂᔾᔪᑎᖏᓄᑦ ᓇᔪᖅᐸᑦᑕᖏᓄᓪᓗ ᑖᓐᓇ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦif 
ᐅᔭᕋᓐᓂᐊᕈᒪᓂᖓ ᐊᖏᖅᑕᐅᓐᓂᕈᓂ.  

ᓇᐃᓕᒋᐊᖅᓯᒪᔪᑦ ᐅᖃᐅᓯᐅᓚᐅᖅᑐᓄᑦ ᐃᓱᒪᒋᔭᖏᓐᓄᑦ ᓄᓇᐅᑉ ᐆᒪᔪᖏᓐᓄᑦ ᓇᔪᖅᑕᖏᓄᓪᓗ ᐃᓚᖃᐅᖅᖢᑎᒃ 
ᒪᑯᓂᖓ:  

 

 ᐱᑕᖃᕆᐊᖃᖅᑐᖅ ᑕᒪᒃᑯᐊ ᐱᖁᔭᑎᒍᑦ ᐊᐅᓚᑦᑎᔨᐅᔪᑦ ᐊᖅᖏᖅᑎᖏᑦ ᐃᓗᐃᑦᑑᔪᒥᒃ ᕿᒥᕐᕈᐃᔭᕆᐊᓖᑦ ᑖᒃᑯᐊ 
ᓄᓘᔮᑉ ᓴᕕᕋᔭᔅᓴᓕᕆᔨᒃᑯᖏᑕ ᐊᑐᕈᒪᓯᒪᔭᖏᓐᓄᑦ ᓄᖅᑲᖓᔾᔪᑎᔅᓴᖏᓐᓄᑦ ᐅᔾᔨᖅᓴᐃᔾᔪᑎᔅᓴᓂᓪᓗ 
ᖃᐅᔨᓴᕈᑎᓂᒃ ᐃᓗᐊᒍᑦ ᑖᔅᓱᒪᐅᑉ ᐅᔭᕋᓐᓂᐊᕝᕕᓐᖑᖅᑎᑕᐅᔪᒪᔫᑉ ᐊᐅᓚᓂᖓᒍᑦ.  

 ᓇᓪᓕᐊᓪᓗ ᖃᐅᔨᓴᕈᑕᐅᔪᑦ ᓈᒻᒪᓚᐅᓐᓂᕆᔭᖏᑕ ᖃᐅᔨᓴᐃᑦᑎᐊᕋᓗᐊᓐᓂᒻᒪᖔᑕᓗ ᐅᔭᕋᓐᓂᐊᖅᑐᓄᑦ ᖃᓄᑎᒋ 
ᐊᑦᑐᖅᑕᐅᓯᒪᓂᑰᒪᖓ ᑕᒪᓐᓇ ᕿᑭᖅᑖᓗᒃ, ᖃᓄᐃᑦᑑᓂᖏᓐᓂᒃ ᑐᓐᖓᕕᔅᓴᕆᔭᒥᓂᒃ 
ᖃᐅᔨᓴᐃᓂᖃᓚᐅᒻᒪᖔᖏᑕ  ᑖᒃᑯᐊ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᖃᓄᓪᓗ ᖃᐅᔨᓴᖅᑕᐅᔪᑦ ᐊᑐᖅᖢᒋᑦ 
ᐃᓱᒪᓕᐅᕆᓂᕕᓂᖏᑦ ᑎᑎᕋᖅᑕᒥᒍᑦ.  

 ᖃᓄᖅ ᑖᓐᓇ ᐅᔭᕋᓐᓂᐊᕝᕕᓕᐊᖑᔪᒪᔪᖅ ᐊᑦᑐᐃᓂᖃᓐᓂᐊᒻᒪᖔᑦ ᓄᓇᒥᐅᑕᑦ ᐆᒪᔪᖏᑕ ᐊᔾᔨᒌᖏᓐᓂᖏᓂᒃ 
ᖃᓄᓪᓗ ᑕᒪᓐᓇ ᓴᖅᑮᔾᔪᑕᐅᓂᐊᒻᒪᖔᑦ ᐊᑐᕋᔅᓴᓕᐊᓄᑦ ᐸᓐᓇᐅᑎᒃᑯᑦ ᑕᒪᒃᑯᐊ ᑲᒪᒋᔭᐅᓇᓱᐊᓪᓗᑎᒃ.  

 

 

 ᐊᖏᖃᕋᑎᒃ ᐃᓱᒪᓕᐅᕈᑕᐅᔪᓄᑦ ᐃᓗᐊᒍᑦ ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᒍᑦ ᐱᓗᐊᖅᑐᖅ 
ᑎᑎᕋᖅᓯᒪᔭᖏᑦ ᐊᖏᔪᒥᒃ ᐊᑦᑐᐃᔾᔮᖏᓐᓂᕋᐃᓂᖏᑦ ᓄᓇᒥᐅᑕᑦ ᐆᒪᔪᖏᓐᓂᒃ ᓇᔪᖅᑕᖏᓐᓂᓪᓗ, ᐱᓗᐊᖅᑐᑦ 
ᑐᒃᑐᓅᖓᔪᑦ ᐃᓗᐊᒍᑦ ᓄᓇᖏᑕ ᐊᑐᖅᑕᐅᔪᒪᔪᑦ ᐅᔭᕋᓐᓂᐊᕋᓱᐊᕝᕕᒋᔭᐅᓗᑎᒃ ᐊᖅᑯᑎᖏᒍᓪᓗ.  

 ᖃᓄᖅ ᑐᒃᑐᑦ ᓂᕈᐊᖅᑕᐅᓂᑰᕙᑦ ᑕᒪᒃᑯᓄᖓᑐᐊᖅ VEC-ᓄᑦ ᐊᓐᓂᕆᔭᐅᔪᓄᑦ ᓇᓗᓇᐃᒃᑯᑕᕆᔭᐅᓪᓗᑎᒃ 
ᑕᒪᒃᑯᓄᖓ ᓄᓇᒥᐅᑕᑦ ᓂᔾᔪᑎᖁᑎᖏᓐᓄᑦ, ᐱᓪᓗᒍ ᐅᓄᖅᑐᒻᒪᕆᐋᓗᐃᑦ ᒥᑭᓐᓂᖅᓴᑦ ᓂᐅᔾᔪᑏᑦ ᓄᓇᒥᐅᑕᐃᑦ 
ᐃᓂᒋᔭᖏᑦ ᐱᓗᐊᖅᑐᒥᒃ ᐆᒪᔪᑦ ᐊᐅᓚᓂᕆᔭᖏᑦ ᖃᓄᐃᖏᑦᑎᐊᖅᑎᓪᓗᒋᑦ.  

 ᐃᓱᒪᖃᕈᑕᐅᓂᖓ ᑐᑭᓯᐅᒪᓂᖃᖏᓐᓂᖏᑕ ᐅᔭᕋᓐᓂᐊᕈᒪᔫᑉ ᐱᓕᕆᔨᖏᑦ ᐊᒥᓱᓄᓪᓗ ᐊᖏᖅᑎᐅᔪᓄᑦ ᓄᓇᐅᑉ 
ᐊᑐᖅᑕᐅᓂᖓᓂᒃ ᖃᓄᑎᒋ ᐃᓄᐃᑦ, ᐆᒪᔪᐃᑦ ᐊᕙᑎᖓᓗᑦᑕᐅᖅ ᐊᑦᑐᐊᖃᑎᒌᓪᓚᕆᓐᓂᖏᓄᑦ.  

3.2.2 ᑐᒃᑐᑦ 

ᐃᓱᒫᓘᑎᒋᔭᐅᓪᓗᐊᑕᓚᐅᖅᑐᑦ ᐃᓄᖏᓐᓄᑦ ᑐᕌᖓᔪᑦ ᑐᒃᑐᓄᑦ ᐃᓚᖃᓚᐅᖅᐳᑦ ᐅᑯᓂᖓ: 

 

 ᓴᖅᑭᑉᐸᓪᓕᐊᖏᓐᓇᖅᑐᑦ ᑐᒃᑐᐃᑦ ᐊᒥᓲᓂᖏᑦ ᐊᓯᐅᕙᓪᓕᐊᓕᓐᓂᖏᑕ ᕿᑭᖅᑖᓘᑉ ᓄᓇᖁᑎᖏᒍᑦ. 

 ᐅᓪᓗᒥᐅᔪᖅ ᐊᑦᑐᐃᓂᕆᔭᖏᑦ ᕿᓂᖅᓴᖅᑐᓄᑦ ᓴᕕᕋᔭᔅᓴᓂᒃ ᓄᓇᖏᒍᑦ ᖃᖓᑕᓲᒃᑯᓪᓗ ᕿᒫᑎᑦᑎᓂᖏᑦ 
ᑐᒃᑐᓂᒃ.  

 ᓴᖅᑭᑐᐃᓐᓇᕆᐊᓖᑦ ᐊᑦᑐᐃᓃᑦ ᑖᔅᓱᒪᐅᑉ ᓴᓇᔭᐅᔪᒪᔫᑉ ᓄᓘᔮᑉ ᐅᔭᕋᓐᓂᐊᕝᕕᔅᓴᖓᑕ ᐊᑐᓐᓂᐊᖅᑕᖏᑦ ᓄᓇᐃᑦ 
ᑐᒃᑐᓄᑦ ᐊᖅᑯᓵᖅᑕᐅᒐᔪᒻᒪᑕ ᐱᓗᐊᖅᑐᒥᒃ ᐅᑎᖅᑕᕋᖅᑎᓪᓗᒋᑦ ᐊᑯᓐᓈᒍᑦ ᕿᑭᖅᑖᓘᑉ ᐅᐊᖕᓇᖓᑕ ᓂᒋᖓᑕᓗ.  

 ᓴᓇᔭᐅᔪᒪᔫᑉ ᐅᔭᕋᓐᓂᐊᕈᑎᔅᓴᖏᑦ ᐊᑦᑐᐃᓂᕆᒐᔭᖅᑕᖏᑦ ᐃᑦᑕᓐᓂᑦᑐᑦ ᐃᓄᓐᓄᑦ ᐊᖑᓇᓱᒋᐊᕕᑐᖃᐃᑦ 
ᐱᓗᐊᖅᑐᑦ ᓄᓘᔮᑉ ᓄᓇᖁᑎᖏᑦ.  

 ᐱᑕᖃᕆᐊᖃᒻᒪᑦ ᐃᓚᐅᑎᑕᐅᓗᑎᒃ ᐃᓄᐃᑦ ᐊᑐᖅᑕᐅᔪᒪᔪᓂᒃ ᓂᔾᔪᑎᓄᑦ ᖃᐅᔨᓴᖅᑎᐅᓂᐊᖅᑐᓂᒃ ᐱᓕᕆᔨᓂᒃ.  

3.2.3 ᐊᓯᖏᑦ ᓄᓇᒥᐅᑕᑦ ᓂᔾᔪᑏᑦ 

ᐃᓱᒫᓗᒍᑏᑦ ᓴᖅᑭᑕᐅᓚᐅᖅᑐᑦ ᐱᓪᓗᒋᑦ ᓴᖅᑭᑐᐃᓐᓇᕆᐊᓖᑦ ᐊᑦᑐᐃᓂᖏᑦ ᓴᓇᔭᐅᔪᒪᔫᑉ ᓄᓘᔮᑉ ᐅᔭᕋᓐᓂᐊᕝᕕᔅᓴᖓᑕ 
ᐊᓯᖏᓄᑦ ᓄᓇᒥᐅᑕᓄᑦ ᐆᒪᔪᓄᑦ. ᐊᖏᓛᖑᔪᑦ ᓴᖅᑭᑕᐅᓚᐅᖅᑐᑦ ᐅᖃᐅᓯᐅᓪᓗᑎᒃ ᐃᓚᖃᖅᐳᑦ:  

 

 ᓱᒻᒪᓪᑭᐊᖅ ᓴᖅᑭᑐᐃᓐᓇᕆᐊᓖᑦ ᐊᑦᑐᐃᓃᑦ ᐅᔭᕋᓐᓂᐊᕝᕕᐅᔪᒪᔫᑉ ᐊᑐᖅᑕᖏᓄᑦ ᐊᕕᓐᖓᓄᑦ 
ᓂᕿᑐᖅᑎᐅᔪᓄᓪᓗ ᓄᓇᒥᐅᑕᐅᔪᓂᒃ ᓲᓪᓗ ᑎᕆᒐᓂᐊᑦ ᐃᓚᐅᑎᑕᐅᓂᑰᖏᒻᒪᑕ ᐃᓗᐊᒍᑦ ᑖᔅᓱᒪᐅᑉ 
ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᒍᑦ. 

 ᐃᓗᐃᑦᑑᓂᖅᓴᒥᒃ ᑐᓐᖓᕕᔅᓴᓂᒃ ᖃᐅᔨᓴᐃᔾᔪᑎᓂᒃ ᒥᑎᓐᓄᑦ, ᓂᓪᓕᓐᓄᑦ ᐊᓯᖏᓄᓪᓗ ᑎᑭᑦᑕᓲᓄᑦ ᑎᖕᒥᐊᓄᑦ 
ᓴᖅᑮᔭᕆᐊᓖ% ᐃᑲᔪᐃᓂᐊᖅᑐᓂᒃ ᕿᒥᕐᕈᐃᓕᕈᑎᒃ ᓴᖅᑭᑐᐃᓐᓇᕆᐊᓖᑦ ᐊᑦᑐᐃᓃᑦ ᐅᔭᕋᓐᓂᐊᕈᒪᔫᑉ 
ᑎᑎᕋᐅᓯᕆᓯᒪᔭᖏᓐᓄᑦ.. 

 ᓱᒻᒪᓪᓕᑭᐊᖅ ᑖᒃᑯᐊ ᑐᓐᖓᕕᔅᓴᐃᑦ ᖃᐅᔨᓴᕈᑏᑦ ᓵᓐᖓᓗᐊᓚᐅᖅᐸᑦ ᑐᒃᑐᓄᑦ ᐊᓯᖃᕋᑎᒃ ᓄᓇᐅᑉ ᓂᔾᔪᑎᖏᓂᒃ 
ᐊᑦᑐᖅᑕᐅᓂᖃᕋᔭᒻᒥᔪᓂᒃ.  

 

3.2.4 ᐱᕈᖅᑐᑦ 

ᑕᒪᐃᓐᓅᖓᔪᑦ ᐃᓱᒫᓘᑕᐅᔪᑦ ᐅᖃᐅᓯᕙᓕᐊᕆᕗᑦ ᓄᓇᓕᓐᓂᒥᐅᑕᓄᑦ ᐱᓪᓗᒍ ᐱᕈᖅᑐᖏᑦ ᓱᕋᑦᑎᖅᑕᐅᒐᔭᖅᑐᑦ ᒪᓕᒃᖢᒍ 
ᐊᑦᑎᒋᓂᖏᑕ ᐊᑐᓐᓂᐊᖅᑕᖏᑦ ᐅᔭᕋᓐᓂᐊᕝᕕᐅᔪᒪᔫᑉ ᓄᓇᖏᒍᑦ. ᐊᑦᑐᐊᓂᕆᔭᖏᑕ ᐱᕈᖅᑐᐃᑦ ᖃᓄᐃᓐᖏᑦᑐᓪᓗ 
ᐆᒪᔪᑦ ᐊᐅᓚᓂᖏᓄᑦ ᓇᓗᓇᐃᖅᑕᐅᑲᑕᖅᖢᓂ. ᓄᓇᓕᓐᓂᒥᐅᑕᐃᑦ ᐃᓱᒫᓘᑎᒥᓂᒃ ᓇᓗᓇᐃᖅᓯᓚᐅᖅᑐᑦ 
ᓴᖅᑭᑐᐃᓐᓇᕆᐊᓖᑦ ᐊᑦᑐᐃᓂᐅᔪᑦ ᓴᓇᔭᐅᕙᓪᓕᐊᓕᕈᓂ ᐅᔭᕋᓐᓂᐊᕝᕕᔅᓴᐅᑉ ᐊᑐᓐᓂᐊᖅᑕᖏᑦ ᐱᖁᑎᔾᔪᐊᑦ ᑕᒪᒃᑯᓄᖓ 
ᐱᕈᖅᑐᖏᓄᑦ ᓄᓇᐅᑉ ᐃᓚᒋᓪᓗᒋᑦ ᑐᒃᑐᐃᑦ ᓂᕿᖏᑦ ᑎᖏᐅᔭᐃᑦ.  

 

3.2.5 ᐳᐃᔩᑦ ᐊᑐᖅᑕᖏᓪᓗ ᑕᕆᐅᑦ  

ᑭᒃᑯᓕᒫᓄᑦ ᐃᓚᒋᔭᐅᔪᑦ ᓄᓇᓕᓐᓂᑦ ᐊᕙᑖᒍᑦ ᐅᒥᐊᔾᔪᐊᕌᓘᑉ ᐊᖅᑯᑎᔅᓴᖓᒍᑦ ᐃᒡᓗᓕᐅᑉ ᐃᑭᖓᒍᑦ ᕿᑭᖅᑖᓘᓪᓗ 
ᓄᓇᕕᐅᓪᓗ ᐃᑭᕋᓴᖓᒍᑦ ᓇᓗᓇᐃᖅᓯᓚᐅᖅᑐᑦ ᐃᓱᒫᓘᑎᒋᔭᒥᓂᒃ ᓴᖅᑭᑐᐃᓐᓇᕆᐊᓕᓐᓂᒃ ᐊᑦᑐᐃᓂᐅᔪᓂᒃ 
ᐅᒥᐊᔾᔪᐊᒃᑯᑦ ᐅᓯᑲᖅᑕᖅᑎᓄᑦ ᑕᕆᐅᑉ ᐆᒪᔪᖏᓐᓄᑦ ᑕᕆᐅᓪᓗ ᐃᒪᖏᓐᓄᑦ, ᑖᒃᑯᐊ ᓂᕿᖃᐅᓯᒋᓪᓗᐊᑕᕋᒥᒋᑦ 
ᐊᓐᓂᕆᔭᐅᔪᑦ ᐃᓄᖏᓐᓄᑦ. ᓴᖅᑭᑐᐃᓐᓇᕆᐊᓖᑦ ᐊᑦᑐᐃᓃᑦ ᐅᒥᐊᔾᔪᐊᒃᑯ ᐃᖏᕐᕋᓕᕈᑎᒃ ᐊᐅᓚᔪᒃᑯᑦ ᓯᑯᒃᑯᑦ ᐊᓯᖏᓂᓪᓗ 
ᑕᕆᐅᑉ ᐃᒪᖏᑕ ᓇᔪᒐᐃᑦ ᐊᑦᑐᖅᑕᐅᔪᓐᓇᓐᓂᖏᓐᓂᒃ. ᐅᓄᖅᑐᑦ ᑲᑎᒪᔭᖅᑐᖅᑐᑦ ᐊᖏᖃᑎᖃᕋᑎᒃ ᑖᒃᑯᐊ ᓄᓘᔮᑉ 
ᓴᕕᕋᔭᔅᓴᓕᕆᔨᒃᑯᖏᑕ ᐃᓱᒪᓕᐊᖏᓄᑦ ᐅᖃᐅᓯᓖᑦ ᑕᒪᒃᑯᐊ ᕿᒻᒪᑯᖏᑦ ᐊᑦᑐᐃᓃᑦ ᐅᔭᕋᓐᓂᐊᕝᕕᔅᓴᐅᑉ ᐊᐅᓚᑕᖏᓐᓂᒃ 
ᑕᕆᐅᑉ ᐆᒪᔪᖏᓐᓄᑦ ᒥᑭᑦᑑᓂᐊᓐᓂᕋᓐᓂᖓᓄᑦ. ᓄᓇᓕᓐᓂᒥᐅᑕᑦ ᐅᖃᐅᓯᖃᓚᐅᖅᑐᑦ ᖃᖓᒃᑯᑦ ᐊᑐᖁᔨᒐᔭᒻᒪᖔᖏᑕ 
ᐅᒥᐊᔾᔪᐊᓂᒃ ᐅᓯᔪᓂᒃ ᐊᕐᕌᒎᑉ ᐃᓗᐊᒍᑦ ᐊᑑᑎᖃᓐᓂᖏᑕᓗ ᓴᓐᖏᔪᓂᒃ ᓂᔾᔪᑎᓄᑦ ᐅᔾᔨᖅᓴᐃᔾᔪᑎᐅᔪᓂᒃ ᐱᓕᕆᐊᓂᒃ, 
ᐃᓚᖃᖅᖢᑎᒃ ᐃᓄᓐᓂᒃ ᖃᐅᔨᓴᖅᑎᓂᒃ ᐅᒥᐊᔾᔪᐊᑎᒍᑦ ᐅᓯᑲᖅᑕᓕᓐᓂᕈᑎᒃ ᐃᒪᖏᒍᑦ.  

ᐅᑯᐊ ᑎᑎᕋᖅᓯᒪᔪᑦ ᓇᐃᓕᒋᐊᖓᔪᑦ ᐃᓱᒫᓘᑎᓄᑦ ᐅᖃᐅᓯᐅᓚᐅᖅᑐᓄᑦ:  

 

 ᐊᔅᓱᕈᐊᖃᖅᖢᑎᒃ ᐃᓚᐅᖁᔨᓂᒻᒥᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᕆᐅᑉ ᐆᒪᔪᖏᑦ ᑐᓐᖓᕕᔅᓴᒥᒃ 
ᖃᐅᔨᓴᖅᑕᐅᓕᕈᑎᒃ. 

 ᓴᖅᑭᑐᐃᓐᓇᕆᐊᓖᑦ ᐊᑦᑐᐃᓃᑦ ᐅᒥᐊᔾᔪᐊᑦ ᐃᖏᕐᕋᓂᖏᓄᑦ ᐊᐃᕕᖁᑎᖏᓐᓄᑦ ᐊᒻᒪᑦᑕᐅᖅ ᐊᐃᕖᑦ 
ᐃᓐᓂᐅᕝᕕᖏᓄᑦ.  

 ᐅᓗᕆᐊᓇᕈᑎᓂᖓ ᓴᓐᖏᔪᓂᒃ ᐃᖏᕐᕋᓂᓐᓂᖓᓄᑦ ᐃᒡᓗᓕᐅᑉ ᐃᑭᖓ ᑯᕕᔪᖃᓐᓂᕈᓂ ᐅᖅᓱᐊᓗᒻᒥᒃ ᐊᓯᐊᓄᑦ 
ᓯᐊᒻᒪᒌᕋᔭᒻᒪᒍᑦ ᐃᖏᕐᕋᓂᐅᑉ ᐊᓯᖏᓄᑦ ᓇᔪᖅᑕᐅᓲᓄᑦ ᑕᕆᐅᒻᒥᐅᑕᓄᑦ ᓲᓪᓗ ᕿᓚᓗᒐᑦ, ᓇᑦᑏᑦ ᐊᐃᕖᓪᓗ. 

 ᓱᓕᓪᓚᕆᓐᓂᖏᑕ ᐆᒪᔪᐃᑦ ᓇᒦᓲᖑᓂᖏᑕ ᐱᓕᕆᐊᖑᓂᑯᑦ ᖃᐅᔨᓴᖅᑎᖏᓐᓄᑦ ᓄᓘᔮᑉ 
ᓴᕕᕋᔭᔅᓴᓕᕆᔨᒃᑯᖏᑕ. 

 ᐅᓪᓗᖁᑎᖏᑦ ᐅᒥᐊᔾᔪᐊᒃᑯᑦ ᐃᖏᕐᕋᓐᓂᖅᓴᖏᓐᓄᑦ ᖃᓄᓪᓗ ᑕᒪᓐᓇ ᐊᑦᑐᐃᓂᐊᒻᒪᖔᑦ ᑲᐃᕙᓐᓂᖏᓄᑦ ᐳᐃᔩᑦ 
ᐆᒪᓂᕆᕙᑦᑕᖏᑦ ᐃᓚᖃᖅᖢᓂ ᓇᑦᑏᑦ ᓇᑦᑎᐊᖃᕆᐊᓯᓂᖏᑕ ᐅᓪᓗᖁᑎᖏᒍᑦ.  

 ᐅᓗᕆᐊᓇᕈᑎᓂᖓ ᑲᑕᑦᑎᑕᐅᒍᑎᒃ ᐳᐃᔩᑦ ᐊᒥᓲᓂᕆᔭᖏᒍᑦ, ᑖᒃᑯᐊ ᓂᔾᔪᑏᑦ ᐃᓄᓐᓄᑦ ᓂᕿᓪᓗᐊᑕᕆᔭᐅᕗᑦ.  

 ᓇᓗᓈᕿᓂᖓ ᐱᓪᓗᒍ ᖃᓄᓪᓕᑭᐊᖅ ᑕᕆᐅᑉ ᐆᒪᔪᖏᑦ ᓱᖏᐅᑎᓂᖃᕋᔭᒻᒪᖔᖏᑕ ᐊᕐᕌᒍᓕᒫᖅ ᐅᒥᐊᔾᔪᐊᑦ 
ᐃᖏᕐᕋᔭᓐᓂᖏᓐᓄᑦ ᐃᑉᐱᓐᓂᖅᓴᕋᐃᑎᓪᓗᒋᑦ ᑕᕆᐅᖁᑎᖏᑦ ᓲᓪᓗ ᐃᒡᓗᓕᐅᑉ ᐃᑭᖓ ᐃᒃᐱᑭᑦᑐᔾᔪᐊᓪᓗ. 

 ᑕᑯᓐᓇᖅᑕᐅᖃᑦᑕᓐᓂᖏᑕ ᕿᓂᖅᓴᖅᑐᑦ ᑲᒻᐸᓃᑦ ᐃᖅᑲᓇᐃᔭᖅᑎᖏᑦ ᐸᒡᕕᓵᖃᖅᑎᓪᓗᒋᑦ ᖃᐅᓪᓗᖅᑖᑦ 
ᕿᓚᓗᒐᖏᓂᒃ ᐊᓯᖏᓂᓪᓗ ᑕᕆᐅᑉ ᐆᒪᔪᖏᓐᓂᒃ.  

 

3.2.6 ᓄᓇᖏᑕ ᐃᓕᖅᑯᓯᕆᔭᖏᑦ  

ᑕᒪᐃᓐᓅᖓᔪᑦ ᐃᓱᒫᓘᑕᐅᔪᑦ ᐅᖃᐅᓯᐅᖃᑦᑕᓚᐅᕆᕗᑦ ᑖᒃᑯᓄᖓ ᐊᖏᔫᓂᖓᓐᓄᑦ ᐊᑐᖅᑕᐅᔪᒪᔪᑦ ᐅᔭᕋᓐᓂᐊᕈᒪᔪᓄᑦ 
ᑖᒃᑯᓄᖓᓗ ᓴᖅᑭᑐᐃᓐᓇᕆᐊᓖᑦ ᐱᐅᓐᖏᑦᑐᑦ ᐊᑦᑐᐃᓃᑦ ᓄᓇᖁᑎᖏᑕ ᐃᓕᖅᑯᓯᖏᓐᓂᒃ, ᐃᓚᖃᖅᖢᑎᒃ ᐱᖑᐊᔾᔪᖏᑦ, 
ᓇᖅᓴᖏᑕ, ᓄᓇᐅᑉ ᖁᐊᖑᐃᓐᓇᖅᑕᖓᓄᑦ ᐊᓯᖏᓄᓪᓗ ᓄᓇᐅᑉ ᖁᐊᖑᓂᖓᓄᑦ ᐃᓕᖅᑯᓯᕆᔭᖏᑕ ᓄᓇᐅᑉ.  

 

3.2.7 ᐃᒪᖁᑎᖏᑦ ᐃᒪᖏᑕᓗ ᓴᓗᒪᓂᖏᑕ ᐃᓕᖅᑯᓯᖏᑦ  

ᐊᑦᑐᐃᓂᖏᑦ ᐅᔭᕋᓐᓂᐊᕝᕕᐅᔪᒪᔫᑉ ᓴᖅᑭᓐᓂᐊᖅᑕᖏᑕ ᓄᓇᐅᑉ ᐃᒪᖏᒍᑦ ᐃᓚᖃᖅᖢᑎᒃ ᑰᕈᓂᒃ, ᑰᓐᓂᒃ ᑕᓯᓐᓂᓪᓗ 
ᑕᒪᓐᓇ ᐃᓱᒫᓗᒋᔭᐅᓂᖓᓂᒃ ᐅᖃᐅᓯᓪᓗᓂ. ᐱᑕᖃᕆᐊᓕᒃ ᓴᓇᔪᓕᕆᔨᓄᑦ ᓴᖅᑭᑕᐅᓯᒪᔪᓂᒃ ᑲᒪᒋᔭᐅᓂᖏᓐᓄᑦ 
ᓱᕈᖅᓯᒪᔪᑦ ᐃᒪᐃᑦ ᑰᑦᑕᖅᑐᑦ ᑕᒫᓐᖓᑦ ᓄᓇᖏᓐᓂᒃ ᐅᔭᕋᓐᓂᐊᕈᒪᔫᑉ ᐃᑉᐱᓐᓂᖅᓴᕋᐃᑦᑐᓄᑦ ᐃᒪᖃᓐᓂᐅᔪᓄᑦ 
ᐅᖃᐅᓯᐅᖏᓐᓇᕆᓪᓗᓂ.  

ᓇᐃᓕᒋᐊᖅᓯᒪᔪᑦ ᐃᓱᒫᓗᒍᑏᑦ ᐅᖃᐅᓯᐅᓚᐅᖅᑐᑦ ᐃᓚᖃᖅᐳᑦ ᒪᑯᓂᖓ:  

 ᐱᓕᕆᐊᖃᐅᓰᑦ ᐃᓕᐅᖅᑲᖅᑕᐅᔭᕆᐊᓖᑦ ᑲᑦᑐᖓᑎᓐᓇᓱᓪᓗᒋᑦ ᓯᓚᕈᔪᒻᒧᑦ ᐃᒪᖅᓱᖃᕝᕕᖏᑕ 
ᑯᕕᔭᐅᑎᑦᑕᐃᓕᒪᓗᒋᑦ ᐃᒪᐃᓐᓇᒻᒧᑦ ᓴᓗᒪᔪᒧᑦ ᑯᕕᔪᖃᕈᓂ ᐃᒪᖏᑦ ᓱᕈᖅᑕᐅᒐᔭᒻᒪᑕ. 

 ᓴᖅᑭᑐᐃᓐᓇᕆᐊᓖᑦ ᓱᕈᐃᓂᐅᔪᑦ ᐃᑉᐱᓐᓂᖅᓴᕋᐃᑦᑐᓄᑦ ᐃᒪᖃᓐᓂᐅᔪᓄᑦ, ᐱᓗᐊᖅᑐᑦ ᑕᓰᑦ ᑎᓱᔪᐃᑦᑐᓂᒃ 
ᐃᖃᓗᖃᓲᑦ, ᑕᒪᒃᑯᓇᓐᖓᑦ ᐅᔭᕋᓐᓂᐊᕈᑎᓄᑦ ᐊᑐᖅᑕᐅᓂᐊᖅᑐᓄᑦ.  

 ᐊᑐᐃᔭᓐᓂᖓ ᐳᔫᑉ ᓴᖅᑭᑕᐅᔪᖅ ᓴᓇᔪᓄᑦ ᓄᓇᖓᓐᓂᒃ ᐅᔭᕋᓐᓂᐊᕝᕕᒻᒥᓪᓗ ᐊᐅᓚᑕᐅᓕᕈᓂᓗ ᑖᓐᓇ 
ᐅᔭᕋᓐᓂᐊᕝᕕᔅᓴᖅ ᐳᔪᓕᐊᖏᑦ ᐊᑦᑐᐃᒐᔭᓐᓂᖏᑦ ᓄᓇᐅᑉ ᐃᒪᖁᑎᒋᔭᖏᓐᓄᑦ.  

 ᐅᓗᕆᐊᓇᕈᑎᓂᖓ ᑕᕆᐅᑉ ᐊᑐᖅᑕᐅᓲᖑᔪᖅ ᓂᐅᖅᑐᖅᑎᓄᑦ ᐃᑰᑕᖅᑎᓪᓗᒋᑦ ᕿᓂᖅᓴᖅᖢᑎᒃ ᑰᑦᑕᐅᓐᓂᕈᓂ 
ᐊᕙᑖᒍᑦ ᐃᒪᖁᑎᒋᔭᖏᓐᓄᑦ ᕿᓂᖅᓴᕝᕕᐅᔫᑉ ᓄᓇᖏᑕ. 

3.2.8 ᓯᓚᐃᓐᓇᐅᑉ ᓴᓗᒪᑎᑕᐅᓂᖓ  

ᑭᒃᑯᓕᒫᓄᑦ ᐃᓚᒋᔭᐅᔪᑦ ᑐᓴᕈᒪᒻᒪᕆᓚᐅᖅᐳᑦ ᖃᓄᐃᔨᔪᒪᓪᓗᑎᒃ ᖃᓄᓪᓕ ᑖᒃᑯᐊ ᐅᔭᕋᓐᓂᐊᕈᒪᔪᑦ ᑎᒥᖓᑦ 
ᑲᒪᒋᔭᖃᓐᓂᖓ ᑕᒪᒃᑯᓂᖓ ᓴᖅᑭᑐᐃᓐᓇᕆᐊᓖᑦ ᐱᐅᓐᖏᑦᑐᑦ ᐊᑦᑐᐃᓃᑦ ᓯᓚᐃᓐᓇᖓᓐᓄᑦ ᐱᓗᐊᖅᑐᒥᒃ ᐳᔪᒻᒧᑦ 
ᐃᖏᕐᕋᔪᓄᑦ ᖄᖅᑎᕆᔪᓪᓗ ᓴᖅᑭᑕᖏᑦ ᑕᕝᕙᓂ ᐅᔭᕋᓐᓂᐊᕝᕕᖓᓐᓂᒃ ᑖᒃᑯᐊᓗ ᐅᓯᑲᖅᑕᖅᑕᐅᑎᓪᓗᒋᑦ ᓴᕕᕋᔭᔅᓴᖅ 
ᓄᓇᓯᐅᑎᑯᑖᒃᑯᑦ. ᐃᓱᒫᓗᒍᑏᑦ ᓇᓗᓇᐃᖅᑕᐅᓚᐅᖅᐳᑦ ᐅᖅᓱᐊᓗᒨᖅᑐᑦ ᐅᓯᑲᖅᑕᐅᑏᑦ ᐊᓂᐊᔭᖏᓄᑦ ᐊᓯᖏᓂᓪᓗ 
ᐅᖅᓱᐊᓗᒻᒧᑦ ᐊᐅᓚᔾᔪᑎᖏᓄᑦ ᐅᖃᐅᓯᐅᒋᓪᓗᑎᒃ.  

3.2.9 ᓂᐱᖅᑯᖅᑐᔪᑦ ᖃᑎᑐᔪᓪᓗ  

ᖃᓄᓪᓕ ᑖᒃᑯᐊ ᐅᔭᕋᓐᓂᐊᕈᒪᔫᑉ ᐸᓐᓇᐅᑎᖏᑦ ᑲᒪᒋᔭᖃᓐᓂᐊᓐᓂᒻᒧᑦ ᓂᐱᖅᑯᑐᔪᖁᑎᖏᓐᓄᑦ ᐊᑦᑐᐃᓂᕆᒐᔭᖅᑕᖏᑦ 
ᐊᑐᖅᑕᐅᔪᒪᔪᓄᑦ ᐅᔭᕋᓐᓂᐊᓕᕈᑎᒃ ᐅᖃᐅᓯᖃᑦᑕᓚᐅᕆᕗᑦ. ᐱᓪᓚᕆᓛᖑᔪᑦ, ᐃᓱᒫᓗᒍᑏᑦ ᓴᖅᑭᑕᐅᓪᓗᑎᒃ ᑕᒪᒃᑯᓄᖓ 
ᐳᐃᔩᑦ ᓂᐱᖃᓐᓂᖏᓐᓄᑦ ᐊᑦᑐᖅᑕᐅᓂᕆᒐᔭᖅᑕᖏᑦ ᐊᖅᑯᓵᖅᑎᓪᓗᒋᑦ ᐅᒥᐊᔾᔪᐊᑦ, ᐊᒻᒪᓗ ᖃᓄᓪᓕ ᓄᓇᒥᐅᑕᑦ ᐆᒪᔪᑦ 
ᐃᓚᐅᓪᓗᓕᑎᒃ ᑐᒃᑐᑦ ᑎᑭᑦᑕᖅᑐᓪᓗ ᑎᖕᒥᐊᑦ ᖃᓄᖅ ᐃᑉᐱᓐᓂᕋᔭᒻᒪᖔᖏᑕ ᓂᐱᐋᓗᐋᓄᑦ ᖄᖅᑎᕆᔭᖏᑕ ᐃᓗᐊᒍᑦ 
ᓄᓘᔮᑉ ᐅᔭᕋᓐᓂᐊᕝᕕᔅᓴᖏᑕ. ᐱᑕᖃᕆᐊᓕᒃ ᖃᐅᔨᓴᐃᓂᒻᒥᒃ ᐅᔾᔨᖅᓴᐃᓗᑎᒃ ᖃᓄᑎᒋ ᐊᑦᑐᐃᒻᒪᖔᑦ ᑕᒪᓐᓇ ᓂᐱᐋᓗᐊ 
ᐅᔭᕋᓐᓂᐊᖅᑐᓄᑦ ᓴᖅᑭᑎᖅᑕᐅᓲᑦ ᑕᒪᒃᑯᓄᖓ ᑕᕆᐅᑉ ᓄᓇᐅᓪᓗ ᐆᒪᔪᖁᑎᖏᓐᓄᑦ ᑖᓐᓇᓗ ᐊᔅᓱᕈᖅᖢᑎᒃ 
ᐊᑐᖁᔨᓪᓗᑎᒃ.  

 

3.2.10 ᐃᓄᐃᑦ ᐃᓅᓯᖏᒍᑦ ᐊᑦᑐᐃᔪᓐᓇᖅᑐᑦ  

ᓴᖅᑭᑐᐃᓐᓇᕆᐊᓖᑦ ᐊᑦᑐᐃᓃᑦ ᐅᔭᕋᓐᓂᐊᖅᑐᓄᑦ-ᐊᑦᑐᐊᓂᓖᑦ ᐱᓕᕆᔭᖏᑦ ᐃᓄᐃᑦ ᖃᓄᐃᖏᓐᓂᖏᓐᓄᑦ 
ᐃᓱᒫᓘᑕᐅᓪᓗᓂ ᐊᒥᓱᓄᑦ ᐃᓄᓐᓄᑦ ᑲᑎᒪᔭᖅᑐᖅᑐᓄᑦ ᐱᓗᐊᖅᑐᒥᒃ ᐊᖅᑯᑖᑕ ᐳᔪᓪᓗᖏᓐᓄᑦ ᐊᒻᒪᑦᑕᐅᖅ ᓴᕕᕋᔭᔅᓴᐅᑉ 
ᐳᔪᖏᑕ ᐊᑦᑐᐃᓂᖏᑦ ᓂᕿᔅᓴᓪᓗᐊᑕᕆᔭᖏᓐᓄᑦ ᐱᕈᖅᑐᓄᓪᓗ ᐊᑐᖅᐸᑦᑕᖏᑕ. ᐊᖏᖃᑎᒌᓚᐅᖅᑐᑦ ᐅᐸᔅᓯᒪᔪᑦ 
ᐱᑕᖃᕆᐊᖃᓐᓂᖓᓐᓂᒃ ᐱᕙᓪᓕᐊᔪᓂᒃ ᐊᑐᓕᖅᑎᑕᐅᓂᖏᑕᓗ ᐃᓗᐃᑦᑑᔪᑦ ᐅᔾᔨᖅᓴᐅᑏᑦ ᓵᓐᖓᔭᖃᕋᔭᖅᑐᑦ ᑖᒃᑯᓄᖓ 
ᐃᓱᒫᓗᒍᑕᐅᔪᓄᑦ.  

 

 

 

 

 

 

3.2.11 ᓯᓚᖁᑎᖓ 

ᐅᖃᐅᓯᐅᓪᓗᐊᑕᓚᐅᖅᑐᑦ ᐃᓱᒪᒋᔭᐅᔪᑦ ᐅᖃᐅᓯᐅᓚᐅᕆᕗᑦ ᐱᓪᓗᒍ ᑕᒪᑐᒪᐅᑉ ᓄᓇᖓᑕ ᓯᓚᒋᔭᖓᓄᑦ ᑖᒃᑯᐊ 
ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐃᓱᒪᖃᓐᓂᒻᒪᖔᖏᑕ ᓴᖅᑭᑐᐃᓐᓇᕆᐊᓕᓐᓂᒃ ᐊᑦᑐᐃᓂᐅᔪᓂᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᓴᓇᔪᒪᔭᖏᓄᑦ, ᐊᒻᒪᓗᑦᑕᐅᖅ ᖃᓄᓪᓕ ᑕᒪᓐᓇ ᓄᓇᐅᑉ ᓂᒡᓚᓱᖃᑦᑕᓐᓂᖓ ᓯᓚᖓ 
ᐊᑦᑐᐃᓂᖃᕋᔭᒻᒪᖔᑦ ᐅᔭᕋᓐᓂᐊᕝᕕᔅᓴᐅ ᐊᑐᕈᒪᓯᒪᔭᖓᓐᓂᒃ ᐱᖃᓯᐅᑎᓪᓗᒋᑦ ᑖᒃᑯᐊ ᐅᔭᕋᓐᓂᐊᕝᕕᐅᑉ ᓴᓇᔭᐅᓂᔅᓴᖏᑦ 
ᐊᐅᓚᔾᔭᒋᐊᕈᑎᖏᓪᓗ ᐅᔭᕋᓐᓂᐊᓕᓪᓗᑎᒃ.   

3.3 ᐃᓄᖃᐅᓯᖏᑦ-ᑮᓇᐅᔭᓕᐅᕋᓱᐊᕈᑎᖏᑕᓗ ᐊᕙᑎᒋᔭᖏᑦ 

ᑕᐃᒪᓕ ᐅᓄᓐᓂᖅᓴᐃᑦ ᓄᓇᓕᓐᓂᒥᐅᑕᐃᑦ ᐅᖃᐅᓯᖃᓚᐅᖅᐳᑦ ᐃᑲᔪᖅᓱᐃᓂᖏᓐᓄᑦ ᐅᔭᕋᓐᓂᐊᕈᒪᔫᑉ ᐱᔪᒪᔭᖓᓄᑦ, 
ᑭᓯᐊᓂ ᖃᔅᓯᒐᓚᐃᑦ ᐃᓱᒫᓗᒍᑏᑦ ᐱᓪᓗᒋᑦ ᐃᑲᔫᑎᒋᓂᐊᓐᓂᕋᖅᑕᖏᑕ ᐅᔭᕋᓐᓂᐊᕝᕕᔅᓴᐅᑉ ᐊᐱᖅᑯᑕᐅᓪᓗᑎᒃ 
ᑖᒃᑯᓄᖓᓗ ᓯᕗᓂᒻᒥᑦ ᓴᖅᑭᑐᐃᓐᓇᕆᐊᓖᑦ ᐊᑦᑐᐃᓃᑦ ᐃᓅᖃᑎᒌᖑᔪᓄᑦ ᑮᓇᐅᔭᓕᐅᕋᓱᐊᕈᑎᖏᓄᓪᓗ 
ᓴᖅᑭᑕᐅᕙᒃᖢᑎᒃ. ᑖᒃᑯᐊ ᑭᖑᓂᐊᒍᑦ ᑎᑎᕋᖅᓯᒪᔪᑦ ᓇᓗᓇᐃᕆᕗᑦ ᐃᓱᒫᓗᒍᑕᐅᔪᓂᒃ ᐅᖃᐅᓯᐅᔪᓂᓪᓗ.   

3.3.1 ᐃᓄᐃᑦ ᐊᑦᑐᖅᑕᐅᓂᖏᓄᑦ ᐃᑲᔫᑎᖏᓄᓪᓗ ᐊᖏᕈᑎᖓ (IIBA) 

ᐃᓱᒫᓗᒍᑕᐅᓪᓗᐊᑕᖅᑐᑦ ᐅᖃᐅᓯᐅᓚᐅᖅᑐᑦ ᐱᓪᓗᒍ ᓴᖅᑭᑐᐃᓐᓇᕆᐊᓖᑦ ᐅᔭᕋᓐᓂᐊᕝᕕᔅᓴᒧᑦ ᐃᑲᔫᑎᔅᓴᐅᒐᔭᖅᑐᑦ 
ᐃᓄᓐᓄᑦ, ᐱᓗᐊᖅᑐᒥᒃ ᑲᔪᓰᓐᓇᕈᓐᓇᖅᑐᒥᒃ ᐋᔩᖃᑎᖃᕆᐊᖃᓐᓂᖏᓐᓄᑦ ᐊᒡᒍᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᒻᒪᑦᑕᐅᖅ ᑖᒃᑯᐊ  ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐃᓚᖃᖃᑕᐅᓪᓗᑎᒃ:    

 ᐃᓱᒫᓗᒍᑏᑦ ᐃᓄᓐᓄᑦ ᐱᕙᓪᓕᐊᓂᖏᓄᑦ ᑖᒃᑯᐊ IIBA ᐋᔩᕈᑎᒋᔭᖏᑦ ᐅᓪᓗᒥᐅᔪᒧᓪᓗ ᖃᓄᐃᓕᖓᓂᖏᑕ. 
ᐱᑕᖃᕆᐊᓕᒃ ᐋᖅᑭᔅᓯᒪᔪᓂᒃ ᓄᓇᓖᑦ ᑐᓴᐅᒪᔾᔪᑎᔅᓴᖏᓐᓂᒃ ᖃᓄᐃᓕᖓᓕᒻᒪᖔᖏᑕ ᐊᔅᓱᕈᐊᕆᔭᐅᓪᓗᓂ 
ᐃᓄᓐᓄᑦ ᑐᓴᐅᒪᔭᕆᐊᖃᓐᓂᖏᑦ ᑕᒪᒃᑯᓂᖓ. 

 ᖃᓄᐃᑦᑐᓂᒃ ᐃᑲᔫᑎᐅᔪᓂᒃ ᐊᑦᑐᖅᑕᐅᑐᐃᓐᓇᕆᐊᓖᑦ ᓄᓇᓕᖏᑦ ᓂᕆᐅᒍᓐᓇᕋᔭᒻᒪᖔᖏᑕ ᑖᒃᑯᓇᓐᖓᑦ 
ᐅᔭᕋᓐᓂᐊᕈᒪᔫᑉ ᑎᒥᖁᑎᖏᓐᓂᒃ. 

 ᐃᑲᔫᑎᔅᓴᐃᑦ ᒪᒃᑯᑦᑐᓄᑦ.  

 ᖃᔅᓯᓄᑦ ᐳᓴᓐᑎᓄᑦ ᐃᓄᐃᑦ ᐃᖅᑲᓇᐃᔭᖅᑎᖏᑦ ᑎᑭᐅᒪᓂᔅᓴᖏᑦ ᑕᑯᓗᒍ ᐃᓗᐃᑦᑑᔪᑦ ᐅᓄᓐᓂᖏᑦ 
ᐃᖅᑲᓇᐃᔭᖅᑏᑦ ᐅᔭᕋᓐᓂᐊᕝᕕᔅᓴᐅᑉ ᖃᓄᐃᑦᑐᓂᓪᓗ ᐱᓕᕆᐊᔅᓴᐅᔪᓂᒃ ᐃᓕᓯᒪᕙᒌᕆᐊᓖᑦ ᐊᔭᐅᕆᖁᓪᓗᒋᑦ 
ᐅᓄᓐᓂᖅᓴᓂᒃ ᐃᓄᓐᓂᒃ ᐃᖅᑲᓇᐃᔭᕈᓐᓇᖁᓪᓗᒋᑦ ᐅᔭᕋᓐᓂᐊᕝᕕᔅᓴᓕᐊᖑᔪᒪᔪᒥᒃ ᓲᓪᓗ ᐊᖁᑎᔅᓴᐅᓂᒻᒧᑦ 
ᐅᖁᒪᐃᑦᑐᓄᑦ ᓄᓇᓯᐅᑎᓄᑦ.  

 ᓄᓇᓖᑦ ᐃᑲᔫᑎᑖᖅᑐᕋᔭᖅᑐᑦ ᑖᒃᑯᓇᓐᖓᑦ ᐅᔭᕋᓐᓂᐊᕈᒪᔫᑉ ᑎᒥᖓᓐᓂᒃ ᑖᓐᓇ ᐅᔭᕋᓐᓂᐊᕝᕕᓐᖑᓐᓂᕈᓂ.  

 ᐊᐱᖅᑯᑎᖃᖅᖢᑎᒃ ᓇᓪᓕᐊᓐᓄᑦ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᖏᑦ ᐸᓐᓇᐃᓯᒪᒻᒪᖔᖏᑕ ᓄᓇᓕᐅᑉ ᐃᓗᐊᒍᑦ 
ᐱᖁᑎᔾᔪᐊᖏᓐᓂᒃ ᐊᒻᒪᓗ/ᐅᕝᕙᓘᓐᓃᑦ ᐃᑲᔪᖅᓱᐃᔪᓄᑦ ᓄᓇᓕᐅᑉ ᓴᖅᑭᑕᖏᑕ ᓲᓪᓗ ᐋᓐᓂᐊᕕᔅᓴᐃᑦ 
ᐃᖃᐃᓕᓴᕝᕕᐅᔪᓪᓗ ᐃᒡᓗᖁᑎᖏᑕ.  

 ᑖᓐᓇ IIBA ᓵᓐᖓᔭᖃᕆᐊᓕᒃ ᑕᒪᐃᓐᓂᒃ ᐱᒋᐊᕈᑎᐅᔪᓄᒧᑦ ᓯᓚᑦᑐᖅᓴᕝᕕᒻᒥᓗ ᐃᓕᓐᓂᐊᕈᑎᒋᔭᖏᒍᑦ 
ᐱᓗᐊᖅᑐᒥᒃ ᐊᑦᑐᖅᑕᐅᓯᒪᔪᓄᑦ ᓄᓇᓕᓐᓄᑦ.  

 ᖃᓄᐃᑦᑑᓂᖏᑕ ᐃᑲᔫᑎᔅᓴᕆᔭᖏᑦ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐸᓐᓇᔅᓯᒪᔭᖏᑦ ᐃᑲᔪᐃᓂᒻᒧᑦ ᓄᓇᓕᐅᑉ 
ᐊᖑᓇᓱᑦᑎᖏᓐᓄᑦ ᐊᖑᓇᓱᓕᕌᖓᑕ (ᓲᓪᓗ ᐅᖅᓱᐊᓗᔅᓴᖏᑦ, ᓯᓪᓗᐊᖏᑦ, ᐃᖏᕐᕋᔾᔪᑎᖏᓪᓗ) ᐱᓗᐊᖅᑐᒥᒃ 
ᑕᑯᓪᓗᒍ ᐊᖏᔫᓂᕆᑐᐃᓐᓇᕆᐊᓕᖏᑦ ᐊᑦᑐᐃᔪᑦ ᓴᓂᕝᕙᐃᔾᔪᑎᐅᔪᑦ ᐅᔭᕋᓐᓂᐊᕝᕕᐅᑉ ᓴᖅᑭᑕᖏᑦ - 
ᐱᓗᐊᖅᑐᒥᒃ ᓄᓇᓯᐅᑎᑯᑖᑉ ᐊᖅᑯᑖᒍᑦ ᐃᓂᔅᓴᖏᒍᓪᓗ ᒪᓂᖅᑭᖅᑕᐅᔪᑦ.  

 ᐊᖑᓇᓱᑦᑏᑦ ᐃᑲᔫᓯᐊᖅᑖᕆᐊᓖ% ᐱᓗᐊᖅᑐᒥᒃ ᐅᔭᕋᓐᓂᐊᕝᕕᔅᓴᓕᐊᖑᔪᒪᔪᖅ ᑲᔪᓯᒐᔭᕈᓂ—ᐃᖅᑲᓇᐃᔭᓐᓂᒃᑯᑦ 
ᐊᑦᑐᐊᓂᖃᖏᒃᑲᓗᐊᕈᑎᒃ ᐅᔭᕋᓐᓂᐊᕝᕕᖓᓐᓂᒃ—ᐆᒪᔪᓕᒫᑦ ᐊᕙᑖᓂᑦ ᐊᖑᓂᖃᑦᑕᓐᓂᖏᓪᓗ ᐃᓄᐃᑦ ᐊᖏᔪᒥᒃ 
ᐊᑦᑐᖅᑕᐅᓂᐊᒻᒪᑕ ᐅᔭᕋᓐᓂᐊᕝᕕᔅᓴᐅᔫᑉ ᓴᖅᑭᑕᐅᓂᖓᓄᑦ.  

 ᓴᖅᑭᑐᐃᓐᓇᕆᐊᖃᓐᓂᖏᑕ ᓂᖏᖅᑕᐅᑏᑦ ᐊᒻᒪᓗ ᐊᓯᐅᔨᓂᖏᓐᓄᑦ ᐊᑭᓕᐅᑏᑦ ᑮᓇᐅᔭᖏᓐᓂᒃ ᐱᓪᓗᒍ 
ᐊᑦᑐᐃᓂᖃᓐᓂᖏᑕ ᐊᐅᓚᑦᑐᒪᔭᖏᑦ ᑖᔅᓱᒪᐅᑉ ᐅᔭᕋᓐᓂᐊᕈᒪᔫᑉ. 

 ᑳᓐᑐᕌᒃᑯᑦ ᐱᔅᓇᓯᐅᔪᓄᓪᓗ ᒪᑐᐃᕈᑎᔪᑦ; ᐱᑕᖃᕆᐊᓕᒃ ᐊᑐᖅᑕᐅᔪᓐᓇᖅᑐᒥᒃ ᓄᓇᓕᐅᑉ ᑲᒻᐸᓂᒋᔭᖏᑦ ᐃᓄᐃᑦ 
ᓇᒻᒥᓂᖏᑦ ᐱᖃᓯᐅᑎᔪᓐᓇᖅᓯᓗᑎᒃ ᑳᓐᑐᕌᓂᒃ.  

 ᐃᓱᒫᓘᑎᑦ ᑖᓐᓇ ᐊᑐᖅᑕᐅᔪᒪᔪᖅ IIBA ᓴᖅᑏᓚᑦᑖᓐᓂᐊᕋᓗᐊᒻᒪᖔᑦ ᐃᑲᔫᑎᓂᒃ ᓄᓇᓕᓐᓄᑦ, ᐅᖃᐅᓯᓪᓗᑎᒃ 
ᑕᒪᐃᑕ ᓇᓂᓯᕕᒃ ᒪᕐᕈᓕᕿᓗ, ᐅᔭᕋᓐᓂᐊᕝᕕᕕᓃᒃ ᓴᖅᑮᓯᒪᓪᓚᕆᖏᑦᑐᑦ ᐃᑲᔫᑎᔅᓴᐅᔪᓂᒃ ᓄᓇᓕᓐᓄᑦ.  

 ᐊᐱᖅᑯᑎᖃᖅᖢᑎᒃ ᓇᓪᓕᐊᒃ ᑖᒃᑯᐊ ᐃᑲᔫᑎᔅᓴᐅᔪᑦ ᑭᖑᕝᕖᔾᔪᑎᖏᑦ ᐅᑎᖅᑎᑦᑎᓂᐊᕋᓗᐊᒻᒪᖔᖏᑕ ᓈᒻᒪᑐᒥᒃ 
ᐊᓯᐅᔨᓂᖏᓐᓄᑦ ᐆᒪᔪᖏᓐᓂᒃ ᐆᒪᔪᐃᓪᓗ ᓇᔪᖅᑕᖏᓐᓄᑦ ᐊᑐᕋᔅᓴᐅᔪᓐᓃᕈᑎᒃ; ᐊᒻᒪᓗ ᐱᑕᖃᕆᐊᖃᓪᓚᕆᑦᑐᖅ 
ᐃᓗᐃᑦᑑᔪᒥᒃ ᐃᑲᔫᑎᔅᓴᓄᑦ ᐊᑐᓕᕈᑎᒥᒃ, ᐱᓗᐊᖅᑐᒥᒃ ᑕᒪᒃᑯᐊ ᓂᕿᓪᓚᕆᒋᔭᐅᔪᑦ ᐱᑕᖃᑦᑎᐊᕈᓐᓃᖅᑎᓪᓗᒋᑦ 
ᑕᒪᒃᑯᐊᓗ ᓄᓇᓕᓐᓂᒥᐅᑦ ᑐᓐᖓᕕᖃᓐᓂᖅᓴᐅᓕᓐᓂᖏᓄᑦ ᓂᐅᕕᕋᖅᑕᐅᓲᓂᒃ ᓂᕿᓂᒃ ᐊᑭᑐᓂᖅᓴᐅᑎᓪᓗᒋᑦ.  

3.3.2 ᑮᓇᐅᔭᓕᐅᕈᑎᔅᓴᖏᑦ 

ᐊᖏᖃᑎᒌᒍᑕᐅᐸᓗᓚᐅᖅᖢᓂ ᑕᒪᐃᓐᓄᐸᓗ ᓄᓇᓕᓐᓂᒥᐅᑕᓄᑦ ᓴᖅᑭᓐᓂᕈᓂ ᐅᔭᕋᓐᓂᐊᕝᕕᓴᓕᐊᖑᔪᒪᔪᖅ 
ᐃᑲᔪᐃᓂᖓ ᑕᑯᔅᓴᕈᕋᔭᖅᑐᖅ ᓄᓇᓕᓐᓂᒥᐅᓄᑦ ᐃᖅᑲᓇᐃᔮᔅᓴᑦ ᓴᖅᑭᑎᕋᔭᒻᒪᑕ ᐃᖅᑲᓇᐃᔭᖅᑐᓪᓗ 
ᑮᓇᐅᔭᓕᐅᑦᑎᐊᓕᓪᓗᑎᒃ; ᑭᓯᐊᓂᓕ ᐃᓱᒫᓗᒍᑏᑦ ᓴᖅᑭᑕᐅᓚᐅᕆᕗᑦ ᑖᓐᓇ ᐅᔭᕋᓐᓂᐊᕈᒪᔫᑉ ᓴᖅᑭᑦᑐᒪᔭᖓ 
ᐊᓯᔾᔩᑐᐃᓐᓇᕆᐊᖃᒻᒪᑦ ᐃᓄᐃᑦ ᐃᓅᓯᖃᐅᓯᖏᓐᓂᒃ ᐃᓚᖓᒍᓪᓗ ᐃᓚᒌᒍᑎᐅᓂᖏᓄᑦ ᓱᕋᐃᓕᓪᓗᓂ 
ᓄᓇᓕᓐᓂᒥᐅᖑᔪᓄᑦ. 

ᐃᓚᖏᑦ ᐃᓱᒫᓗᒍᑏᑦ ᐅᖃᐅᓯᐅᓚᐅᖅᑐᑦ ᐃᒪᐃᑦᑑᓚᐅᖅᐳᑦ: 

 ᐃᓱᒫᓗᒍᑏᑦ ᐊᑦᑐᐊᓂᓖᑦ ᑕᒪᒃᑯᐊ ᐊᒃᑑᑎᖃᓐᓂᕆᖓᔭᖅᑕᖏᑕ ᒪᑐᔭᐅᑲᐃᓐᓇᕈᑎᖓᓄᑦ ᑭᖓᓪᓕᖅᐹᒥᓪᓗ 
ᒪᑐᔭᐅᓂᖓᓄᑦ ᓄᓇᓕᓐᓄᑦ ᕿᑭᖅᑖᓗᒻᒥᑦ.  

 ᐃᓱᒫᓗᒍᑏᑦ ᐱᔾᔪᑎᓖᑦ ᐃᖅᑲᓇᐃᔮᔅᓴᓄᑦ ᒪᑐᐃᕈᑎᔪᓄᑦ ᐊᒻᒪᑦᑕᐅᖅ ᓇᓖᕌᕈᑕᐅᓂᖏᓄᑦ ᑳᓐᑐᕌᖑᔪᑦ ᐃᓗᐊᒍᑦ 
ᐅᔭᕋᓐᓂᐊᕝᕕᔅᓴᓕᐅᕈᑎᓄᑦ ᓴᓇᔾᔪᑎᖏᓐᓄᑦ ᐊᑯᓐᓂᐊᒍᑦ ᓄᓇᓖᑦ ᐊᕙᑖᓃᑦᑐᑦ ᑖᔅᓱᒪᐅᑉ ᐅᔭᕋᓐᓂᐊᕕᔅᓴᐅᑉ 
ᓴᓇᔪᒪᕝᕕᐅᔫᑉ ᓄᓇᖓᓂᒃ ᐊᒻᒪᑦᑕᐅᖅ ᑲᒻᐸᓂᐅᔪᓂᒃ ᑲᓇᑕᐅᑉ ᐅᖅᑯᖔᖏᓐᓂᒃ ᓴᓇᖃᑦᑕᓲᖑᔪᓂᒃ.  

 ᐃᓱᒫᓗᒍᑏᑦ ᓴᖅᑭᑐᐃᓐᓇᕆᐊᓕᓐᓄᑦ ᐊᑦᑐᐃᔪᓐᓇᖅᑐᓄᑦ ᓴᓇᔭᐅᔪᒪᔫᑉ ᐅᔭᕋᓐᓂᐊᕝᕕᔅᓴᖓᓄᑦ ᐅᓪᓗᒥ 
ᐃᖅᑲᓇᐃᔭᖅᑎᖏᓐᓄᑦ ᓄᓇᓕᓐᓃᑦᑐᓄᑦ, ᐱᓗᐊᖅᑐᒥᒃ ᑕᒪᒃᑯᐊ ᐅᖁᒪᐃᑦᑐᓕᕆᔨᒋᓲᖏᑦ ᓄᓇᓕᓐᓂᑦ.  

 ᐱᑕᖃᕆᐊᖃᓪᓚᕆᒐᓱᒋᔭᐅᕗᖅ ᐱᓕᒻᒪᔅᓴᐃᕝᕕᒻᒥᒃ ᐃᓄᐃᑦ ᐃᖅᑲᓇᐃᔭᕋᔭᖅᑐᓂᒃ ᐃᓕᓴᖅᑕᐅᕙᓪᓗᑎᒃ 
ᐅᔭᕋᓐᓂᐊᕝᕕᒻᒥᑦ ᖃᓄᖅ ᑮᓇᐅᔭᓂᒃ ᐊᐅᓚᑦᑎᒋᐊᖃᓐᓂᒻᒥᒃ ᐃᓚᒌᓪᓗ ᐊᑐᕋᔅᓴᖏᓐᓄᑦ ᓴᓂᕝᕙᒋᐊᖃᓲᖏᓐᓂᒃ.  

3.3.3 ᐱᕙᓪᓕᐊᔾᔪᑎᔅᓴᑦ ᐃᖅᑲᓇᐃᔮᖃᕈᑎᓪᓗ  

 ᐅᑯᐊ ᐊᑎᑦᑎᐊᖏᓃᑦᑐᑦ ᐃᓱᒫᓗᒍᑏᑦ ᐅᖃᐅᓯᐅᓚᐅᖅᑐᑦ ᐱᓪᓗᒍ ᐱᓕᒻᒪᔅᓴᐅᑎᔅᓴᐅᒐᔭᖅᑐᑦ ᐃᖅᑲᓇᐃᔮᔅᓴᓄᓪᓗ:  

 

 ᐅᖃᐅᓯᐅᓪᓗᓂ ᑕᒪᓐᓇ ᐅᖁᒪᐃᑦᑐᓄᑦ ᓄᓇᓯᐅᑎᓄᑦ ᐊᖁᓕᒻᒪᔅᓴᓂᐅᔪᖅ ᐱᒋᐊᕆᐋᓕᒃ ᐅᔭᕋᓐᓂᐊᕝᕕᔅᓴᖅ 
ᓴᓇᔭᐅᓯᒋᐊᕈᓂ, ᑕᐃᑲᓂᐅᓐᖏᑦᑐᖅ ᐅᔭᕋᓐᓂᐊᕝᕕᒃ ᓴᓇᔭᐅᒌᕈᓂ ᐅᔭᕋᓐᓂᐊᕈᓐᓇᓯᓂᖓᓐᓄᑦ.  

 ᐃᓱᒫᓗᒍᑏᑦ ᒪᑐᐃᓐᓂᐊᖅᑐᓄᑦ ᐃᖅᑲᓇᐃᔮᔅᓴᓄᑦ ᓯᕗᓕᐅᕆᔭᕆᐊᖃᓐᓂᖏᓄᓪᓗ ᐃᓚᖏᓐᓄᑦ. ᐃᓄᐃᑦ 
ᐃᓕᓴᖅᑕᐅᓯᒪᔪᑦ ᐊᓯᖏᒍᑦ ᐃᓕᓐᓂᐊᕈᑎᑎᒍᑦ ᐅᕝᕙᓘᓐᓃᑦ ᐱᓕᒻᒪᔅᓴᐅᑎᓄᑦ ᑐᕌᒐᖃᖅᑐᓄᑦ ᐃᓚᓪᓚᕆᖏᓄᑦ 
ᐃᖅᑲᓇᐃᔮᔅᓴᓄᑦ, ᑭᓯᐊᓂᓕ ᐊᖅᐸᓯᓐᓂᖅᓴᐅᔪᓂᒃ ᐃᖅᑲᓇᐃᔮᖃᖅᑎᑕᐅᓪᓗᑎᒃ ᐅᑎᕋᒥᒃ ᐅᔭᕋᓐᓂᐊᕝᕕᐅᑉ 
ᓴᓇᕝᕕᖓᓄᑦ, ᐊᒻᒪᑦᑕᐅᖅ ᓴᓂᖅᑯᑕᐅᒐᔪᓐᓂᖏᑦ ᖁᕝᕙᓯᒋᐊᕈᑎᓄᑦ ᖃᓪᓗᓈᓃᓐᖓᖅᑐᓄᑦ ᐃᖅᑲᓇᐃᔭᖅᑎᓄᑦ.  

 ᐊᔾᔨᒌᑦᑎᑕᐅᓂᖏᑦ ᐃᓄᐃᑦ ᐃᖅᑲᓇᐃᔭᖅᑎᖏᑦ ᑲᒪᒋᔭᐅᓂᖏᓐᓄᑦ ᑕᐃᑲᓂ ᐅᔭᕋᓐᓂᐊᕝᕕᖓᓐᓂᒃ. 

 ᐊᐃᔪᕋᖓᑦ ᐊᑯᓐᓂᐊᒍᑦ ᐅᔭᕋᓐᓂᐊᕝᕕᐅᑉ ᐃᖅᑲᓇᐃᔮᔅᓴᖏᑕ ᐊᒻᒪᑦᑕᐅᖅ ᓱᓕᓪᓚᕆᑦᑐᒃᑯᑦ ᓴᖅᑭᔮᓐᓂᖓ 
ᐃᓕᓐᓂᐊᑦᑎᐊᖅᓯᒪᖏᑦᑐᓂᒃ ᓄᓇᓕᓐᓂᑦ ᐃᖅᑲᓇᐃᔭᖅᑎᔅᓴᖃᐅᓐᓂᖏᑦ, ᖃᓄᓪᓗ ᑕᒪᓐᓇ ᐋᖅᑭᒍᓐᓇᒻᒪᖔᑦ.  

 ᐸᓐᓇᑦᑕᐅᓯᒪᔪᑦ ᐃᖅᑲᓇᐃᔮᓄᑦ ᑐᓐᓂᖅᓴᖅᑕᐅᒐᔭᖅᑐᑦ ᐊᔾᔨᒌᓐᖏᑦᑐᓄᑦ ᓄᓇᓕᓐᓄᑦ ᐊᕙᑖᓃᑦᑐᓄᑦ. 

 ᐃᖅᑲᓇᐃᔭᖅᑎᔅᓴᓄᑦ ᐊᓐᓇᓄᑦ ᐃᓕᓐᓂᐊᕈᑎᔅᓴᐃᑦ ᒐᕙᒪᒃᑯᑦ ᓴᖅᑭᔮᖅᑎᑕᖏᓐᓂᒃ.  

 ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐃᓚᐅᑎᑦᑎᖃᑦᑕᕆᐊᓖᑦ ᐊᐅᔭᒃᑯᑦ ᐃᓕᓐᓂᐊᖅᑎᐅᔪᓂᒃ ᐃᖅᑲᓇᐃᔭᖅᑎᓂᒻᒥᒃ 
ᐊᒻᒪᓗ ᐱᓕᒻᒪᔅᓴᐅᑎᓂᒃ ᐃᖅᑲᓇᐃᔭᖅᑎᔅᓴᓄᑦ. 

 ᐱᑕᖃᕆᐊᖃᓪᓚᕆᒻᒪᑦ ᕿᑭᖅᑖᓘᑉ ᐅᐊᖕᓇᖓᓂᑦ ᐃᓕᓐᓂᐊᕝᕕᖏᑦ ᓴᓐᖏᑦᑎᑕᐅᓪᓚᕆᓪᓗᑎᒃ ᐃᓕᓴᐃᕙᓐᓂᖏᑦ 
ᐃᓄᓐᓂᒃ ᓄᓇᓕᐅᔪᓂᒃ ᓯᕗᓂᔅᓴᒥᒃ ᐃᖅᑲᓇᐃᔮᖑᔪᑦ ᐱᔪᓐᓇᑦᑎᐊᖅᑐᓂᒃ ᐱᔭᐅᖃᑦᑕᓐᓂᐊᒻᒪᑕ ᐃᓄᓐᓄᑦ.  

 ᐱᑕᖃᕆᐊᖃᒻᒪᑦ ᐃᖅᑲᓇᐃᔭᖅᑎᓕᒫᑦ ᐃᓅᑉ ᐃᓕᖁᓯᕆᔭᖏᓐᓂᒃ ᑐᑭᓯᐅᒪᔾᔪᑎᔅᓴᓂᒃ ᓴᖅᑭᔮᖅᑐᓂᒃ 
ᐊᑐᖅᑕᐅᓗᑎᒃ ᑖᔅᓱᒧᖓ ᐅᔭᕋᓐᓂᐊᕝᕕᒻᒧᑦ ᒪᑭᑕᓕᕈᓂ ᐃᖅᑲᓇᐃᔭᖅᑎᖏᑦ ᑐᑭᓯᐅᒪᖁᓪᓗᒋᑦ ᓄᓇᓕᐅᔪᓂᒃ 
ᐊᒻᒪᑦᑕᐅᖅ ᑐᑭᓯᐅᒪᖏᓪᓗᑎᒃ ᐃᓄᓐᓂᒃ ᑕᐃᒪᐃᑦᑐᐃᓐᓇᐅᓇᓯᒋᖃᑦᑕᓲᕆᔭᖏᓐᓂᒃ.  

 ᑖᒃᑯᐊ ᐅᔭᕋᓐᓂᐊᕈᒪᔫᑉ ᐃᓱᒪᓕᐅᕆᔾᔪᑎᖏᑦ ᐃᓚᐅᑎᑦᑎᖏᓐᓂᕆᔭᖏᓐᓄᑦ ᐃᓚᖏᓐᓂᒃ ᓄᓇᓕᐅᔪᓂᒃ 
ᕿᑭᖅᑖᓘᑉ ᐅᐊᖕᓇᖓᓃᑦᑐᓂᒃ ᐃᖅᑲᓇᐃᔭᖅᑎᒃᑯᕕᔅᓴᐅᖃᑕᐅᖏᓐᓂᖏᓄᑦ.  

3.3.4 ᓄᓇᓖᑦ ᐃᓄᖁᑐᖏᑕᓗ ᐃᓅᓯᖃᑦᑎᐊᓐᓂᖏᑦ  

ᐅᑯᐊ ᐊᓪᓕᒻᒦᑦᑐᑦ ᐃᓱᒫᓗᒍᑏᑦ ᑐᓴᖅᑕᐅᓚᐅᖅᑐᑦ ᐱᔾᔪᑎᖃᖅᖢᑎᒃ ᓄᓇᓕᓐᓄᑦ ᐃᓄᖁᑎᖏᓄᓪᓗ 
ᖃᓄᐃᖏᑦᑎᐊᓂᖏᓄᑦ:  

 ᐱᑕᖃᕆᐊᓕᒃ ᓇᓖᕌᕆᓯᒪᔪᒥᒃ ᐃᓱᒪᖃᕈᑎᐅᔪᒥᒃ ᕿᒥᕐᕈᔭᐅᓕᕈᑎᒃ ᓴᖅᑭᒃᑲᔭᖅᑐᑦ ᐃᑲᔫᑎᔅᓴᐃᑦ ᑖᔅᓱᒧᖓ 
ᐅᔭᕋᓐᓂᐊᕈᒪᔪᒧᑦ ᐊᒻᒪᑦᑕᐅᖅ ᐊᑦᑐᐃᓂᕆᓂᐊᖅᑕᖏᓐᓄᑦ ᐆᒪᔪᓄᑦ ᐊᕙᑎᐅᔪᒧᓪᓗ ᐊᑐᖅᑕᐅᓪᓚᕆᑦᑐᒧᑦ.  

 ᓴᖅᑭᑐᐃᓐᓇᕆᐊᓕᑦ ᐊᑦᑐᐃᓂᐅᔪᓂᒃ ᐅᓪᓗᒥᐅᔪᒥᑦ ᓯᕗᓂᔅᓴᒥᓪᓗ ᖃᓄᐃᖏᑦᑎᐊᓐᓂᖏᓄᑦ ᓄᓇᓖᑦ ᐱᓪᓗᒋᑦ 
ᐅᔭᕋᓐᓂᐊᕈᒪᔫᑉ ᓴᖅᑭᑕᖏᓐᓄᑦ ᐊᑦᑐᐃᔪᑦ ᐆᒪᔪᓄᑦ, ᐆᒪᔪᑦ ᐊᐅᓚᓂᖏᓐᓄᑦ ᐊᒻᒪᑦᑕᐅᖅ ᐃᓄᐃᑦ 
ᖃᓄᐃᖏᑦᑎᐊᓐᓂᖏᓐᓄᑦ.  

 ᐃᓱᒫᓗᒍᑏᑦ ᓂᕿᑦᑎᐊᕙᖃᕈᓐᓇᓐᓂᒻᒧᑦ ᓄᓇᓕᓐᓂᑦ.  

 ᐊᑦᑐᐃᓂᖏᑦ ᐋᖓᔮᓐᓇᖅᑐᑦ ᐃᒥᐊᓗᐃᓪᓗ ᓄᓇᓕᓐᓂᑦ ᑖᒃᑯᓇᓐᖓᑦ ᐅᔭᕋᓐᓂᐊᕝᕕᐅᑉ ᐃᖅᑲᓇᐃᔭᖅᑎᖏᓄᑦ, 
ᐊᒻᒪᓗᑦᑕᐅᖅ ᐊᑐᓐᓂᓪᓗᑦᑕᐅᓂᖏᑕ ᑕᒪᒃᑯᐊ ᐅᔭᕋᓐᓂᐊᕝᕕᔅᓴᐅᑉ ᐃᓗᐊᒍᑦ. 

 ᐃᓕᖅᑯᓯᖃᑎᒌᖏᓐᓂᒻᒥᓄᑦ ᑐᓗᕈᑎᐅᓲᑦ ᐃᓄᓐᓄᑦ ᐃᖅᑲᓇᐃᔭᖅᑎᓄᑦ ᖃᓪᓗᓈᓃᓐᖔᖅᑐᓄᓪᓗ. 

 ᐃᓱᒫᓗᒍᑏᑦ ᐃᓕᖅᑯᓯᑐᖃᒃᑯᑦ ᐃᓅᓇᓱᐊᕈᓐᓇᐅᑎᖏᓐᓄᑦ. ᑐᑭᓕᐅᑎᓗᒍ, ᑐᒃᑑᑉ ᐊᒥᖏᑦ ᐊᓐᓄᕌᔅᓴᐅᒻᒪᑕ 
ᐊᒻᒪᓗ ᐊᓐᓂᕆᔭᐅᒻᒪᕆᒃᖢᑎᒃ ᓄᓇᓕᐅᔪᓄᑦ, ᑭᓯᐊᓂ ᑖᓐᓇ ᐊᑐᖅᑕᐅᔪᓐᓇᖅᑐᖅ ᐅᓗᕆᐊᓇᖅᑐᒦᓕᕋᔭᒻᒪᑦ 
ᐊᑦᑐᐃᓂᖓ ᐅᔭᕋᓐᓂᐊᕝᕕᔅᓴᐅᑉ ᑲᒪᒋᔭᐅᑦᑎᐊᖅᓯᒪᓐᖏᑐᐊᕈᑎᒃ.  

 ᐊᑦᑐᐃᓂᖏᑦ ᐳᐃᔨᓄᑦ ᐃᒪᖏᒍᑦ ᐃᒡᓗᓕᐅᑉ ᐃᑭᖓᑕ ᕿᑭᖅᑖᓘᓪᓗ ᐃᒪᕕᐊᒍᑦ ᐊᓯᔾᔩᒐᔭᖅᑐᑦ 
ᐃᓅᓯᖃᐅᑎᖏᓂᒃ ᐃᓄᐃᑦ ᐊᕙᑖᓃᑦᑐᑦ ᐅᔭᕋᓐᓂᐊᕝᕕᔅᓴᐅᑉ.  

 ᐱᑕᖃᕆᐊᖃᓐᓂᖓ ᒥᑭᓛᒥᒃ ᐊᑦᑐᐃᓂᔅᓴᖏᑦ ᐱᐅᓐᖏᑦᑐᑦ ᐃᓅᖃᑎᒌᓄᑦ ᐃᐱᖅᓯᒪᓂᖃᖅᑐᑦ ᑕᒪᒃᑯᓄᖓ 
ᐅᔭᕋᓐᓂᐊᕝᕕᒻᒥᑦ ᐃᖅᑲᓇᐃᔭᖅᑎᓄᑦ ᐊᖅᑯᓵᖅᑕᓐᓂᖏᓐᓄᑦ ᓄᓇᓕᐅᔪᓄᑦ.  

 ᐱᑕᖃᕆᐊᖃᒻᒪᑦ ᓴᖅᑮᔭᕆᐊᖃᖅᖢᑎᓪᓗ ᑐᕌᖓᓪᓚᕆᑦᑐᓄᑦ ᐱᓕᕆᐊᔅᓴᐅᔪᓄᑦ ᒪᒃᑯᑦᑐᓄᑦ ᐱᕋᔭᖃᑦᑕᓐᓂᑰᔪᓄᑦ.  

 ᐱᑕᖃᕆᐊᖃᓐᓂᖓ ᐊᑐᓕᖅᑎᑕᐅᓗᑎᓪᓗ ᐱᓕᕆᐊᔅᓴᐃᑦ ᐱᐅᓐᖏᑦᑐᒥᒃ ᐊᑐᐃᒐᔭᓐᓂᖏᑦ ᐃᓚᒌᑦ 
ᐊᕗᑎᓯᒪᓂᖏᓄᑦ ᐃᖅᑲᓇᐃᔮᒥᒍᑦ ᐅᓪᓗᖁᑎᖃᓐᓂᖏᓄᑦ ᑕᐃᑲᓂ ᐅᔭᕋᓐᓂᐊᕝᕕᖓᓐᓂᒃ. 

 

3.3.5 ᓄᓇᖏᑕ ᑐᕙᖏᑕᓗ ᐊᑐᖅᑕᐅᓂᖏᑦ ᐃᓄᐃᓪᓗ ᐊᖑᓇᓲᓯᖏᑦ 

ᓄᓇᓕᓐᓂᒥᐅᑕᐃᑦ ᐃᓱᒫᓗᒍᑎᖃᓚᐅᖅᑐᑦ ᑖᔅᓱᒧᖓ ᓴᖅᑭᑐᐃᓐᓇᕆᐊᓖᑦ ᐱᐅᓐᖏᑦᑐᑦ ᐊᑦᑐᐃᓃᑦ ᓴᖅᑭᑕᐅᔪᒪᔫᑉ ᓄᓘᔮᑉ 
ᐅᔭᕋᓐᓂᐊᕝᕕᔅᓴᖓᓄᑦ ᐊᑐᖅᑕᐅᔪᑐᖄᓗᓐᓂᒃ ᓄᓇᐅᑉ ᑕᕆᐅᓪᓗ ᐊᖑᓇᓱᕝᕕᖏᑕ ᐊᒻᒪᓗ, ᑕᐃᒪᐃᓐᓂᑯᐊᓄᑦ, 
ᐊᓯᔾᔩᓂᖏᑦ ᐃᓄᐃᑦ ᐃᓅᓯᖃᐅᑎᒋᔭᖏᓐᓂᒃ. ᐊᖏᖃᑎᒌᓚᐅᖅᑐᑦ ᑖᓐᓇ ᐅᔭᕋᓐᓂᐊᕝᕕᔅᓴᓕᐅᕈᒪᔪᖅ ᓴᖅᑮᔭᕆᐊᖃᒻᒪᑦ 
ᐱᓕᕆᐊᔅᓴᓂᒃ ᒥᑭᓕᕆᔪᓐᓇᖅᑐᓂᒃ ᐊᑦᑐᐃᓂᖓᓄᑦ ᐃᓄᐃᑦ ᐃᓕᖅᑯᓯᑐᖃᑎᒍᑦ ᐊᑐᖅᑕᑐᖃᖏᓐᓂᒃ 
ᓴᖅᑭᑕᐅᔪᒪᓂᖓᓄᑦ. ᖄᒃᑲᓐᓂᐊᒍᑦ,  ᓄᓇᓕᓐᓂᒥᐅᑕᐃᑦ ᐅᖃᐅᓯᖃᓚᐅᕆᕗᑦ ᐱᑕᖃᕆᐊᖃᓐᓂᖓᓐᓂᒃ ᓈᒻᒪᑦᑐᒥᒃ 
ᐅᑎᖅᑎᑦᑎᔾᔪᑎᔅᓴᒥᒃ ᐊᓯᐅᔨᔭᐅᔪᓕᒫᓄᑦ ᐃᓄᓐᓄᑦ ᓴᖅᑭᑕᐅᓂᖓᓄᑦ ᐅᔭᕋᓐᓂᐊᕝᕕᔅᓴᖅ.  

 

 

3.3.6 ᐱᖅᑯᓯᖃᑎᒌᑦ ᐊᑐᖅᓯᒪᔭᐅᔪᓪᓗ ᓄᓇᖏᑦ  

ᐱᑕᖃᕆᐊᖃᓐᓂᖓ ᒥᐊᓂᕆᔭᐅᓂᔅᓴᖏᓐᓄᑦ ᐃᑦᑕᓐᓂᓴᓖᑦ ᓄᓇᐃᑦ ᐱᖃᓯᐅᑎᓗᒋᑦ ᑕᖕᒫᕝᕕᕕᓂᑐᖃᐃᑦ 
ᐃᓗᕕᖃᕝᕖᓪᓗ, ᖃᒻᒪᕕᓃᑦ, ᑐᐱᕝᕕᕕᓃᑦ ᐃᓄᒃᓱᐃᓪᓗ ᓄᓇᖏᒍᑦ ᓄᓘᔮᑉ ᐃᒃᐱᖖᑦᑐᔾᔪᐊᓪᓗ ᐅᖃᐅᓯᓪᓚᕆᒃᖢᑎᒃ 
ᓄᓇᓕᓐᓂᒥᐅᑕᓄᑦ.  

 

3.4 ᐊᕙᑎᓕᕆᓂᒻᒧᑦ ᕿᒥᕐᕈᐃᓂᖏᑕ ᐊᐅᓚᓂᖓ  

ᐅᓄᓐᓂᖅᓴᓄᑦ ᐃᓱᒪᒋᔭᐅᓚᐅᖅᑐᑦ ᐅᖃᐅᓯᕙᒃᖢᓂ ᓄᓇᓕᓐᓂᒥᐅᖑᔪᓄᑦ ᐃᓱᒪᓂᖃᖅᑰᔨᓪᓗᑎᒃ ᑖᒃᑯᐊ ᓄᓇᕘᒥᑦ 
ᐊᕙᑎᓕᕆᓂᒻᒧᑦ ᕿᒥᕐᕈᐃᓂᖏᑦ ᖃᐅᔨᓴᐃᑎᓪᓗᒋᑦ ᐊᐅᓚᓂᖏᑦ ᓄᓘᔮᑉ ᐅᔭᕋᓐᓂᐊᕝᕕᔅᓴᖓᓐᓄᑦ ᑲᔪᓯᔪᓐᓇᕋᓱᒋᓪᓗᒍ 
ᑲᒪᒋᔭᖃᓐᓂᖏᓄᑦ ᐃᓱᒫᓘᑎᐅᖃᑦᑕᖅᑐᓂᒃ ᐃᓄᓐᓄᑦ ᐅᔭᕋᓐᓂᐊᕝᕕᓕᐊᖑᔪᒪᔪᒧᑦ ᑭᓯᐊᓂᓕᑦᑕᐅᖅ, ᓄᓇᓕᓐᓂᒥᐅᑕᐃᑦ 
ᐱᕕᑑᔾᔨᔪᓐᓇᒻᒪᑕ ᐃᓚᐅᖃᑕᐅᑦᑎᐊᕆᐊᒥᒃ ᓄᓇᕘᒥ ᐊᕙᑎᓕᕆᓂᒻᒧᑦ ᑲᑎᒪᔨᖏᑕ ᕿᒥᕐᕈᐃᓂᐊᓄᑦ. ᑐᑭᓕᐅᑎᓗᒍ, 
ᑖᓐᓇ ᖃᐅᔨᒪᔨᑕᓐᓂᒃ ᐊᑐᐃᓐᓇᖃᓐᓂᖏᑦ ᐊᑐᕈᓐᓇᖅᑕᖏᓪᓗ ᐊᑐᐃᓐᓇᐅᔪᑦ ᓄᓇᓕᓐᓄᑦ ᑎᒥᐅᔪᓄᓪᓗ, ᐱᓗᐊᖅᑐᒥᒃ 
ᕼᐋᒻᓚᖏᑦ ᐊᖑᓇᓱᑦᑐᓕᕆᔨᖏᑕᓗ, ᐱᓇᓱᐊᕈᒪᒍᑎᒃ ᕿᒥᕐᕈᐃᓂᒻᒥᒃ ᐊᑦᑐᐃᓂᖏᓐᓂᒃ ᑖᒃᑯᐊ ᐅᔭᕋᓐᓂᐊᕈᒪᔫᑉ 
ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᑕ ᐃᓗᐊᓂᑦ, ᑭᒡᓕᖃᓪᓚᕆᒻᒪᑕ. ᐊᒻᒪᑦᑕᐅᖅ, ᐅᔾᔨᕆᔭᐅᓚᐅᕆᕗᖅ ᑲᑎᒪᓂᖅᑎᒍᑦ 
ᐅᓪᓗᖁᑎᓕᐊᖑᔪᑦ ᓴᖅᑭᑕᐅᔪᑦ ᑖᒃᑯᓄᖓ ᓄᓇᕘᒥ ᐊᕙᑎᓕᕆᓂᒻᒧᑦ ᑲᑎᒪᔨᖏᑕ ᐊᔾᔨᒌᖏᑦᑐᓄᑦ 
ᐅᖃᕝᕕᖃᕝᕕᓕᐊᖏᓐᓄᑦ ᐊᔪᓐᓇᖃᑦᑕᒻᒪᑕ ᕼᐋᒻᓚᐅᔪᓄᑦ ᐊᖑᓇᓱᑦᑐᓕᕆᔨᓄᓪᓗ ᓱᓇᒃᑯᑖᓂᒃ ᐊᑐᕋᔅᓴᖏᓐᓄᒃ 
ᐱᑕᖃᖏᓐᓂᖓᓄᑦ, ᐱᔭᕆᐊᑐᔫᓂᖏᓄᑦ ᑎᑎᕋᖅᓯᒪᔪᑦ ᕿᒥᕐᕈᔭᐅᔭᕆᐊᓖᑦ ᐃᓗᐊᒍᑦ ᓯᕗᓪᓕᖅᐹᖅ ᐊᕙᑎᒧᑦ 
ᐅᓂᒃᑳᓕᐊᖓᑕ ᐊᒥᓲᓪᓚᕆᓐᓂᖏᓄᓪᓗ ᐊᒡᒍᖅᓯᒪᔪᑦ ᐊᑦᑐᐃᓂᐅᔪᑦ ᑐᑭᓯᒋᐊᕈᑎᖏᑎᒍᑦ ᑎᑎᕋᖅᑕᐅᓯᒪᔫᑉ. 
ᐱᑕᖃᕆᐊᖃᕋᓱᒋᔭᐅᕗᖅ ᑲᔪᓰᓐᓇᖅᑐᒥᒃ ᑭᒃᑯᓕᒫᓄᑦ ᑐᓴᕋᓱᐊᓐᓂᒻᒥᒃ ᐃᓕᓴᖅᑕᐅᓗᑎᒃ ᐊᑦᑐᖅᑕᐅᑐᐃᓐᓇᕆᐊᓖᑦ-
ᓴᖅᑭᑦᑐᖃᕈᓂ ᐅᔭᕋᓐᓂᐊᕈᒪᔫᑉ ᑲᒪᒋᓗᓂᒋᑦ ᐊᑑᑎᖃᑦᑎᐊᓐᓂᖅᓴᓂᒃ ᐅᖃᖃᑎᖃᕈᓐᓇᓪᓗᑎᓪᓗ ᓄᓇᓕᓐᓂᒥᐅᓂᒃ 
ᒪᑐᐃᖓᑦᑎᐊᖅᑐᑎᒍᑦ.    

3.4.1 ᐊᕙᑎᓕᕆᓂᒻᒧᑦ ᐊᐅᓚᓂᖏᑦ ᐊᑦᑐᐊᔪᓪᓗ ᑐᑭᒧᐊᑦᑕᐅᔭᕆᐊᓖᑦ/ᑲᑐᔾᔭᐅᔭᕆᐊᓖᓪᓗ 

ᐅᑯᐊ ᑕᕝᕙ ᐃᓚᖏᑦ ᐅᖃᐅᓯᐅᓚᐅᖅᑐᑦ ᐃᓄᓐᓄᑦ ᐱᔾᔪᑎᖃᖅᑐᑦ ᑖᒃᑯᐊ ᓄᓇᕘᒥ ᐊᕙᑎᓕᕆᓂᒻᒧᑦ ᑲᑎᒪᔨᖏᑕ 
ᕿᒥᕐᕈᐃᓂᖏᓄᑦ ᓴᓇᔭᐅᔪᒪᔫᑉ ᓄᓘᔮᑉ ᐅᔭᕋᓐᓂᐊᕝᕕᔅᓴᖓᓂᒃ ᐊᑦᑐᐊᔭᖏᓂᓪᓗ: 

 ᐱᑕᖃᕆᐊᖃᒻᒪᑦ ᓄᓇᕘᓯ ᐊᕙᑎᓕᕆᓂᒻᒧᑦ ᑲᑎᒪᔨᖏᓐᓂᒃ ᑕᒪᐃᓐᓄᓕᒫᖅ ᕿᒥᕐᕈᔭᐅᑦᑎᐊᓐᓂᖃᓪᓗᑎᒃ ᑖᒃᑯᐊ 
ᓄᓘᔮᑉ ᓴᕕᕋᔭᔅᓴᓕᕆᔨᒃᑯᖏᑕ ᑲᒪᓇᓱᐊᕈᑎᔅᓴᖏᑕ ᐅᔾᔨᖅᓴᐃᓂᔅᓴᖏᑕᓗ ᐸᓐᓇᐅᑎᖏᓐᓂᒃ. 

 ᓴᖅᑭᑦᑏᒍᑎᒃ ᐊᑐᖁᔭᐅᔪᓂᒃ ᐱᕙᓪᓕᐊᑎᑕᖓᓐᓄᑦ ᐅᔾᔨᖅᓴᐃᔾᔪᑎᔅᓴᓄᑦ ᖃᐅᔨᓴᕈᑎᖏᑦ ᐃᓚᖃᕋᔭᖅᐹᑦ 
ᑕᒪᐃᓐᓂᒃ ᐊᕙᑎᐅᑉ ᐃᓅᖃᑎᒌᖏᑕ-ᑮᓇᐅᔭᓕᐅᕈᓯᖏᓐᓄᑦ ᐊᑦᑐᐃᓂᖏᓐᓂᒃ? 

 ᑖᒃᑯᐊ ᓄᓇᕘᒥ ᐊᕙᑎᓕᕆᓂᒻᒧᑦ ᑲᑎᒪᔨᖏᑦ, ᐊᑐᖅᑎᓪᓗᒍ ᑭᖑᓂᐊᑕ ᐊᕙᑎᐅᑉ ᕿᒥᕐᕈᔭᐅᕐᖓᕆᐊᓐᓂᖓᓂᒃ 
ᖃᐅᔨᓴᕈᑕᐅᓂᖏᓄᑦ ᐅᔾᔨᖅᓴᕆᐊᕈᑎᖏᑦ, ᑕᑯᓇᖃᑦᑕᕆᐊᓖᑦ ᐃᓅᔪᓂᒃ ᐃᖅᑲᓇᐃᔭᖅᑎᖃᐃᓐᓇᕈᓐᓇᐅᑎᖏᓂᒃ 
ᖃᓄᐃᒻᒪᓗ ᑕᒪᒃᑯᐊ ᐃᓄᖏᑦ ᐃᖅᑲᓇᐃᔭᖅᑐᕕᓂᐅᒐᓗᐊᑦ ᓄᖅᑲᕆᐊᖃᓕᓐᓂᒻᒪᖔᖏᑕ ᐃᓗᐊᒍᑦ ᐅᓪᓗᖏᑕ 
ᐅᔭᕋᓐᓂᐊᕝᕕᓐᓃᓐᓂᐊᓂᕕᓂᐊᓄᑦ.  

 ᖃᓄᓪᓕ ᑐᑭᒧᐊᖃᑎᒌᓐᓂᖏᑦ ᑲᑐᔾᔨᖃᑎᒌᓐᓂᖏᑕᓗ ᐊᐅᓚᓂᖏᑦ ᕿᒥᕐᕈᐃᑎᓪᓗᒋᑦ ᖃᐅᔨᓴᐃᓂᖏᒍᑦ 
ᐱᓪᓗᒍᑦ ᑖᒃᑯᐊ ᓄᓇᕘᒥ ᐊᕙᑎᓕᕆᓂᒻᒧᑦ ᑲᑎᒪᔨᖏᑦ, ᐸᓐᓇᐃᔨᒃᑯᑦ ᑲᒥᓴᓐᖏᑦ, ᐃᒪᓕᕆᔨᒃᑯᑦ ᑲᑎᒪᔨᖏᑦ 
ᐋᖅᑭᔅᓯᒪᓂᖓᓄᑦ ᖃᓄᓪᓗ ᐱᔾᔪᑎᖃᕈᑕᐅᒻᒪᖔᑦ ᑕᒪᒃᑯᓄᖓ ᑐᑭᒧᐊᖃᑎᒌᓄᑦ/ᑲᑐᔾᔨᔭᐅᔪᓄᑦ ᕿᒥᕐᕈᐃᓂᒻᒥᒃ?  

 ᐱᑕᖃᕆᐊᖃᕋᓱᒋᔭᐅᔪᖅ ᓄᓇᕘᑉ ᐊᕙᑎᓕᕆᓂᒻᒧᑦ ᑲᑎᒪᔨᖏᑦ ᐊᓯᖏᓪᓗ ᐱᖁᔭᖅᑎᒍᑦ ᐊᖏᖅᑎᐅᔪᑦ ᑎᒥᖏᑦ 
ᓴᐳᒻᒥᓂᖅᓴᐅᓕᓪᓗᑎᒃ ᓄᓇᕘᑉ ᐃᓄᖁᑎᖏᓐᓂ ᐊᑎᖃᖃᑕᐅᔪᓂᒃ ᐱᕙᓪᓕᐊᑎᑕᐅᔪᓄᑦ ᐱᕐᕈᓗᐊᕿᔾᔪᑕᐅᔪᓄᑦ.  

 ᐱᑕᖃᕆᐊᖃᒻᒪᑦ ᑮᓇᐅᔭᑎᒍᑦ ᐃᑲᔪᖅᓱᐃᔪᑎᓂᒃ ᐊᖑᓇᓱᑦᑐᓕᕆᔨᑦ ᑎᒥᖏᓐᓄᑦ ᕼᐋᒻᓚᒃᑯᓄᓪᓗ ᐱᓕᕆᔨᔅᓴᓂᒃ 
ᐊᑭᓖᑲᐃᓐᓇᕈᓐᓇᖁᓪᓗᒋᑦ ᕿᒥᕐᕈᐃᓂᒻᒧᑦ ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᑕ ᑎᑎᕋᖅᓯᒪᔭᖓᓂᒃ.  

 ᖃᓄᓪᓕ ᑕᕝᕙ ᓇᓂᔭᐅᓯᒪᔪᑦ ᐊᓯᖏᑦ ᐃᓚᔭᐅᔪᒪᓕᕈᑎᒃ ᐅᖓᕙᕆᐊᑲᓪᓚᒃᑯᓂ ᐅᔭᕋᓐᓂᐊᕝᕕᐅᑉ 
ᖃᐅᔨᓴᐃᓂᖓ ᐊᑦᑐᖅᑕᐅᒐᔭᖅᐹ ᑕᐅᕗᓐᖓᔾᔨᓕᕋᔭᕈᓂ ᕿᒥᕐᕈᔭᐅᓂᖓᑕ ᐊᓯᖓᓂᑦ ᐊᑐᓕᕋᔭᕈᓂ?  

 ᓄᓇᓖᑦ ᐊᐱᖅᑯᑎᖃᐅᖅᖢᑎᒃ ᖃᓄᐋᓗᒃ ᐊᖅᑮᓐᓂᒻᒪᖔᖏᑕ “ᐊᖏᔫᖏᑦᑐᒥᒃ ᐊᑦᑐᐃᓂᐊᖅᑐᑦ” ᑕᒪᒃᑯᓄᖓ 
ᐊᓐᓂᕆᔭᐅᔪᓄᑦ VECs ᑎᑎᕋᖅᑕᐅᓯᒪᓂᖓ ᒪᓕᒃᖢᒍ ᐃᓗᐊᒍᑦ ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᑕ, 
ᐱᓗᐊᖅᑐᒥᒃ ᐅᖃᐅᓯᖃᓐᓂᖏᑦ ᕿᒻᒪᒃᑰᓂᐊᖅᑐᑦ ᐊᑦᑐᐃᓂᖏᑦ ᐳᐃᔨᓄᑦ ᐊᑐᓐᓂᐊᖅᑕᖏᓄᑦ.  

 ᐊᐱᖅᑯᑎᖃᖅᖢᑎᒃ ᑖᒃᑯᐊ ᓄᓇᕘᑉ ᐊᕙᑎᓕᕆᓂᒻᒧᑦ ᑲᑎᒪᔨᖏᑦ ᐱᕕᖃᖅᑎᑦᑎᐋᕋᓗᐊᒻᒪᖔᒥᒃ ᓄᓇᓕᓐᓂᒃ 
ᑐᑭᓯᒋᐊᕈᑎᑦ ᐅᖃᓕᒫᖅᑕᐅᓚᐅᓪᓗᑎᒃ ᐃᓱᒪᔅᓴᖅᓯᐅᕆᓂᖏᓄᑦ ᑖᒃᑯᓄᖓ ᓯᕗᓪᓕᖅᐹᖅ ᐊᕙᑎᒧᑦ 
ᐅᓂᒃᑳᓕᐊᖏᓂᒃ ᑐᑭᓯᐅᒪᑦᑎᐊᓪᓗᑎᒃ ᐃᓱᒪᓕᐅᕆᔪᓐᓇᖁᓪᓗᒋᑦ ᑕᒪᑐᒧᖓ ᐅᔭᕋᓐᓂᐊᕈᒪᕝᕕᐅᓯᒪᔪᒧᑦ.  

 ᐱᑕᖃᕆᐊᖃᕋᓱᒋᔭᖅ ᐊᕙᑎᓕᕆᓂᒻᒧᑦ ᐃᖅᑲᓇᐃᔭᖅᑎᖏᑦ ᐅᐸᒍᑎᖃᑦᑕᓪᓗᑎᒃ ᑕᐃᑲᖓ ᐅᔭᕋᓐᓂᐊᕝᕕᖓᓐᓄᑦ 
ᖃᐅᔨᓴᐃᓗᑎᒃ ᐊᑦᑐᐃᓂᕆᔭᖏᑕ ᐅᔭᕋᓐᓂᐊᕈᒪᔫᑉ ᐱᓕᕆᐊᕆᕙᓪᓕᐊᔭᖏᓄᑦ. 

 ᓇᐅᒃᑯᓪᓕ ᑖᒃᑯᐊ ᑲᑎᒪᔨᓪᓚᕆᖏᑦ ᐃᓚᐅᖃᑕᐅᓕᕋᔭᖅᐸᑦ ᕿᒥᕐᕈᐃᓂᒻᒥᒃ ᖃᐅᔨᓴᐃᓂᖃᖅᑎᓪᓗᒋᑦ?  

 ᖃᖓᒃᑯᑦ ᐱᒋᐊᕋᔭᖅᐸᑦ ᖃᓄᓪᓗ ᐊᑭᓂᐅᓂᖃᕋᔭᖅᐸ ᐱᔪᓐᓇᐅᑎᒥᒃ ᑐᓐᓂᕆᔭᐅᓚᐅᖅᑎᓪᓗᒋᑦ ᖃᐅᔨᓴᐃᓂᖓ?  

 ᑖᒃᑯᐊ ᓄᓇᕘᑉ ᐊᕙᑎᓕᕆᔨᖏᑦ ᐊᖏᖅᓯᔪᓐᓇᖅᐹᑦ ᐱᔪᒪᓂᖃᕈᑎᒃ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ 
ᓄᑖᓐᖑᕆᓂᒻᒥᒃ ᐅᔭᕋᓐᓂᐊᓐᓂᒻᒧᑦ ᓚᐃᓴᓐᓯᖓᓐᓂᒃ ᐅᓪᓗᒥ ᓇᓗᓇᐃᖅᓯᒪᔭᖓᓐᓄᑦ 21-ᓄᑦ ᐊᕐᕌᒎᔪᓅᑦ? 

 ᖃᓄᓪᓕ ᐅᔭᕋᓐᓂᐊᕈᒪᔫᑉ ᓇᓚᐅᑦᑖᒐᖏᑦ ᐊᖅᑮᓯᒪᔭᖏᓪᓗ ᖃᐅᔨᓴᒐᓄᑦ, ᐃᓗᐊᓃᑦᑐᓄᑦ ᑖᔅᓱᒪᐅᑉ 
ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᓂᒃ, ᖃᐅᔨᓴᖅᑕᐅᓂᖃᓐᓂᐊᖅᐸᑦ ᓄᓇᕘᒥ ᐊᕙᑎᓕᕆᓂᒻᒧᑦ 
ᑲᑎᒪᔨᖏᓐᓄᑦ? 

 ᐱᑕᖃᕆᐊᖃᓐᓂᕋᖅᑕᖅ ᓄᓇᕘᑉ ᐊᕙᑎᓕᕆᓂᒻᒧᑦ ᑲᑎᒪᔨᖏᑦ ᐊᓯᖏᓄᑦ ᐊᔭᐅᖅᑕᐅᖏᓪᓗᑎᒃ 
ᐃᒻᒥᒃᑰᖏᓐᓇᓪᓗᑎᒃ ᕿᒥᕐᕈᐃᓕᕈᑎᒃ ᖃᐅᔨᓴᕈᑕᐅᓯᒪᔪᓂᒃ ᐅᔭᕋᓐᓂᐊᕝᕕᔅᓴᐅᔪᒧᑦ. 

3.4.2 ᐊᓯᖏᑦ ᐃᓱᒫᓗᒍᑎᒋᔭᑦ (ᐃᓚᐅᓪᓗᑎᒃ ᕿᑭᖅᑕᓂᒃᑯᓐᓅᖓᔪᑦ ᓴᕕᕋᔭᔅᓴᓕᕆᔨᑯᓪᓄᓪᓗ) 

ᐊᓯᖏᑦ ᐅᖃᐅᓯᐅᔪᑦ ᓴᖅᑭᓚᐅᕆᕗᑦ ᑕᕝᕘᓇ ᓄᓇᓕᓐᓂᑦ ᑐᑭᓯᒋᐊᕈᑎᔅᓴᓄᑦ ᑲᑎᒪᓂᖃᖅᑎᓪᓗᑕ: 

 ᐱᑕᖃᕆᐊᖃᓪᓚᕆᑦᑐᖅ ᐅᔭᕋᓐᓂᐊᕈᒪᔫᑉ ᐱᓕᕆᔨᖏᑦ ᑐᓴᕋᓱᐊᑦᑎᐊᒃᑲᓐᓂᓪᓗᑎᒃ ᓄᓇᓕᐅᔪᓂᒃ 
ᐊᑦᑐᖅᑕᐅᔪᔅᓴᓂᒃ ᐅᔭᕋᓐᓂᐊᕝᕕᔅᓴᓕᐊᕆᔪᒪᔭᖓᓐᓄᑦ.  

 ᐱᑕᖃᕆᐊᖃᕋᓱᒋᔭᖅ ᕼᐋᒻᓚᐃᑦ ᕿᑭᖅᑕᓂᒃᑯᓪᓗ ᑐᓴᐅᒪᑎᑦᑎᒃᑲᓐᓂᕈᑎᔅᓴᖏᓐᓂᒃ ᐅᔭᕋᓐᓂᐊᕈᒪᔭᐅᔫᑉ ᒥᔅᓵᓄᑦ 
ᑐᓴᖅᑕᐅᖏᓐᓇᖃᑦᑕᓪᓗᑎᒃ ᓄᓇᓕᓐᓂᒥᐅᑕᓄᑦ. 

 ᐅᓄᓐᓂᖅᓴᐃᑦ ᐅᐸᒍᑎᖃᑦᑕᕆᐊᓕᐅᒐᓗᐊᑦ ᑭᒃᑯᓕᒫᓄᑦ ᑲᑎᒪᓂᐅᔪᓄᑦ ᓴᖅᑮᓗᑎᓪᓗ ᐃᓱᒫᓗᒍᑎᒋᔭᒥᓂᒃ 
ᑕᒪᑐᒧᖓ.  

 ᐊᐱᖅᑯᑎᖃᐅᖅᖢᑎᒃ ᑕᒪᐃᓐᓂᒃ ᐊᖏᖅᓯᔭᕆᐊᖃᓲᑦ ᒐᕙᒪᒃᑯᑦ ᑎᒥᖁᑎᖏᑦ ᐊᑐᓃᖓᔪᒥᒃ ᕿᒥᕐᕈᐃᓂᖃᓐᓂᒻᒥᒃ 
ᑲᒪᓂᐊᕋᓗᐊᒻᒪᖔᒥᓂᒃ ᐱᓪᓗᒋᑦ ᐊᖅᑮᓯᒪᓂᖏᑦ ᐅᔭᕋᓐᓂᐊᕈᒪᔫᑉ ᐃᓗᐊᒍᑦ ᓯᕗᓪᓕᖅᐹᖅ ᐊᕙᑎᒧᑦ 
ᐅᓂᒃᑳᓕᐊᖓᓂ. 

 ᐱᑕᖃᕆᐊᖃᕋᓱᒋᔭᐅᕗᖅ ᑲᑎᒪᔨᕋᓛᓂᒃ ᐊᑐᓂᑦ ᓄᓇᓕᐅᔪᓂᒃ ᓵᓐᖓᔭᖃᓐᓂᐊᖅᑐᒥᒃ ᑖᔅᓱᒥᖓ ᓄᓘᔮᑉ 
ᓴᕕᕋᔭᔅᓴᓕᕆᔨᒃᑯᑦ ᐅᔭᕋᓐᓂᐊᕝᕕᓕᐊᕆᔪᒪᔭᖓᑦ ᓄᓘᔮᓐᓂᑦ. 

 ᐱᑕᖃᖁᔨᓪᓗᑎᒃ ᐅᔭᕋᓐᓂᐊᕈᒪᔫᑉ ᑐᓴᕆᐊᕝᕕᔅᓴᓂᒃ ᐊᒡᓚᒡᕕᖃᖁᓪᓗᒍ ᑕᒪᐃᓐᓂᒃ ᐊᑦᑐᖅᑕᐅᔪᓂᒃ ᓄᓇᓕᓐᓂᑦ.  

 ᐊᐱᖅᑯᑎᖃᖅᖢᑎᒃ ᓯᕗᓂᐊᒍᑦ ᑭᒃᑯᓕᒫᓄᑦ ᑐᓴᕋᓱᐊᕈᑎᕕᓂᖏᑦ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᓐᓂᒃ 
ᐃᓱᒫᓗᒍᑏᓪᓗ ᓴᖅᑭᑕᐅᔪᕕᓃᑦ ᐃᓄᓐᓄᑦ ᐃᓗᐊᓃᒻᒪᖔᖏᑕ ᑖᔅᓱᒪᐅᑉ ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᑕ. 

 ᐊᐱᖅᑯᑎᖃᖅᖢᑎᒃ ᐅᓪᓗᒥ ᓇᒻᒥᓂᖃᖅᑎᒋᔭᐅᓕᖅᑐᓂᒃ ᑲᒻᐸᓂᐅᒥᒃ ᖃᓄᓪᓗ ᐃᓚᐅᓂᖃᒻᒪᖔᖏᑕ 
ᐱᖃᓚᐅᖅᑐᑦ ᓴᓇᔭᐅᔪᒪᓯᒪᔪᒥᒃ ᓄᓘᔮᑉ ᐅᔭᕋᓐᓂᐊᕝᕕᔅᓴᖓᓐᓂᒃ.  

 ᐊᐱᖅᑯᑎᖃᖅᖢᑎᒃ ᑕᒪᒃᑯᐊ ᐅᓪᓗᒥ ᕿᓂᖅᓴᖅᑏᑦ ᓄᓇᕘᒥᑦ ᒪᓕᒐᕋᓛᑎᒍᑦ ᐊᐅᓚᑕᐅᑦᑎᐊᕋᓗᐊᒻᒪᖔᖏᑕ. 

 ᑖᒃᑯᐊ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐅᓪᓗᒥ ᕿᓂᖅᓴᐃᕚᑦ ᐊᖏᖅᑕᐅᓯᒪᓇᑎᒃ ᐱᔪᓐᓇᐅᑎᑎᒎᑦ? 

 ᐃᑲᔪᖅᓱᐃᔪᑦ ᐃᓚᖏᓄᑦ ᓄᓇᓕᓐᓂᑦ ᐱᒋᐊᖅᑕᐅᔪᒪᔪᓂᒃ ᐃᓚᒋᓪᓗᒍ ᑮᓇᐅᔭᐃᑦ ᐊᖑᓇᓱᑦᑐᓕᕆᔨᓄᑦ 
ᐃᑲᔪᕈᑎᔅᓴᑦ ᖃᐅᔨᓴᐃᔾᔪᑎᓄᑦ ᐃᒻᒥᒃᑰᖓᔪᓄᑦ.  

 ᐊᐱᖅᑯᑎᖃᖅᖢᑎᒃ ᑖᒃᑯᐊ ᕿᑭᖅᑕᓂᒃᑯᑦ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᓪᓗ ᐃᓐᓇᑐᖃᓂᒃ 
ᑲᑎᒪᖃᑎᖃᓐᓂᐊᒻᒪᖔᑕ ᐃᓚᒋᔭᐅᓗᑎᒃ IIBA-ᒧᑦ ᐋᔩᕈᑎᖏᓂᒃ ᐱᓪᓗᒍ ᐃᓐᓇᑐᖃᐃᑦ ᖃᐅᔨᒪᑦᑎᐊᒻᒪᑕ 
ᓄᓇᓕᒫᖏᓐᓂᒃ ᑕᕆᐅᖏᓂᓪᓗ. 

 ᐱᑕᖃᕆᐊᖃᕋᓱᒋᔭᐅᔪᖅ ᐃᓚᐅᑎᑕᐅᓗᑎᒃ ᓄᓇᓕᓐᓂᑦ ᖃᐅᔨᓴᖅᑎᐅᓂᐊᖅᑐᑦ ᑕᒪᒃᑯᐊ ᐱᓂᐊᓐᓂᕋᖅᑕᖏᑦ 
ᒪᓕᑦᑕᐅᑦᑎᐊᕋᓗᐊᒻᒪᖔᖏᑕ ᐱᓕᕆᑦᑎᐊᕋᓗᐊᒻᒪᖔᖏᑕᓗ.  

ᐅᐃᒍᖅ ᐊ - ᐊᕙᑎᓕᕆᓂᒻᒧᑦ ᑭᒃᑯᓕᒫᓄᑦ ᑲᑎᒪᕕᔾᔪᐊᕆᐊᖅᑐᓄᑦ ᐊᑎᓕᐅᖁᔭᐅᔾᔪᑎᖏᑦ 

 

ᓈᒪᔪᑦ ᑕᒪᐃᓐᓄᑦ ᑲᑎᒪᑎᑕᐅᓚᐅᖅᑐᓂᒃ ᓄᓇᓕᓐᓂᒃ ᐊᑎᓕᐅᖁᔭᐅᔾᔪᑎᒃᑯᑦ ᖁᓕᑦ ᐊᑕᐅᓯᒻᒥᓗ ᓄᓇᓕᖏᑕ ᓄᓇᕘᑉ 
ᐊᑐᐃᓐᓇᐅᔪᑦ ᐅᕙᓂ ᓄᓇᕘᑉ ᐊᕙᑎᓕᕆᔨᖏᑕ ᖃᕋᓴᐅᔭᒃᑯᑦ ᐳᓚᕋᕝᕕᖓᓐᓄᑦ ᐅᓇ ᐊᑐᓪᓗᒍ:  

http://ftp.nirb.ca/02-REVIEWS/ACTIVE%20REVIEWS/08MN053-BAFFINLAND%20MARY%20RIVER/2-
REVIEW/04-COMMUNITY%20CONSULTATIONS/02-
PUBLIC%20INFORMATION%20MEETINGS%20IN%20NU/ 

ᐅᐃᒍᖅ ᐸ – ᐊᕙᑎᓕᕆᓂᒻᒧᑦ ᑭᒃᑯᓕᒫᓄᑦ ᑲᑎᒪᕕᔾᔪᐊᕆᑎᓄᑦ ᐅᓂᒃᑳᔅᓴᑦ ᐊᑭᓐᖓᒥᑦ ᕿᒥᕐᕈᔭᐅᔪᔅᓴᑦ 

 

ᓈᒪᔪᖅ ᐊᕙᑎᓕᕆᓂᒻᒧᑦ ᑭᒃᑯᓕᒫᓄᑦ ᐅᓂᒃᑳᕆᓚᐅᖅᑕᖏᑦ ᐊᑭᓐᖓᒥᑦ ᑎᑎᕋᖅᓯᒪᔪᒃᑯᒃᓪᓗ (ᖃᓪᓗᓈᑎᑐᑦ 
ᐃᓄᒃᑎᑐᓪᓗ) ᐊᑐᐃᓐᓇᐅᒋᕗᖅ ᐅᕙᓂ ᓄᓇᕘᑉ ᐊᕙᑎᓕᕆᔨᖏᑕ ᖃᕋᓴᐅᔭᒃᑯᑦ ᐳᓚᕋᕝᕕᐊᓂ ᐅᕙᓃᑦᑐᖅ:  

http://ftp.nirb.ca/02-REVIEWS/ACTIVE%20REVIEWS/08MN053-BAFFINLAND%20MARY%20RIVER/2-
REVIEW/04-COMMUNITY%20CONSULTATIONS/02-
PUBLIC%20INFORMATION%20MEETINGS%20IN%20NU/ 

ᐅᐃᒍᖅ ᑕ - ᑭᒃᑯᓕᒫᓄᑦ ᑲᑎᒪᕕᔾᔪᐊᓐᓂᐅᑉ ᑐᓴᐅᒪᔾᔪᑎᔅᓴᖓᑦ 

 

ᐅᐃᒍᖅ ᑕ1 - ᑭᒃᑯᓕᒫᓄᑦ ᑲᑎᒪᕕ0ᒧᐊᖅᑐᔅᓴᓄᑦ ᑐᓴᕈᑎᖓ (ᖃᓪᓗᓈᑎᑐᑦ) 

 

867) 983-4606 

ᐅᐃᒍᖅ ᑕ1 - ᑭᒃᑯᓕᒫᓄᑦ ᑐᓴᕈᑎᔅᓴᖅ ᐅᖃᓕᒫᒐᖅ (ᐃᓄᒃᑎᑐᑦ) 

ᐅᐃᒍᖅ ᑕ2 - ᓈᓚᐅᑎᒃᑯᑦ ᑐᓴᖅᓴᐅᔪᑎᔅᓴᓄᑦ ᕿᒥᕐᕈᔭᔅᓴᑦ  

 

Cover Letter of Radio Announcement 

(Iqaluit) 

Public Service Announcement – Radio   

 

Good Day, 

The Nunavut Impact Review Board (NIRB) will be visiting Iqaluit on April 19th and 20th, 2011 
and we would greatly appreciate your assistance in making our visit a success. 

We would ask that you make the following announcement in English and Inuktitut three times 
daily on April 12th and 19th, 2011. Once in the morning, lunchtime, and evening would be
excellent. 

If you have any questions, please don’t hesitate to call. We look forward to seeing you soon! 

Thank You 

Kofi Boa-Antwi 

cc Li Wan 

Nunavut Impact Review Board 

 

Announcement: 

The Nunavut Impact Review Board (or NIRB for short) will be holding Public Information
Meetings here in Iqaluit to discuss Baffinland Iron Mine Corporation’s Mary River Project 
Proposal and the NIRB’s Environmental Assessment Process.  

Members of the public are invited to attend and learn more about: 

 NIRB’s environmental impact assessment process 

 Update on NIRB’s review process for the Mary River project proposal 

 Conclusions in the Draft Environmental Impact Assessment (DEIS) 

 How to participate effectively in the environmental assessment process 

The NIRB will be giving presentations at the Iqaluit Parish Hall on Tuesday, April 19th from 
6:30 p.m. to 9:30 p.m. and on Wednesday, April 20th from 1:30 p.m. to 5 p.m. and from 6:30 
p.m. to 9:30 p.m. 

Snacks and refreshments will be provided! 

Please note that meeting dates and times are subject to changes due to weather conditions. 

If you have any questions, please call Li Wan at 1-866-233-3033. 

ᐅᐃᒍᖅ ᑕ3 - ᐱᕙᓪᓕᐊᔪᒃᑯᑦ ᓄᓇᑦᓯᐊᖅ ᓂᐅᔅᑎᒍᑦ ᐅᖃᓕᒫᒐᓕᐊᖑᔪᑦ (ᖃᓪᓗᓈᑎᑐᑦ) 

ᐅᐃᒍᖅ ᑕ3 - ᐱᕙᓪᓕᐊᔪᒃᑯᑦ ᓄᓇᑦᓯᐊᖅ ᓂᐅᔅᑎᒍᑦ ᐅᖃᓕᒫᒐᓕᐊᖑᔪᑦ (ᐃᓄᒃᑎᑐᑦ) 

ᐅᐃᒍᖅ ᑲ - ᑲᑎᒪᔾᔪᑎᕕᓃᑦ ᐊᕙᑎᓕᕆᓂᒻᒧᑦ ᑭᒃᑯᓕᒫᓄᑦ ᑲᑎᒪᕕᔾᔪᐊᕈᑎᖏᓄᑦ 

 

ᐃᒡᓗᓕᒻᒥᑦ ᑲᑎᒪᔾᔪᑎᕕᓃᑦ 

 

ᐅᓪᓗᖓ     ᐃᑲᕐᕋᐃᑦ 

ᐃᑉᐳ 10, 2011       1:30-5:00 ᐅᓐᓄᓴᒃᑯᑦ 

ᐅᐸᒍᑎᔪᓕᒫᑦ ᑲᑎᒪᓂᒻᒧᑦ:  33  

 

ᐅᖃᐅᓯᔅᓴᑦ, ᐃᓱᒫᓗᒍᑏᑦ ᐊᐱᖅᑯᑏᓪᓗ: 

 

 ᐅᔭᕋᓐᓂᐊᕈᒪᔪᖅ ᑎᒥᖓ, ᓯᕗᓂᐊᒍᑦ ᑐᓴᕋᓱᐊᕈᑎᒥᒍᑦ, ᐅᖃᓚᐅᖅᓯᒪᒻᒪᑦ ᑖᓐᓇᑐᐊᖅ ᐃᒃᐱᑭᑦᑐᔾᔪᐊᖅ 
ᑐᓚᑦᑕᕝᕕᖓ ᕿᓐᖑᐊᑕᐅᖏᑦᑐᖅ ᑐᓚᑦᑕᕝᕕᖓ ᐊᑐᖅᑕᐅᒐᔭᒻᒪᑦ ᓴᕕᕋᔭᔅᓴᒥᒃ ᐅᓯᑲᖅᑕᐃᓂᒻᒥᒃ, ᐊᒻᒪᓗ ᑖᓐᓇ 
ᕿᓐᖑᐊᓂᑦ ᓄᓘᔮᓐᓄᑦ ᐊᖅᑯᑖ ᐊᑐᕆᐊᖃᕋᔭᖏᖦᖢᓂ.” ᓱᒻᒪᓪᓕᑭᐊᖅ ᐅᓪᓗᒥ ᐊᑐᕈᒪᓕᕆᕙᐅᒃ ᑖᓐᓇ ᕿᓐᖑᐊᑦ 
ᑐᓚᑦᑕᕝᕕᖓ ᐅᓯᓕᖅᓱᐃᓕᓪᓗᑎᒃ ᓴᕕᕋᔭᔅᓴᓂᒃ ᑕᕝᕘᓇ?  

 ᐊᑭᕋᖅᑐᖅᓯᒪᒐᒃᑯ ᐅᔭᕋᓐᓂᐊᓐᓂᖅ ᑕᒫᓂ ᓄᓇᑦᑎᓐᓂᒃ ᐱᓪᓗᒍ ᓴᖅᑭᑐᐃᓐᓇᕆᐊᓖᑦ ᐊᑦᑐᐃᓃᑦ ᓂᔾᔪᑎᑦᑎᓐᓄᑦ. 
ᐃᓱᒪᖃᓐᓂᕋ ᐊᓯᔾᔨᖅᓯᒪᓕᖅᑐᖅ ᕿᑐᓐᖓᒃᑲ ᐃᕐᖑᑕᒃᑲᓗ ᐃᖅᑲᓇᐃᔮᖃᕆᐊᖃᒻᒪᑕ. ᐅᕙᒍᑦ, ᑭᓯᐊᓂᓕᑦᑕᐅᖅ, 
ᕿᒥᕐᕈᐃᔭᕆᐊᖃᖅᑐᒍᑦ ᐊᑐᐃᓂᐅᔪᓂᒃ ᑲᒪᒋᔭᐅᓂᐊᓐᓂᕋᖅᑕᓂᓪᓗ ᐅᔾᔨᖅᓱᑦᑎᐊᓪᓗᑕ.  

 ᑖᒃᑯᓄᖓ ᓴᕕᕋᔭᔅᓴᓕᕆᔨᒃᑯᓐᓄᑦ ᐅᖃᐅᔾᔭᐅᑦᑎᐊᖅᓯᒪᓐᖏᓚᒍᑦ. ᐃᓚᒋᔭᐅᓪᓗᖓ ᕼᐋᒻᓚᒃᑯᑦ ᑲᑎᒪᔨᖏᓐᓂᒃ, 
ᑐᓴᑲᓪᓚᓚᐅᕋᑦᑕ ᐅᔭᕋᓐᓂᐊᕈᒪᔫᑉ ᓂᕈᐊᖅᓯᓂᖓᓐᓂᒃ ᐅᒥᐊᔾᔪᐊᒃᑯᑦ ᐅᓯᑲᖅᑕᕈᑎᖏᓐᓄᑦ. ᐅᕙᒍᓪᓕ 
ᐊᑐᖔᖁᕙᕗᑦ ᕿᓐᖑᐊᑦ ᑭᓯᐊᓂᓕ ᐅᔭᕋᓐᓂᐊᕈᒪᔪᖅ ᐅᖃᐅᓯᖃᖅᓯᒪᒻᒪᑦ ᐃᒃᐱᑭᑦᑐᔾᔪᐊᖅ ᓂᕈᐊᕆᔭᐅᓯᒪᒻᒪᑦ 
ᐊᑭᑭᓐᓂᖅᓴᐅᓂᐊᓐᓂᖓᓄᑦ; ᐊᐃᕖᑦ ᑕᐅᕙᓂ ᐃᓐᓂᐅᓲᖑᒻᒪᑕ ᐃᒪᖏᒍᑦ. ᑮᓇᐅᔭᑎᒍᑦ ᐅᑎᖅᑎᕕᐅᓗᑕ ᑭᓯᐊᓂ 
ᐆᒪᔪᖁᑎᕗᑦ ᐊᓯᐅᔨᓂᐊᕈᑦᑎᒍᑦ.  

 ᐃᓱᒫᓗᓪᓚᕆᑦᑐᒍᑦ ᑖᔅᓱᒧᖓ ᐃᒃᐱᑭᑦᑐᔾᔪᐊᖅ ᑐᓚᑦᑕᕝᕕᔅᓴᕆᔭᖓᓄᑦ. ᐊᑐᖁᖔᖅᑕᕋᓗᐊᕗᑦ ᑕᑉᐱᓐᓇ ᕿᓐᖑᐊᑦ 
ᐅᓯᑲᖅᑕᐅᑎᓄᑦ; ᓄᓇᕘᒥ ᐊᕙᑎᓕᕆᓂᒻᒧᑦ ᑲᑎᒪᔨᖏᑦ ᐃᓗᐃᑦᑐᒥᒃ ᕿᒥᕐᕈᐃᓂᖃᕆᐊᓖᑦ ᑭᖑᕚᕗᑦ 
ᓴᐳᒻᒥᓇᓱᓪᓗᓂᒋᑦ. ᕿᓐᖑᐊᑦ ᑐᓚᑦᑕᕝᕕᖓ ᐊᑐᖅᑕᐅᖓᖁᔭᕗᑦ ᐅᓯᑲᖅᑕᐅᑎᓄᑦ. ᐃᓱᒫᓗᒍᑎᖃᕆᕗᒍᑦ 
ᐊᑦᑐᐃᓂᐊᓐᓂᖓᓄᑦ ᑐᒃᑐᖁᑎᑦᑎᓐᓂᒃ.  

 ᐅᒥᐊᔾᔪᐊᒃᑯᑦ ᐅᓯᑲᖅᑕᕈᒪᓂᖏᑦ ᐃᒃᐱᑭᑦᑐᔾᔪᐊᒃᑯᑦ ᐆᒪᔪᓂᑐᐃᓐᓇᖅ ᐊᑦᑐᐃᔾᔮᓐᖏᑦᑐᖅ ᑭᓱᓕᒫᑦᑎᐊᓂᒃ 
ᑕᕆᐅᒻᒦᑦᑐᓂᒃ ᐊᑦᑐᐃᓂᐊᖅᑐᖅ. ᓄᓇᖃᖅᑎᓕᒫᕗᑦ ᐃᒡᓗᓕᒻᒥᑦ ᐊᑐᖁᔨᓐᖏᑦᑐᑦ ᑖᔅᓱᒥᖓ ᐊᖅᑯᑎᔅᓴᒥᒃ. 
ᐃᓱᒫᓗᒍᑎᖃᕋᑦᑕ ᐊᐃᕕᑦᑎᓐᓂᒃ ᐊᓯᖏᓂᓪᓗ. ᐅᖃᐅᓯᖃᐃᓐᓇᖅᑐᒍᑦ ᑕᒪᒃᑯᓂᖓ ᐃᓱᒫᓗᒍᑎᑦᑎᓐᓂᒃ ᐱᓪᓗᒍ 
ᑖᓐᓇ ᓂᕈᐊᖅᓯᒪᔭᖓ ᑭᓯᐊᓂ ᐃᓱᒫᓗᖅᑰᔨᖏᒻᒪᑕ ᑐᓴᕋᓗᐊᖅᖢᑎᒃ. ᑕᕆᐅᖓ ᐊᑐᖅᑕᐅᒻᒪᑦ ᐳᐃᔨᓄᑦ 
ᐃᓱᒪᒋᔭᑦᑎᒍᓪᓗ ᑖᓐᓇ ᐃᒃᐱᑭᑦᑐᔾᔪᐊᑉ ᐅᒥᐊᔾᔪᐊᒃᑯᑦ ᐊᑐᕈᒪᔭᖓ ᐊᖏᔪᒻᒪᕆᒻᒥᒃ ᐱᐅᖏᑦᑎᒥᒃ ᐊᑦᑐᐃᓂᐊᖅᑐᖅ.  

 ᑖᓐᓇ ᑎᓴᒪᓄᑦ ᓴᓇᔭᐅᕕᔅᓴᖓ ᐅᔭᕋᓐᓂᐊᕝᕕᐅᑉ ᐋᖅᑭᑦᑕᐅᓂᑰᕙ ᐊᓯᓗᐊ-ᒥᑖᓪᒧᑦ ᐅᕝᕙᓘᓐᓃᑦ 
ᓴᕕᕋᔭᔅᓴᓕᕆᔨᒃᑯᓐᓄᑦ?  

 ᐅᔭᕋᓐᓂᐊᕈᒪᔫᑉ ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖏᑦ ᐊᖏᔪᐋᓘᒻᒪᑕ; ᖃᓄᓪᓕ ᐊᕙᑎᓕᕆᓂᒻᒧᑦ 
ᐃᖅᑲᓇᐃᔭᖅᑎᖏᑦ ᐃᑉᐱᒋᔭᖃᖅᐸᑦ ᐊᖏᔫᓂᖓᓐᓂᒃ? ᕿᑭᖅᑕᓂᒃᑯᑦ ᐅᖃᐅᓯᐅᓯᒪᔪᑦ ᐃᓗᐊᒍᑦ ᐱᔪᒪᔪᓄᑦ 
ᑐᑭᓯᒋᐊᕈᑎᔅᓴᓂᒃ, ᑭᓯᐊᓂᓕ ᑭᖑᓂᐊᒍᑦ ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᑦ ᓴᖅᑭᑕᐅᒐᒥ, ᓱᓕ ᐃᓄᐃᑦ 

ᖃᐅᔨᒪᔭᑐᖃᖓᑦ ᐊᑐᖅᑕᐅᑦᑎᐊᖏᒻᒪᑦ; ᐊᐃᕖᑦ ᐃᓐᓂᐅᖅᐸᓐᓂᖏᑦ ᐅᖃᐅᓯᐅᓯᒪᑦᑎᐊᖏᒻᒪᑕ ᐃᓗᐊᒍᑦ 
ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᑕ. ᖄᒃᑲᓐᓂᐊᒍᑦ, ᒪᕐᕉᓐᓂᒃ ᐱᓇᓱᐊᕈᓰᓐᓂᒃ ᕿᒥᕐᕈᔪᓐᓇᑐᐃᓐᓇᖅᖢᑕ 
ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᓂ ᐅᓱᒪᒋᔭᑦᑎᒍᑦ ᐱᕕᑭᔅᓴᓗᐊᖅᑎᑕᐅᔪᒍᑦ ᕿᒥᕐᕈᐃᖁᔭᐅᓂᑦᑎᒍᑦ.  

 ᐃᓱᒫᓘᑎᖃᖅᑐᖓ ᓂᔾᔪᑎᑦ ᐊᑦᑐᖅᑕᐅᓂᐊᓐᓂᖏᓐᓂᒃ ᐃᒃᑕᖅᑯᑎᖓ ᐃᒥᖓ ᑕᐅᕙᓐᖔᖅᑐᖅ ᑯᕕᔭᐅᒍᓂ 
ᐊᑦᑐᐃᔪᓐᓇᒻᒪᑦ ᐱᑕᖃᓚᐅᖅᓯᒪᓐᖏᑦᑐᓂᒃ ᐆᒪᔪᖃᓕᕈᑦᑕ ᐊᑦᑐᐃᓂᕆᒐᔭᖅᑕᖏᑦ ᐆᒪᔪᖁᑎᑦᑎᓐᓂᒃ.  

 ᐃᑉᐱᒋᔭᑦᑎᒍᑦ ᑐᓴᕋᓱᐊᕝᕕᐅᑦᑎᐊᖅᓯᒪᓐᖏᓗᐊᕋᑦᑕ ᑖᒃᑯᓄᖓ ᐅᔭᕋᓐᓂᐊᕈᒪᔪᑦ ᑎᒥᖏᓄᑦ. ᐃᓱᒪᒋᔭᑦᑎᒍᑦ 
ᒥᑭᓗᐊᖅᑐᓂᒃ ᑐᑭᓯᒋᐊᕈᑎᓂᒃ ᖃᐃᑦᑎᔭᐅᓯᒪᒐᑦᑕ ᐅᔭᕋᓐᓂᐊᖅᑕᐅᔪᒪᔫᑉ ᒥᔅᓵᓄᑦ. ᕼᐋᒻᓚᒃᑯᑦ ᕿᑭᖅᑕᓂᒃᑯᓪᓗ 
ᖃᔅᓰᓐᓇᒍᓗᓐᓂᒃ ᐅᓂᒃᑳᓐᓂᖃᖅᓯᒪᕗᑦ ᐅᕙᑦᑎᓐᓄᑦ ᓴᖅᑭᑕᐅᔪᒪᔪᒧᑦ. ᐃᓱᒪᒋᔭᒃᑯᑦ ᐱᕕᖃᓐᓂᖅᓴᐅᔭᕆᐊᓖᑦ 
ᑭᒃᑯᓕᒫᑦ ᐅᖃᐅᓯᖃᕈᓐᓇᖅᑎᑕᐅᓗᑎᒃ ᐊᑯᓂᐅᓂᖅᓴᒥᒃ. ᓄᓇᓕᑦᑕ ᒐᕙᒪᖏᓐᓄᑦ ᕿᑭᖅᑕᓂᒃᑯᓐᓄᓪᓗ 
ᑐᓴᖅᑎᑕᐅᓐᖏᓗᐊᖅᓯᒪᔪᒍᑦ ᓴᖅᑭᑕᐅᔪᒪᔫᑉ ᒥᔅᓵᓄᑦ. ᐃᓱᒫᓗᒋᒐᒃᑭᑦ ᐊᑦᑐᐃᓂᕆᓂᐊᖅᑕᖏᑦ ᐱᕈᖅᑐᓄᑦ 
ᐱᓗᐊᖅᑐᒥᑦ ᑐᒃᑐᐃᑦ ᓂᕿᖏᑦ.  

 ᓄᑖᓐᓂᒃ ᑐᓴᕆᐊᕈᑎᓂᒃ ᖃᐃᑦᑎᔭᐅᓯᒪᓐᖏᓚᒍᑦ ᓴᖅᑭᑦᑐᒪᔭᖓᓐᓄᑦ ᐅᔭᕋᓐᓂᐊᕝᕕᔅᓴᒧᑦ ᑖᔅᓱᒪᐅᑉ 
ᐅᔭᕋᓐᓂᐊᕝᕕᓕᐅᕈᒪᔫᑉ. ᐃᒃᑯᐊᑐᖅ ᓄᓇᓕᒻᒥᐅᖃᑎᕗᑦ ᐅᓄᓐᓂᖅᓴᐃᑦ ᐅᐸᖃᑦᑕᓚᐅᓪᓕᑦ ᑲᑎᒪᓂᐅᔪᓄᑦ 
ᐅᖃᐅᓯᕆᔭᖅᑐᓪᓗᓂᔾᔪᒃ ᐃᓱᒫᓘᑎᒋᔭᖏᑦ. ᐅᕙᒍᓪᓕ ᐅᐸᒍᑎᓯᒪᔪᒍᑦ ᑲᑎᒪᓂᒻᒧᑦ ᑐᓗᕈᑎᖃᑐᐃᓐᓇᕆᐊᖃᕋᑦᑕ 
ᑳᓐᑐᕌᑦᑎᐅᔪᒪᒐᔭᕋᑦᑕ ᑖᓐᓇ ᐅᔭᕋᓐᓂᐊᕝᕕᔅᓴᓕᐊᖑᔪᒪᔪᖅ ᑲᔪᓯᒐᔭᓐᓂᕈᓂ.  

 

ᐊᔾᔨᓐᖑᐊᖅ 1: ᑭᒃᑯᓕᒫᓄᑦ ᑲᑎᒪᕕᔾᔪᐊᓐᓂᒻᒥᑦ ᓄᓇᓕᖓᓂᑦ ᐃᒡᓗᓕᐅᑉ ᐅᖃᐅᓯᖃᖅᑐᑦ ᐅᔭᕋᓐᓂᐊᕈᒪᔪᑦ ᒥᔅᓵᓄᑦ 
(ᐊᔾᔨᓐᖑᐊᖅ ᐊᑐᐃᓐᓇᕈᖅᑕᐅᓯᒪᔪᖅ ᕈᓵᓐ ᑎ’ᐅᕋᔨᐅ, ᐃᓄᓕᕆᔨᑐᖃᒃᑯᑦ) 

 ᑐᓴᓗᐊᖅᓯᒪᓐᖏᓐᓇᑕ ᒥᔅᓵᓄᑦ ᑲᖏᖅᑐᒑᐱᐅᑉ, ᑭᓯᐊᓂᓕ ᓄᓇᓕᖓ ᐊᑦᑐᖅᑕᐅᓂᐊᒻᒥᔪᖅ. ᑕᑯᔪᒪᔪᖓ 
ᑭᖑᕚᑦᑎᓐᓄᑦ ᐃᖅᑲᓇᐃᔮᔅᓴᓂᒃ ᒪᑐᐃᖅᕈᑎᔪᓂᒃ.  

 ᐅᖃᐅᓯᐅᓯᒪᑦᑎᐊᖏᒻᒪᑕ ᐃᑦᑕᓐᓂᑦᑐᑦ ᓱᓇᒃᑯᑖᑦ ᕿᒥᕐᕈᔭᐅᓯᒪᔪᓄᑦ ᐊᓐᓂᕆᔭᐅᔪᓄᑦ ᓄᓇᖏᑕ VECs ᑖᓐᓇ 
ᓄᓘᔮᒃ ᖃᐅᔨᒪᔭᐅᑎᓪᓗᒍ ᐃᑦᑕᓐᓂᓴᖃᐅᓐᓂᖓᓄᑦ ᓄᓇᓕᒫᖓ. ᓴᖅᑭᑐᐃᓐᓇᕆᐊᓖᑦ ᐊᑦᑐᐃᓃᑦ ᓂᕿᑐᖅᑎᓄᑦ 
ᐊᕕᓐᖓᓐᓄᓪᓗ ᐅᖃᐅᓯᐅᓯᒪᖏᑦᑎᐊᖅᐳᑦ ᐃᓗᐊᒍᑦ ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᒍᑦ. 

 ᐃᓚᖏᑦ ᐃᒪᖏᑕ ᑖᔅᓱᒪᐅᑉ ᐃᒡᓗᓕᐅᑉ ᐃᑭᖓᑕ ᐃᒃᑲᑦᑑᒻᒪᑕ. ᑐᓴᖅᑎᑕᐅᔪᒪᔪᒍᑦ ᖃᐅᔨᓴᖅᑕᐅᓯᒪᓂᖏᓐᓄᑦ 
ᐃᑎᓂᕆᔭᖏᑦ ᐊᑐᕈᒪᔭᖏᑕ ᐅᕝᕙᓘᓐᓃᑦ ᐃᖅᑲᖓ ᐃᓚᓐᖓᖅᑕᐅᕙᓪᓗᓂ ᑭᓯᐊᓃ ᐅᒥᐊᔾᔪᐊᑦ ᐃᒃᑲᕐᕆᖁᓇᒋᑦ.  

 ᑭᓇᒧᓪᓗ ᐅᖄᓚᔪᓐᓇᖅᐱᑕ ᓄᓇᕘᒥᑦ ᐊᕙᑎᓕᕆᓂᒻᒧᑦ ᑲᑎᒪᔨᖏᑕ ᐊᒡᓚᒡᕕᐊᓂᑦ ᐃᓄᒃᑎᑐᑦ ᐅᖃᕈᒪᒍᑦᑕ? 

 ᐊᑭᕋᖅᑐᖅᑕᕋ ᐅᔭᕋᓐᓂᐊᕝᕕᔅᓴᖅ. ᑕᐅᕗᖓᓕᒫᖅ ᐊᑦᑐᖅᑕᐅᓂᖏᑦ ᐆᒪᔪᑦᑎᓐᓂᒃ, ᓄᓇᑦᑎᓐᓂᒃ ᐊᕙᑎᑦᑎᓐᓂᓪᓗ 
ᓴᖅᑭᓐᓂᐊᒻᒪᑕ. ᑖᓐᓇ ᐅᒥᐊᔾᔪᐊᒃᑯᑦ ᐊᖅᑯᑎᒋᔪᒪᔭᖓ ᑕᕆᐅᑉ ᐃᒪᖏᓐᓂᒃ ᐊᑦᑐᐃᓂᐊᖅᑐᖅ. ᓴᖅᑭᓐᓂᐊᓐᓂᖏᑕ 
ᐃᖅᑲᓇᐃᔮᔅᓴᑦ ᐱᐅᑎᑦᑎᖅᑰᔨᔫᒐᓗᐊᖅ ᑭᓯᐊᓂᓕ ᖃᓄᑎᒋ ᐃᓕᓐᓂᐊᖅᓯᒪᔭᕆᐊᖃᖅᐸᑦ ᐃᓄᐃᑦ ᑕᐃᑲᓂ 
ᐃᖅᑲᓇᐃᔭᕈᒪᓂᐊᕈᑎᒃ. ᑕᒫᓂ ᐃᓕᓐᓂᐊᕝᕕᔅᓴᑦᑎᐊᕙᓐᓂᒃ ᐱᑕᖃᖏᒻᒪᑦ; ᐃᖅᑲᓇᐃᔮᑦᑎᐊᕙᓐᓂᒃ ᐱᑕᖃᕋᔭᖅᐹ 
ᐆᒃᑐᖅᑐᓄᑦ ᐃᖅᑲᓇᐃᔮᓄᑦ? ᑳᓐᑐᕌᑎᒍᑦ ᒪᑐᐃᖅᑐᖃᕈᓂ ᐊᓯᖏᓐᓂᒃ ᐱᔅᓇᓯᐅᔪᓂᒃ ᓇᓖᕌᕈᑎᖃᕋᔭᖅᐱᑕ? 
ᐅᖃᖅᓯᒪᔪᑦ ᐊᖏᔪᒥᒡᒎᖅ ᐊᑦᑐᐃᔾᔮᓐᖏᑦᑐᑦ ᓂᔾᔪᑎᑦᑎᓐᓂᒃ. ᐃᓐᓇᑐᖃᕗᑦ ᖃᐅᔨᒪᑦᑎᐊᒻᒪᑕ ᓂᔾᔪᑏᑦ 
ᐊᐅᓚᓂᖏᓂᒃ ᐊᑦᑐᖅᑕᐅᖁᓐᖏᑕᕗᑦ ᐊᖑᓇᓱᕝᕕᑐᖃᕗᑦ ᓄᓇᐃᑦ. ᐅᒥᐊᔾᔪᐊᕌᓗᐃᑦ ᐅᑎᖅᑕᕋᓪᓗᑎᒃ 
ᐊᑦᑐᐃᓂᐊᖅᑐᑦ ᐃᓅᓯᕆᔭᑦᑎᓐᓂᒃ ᐃᓚᒋᓪᓗᒍ ᐳᐃᔨᓂ ᐊᖑᓇᓱᑉᐸᓐᓂᑦᑎᓐᓄᑦ. ᑐᒃᑐᐃᑦ ᕿᒪᕉᑎᓯᒪᒻᒪᑕ ᐊᕐᕌᒍᓂᒃ 
ᐊᓂᒍᖅᑐᓂᒃ ᓇᓗᓇᐃᖅᑕᐅᓯᒪᓕᖅᖢᑎᓪᓗ ᑐᒃᑐᓕᕆᔨᒧᑦ. ᐱᑕᖃᕆᐊᖃᓐᓂᐊᕆᕗᖅ ᑐᐊᕕᓐᓇᖅᑐᒥᒃ 
ᐱᓕᕆᔾᔪᑎᔅᓴᐅᔪᓂᒃ ᐱᕐᕈᓗᐊᕿᔪᖃᓐᓂᕈᓂ ᐊᑦᑐᐃᓗᐊᖁᖏᒃᑯᑦᑎᒍᑦ. ᓱᒻᒪᓪᓕᑭᐊᖅ ᐅᔭᕋᓐᓂᐊᕝᕕᓕᐅᕈᒪᔫᑉ 
ᐃᓱᒪᒋᑦᑕᐃᓕᒪᕙᐅᒃ ᓇᓂᓯᕕᐅᑉ ᐅᒥᐊᔾᔪᐊᓄᑦ ᑐᓚᑦᑕᕝᕕᖓ?  

 ᐃᓄᒃᑎᑑᖓᔪᖅ ᑕᑯᔅᓴᐅᑎᑕᔅᓯ ᐊᑭᓐᖓᒥᑦ ᑖᒃᑯᓄᖓ ᐅᔭᕋᓐᓂᐊᕝᕕᓕᐅᕈᒪᔫᑉ ᕿᒥᕐᕈᐃᓯᒪᔭᖏᓐᓂᑦ ᐃᓗᐊᒍᑦ 
ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᓂ ᐃᓱᒪᓕᐅᕆᓯᒪᖅᑰᔨᒻᒪᑦ ᑕᕆᐅᒥᐅᑕᑦ ᐳᐃᔩᑦ ᐊᑑᑎᖃᑦᑎᐊᖏᓐᓂᖏᓂᒃ.  

 ᐃᓄᒃᑎᑑᓕᖓᓂᖏᑦ ᕿᒥᕐᕈᔭᕆᐊᓕᓯ ᐊᔾᔨᒌᖏᑦᑐᓂᒃ ᐅᖃᐅᓯᖃᓐᓂᖏᓄᑦ. ᐊᒻᒪᑦᑕᐅᖅ, ᒐᕙᒪᒃᑯᑦ ᑎᒥᖁᑎᖏᑦ 
ᐊᑐᓃᖓᔪᓂᒃ ᕿᒥᕐᕈᐃᓂᖃᓐᓂᐊᕆᕚᑦ ᐅᔭᕋᓐᓂᐊᕝᕕᓕᐅᕈᒪᔫᑉ ᖃᐅᔨᓴᐃᓂᕆᓯᒪᔭᖏᓃᒃ?  

 ᐅᖃᕋᓗᐊᕈᑎᒃ ᐊᑦᑐᐃᔾᔮᖏᓐᓂᕋᐃᓗᑎᒃ ᑖᔅᓱᒪᓐᖓᑦ ᐅᔭᕋᓐᓂᐊᕝᕕᓕᐅᕈᒪᔫᑉ ᖃᐅᔨᓴᖅᑎᖏᓂᒃ, ᐃᓱᒪᖅᓱᕋᒥᒃ 
ᐃᓱᒪᓕᐅᕆᒋᐊᒥᒃ; ᑭᓯᐊᓂᓕ ᐃᓐᓇᑐᖃᕗᑦ ᐊᖑᓇᓱᑦᑎᕗᓪᓗ ᖃᐅᔨᒪᔭᖃᒻᒪᑕ ᐊᓯᖔᖓᓂᒃ. ᐅᔭᕋᓐᓂᐊᓕᕈᑎᒃ 
ᐱᓕᕆᓂᖏᑦ ᐅᒥᐊᔾᔪᐊᖃᖃᑦᑕᓐᓂᖓᓪᓗ ᐸᒡᕕᓴᐃᓂᐊᖅᑐᑦ ᓂᔾᔪᑎᓂᒃ. ᖃᐅᔨᒪᑦᑎᐊᕆᕗᒍᑦ ᐊᐃᕖᑦ 
ᕿᒫᓲᖑᓂᖏᓐᓂᒃ ᐸᒡᕕᓴᒃᑕᐅᓕᕌᖓᒥᒃ.  

 ᐊᓯᖏᑦ ᓂᔾᔪᑏᑦ ᐅᖃᐅᓯᐅᓯᒪᓐᖏᒻᒪᑕ ᐃᓗᐊᒍᑦ ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᑕ, ᑐᑭᓕᐅᑎᓗᒋᑦ, 
ᐊᕕᓐᖓᐃᑦ, ᑎᖕᒥᐊᑦ, ᑎᕆᐊᑦ, ᐊᒪᕈᐃᑦ, ᒥᑏᑦ, ᓂᓪᓖᑦ, ᓇᐅᔭᐃᑦ ᐊᓯᖏᓪᓗ ᐊᕐᕌᒍᓕᒫᖅ ᓇᔪᓲᑦ ᓄᓇᖏᓂᒃ.  

 ᖃᓄᓪᓕ ᐅᖃᐅᓯᒃᑯᑦ ᐃᓄᐃᑦ ᖃᐅᔨᒪᔭᑐᖃᖓᑦ ᐅᐃᒍᔭᐅᓂᐊᒻᒪᑦ ᐃᓗᐊᓄᑦ ᓯᕗᓪᓕᖅᐹᖅ ᐊᕙᑎᒧᑦ 
ᐅᓂᒃᑳᓕᐊᖓᓄᑦ ᐱᓪᓗᒍ ᐅᓄᓐᓂᖅᓴᐃᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐅᓂᒃᑳᖅᑐᐊᖑᒐᔪᒻᒪᑕ ᑎᑎᕋᖅᓯᒪᓇᑎᒃ?  

 ᐃᓱᒫᓗᒍᑎᖃᕋᒪ ᕿᒻᒪᑯᒋᓂᐊᖅᑕᖏᑕ ᐅᔭᕋᓐᓂᐊᕝᕕᐅᑉ ᖃᓄᓪᓗ ᑕᒪᓐᓇ ᐊᑦᑐᐃᒐᔭᒻᒪᖔᑦ ᑰᓐᓄᑦ, ᑰᕈᓐᓄᑦ 
ᑕᓯᓐᓄᓪᓗ ᐊᑐᖅᑕᐅᓪᓚᕆᒻᒪᑕ ᐃᖃᓗᒐᓱᕝᕕᐅᓪᓗᑎᒃ ᐃᖢᕋᓂᒃ ᐃᖃᓗᓐᓂᓪᓗ. ᓂᕿᑦᑎᐊᕙᖃᕝᕕᒋᒐᑦᑎᒍᑦ 
ᑕᐅᕙᓐᓇ ᓱᕐᕋᖁᒥᓇᑎᒍᓪᓗ ᐃᓕᖅᑯᓯᖓ.  

 ᖁᔭᓕᑦᑎᐊᖅᑐᒍᑦ ᓄᓇᕘᒥ ᐊᕙᑎᓕᕆᓂᒻᒧᑦ ᑲᑎᒪᔨᖏᓐᓂᒃ ᑭᒡᒐᖅᑐᐃᓂᖏᓐᓄᑦ ᐅᕙᑦᑎᓐᓂᒃ. ᐱᕕᖃᓚᐅᓐᓇᑕ 
ᓯᕗᓂᐊᒍᑦ ᐱᕙᓪᓕᐊᔪᖃᕋᓱᑦᑎᓪᓗᒍ. ᖃᐅᔨᒪᔭᖃᒻᒥᒐᑦᑕ ᐊᓯᖏᓐᓂᒃ ᓴᕕᕋᔭᔅᓴᓂᒃ ᓇᓂᓯᓯᒪᓂᖏᓐᓂᒃ ᐊᕙᑖᒍᑦ. 
ᖃᐅᔨᒪᒋᕗᒍᑦ ᓄᓇᕘᒥ ᐊᕙᑎᓕᕆᓂᒻᒧᑦ ᑎᒥᖓᑦ ᐅᑎᓛᓐᓂᖏᓐᓄᒃ ᓄᓇᓕᓐᓄᑦ ᓯᕗᓂᑦᑎᓐᓂ. 

 ᑖᓐᓇ ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᑦ, ᓯᓕᒃᑐᐋᓗᐃᑦ ᑎᑎᖅᑲᐃᑦ, ᐅᑉᐱᕆᔭᒃᑯᑦ ᐃᓐᓇᖁᑎᕗᑦ 
ᐊᖏᓂᖅᓴᒥᒃ ᖃᐅᔨᒪᓂᖃᖅᑐᑦ ᑎᑎᕋᖅᑕᐅᓯᒪᔾᔪᐊᖅᑑᒐᓗᐊᓄᑦ ᑕᐃᒃᑯᓄᖓ. ᐃᓱᒪᒋᔭᕆᐊᖃᕋᑦᑎᒍᑦ ᑭᖑᕚᕗᑦ 
ᐊᑦᑐᖅᑕᐅᓂᐊᓐᓂᖏᑦ. ᑕᒪᒃᑯᐊ ᐱᓕᕆᐊᓯ ᒪᓕᒐᖅᑎᒍᑦ ᐊᑐᖅᑕᐅᔭᕆᐊᖃᒻᒪᑕ ᑭᓯᐊᓂᓕᑦᑕᐅᖅ ᐃᓄᐃᑦ 
ᖃᐅᔨᒪᔭᑐᖃᖏᑦ ᐃᖅᑲᐅᒪᔭᕆᐊᖃᖅᑕᓯ ᐊᐅᓚᓂᖃᓐᓂᖓᒍᑦ ᓄᓇᕘᑉ ᐊᕙᑎᓕᕆᔨᖏᑦ ᕿᒥᕐᕈᐃᓂᖏᓄᑦ.   

ᓴᓂᕋᔭᒻᒥᑦ ᑲᑎᒪᔾᔪᑎᕕᓃᑦ   

ᐅᓪᓗᖓ     ᐃᑲᕐᕋᐃᑦ 

ᐃᑉᐳ 11, 2011    6:30-9:30 ᐅᓐᓄᒃᑯᑦ 

ᐃᑉᐳ 12, 2011    1:30-5:00 ᐅᓐᓄᓴᒃᑯᑦ 6:30-9:00 ᐅᓐᓄᒃᑯᑦ 

ᐅᐸᒍᑎᔪᓕᒫᑦ ᑲᑎᒪᓂᒻᒧᑦ: 70 

ᐊᑐᓂᑦ ᑲᑎᒪᓂᒻᒧᑦ ᐅᐸᒍᑎᔪᑦ: ᐅᓄᓛᑦ: 33, ᐅᓄᓐᖏᓛᑦ: 14   

ᐅᖃᐅᓯᔅᓴᑦ, ᐃᓱᒫᓗᒍᑏᑦ ᐊᐱᖅᑯᑏᓪᓗ: 

 ᑖᓐᓇ ᐅᔭᕋᓐᓂᐊᕝᕕᓕᐅᕈᒪᔪᖅ ᓴᕕᕋᔭᔅᓴᓂᒃ ᐃᒃᐱᑭᑦᑐᔾᔪᐊᒻᒥᑦ ᐅᓯᑲᖅᑕᐃᓂᐊᖅᐹ?  

 ᑕᐃᒃᑯᐊ ᐃᓄᐃᑦ ᐊᑑᑎᖃᓛᑦ ᐅᕙᓃᖏᒻᒪᑕ. ᐱᓕᕆᔪᖃᖅᑳᖅᑎᓐᓇᒍ, ᑐᒃᑐᑦ ᑐᒥᖏᑦ ᓇᒥᕈᓘᔭᖅ 
ᑕᑯᔅᓴᐅᕙᓚᐅᖅᑐᑦ ᓄᓇᖓᓐᓂᒃ. ᐅᓪᓗᒥᓕ ᑐᒥᑕᖃᔮᕈᓐᓃᖅᑐᖅ ᖃᓂᒋᔭᖓᓂ ᐱᓪᓗᒍ ᕿᓂᖅᓴᖅᑐᑦ 
ᑎᑭᑦᑕᖅᑐᓪᓗ ᖃᖓᑕᓲᑦ ᓂᐱᖏᓐᓄᑦ ᕿᒫᑎᑦᑎᓲᖑᓂᖏᑕ ᑐᒃᑐᓂᒃ. ᑖᓐᓇ ᐊᑐᖅᑕᐅᔪᒪᔪᖅ ᐅᒥᐊᔾᔪᒃᑯᑦ 
ᐅᓯᑲᖅᑕᐃᓗᑎᒃ ᐊᖅᑯᑎᖓ ᐃᒡᓗᓕᐅᑉ ᐃᑭᖓᓂᑦ ᕿᒪᕈᐃᑎᑦᑎᓂᐊᖅᑐ ᐊᐃᕕᑦᑎᓐᓂᒃ. ᒥᑦᑎᒪᑕᓕᒻᒥᑦ, 
ᐃᓯᖅᑕᓐᓂᖏᓐᓄᑦ ᐅᓄᓐᖏᑦᑐᑯᓗᐃᑦ ᐅᒥᐊᔾᔪᐊᑦ ᐊᐅᔭᒃᑯᑦ ᕿᒫᑎᑦᑎᓚᐅᖅᑐᑦ ᓇᑦᑎᖏᓐᓂᒃ 
ᕿᓚᓗᒐᖏᓂᓪᓗ. ᑕᒪᒃᑯᐊ ᐅᔭᕋᓐᓂᐊᕝᕕᓕᐅᕈᒪᔪᑦ ᖃᓄᐃᓕᐅᕈᒪᓂᖃᕌᖓᑕ ᐊᓯᔾᔩᒋᐊᖓᓂᒃ ᑎᓯᔪᑦ 
ᐅᖃᐅᓯᕆᔭᕗᓪᓗ ᐃᓱᒫᓘᑎᒋᔭᕗᓪᓗ ᑐᓴᖅᑕᐅᔮᕋᑎᒃ ᐊᓯᔾᔩᓂᖃᕈᓐᓇᖃᑦᑕᖏᒻᒪᑕ. ᑕᐃᒪᐃᓚᐅᕆᕗᖅ 
ᑕᑉᐱᑲᓂ ᓇᓂᓯᕕᒻᒥᑦ ᖃᓂᒋᔮᒍᑦ ᓄᓇᓕᐊᑕ ᐃᑉᐱᐊᔾᔪᒃ. ᑕᑉᐹᓐᖓᑦ ᒥᑦᑎᒪᑕᓕᒻᒥᑦ ᑕᒪᐅᓐᖓᖅᓯᒪᔪᖓ 
ᑭᓯᐊᓂᓕ ᐅᖓᓯᑦᑐᒻᒪᕆᒻᒧᑦ ᐊᖑᓇᓱᒋᐊᖃᑦᑕᖅᑐᖓ. ᑭᐊᓪᓕ ᐊᑭᑐᔫᑎᓪᓗᒍ ᐅᖓᓯᑦᑐᐋᓗᒻᒧᑦ 
ᐊᐅᓚᖃᑦᑕᕆᐊᖃᓐᓂᕋ ᐊᑭᓕᖅᓱᓐᓂᐊᒻᒪᒍ?   

 ᖃᓄᐃᑦᑐᓂᒃ ᐃᑲᔪᖅᓱᐃᔪᑎᓂᒃ ᐱᕚᓪᓕᕈᑎᓂᓪᓘᓐᓃᑦ ᐊᑐᐃᓐᓇᖃᓐᓂᐊᖅᐸ ᐃᓄᓐᓄᑦ ᑲᔪᓯᒐᔭᕈᓂ ᑖᓐᓇ 
ᐅᔭᕋᓐᓂᐊᕝᕕᔅᓴᐅᔪᖅ? 

 ᐱᓕᒻᒪᔅᓴᕈᒪᔭᒃᑲᓕ ᐃᓄᖁᑎᖏᑦ ᓴᓂᕋᔭᒻᒥᑦ ᐸᓐᓇᓪᓗᑕ ᓴᖅᑭᑐᐃᓐᓇᕆᐊᓕᒻᒧᑦ ᐅᔭᕋᓐᓂᐊᕝᕕᒻᒥᒃ ᑖᒃᑯᐊᓗ 
ᐅᔭᕋᓐᓂᐊᕝᕕᓕᐅᕈᒪᔫᑉ ᐃᑲᔪᓪᓗᓂᑎᒍᑦ ᐅᖁᒪᐃᑦᑐᓂᒃ ᐃᓕᓐᓂᐊᕈᑎᔅᓴᓂᒃ ᐱᔪᓐᓇᖅᑎᑕᐅᓗᑕ ᑕᒪᓐᓇ 
ᐃᓕᓐᓂᐊᕋᓱᐊᓐᓂᖅ ᐃᓄᖁᑎᑦᑎᓐᓄᑦ ᑲᔪᓯᒋᐊᕈᓐᓇᓐᓂᐊᒻᒪᑦ ᐃᖅᑲᓇᐃᔭᕈᓐᓇᓛᒻᒪᑕ ᑕᑉᐱᑲᓂ ᓄᓘᔮᑉ 
ᐅᔭᕋᓐᓂᐊᕝᕕᔅᓴᖓᓂᑦ.  

 ᖃᐅᔨᒪᑦᑎᐊᖅᐸᕋ ᑕᒪᓐᓇ ᐅᔭᕋᓐᓂᐊᕝᕕᓕᐅᕈᒪᔫᑉ ᐊᑐᕈᒪᔭᖓ ᓄᓇᖏᑦ. 1963-ᖑᑎᓪᓗᒍ ᖃᐅᔨᓴᖅᑎᑦ 
ᖃᐅᔨᓴᐃᓚᐅᖅᓯᒪᒻᒪᑕ ᑕᑉᐹᓂ ᑕᕆᐅᖏᓐᓂᒃ. ᐅᔾᔨᕆᔭᐅᓚᐅᖅᓯᒪᔪᖅ ᑕᑉᐸᓐᓇ ᕿᓐᖑᐊᑕ ᑕᕆᐅᖓ 
ᕿᓚᓗᒐᓄᑦ ᐃᓐᓂᐅᕝᕕᐅᒻᒪᑦ. ᐃᖅᑲᐅᒪᔪᖓ 2005-ᒥ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᑕᐃᔅᓱᒪᓂ, 
ᓄᓇᓕᓐᓂᑦ ᑐᓴᕋᓱᓚᐅᖅᖢᑎᒃ, ᐃᓱᒪᒋᔭᖃᓕᓚᐅᒻᒪᑕ ᐊᑐᕆᐊᒥᒃ ᐊᓯᖏᓐᓂᒃ ᕿᓐᖑᐊᑕ ᑕᕆᐅᖓᓂᒃ 
ᑐᓗᕈᑎᖃᕈᒪᓇᑎᒃ ᕿᓚᓗᒐᓄᑦ ᐃᓐᓂᐅᕝᕕᖏᓄᑦ ᓇᓗᓇᐃᖅᑕᐅᓯᒪᔪᑦ ᑕᕆᐅᖓᒍᑦ. 

 ᒥᑦᑎᒪᑕᓕᒻᒥᐅᑕᐅᔪᖓ, ᑭᓯᐊᓂ ᖃᐅᔨᒪᑦᑎᐊᖅᑕᕋ ᐃᒃᐱᑭᑦᑐᔾᔪᐊᑉ ᓄᓇᖁᑎᖏᑦ. ᐊᖑᓇᓱᒋᐊᖅᖢᖓ 
ᖃᖓᑦᑎᐊᖅ ᑐᑦᑐᓯᐊᕈᓐᓇᖏᓐᓇᒪ ᐊᓯᐅᑲᐃᓐᓇᒻᒪᕆᓚᐅᕋᒪ. ᐃᖅᑲᐅᒪᒐᒪ ᓯᕗᓂᐊᒍᑦ ᕿᓂᖅᓴᓐᓂᐅᑉ ᑐᒃᑐᑦ 
ᐅᓄᖅᑑᕙᓚᐅᒻᒪᑕ ᓄᓇᖓᓂᑦ. ᑖᒃᑯᐊ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐱᓕᕆᒋᐊᓯᑐᐊᕋᒥᒃ, ᐱᖃᑕᐅᓪᓗᑎᒃ 
ᖃᖓᑕᓲᒃᑯᑦ ᐊᐅᓚᓂᖃᓐᓂᖏᑦ, ᑐᒃᑐᐃᑦ ᓂᕐᕈᐃᕝᕕᖏᑦ ᐊᑦᑐᖅᑕᐅᑲᐅᑎᒋᓚᐅᒻᒪᑕ. ᒪᒪᑕᒃᑲᑦᑕ ᐳᐃᔨᓂᒃ 
ᓇᑦᑏ, ᐊᐃᕖᑦ, ᕿᓚᓗᒐᐃᑦ ᐊᓯᖏᓪᓗ. ᐃᓱᒫᓗᒍᑎᖃᖅᑐᒍᑦ ᑲᔪᓰᓐᓇᕈᓐᓇᓂᖏᑕ ᓂᔾᔪᑎᖁᑎᕗᑦ ᑕᑉᐹᓂ. 
ᓄᓘᔮᑉ ᓴᕕᕋᔭᔅᓴᓕᕆᔨᒃᑯᖏᑕ ᖃᖓᑕᓲᖏᑦ ᖃᐅᑕᒫᖅ ᖃᖓᑕᖃᑦᑕᒻᒪᑕ, ᓂᔾᔪᑏᑦ ᐸᒡᕕᒍᓱᓕᖃᑦᑕᒻᒪᑕ.  

 ᐅᓂᒃᑳᓕᐊᕆᔭᐅᔪᖅ ᓴᓂᖅᑯᐃᖅᑲᐅᒻᒪᑦ ᐃᓚᖏᓐᓂᒃ. ᑖᒃᑯᐊ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᖃᐅᔨᒪᔪᑦ 
ᑕᓰᓐᓂᒃ ᒪᕐᕉᓐᓂᒃ ᑎᓱᔪᐃᑦᑐᓂᒃ ᐃᖃᓗᖃᖅᑑᓐᓂᒃ ᖃᓂᒋᔭᖓᒍᑦ ᐱᓕᕆᕝᕕᒋᔭᖓᑕ. ᑐᓴᐅᒪᒐᒪ 

ᐅᓗᕆᐊᓇᓐᖏᑦᑐᑦ ᐃᒋᑕᔅᓴᑦ ᐊᑦᑕᖅᑕᐅᓲᖑᓂᖏᓐᓂᒃ ᑕᓯᓐᓄᑦ ᑖᒃᑯᓄᖓ. ᐃᓱᒫᓘᑎᒐᓕ ᑖᒃᑯᐊ ᐃᖃᓗᐃᑦ 
ᐅᖃᐅᓯᐅᓯᒪᓐᖏᒻᒪᑕ ᐅᓂᒃᑳᕆᔭᔅᓯᓐᓂᒃ. ᑕᐃᒪᓕ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᑎᑭᓕᓵᖅᑎᓪᓗᒋᑦ 
ᑮᓇᐅᔭᓕᐅᕈᓐᓇᓚᐅᖅᑐᒍᑦ ᑭᓯᐊᓂ ᐅᓪᓗᒥ ᐋᒃᑲ. ᓲᓪᓗᓕ ᐱᔫᒥᓯᐊᕈᑎᑐᐃᓐᓇᓐᓂᒃ ᖃᐃᑦᑎᔭᐅᔪᒍᑦ 
ᐃᑲᔪᖅᓱᖁᔭᐅᓪᓗᑕ ᐅᔭᕋᓐᓂᐊᕝᕕᔅᓴᐅᔪᒥᒃ. ᓄᓇᓕᓐᓂᒥᐅᑦ ᐱᔪᒪᑦᑎᐊᖅᑐᑦ, ᒪᑐᐃᖅᑐᖃᑐᐊᕈᓂ, 
ᑮᓇᐅᔭᓕᐅᕋᓱᐊᓐᓂᒻᒥᒃ.  

 ᓄᓇᕕᒻᒥᓪᓕ, ᓄᓇᓕᖏᑦ ᓂᖏᖅᑕᖃᑦᑕᒻᒪᑕ ᐅᔭᕋᓐᓂᐊᕝᕕᒋᔭᖏᓐᓂᒃ. ᓄᓇᕘᒥᓪᓕ ᑕᐃᒪᐃᑦᑐᓐᓇᕆᕕᑖ 
ᓂᖏᒻᒥᓗᑕ?  

 ᖃᐅᔨᒪᒐᒪ ᑕᒪᓐᓇ ᐊᐅᓚᔾᔭᒋᐊᓱᖓᕈᓂ ᕿᒥᕐᕈᔭᐅᓂᖓ ᒪᑐᐃᖅᓯᔪᒪᔪᖃᖅᑎᓪᓗᒍ ᐅᔭᕋᓐᓂᐊᕝᕕᔅᓴᒥᒃ 
ᑭᓯᐊᓂᑦᑕᐅᖅ ᐊᕙᑎᕗᑦ ᓴᐳᒻᒥᓯᒪᖁᒻᒥᒐᑦᑎᒍᑦ. ᑐᓴᖅᓯᒪᓐᖏᑦᑎᐊᕋᒪ ᕿᑭᖅᑕᓂᒃᑯᓐᓂᑦ; ᐃᒻᒪᖄ 
ᑭᒡᒐᖅᑐᐃᔨᖃᓐᖏᓐᓇᑦᑕ. ᐅᔭᕋᓐᓂᐊᕝᕕᓕᐅᕈᒪᔫᑉ ᓴᖅᑭᑦᑐᒪᔭᖏᑦ ᑲᒪᒋᔭᐅᑦᑎᐊᕆᐊᖃᖅᐳᑦ ᐱᐅᓛᒥᒃ 
ᐊᐅᓚᓂᖃᕆᐊᖃᒻᒪᑕ.  

　 ᕿᑭᖅᑕᓂᒃᑯᑦ ᑭᒡᒐᖅᑐᐃᔨᒋᕙᕗᑦ ᐱᓪᓗᒋᑦ ᓂᖏᖅᑕᓐᓃᑦ ᓄᓇᐅᑉ ᐱᕙᓪᓕᐊᔭᐅᓂᖓᓄᑦ ᑭᓯᐊᓂᓕ 
ᐃᓱᒫᓗᒃᑲᒪ ᑭᒡᒐᖅᑐᐃᑦᑎᐊᕈᓐᓇᕋᓗᐊᓐᓂᖏᓐᓂᒃ ᐱᐅᓂᖅᐹᖑᔪᒃᑯᑦ. ᐃᓱᒫᓗᖃᕋᒪ ᑯᐊᓐᓂᓐᓂᒃ, ᐃᖂᑎᓂᒃ, 
ᐱᕈᖅᑐᓪᓗ ᐃᐱᑎᑕᐅᓂᖏᓐᓄᑦ ᐳᔪᒻᒧᑦ. ᐃᑲᔪᖅᓱᐃᔪᖓᐅᒐᓗᐊᖅ ᐅᔭᕋᓐᓂᐊᕝᕕᔅᓴᓕᐅᓐᓂᒻᒥᒃ ᑭᓯᐊᓂᓕ 
ᐱᖃᑕᐅᓂᐊᕈᑦᑕ ᓂᖏᖅᑕᐅᑎᓂᒃ.  

 

ᐊᔾᔨᓐᖑᐊᖅ 2: ᐃᓐᓇᑐᖃᖅ ᐅᖃᐅᓯᖃᖅᑐᖅ ᓄᓘᔮᑉ ᓄᓇᖏᓂᒃ ᐅᔭᕋᓐᓂᐊᕈᒪᔪᑦ ᐱᓪᓗᒋᑦ 

 

 ᓱᓕ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐊᑲᐅᓐᖏᓕᐅᕈᑎᖃᒻᒪᑖ ᐊᖅᑯᑖᓄᑦ ᓄᓘᔮᑉ ᐊᒻᒪᓗ ᕿᓐᖑᐊᑦ? 

 ᓯᕈᓯᐅᑎᓪᓗᑕ ᑕᐃᔅᓱᒪᓂ, ᓄᓇᓕᓐᓂᒥᐅᑕᐃᑦ ᑐᓵᔪᓐᓇᖅᐸᓚᐅᖅᓯᒪᔪᑦ ᕿᓂᖅᓴᖅᑐᓂᒃ ᑕᑉᐹᓂ ᓄᓘᔮᓐᓂᑦ 
ᐊᐅᓪᓛᖅᓯᒪᑎᓪᓗᒋᑦ. ᑐᒃᑐᐃᑦ ᕿᒪᕉᑎᓯᒪᓕᖅᑐᑦ ᕿᓂᖅᓴᓐᓂᖏᓐᓄᑦ ᑭᓯᐊᓂ ᐅᑉᐱᕆᔭᒃᑯᑦ ᐅᑎᓐᓂᐊᖅᑐᑦ 
ᓱᖏᐅᑎᑐᐊᕈᑎᒃ ᐋᓪᓚᔪᐊᕈᓐᓃᕈᑎᒃ. ᐱᕚᓪᓕᕈᑎᔅᓴᓂᒃ ᐱᔪᒪᔪᒍᑦ ᐅᔭᕋᓐᓂᐊᕝᕕᓕᐅᕈᒪᖓᔪᒥᑦ. 
ᐃᓱᒫᓗᒍᑎᒐᓕᒃ ᑕᐃᑲᓂ ᐃᒃᐱᑭᑦᑐᔾᔪᐊᖅ ᓄᓇᖓᒍᑦ ᓄᓇᓯᐅᑎᑯᑖᑉ ᐃᓂᔅᓴᕆᔭᖓ. ᐃᓱᒫᓗᒃᑲᔭᖏᑦᑐᖓ 
ᐱᒃᕈᓗᐊᖁᔨᖃᓐᖏᑐᐊᕈᓂ. 63-ᓂᒃ ᐊᕐᕌᒍᖃᓕᕋᒪ ᐃᓐᓇᑐᖃᐅᓪᓗᖓ. ᑲᑎᒪᔨᕋᓛᖃᕆᐊᖃᖅᑐᒍᑦ 
ᓄᓇᓕᓐᓂᑦ ᓵᓐᖓᔭᖃᓐᓂᐊᖅᑐᓂᒃ ᑖᔅᓱᒥᖓ ᓄᓘᔮᑉ ᓴᕕᕋᔭᔅᓴᓕᕆᔨᒃᑯᖏᑕ ᐅᔭᕋᓐᓂᐊᕝᕕᔅᓴᖓᓄᑦ. 

 ᐃᓱᒫᓗᓗᐊᓐᖏᑦᑐᖓᓕ ᓄᓇᒥᐅᑕᑦ ᐆᒪᔪᖏᓐᓂᒃ. ᐊᖅᑯᓯᐅᖃᑕᐅᖃᑦᑕᖅᓯᒪᒐᒪ ᐃᓱᒫᓗᒍᓐᓇᖏᒻᒪᑕ ᑭᓯᐊᓂ 
ᐸᒡᕕᓵᕆᔭᐅᔭᕌᖓᒥᒃ. ᐃᓱᒫᓗᒋᖔᖅᑕᒃᑲᓕ ᑕᒪᒃᑯᐊ ᐳᐃᔩᑦ ᑕᕆᐅᒻᒥᑦ. ᑖᒃᑯᐊ ᐃᖏᕐᕋᓂᖏᑦ ᑲᐃᕙᒻᒪᑕ 
ᑯᕕᔪᖃᑐᐊᕈᓂᓗ ᓱᕈᐃᔪᓐᓇᒻᒪᑕ ᐃᑉᐱᓐᓂᖅᓴᕋᐃᑑᓂᖏᑦ ᑕᕆᐅᑉ ᐃᒪᖏᑦ ᓇᔪᖅᑕᐅᓲᑦ. ᐅᕙᖓᓕ 
ᐃᑲᔪᖅᓱᐃᒐᓗᐊᖅᑐᖓ ᑭᓯᐊᓂ ᑯᕕᔪᖃᖅᑲᑦᑕᔾᔮᖏᒃᑯᓂ ᑕᕆᐅᖓᓄᑦ.  

 ᐊᑭᕋᖅᑐᕈᑦᑕ ᐅᔭᕋᓐᓂᐊᕝᕕᓕᐅᕈᒪᔫᑉ ᐅᔭᕋᓐᓂᐊᕝᕕᔅᓴᓕᐊᕆᔪᒪᔭᖓᓐᓂᒃ ᐅᓄᓐᓂᖅᓴᐅᒐᔭᖅᑐᒍᑦ 
ᑲᑎᒪᔭᖅᑐᖅᑐᒍᑦ. ᓱᖁᑎᒋᓗᐊᓐᖏᑕᕋ ᑖᓐᓇ ᐅᔭᕋᓐᓂᐊᕕᔅᓴᖅ ᑲᔪᓯᒐᓗᐊᕈᓂ ᑕᒪᒃᑯᐊ ᓂᔾᔪᑎᖁᑎᕗᑦ 
ᐊᒡᕖᕋᖅᑕᐅᔾᔮᖏᒃᑯᑎᒃ. ᑕᐃᒪᓐᖓᑦ ᓱᕈᓯᐅᓂᓐᓂᑦ, ᑐᒃᑐᐃᑦ ᐅᓄᓐᓂᖏᑦ ᓇᓖᕌᖏᓐᓇᐅᔭᖅᑐᑦ 
ᓅᑉᐸᒃᖢᑎᓪᓗ ᖃᐅᔨᒪᑦᑎᐊᕋᒪ ᑐᒃᑐᐃᑦ ᓱᓕ ᓇᓖᕌᖑᓐᓇᓐᓂᐊᒻᒪᑕ ᓯᕗᓂᑦᑎᓂ.  

 ᑖᒃᑯᐊ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᓴᖅᑮᔪᓐᓇᕋᔭᖅᐹᑦ ᐊᒡᓚᒡᕕᒻᒥᑦ ᓴᓂᕋᔭᒻᒥᑦ? 

ᓴᓪᓕᒻᒥᑦ ᑲᑎᒪᔾᔪᑎᕕᓃᑦ   
ᐅᓪᓗᖓ     ᐃᑲᕐᕋᐃᑦ 

ᐃᑉᐳ 13, 2011    6:30-9:30 ᐅᓐᓄᒃᑯᑦ 

ᐃᑉᐳ 14, 2011    1:30-5:00 ᐅᓐᓄᓴᒃᑯᑦ 3:00-6:00 ᐅᓐᓄᒃᑯᑦ  

ᐅᐸᒍᑎᔪᓕᒫᑦ ᑲᑎᒪᓂᒻᒧᑦ:  30 

ᐊᑐᓂᑦ ᑲᑎᒪᓂᒻᒧᑦ ᐅᐸᒍᑎᔪᑦ: ᐅᓄᓛᑦ: 21, ᐅᓄᓐᖏᓛᑦ: 4   

 

ᐅᖃᐅᓯᔅᓴᑦ, ᐃᓱᒫᓗᒍᑏᑦ ᐊᐱᖅᑯᑏᓪᓗ: 

 

 ᓱᒻᒪᓪᓕᑭᐊᖅ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᑐᓚᑦᑕᕝᕕᓕᐅᕈᒪᕙ ᐃᒃᐱᑭᑦᑐᔾᔪᐊᒻᒥᑦ ᕿᓐᖑᐊᓂᓪᓗ? 

 ᖃᓄᐋᓗᓪᓕᑭᐊᖅ ᐃᓱᒪᒋᔭᖃᖅᐸᑦ ᐃᓄᖏᑦ ᒥᑦᑎᒪᑕᓕᒻᒥᑦ ᐃᒡᓗᓕᒻᒥᓗ ᐅᒥᐊᔾᔪᐊᑉ ᐊᖅᑯᑎᔅᓴᖓᓐᓂᒃ 
ᐱᓗᐊᖅᑐᒥᒃ ᑖᒃᑯᐊ ᐊᖅᑯᑎᒋᔭᖏᑦ ᖃᓂᑦᑐᒻᒪᕆᐅᒻᒪᑕ ᐊᖑᓇᓱᕝᕕᒋᓲᖏᓐᓄᑦ ᐃᓄᖏᑕ.  

 
ᐊᔾᔨᓐᖑᐊᖅ 3: ᓄᓇᓕᖓᑕ ᓴᓪᓕᐅᑉ ᑲᑎᒪᓂᐊᓂᑦ ᓄᓇᖃᖅᑎᐅᔪᖅ ᐊᐱᖅᓲᑎᓕᒃ ᐆᒪᔪᑦ ᒥᔅᓵᓄᑦ 

 

 ᐃᑲᔪᖅᓱᐃᓐᖏᑦᑐᖓ ᐊᕐᕌᒍᓕᒫᒃᑯᑦ ᐅᒥᐊᔾᔪᐊᒃᑯᑦ ᐅᓯᑲᖅᑕᐃᓂᖏᓐᓂᒃ ᐱᓪᓗᒍ ᓄᓇᑦᑎᓐᓂ ᐊᑭᑐᔫᒻᒪᑕ 
ᐊᓐᓇᐅᒪᓇᓱᐊᖅᖢᓂ.  

 ᐃᓄᐃᑦ ᑐᓴᕈᒪᒃᑲᓐᓂᖅᑐᑦ ᐅᒥᐊᔾᔪᐊᑦ ᐊᖅᑯᑎᔅᓴᕆᔭᖏᓐᓂᒃ ᑕᐃᑲᓐᖓᑦ ᒥᑦᑎᒪᑕᓕᒻᒥᑦ ᐅᕝᕙᓘᓐᓃᑦ 
ᕿᓐᖑᐊᓂᑦ. 

 ᐃᓱᒫᓗᒍᑎᖃᖅᑐᖓ ᑕᕆᐅᒻᒥᐅᑕᓄᑦ ᐊᒻᒪᓗᑦᑕᐅᖅ, ᑲᒻᐸᓂᐅᔪᑦ ᐊᑭᓖᔭᕆᐊᖃᕋᔭᖅᐹᑦ ᐆᒪᔪᓄᑦ 
ᑐᖁᑕᖏᓐᓄᑦ ᓱᕋᑦᑕᖏᓄᓪᓘᓐᓃᑦ ᐅᔭᕋᓐᓂᐊᓐᓂᕆᔭᖏᓐᓄᑦ? 

 ᐃᑉᐱᒋᔭᑦᑎᒍᓪᓕ ᑭᓱᑖᔾᔮᖏᓐᓇᑦᑕ ᑕᐃᒪᐃᓐᓂᑯᐊᓄᑦ ᓱᒻᒪᓕᑭᐊᖅ ᐃᑉᐱᒍᓱᒋᐊᖃᖅᐱᑕ? 

 ᐅᔭᕋᓐᓂᐊᖅᑎᐅᓯᒪᕗᖓᔭ ᖃᐅᔨᒪᔪᐃᓐᓇᐅᔪᒍᑦ ᓴᓗᒪᓪᓚᕆᑦᑐᑯᓘᖏᒻᒪᑕ, ᑭᓯᐊᓂᓕ ᖃᐅᔨᒪᔪᒪᔪᖓ 
ᑲᒪᒋᔭᖃᑦᑎᐊᕋᔭᕋᓗᐊᒻᒪᖔᔅᓯ ᓱᕈᓐᓇᖅᑐᖅᑕᖁᑐᐊᕈᓂ ᐅᔭᕋᓐᓂᐊᕋᓱᐊᓐᓂᔅᓯᒍᑦ ᑕᒪᑐᒥᖓ.  

 ᐃᓱᒪᒋᔭᖃᓪᓗᐊᖅᑐᑦ ᑐᓚᑦᑕᕝᕕᒻᒥᑦ ᐸᓐᓂᖅᑑᒥᑦ ᐃᖃᓗᓐᓂᓘᓐᓃᑦ. ᑖᓐᓇ ᐸᓐᓇᔅᓯᒪᔭᖓ ᓄᓇᓯᐅᑎᑯᑖᑉ 
ᐊᖅᑯᑖ ᐅᔭᕋᓐᓂᐊᕝᕕᒻᒥᑦ ᑐᓚᑦᑕᕝᕕᒻᒧᑦ ᓴᓇᔭᐅᓗᓂ ᐸᖕᓂᖅᑑᒧᑦ ᐃᖃᓗᓐᓄᓪᓘᓐᓃᑦ. ᑲᒻᐸᓂᐅᔪᑦ ᓄᓇᒥᒃ 
ᐃᑉᐱᒋᔭᖃᖏᓐᓂᖅᓴᐅᓂᐊᒻᒪᑕ ᐅᕙᑦᑎᓐᓂᒃ ᐃᓅᔪᓂᒃ. ᐃᓚᐃᓐᓇᖏᓐᓂᒃ ᐱᕚᓪᓕᕈᑎᖃᓐᓂᐊᖅᑐᒍᑦ 
ᐊᓯᐅᔨᓂᑦᑎᓐᓄᑦ ᓂᔾᔪᑎᓂᒃ ᑎᑭᐅᒪᖏᑦᑐᓂᒃ. ᓂᐅᕕᕝᕕᒻᒥᑦ ᓂᕿᔅᓴᔭᐃᑦ ᐊᑭᑐᔫᓕᒻᒪᑕ ᑖᒃᑯᐊ 
ᓵᕝᕕᔅᓴᑑᓪᓗᑎᒃ ᓂᔾᔪᑎᖃᖏᒃᑯᑦᑕ. 

 ᐊᔪᓐᓇᑲᓴᒻᒪᑦ ᐅᖃᑦᑎᐊᕆᐊᒥᒃ ᑭᓯᐊᓂ ᐊᔅᓱᒻᒪᕆᐋᓗᒃ ᑐᓐᖓᕕᖃᕋᑦᑕ ᓄᓇᒥᐅᑕᓂᒃ. ᐊᑭᑐᔫᒻᒪᑕ 
ᓂᐅᕕᒐᐃᑦ ᓂᖀᑦ ᐱᔭᕆᑐᓲᖑᒻᒪᑦ ᑐᓐᖓᕕᒋᒋᐊᒥᑦ.  

 ᑲᒻᐸᓂᐅᔪᖅ ᐸᓐᓇᐃᒻᒪᑕ ᓄᓇᓯᐅᑎᑯᑖᑉ ᐊᖅᑯᑖᓂᒃ; ᑕᓐᓇ ᑐᓴᖅᖢᒍ ᐊᖏᔫᓂᐊᒻᒪᑦ ᓴᓇᔭᐅᓂᕆᔭᖓ. 
ᖃᓄᓪᓕ ᓄᓇᓖᑦ ᖃᓂᓴᓛᖑᔪᑦ ᐅᔭᕋᓐᓂᐊᕝᕕᔅᓴᐅᔪᒧᑦ ᐱᓕᕆᓂᖃᖅᐸᑦ ᓴᖅᑭᓐᓂᐅᓴᔪᒧᑦ ᑖᔅᓱᒧᖓ?  

 ᖃᐅᔨᒪᔭᒃᑯᑦ ᑖᓐᓇ ᐅᔭᕋᓐᓂᐊᕝᕕᓕᐅᕈᒪᔪᖅ ᑲᒪᒋᔭᖃᐃᓐᓇᕋᓱᓐᓂᐊᓐᓂᖓᓐᓂᒃ ᐊᕙᑎᐅᔪᒥᒃ 
ᓴᐳᒻᒥᓇᓱᓪᓗᒍ. ᒪᑐᐃᕈᓂ ᐅᔭᕋᓐᓂᐊᕝᕕᒃ, ᐊᒥᓱᐋᓗᐃᑦ ᐃᓄᐃᑦ ᐆᒃᑐᕋᓐᓂᐊᖅᑐᑦ ᐃᖅᑲᓇᐃᔮᓄᑦ. 
ᖃᒪᓂᑦᑐᐊᑉ ᖃᓂᒋᔭᖓᓃᑦᑐᖅ ᐅᔭᕋᓐᓂᐊᕝᕕᒃ ᒪᑐᐃᕋᒥ ᐃᖅᑲᓇᐃᔮᖃᖅᑎᑦᑎᓕᖅᑐᖅ ᐃᓄᖏᓐᓂᒃ 
ᓄᓇᓕᐅᔪᓂᒃ ᑭᕙᓪᓕᒻᒥᐅᑕᓄᑦ.  

 ᖃᓄᐃᑦᑑᕙᑦ ᑕᒪᒃᑯᐊ ᓴᖅᑭᑐᐃᓐᓇᕆᐊᓖᑦ ᐊᑦᑐᐃᓃᑦ ᓂᔾᔪᑎᓄᑦ?

ᑭᓐᖓᓂ ᑲᑎᒪᔾᔪᑎᕕᓃᑦ   

ᐅᓪᓗᖓ     ᐃᑲᕐᕋᐃᑦ 

ᐃᑉᐳ 14, 2011    1:30-5:00 ᐅᓐᓄᓴᒃᑯᑦ 6:30-9:45 ᐅᓐᓄᒃᑯᑦ 

ᐅᐸᒍᑎᔪᓕᒫᑦ ᑲᑎᒪᓂᒻᒧᑦ:  73  

ᐊᑐᓂᑦ ᑲᑎᒪᓂᒻᒧᑦ ᐅᐸᒍᑎᔪᑦ: ᐅᓄᓛᑦ: 50, ᐅᓄᓐᖏᓛᑦ: 23  

 

ᐅᖃᐅᓯᔅᓴᑦ, ᐃᓱᒫᓗᒍᑏᑦ ᐊᐱᖅᑯᑏᓪᓗ: 

 

 ᐅᖃᖅᑲᐅᒐᕕᑦ ᐃᓚᒋᔭᐅᓂᕋᖅᖢᑎᒃ ᓄᓇᕘᑉ ᐊᕙᑎᓕᕆᓂᒻᒧᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᓐᓄᑦ 
ᑭᓯᐊᓂᓕ ᕿᑎᖓᓃᑉᐱᑦ ᐅᕝᕙᓘᓐᓃᑦ ᐃᑲᔪᖅᓱᐃᕕᓯ ᓄᓘᔮᑉ ᓴᕕᕋᔭᔅᓴᓕᕆᔨᒃᑯᖏᓐᓂᒃ?  

 ᐅᖃᖅᑲᐅᒐᕕᑦ ᐅᓂᒃᑳᖅᑎᓪᓗᑎᑦ ᒥᓂᔅᑕ ᑭᖑᓪᓕᖅᐹᒥᒃ ᐊᖅᑮᔪᓐᓇᓐᓂᕋᖅᖢᒍ ᑕᓐᓇ 
ᐅᔭᕋᓐᓂᐊᕝᕕᔅᓴᖅ ᑲᔪᓯᓂᐊᓐᓂᖓᓐᓄᑦ ᐋᑲᓘᓐᓃᑦ, ᑕᒪᓐᓇ ᑐᑭᓯᓇᖅᑎᒋᐊᒃᑲᓐᓂᕈᒃ.  

 ᑐᑭᓯᐅᒪᔾᔪᑎᓕᒫᑦ ᐱᔭᕆᐊᖃᖅᑕᕗᑦ ᐅᔭᕋᓐᓂᐊᕝᕕᓕᐊᖑᔪᒪᔪᒧᑦ ᓄᓇᕘᒥᑦ ᐊᕙᑎᓕᕆᓂᒻᒧᑦ 
ᑲᑎᒪᔨᖏᓂᒃ ᑖᒃᑯᓇᓐᖓᓪᓗ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐊᑑᑎᖃᓪᓚᕆᓐᓂᖓᓄᑦ ᓄᓇᓕᑦᑎᓐᓄᑦ.  

 ᑖᒃᑯᐊ ᐅᔭᕋᓐᓂᐊᕝᕕᓕᐅᕈᒪᔫᑉ ᓇᔅᓴᖁᔭᕋᓗᐊᕗᑦ ᑕᑯᔭᔅᓴᐅᔪᓂᒃ ᓴᕕᕋᔭᔅᓴᕋᔭᓐᓂᒃ ᑭᖑᓂᐊᒍᑦ 
ᐅᓂᒃᑳᕆᐊᖅᑐᓕᒻᒥᒍᑎᒃ.  

 ᖃᓄᐃᓕᐅᓕᕋᔭᖅᐸᑦ ᑖᓐᓇ ᓄᓇᕘᒥ ᐊᕙᑎᓕᕆᓂᒻᒧᑦ ᑲᑎᒪᔨᖏᑦ ᑐᓐᓂᕆᓯᒍᑎᒃ ᓴᓇᔪᓐᓇᓐᓂᒻᒧᑦ 
ᐱᔪᓐᓇᐅᑎᒥᒃ ᐅᔭᕋᓐᓂᐊᕝᕕᓕᐅᕈᒪᔪᓄᑦ? ᑖᒃᑯᐊ ᐅᔾᔨᖅᓴᑦᑕᐅᑦᑎᐊᕆᐊᓖᑦ ᐊᕙᑎᖓᓄᑦ ᐊᑦᑐᐃᓂᖏᑕ 
ᕿᒥᕐᕈᔭᐅᓂᖓ ᐊᓂᒍᖅᓯᒪᓕᕈᓂ.  

 ᑖᒃᑯᐊ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᑎᑭᒃᑲᓐᓂᖁᔭᕋᓗᐊᕗᑦ ᓄᓇᑦᑎᓐᓄᑦ ᑲᑎᒪᖃᑎᖃᕆᐊᖅᑐᓪᓗᑎᒃ 
ᑐᓴᕋᓱᐊᕆᐊᖅᑐᓪᓗᑎᒃ. 

 ᕿᑭᖅᑕᓂᒃᑯᑦ ᓄᓇᕗᑦ ᑐᓐᖓᕕᒃᑯᓪᓗ ᐱᔪᑐᐊᖑᓂᐊᖅᑐᑦ ᓂᖏᖅᑕᒐᔅᓴᐅᔪᓂᒃ ᐃᓄᑦᑎᒍᑦ 
ᐃᖏᓪᓗᑕᓕ.  

 ᐅᑎᓛᖅᐱᓰ ᓄᓇᓕᑦᑎᓐᓄᑦ ᑐᓴᕆᐊᖅᑐᒃᑲᓐᓂᓪᓗᓯ ᓯᕗᓂᑦᑎᓐᓂ?  

 ᓄᓇᓯᐅᑎᑯᑖᑉ ᐊᖅᑯᑖᒍᑦ ᓯᑭᑑᓐᓄᑦ ᐃᑳᕈᑎᑕᖃᐅᓐᓂᐊᖅᐹ ᓇᐅᒃᑯᕈᓘᔭᖅ?  

 ᑐᒃᑐᓄᑦ ᐃᑳᕈᑎᓕᐅᖅᓯᒪᓂᐊᖅᐹᑦ ᑕᒪᐅᓇ ᐃᑳᕝᕕᐅᒐᔪᑦᑐᑎᒍᑦ ᓄᓇᓯᐅᑎᑯᑖᑉ ᐊᖅᑯᑖᒍᑦ? 

 ᖃᓄᑎᒋ ᐃᑲᖅᑕᐅᓂᖃᓐᓂᐊᕋᑦᑕ ᕿᑭᖅᑕᓂᒃᑯᓐᓄᑦ?  

 ᐊᑭᕋᖅᑐᓐᖏᑕᕋᓗᐊᕋ ᐱᓕᕆᐊᕆᔭᐅᔪᒪᔪᖅ ᑭᓯᐊᓂᓕᑦᑕᐅᖅ ᐊᖏᔪᒥᒃ ᐊᑦᑐᐃᓂᐊᒻᒪᑦ ᐅᕙᑦᑎᓐᓂᒃ 
ᓂᔾᔪᑎᖁᑎᑦᑎᓐᓂᓗ. ᖃᐅᔨᒪᔪᑦ ᐊᑦᑐᐃᓂᖃᓐᓂᐊᓐᓂᒻᒥᓂᒃ ᑭᓯᐊᓂ ᑲᔪᓰᓐᓇᕈᒪᒻᒪᑕ. ᑖᓐᓇ 
ᐊᑐᕈᒪᔭᖓ ᐅᓯᓕᖅᓱᐃᕝᕕᒻᒧᑦ ᐊᖅᑯᑖ ᐃᓱᒫᓗᒍᑕᐅᓂᖃᓚᐅᖅᑐᖅ ᓄᓇᕘᑉ ᐃᒪᓕᕆᔨᖏᓄᑦ 
ᑕᐃᔅᓱᒪᓂ ᐳᓚᕋᒻᒪᑕ ᑭᓯᐊᓂᓕ ᑐᓴᒃᑲᓐᓂᓚᐅᖅᓯᒪᔫᓐᓃᕋᑦᑕ ᑕᐃᒪᓐᖓᑦ. ᐅᔭᕋᓐᓂᐊᕝᕕᔅᓴᖅ ᐊᕐᕌᒍᓄᑦ 
21-ᓄᑦ ᓇᓗᓇᐃᓯᒪᕗᖅ ᐊᑦᑐᐃᓂᐅᓴᑐᐃᓐᓇᓪᓚᕆᒻᒪᑦ. ᐊᓯᐅᔨᑐᐃᓐᓇᕆᐊᖃᖅᑐᒍᑦ ᑐᒃᑐᑦᑎᓐᓂᒃ, 
ᑎᑭᑦᑕᖅᑐᓂᒃ ᑎᖕᒥᐊᓂᒃ, ᐊᓯᖏᓪᓗ.  

 ᖃᓄᑎᒋ ᐊᒃᑎᒋᓂᖃᒻᒪᑦ ᑖᓐᓇ ᓴᕕᕋᔭᔅᓴᖃᓐᓂᖓ; ᐊᖏᓂᖅᓴᐅᑐᐊᕈᓂ ᓴᕕᕋᔭᔅᓴᖃᓐᓂᖓ, 
ᐊᑯᓂᒃᑲᓐᓂᖅ ᐊᐅᓚᔪᓐᓇᕋᔭᒻᒪᑦ ᑖᓐᓇ ᐅᔭᕋᓐᓂᐊᕝᕕᐅᔪᖅ. 



 

37 

 ᖃᐅᔨᓴᐃᓂᖅᑲᖅᓯᒪᕚᑦ ᓂᔾᔪᑏᑦ ᓇᒧᓐᖓᖅᑕᓐᓂᖏᓐᓄᑦ? ᐊᖓᓇᓱᓕᕌᖓᑦᑕ ᑕᒪᒃᑯᐊ ᐱᓇᓱᓐᖏᑕᕗᑦ 
ᐸᒡᕕᓵᖅᑕᐃᓕᒪᖃᑦᑕᕋᑦᑎᒍᑦ ᓲᓪᓗ ᐃᒪᓐᓇ ᐊᑕᐅᓯᖅ ᐊᐃᕕᖅ ᑕᑯᑐᐊᕈᓂ ᐃᓚᒥᓄᑦ ᓂᓪᓕᕋᒥ 
ᕿᒫᕙᒻᒪᑕ ᐊᓯᖓᓄᑦ. ᐃᓱᒫᓗᒍᑎᖃᕋᒪ ᐅᒥᐊᔾᔪᐊᑦ ᓂᐱᖏᓄᑦ ᕿᒪᕉᑎᓂᐊᕋᓱᒋᓪᓗᒋᑦ. 
ᖃᐅᔨᓴᐃᓯᒪᕚᑦ ᖃᓄᑎᒋ ᓂᐱᐋᓗᐊ ᐅᒥᐊᔾᔪᐊᑦ ᐊᑦᑐᐃᓂᖃᓲᖑᒻᒪᖔᖏᓐᓂᒃ ᑕᕆᐅᑉ 
ᐆᒪᔪᖁᑎᖏᓐᓂᒃ?  

 
 

ᐊᔾᔨᓐᖑᐊᖅ 4:ᑭᒃᑯᓕᒫᓄᑦ ᑲᑎᒪᕕᔾᔪᐊᖅᑐᑦ ᓈᓚᒃᑐᑦ ᐅᓂᒃᑳᕆᔭᐅᔪᓂᒃ ᐊᕙᑎᓕᕆᓂᒻᒧᑦ 
ᑕᑯᔅᓴᐅᑎᑕᖏᑦ ᐊᑭᓐᖓᒥᑦ ᐅᐸᔅᓯᒪᔪᓄᑦ 

 

 ᓯᕗᓂᐊᒍᑦ ᑐᓴᕋᓱᐊᓐᓂᐅᓚᐅᖅᑐᑦ ᐱᓕᕆᐊᖑᓂᑯᐃᑦ ᑖᒃᑯᓄᖓ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᓐᓄᑦ 
ᐃᓚᔭᐅᓯᒪᕚᑦ ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᓄᑦ? 

 ᖃᐅᔨᓴᖅᑕᐅᓯᒪᕚᑦ ᐅᒥᐊᔾᔪᐊᑉ ᐊᖅᑯᓵᓐᓂᖓᓐᓄᑦ ᐊᑦᑐᐃᓂᖏᑕ ᐊᐃᕕᓐᓄᑦ ᐊᓯᖏᓄᓪᓗ ᐳᐃᔨᓄᑦ 
ᑕᕆᐅᒻᒥᐅᑕᓄᑦ?  

 ᐊᕐᕌᒍᑦ ᐱᖓᓱᑦ ᐊᓂᒍᓕᒻᒪᑕ ᑕᐃᑲᓐᖓᓂᑦ ᓄᓇᕘᒥ ᐊᕙᑎᓕᕆᓂᒻᒧᑦ ᑲᑎᒪᔨᖏᑦ 
ᕿᒥᕐᕈᐃᓯᒋᐊᕈᑎᖏᑕ ᑭᓯᐊᓂᓕ ᐅᓄᖅᑐᑦ ᓄᓇᓖᑦ ᕿᑭᖅᑖᓗᒻᒥᑦ ᑐᓴᐅᒪᓂᖃᑦᑎᐊᓐᖏᓚᑦ 
ᖃᓄᐃᑦᑑᓂᐊᒻᒪᖔᑦ ᑖᓐᓇ. ᑖᒃᑯᐊ ᓄᓇᓖᑦ ᐃᓱᒫᓗᒍᑎᖃᒻᒥᒻᒪᑕ ᑕᒪᑐᒧᖓ ᑭᓯᐅᓂᓕ 
ᐅᖃᕝᕕᔅᓴᖃᓐᖏᓚᒍᑦ. ᓄᓇᕘᒥᑦ ᐊᕙᑎᓕᕆᓂᒻᒧᑦ ᑲᑎᒪᔨᖏᑦ ᑕᑯᓇᒋᐊᖃᕆᕗᑦ ᐊᓯᖏᓐᓂᒃ 
ᑐᑭᓯᒋᐊᕈᑎᔅᓴᐅᔪᓂᒃ ᑕᑯᓐᓇᖅᑕᐅᔪᓐᓇᖅᑐᓂᒃ ᐃᒻᒪᖃ.  

 ᑕᐃᒪᓕ ᐅᔭᕋᓐᓂᐊᕝᕕᓕᐅᕈᒪᔪᖅ ᐱᓕᕆᐊᖃᐃᓐᓇᕋᔭᖅᐹ ᐊᓯᖏᓂᒃ ᐊᓂᒍᕈᑎᒃ 21 ᐊᕐᕌᒎᔪᑦ (ᓱᓕ 
ᐅᔭᕋᓐᓂᐊᕋᔭᖅᐹᑦ ᐅᖓᑖᓄᑦ ᑖᔅᓱᒪᐅᑉ ᓇᓗᓇᐃᖅᑕᐅᓯᒪᔫᑉ 21 ᐊᕐᕌᒍᓄᑦ)?  

 ᖃᐅᔨᒪᑦᑎᐊᕋᑦᑕ, ᓂᕈᐊᖅᑕᐅᓇᓱᓲᖑᔪᑎᑐᑦ, ᐅᔭᕋᓐᓂᐊᕝᕕᓕᐅᕈᒪᔪᑦ ᐅᓄᖅᑐᒻᒪᕆᓐᓂᒃ ᐱᓂᐊᓐᓂᕋᓲᑦ 
ᑭᓯᐊᓂᓕ ᐃᓅᔪᑎᒍᑦ ᐅᑉᐱᕈᓱᓐᓂᖃᑦᑎᐊᓐᖏᓚᒍᑦ ᐱᓂᐊᓐᓂᕋᐅᑎᓂᒃ. ᖃᐅᔨᔪᒪᓪᓚᕆᑦᑐᒍᑦ 
ᖃᓄᐃᑦᑐᓂᒃ ᐊᐅᓚᔾᔭᐃᒐᔭᒻᒪᖔᔅᓯ ᐅᕝᕙᓘᓐᓃᑦ ᐱᒋᐊᕈᑕᐅᒐᔭᓐᓂᖏᑕ ᑯᕕᔪᖃᑳᓪᓚᒃᑯᓂ 
ᐅᕝᕙᓘᓐᓃᑦ ᐱᕐᕈᓗᐊᕿᔪᖃᑐᐊᕈᓂ.  

ᑭᒻᒥᕈᒻᒥᑦ ᑲᑎᒪᔾᔪᑎᕕᓃᑦ   

ᐅᓪᓗᖓ     ᐃᑲᕐᕋᐃᑦ 

ᐃᑉᐳ 17, 2011    1:30-5:00 ᐅᓐᓄᓴᒃᑯᑦ 

ᐃᑉᐳ 18, 2011    1:30-4:30 ᐅᓐᓄᓴᒃᑯᑦ, 6:30-8:30 ᐅᓐᓄᒃᑯᑦ 

ᐅᐸᒍᑎᔪᓕᒫᑦ ᑲᑎᒪᓂᒻᒧᑦ:  45 

ᐊᑐᓂᑦ ᑲᑎᒪᓂᒻᒧᑦ ᐅᐸᒍᑎᔪᑦ: ᐅᓄᓛᑦ: 22, ᐅᓄᓐᖏᓛᑦ: 9  

 

ᐅᖃᐅᓯᔅᓴᑦ, ᐃᓱᒫᓗᒍᑏᑦ ᐊᐱᖅᑯᑏᓪᓗ: 

 

 ᑖᓐᓇ ᐊᑐᖅᑕᐅᓂᖓ ᐅᒥᐊᔾᔪᐊᓄᑦ ᐃᒃᐱᑭᑦᑐᔾᔪᐊᖅᑎᒍᑦ ᐊᕐᕌᒍᓕᒫᒃᑰᓐᓂᐊᖅᑑᖅ? 

 ᐊᑦᑐᐃᓂᕆᓂᐊᖅᑕᖓ ᐅᔭᕋᓐᓂᐊᕝᕕᔅᓴᐅᑉ ᐱᓗᐊᖅᑐᒥᒃ ᐳᐃᔨᓄᑦ ᐊᐃᕕᓐᓄᑦ, ᓇᑦᑎᓐᓄᑦ ᕿᓚᓗᒐᓄᓪᓗ. 
ᑕᑯᔪᒪᔪᖓ ᐃᓄᓐᓂᒃ ᖃᐅᔨᓴᖅᑎᔅᓴᐅᔪᓂᒃ ᓄᓇᓕᓐᓂᑦ ᐱᓕᕆᑎᑕᐅᕙᓪᓗᑎᒃ. ᐃᓄᐃᑦ ᐅᒥᐊᔾᔪᐊᓃᖁᔭᕗᑦ 
ᖃᐅᔨᓴᓐᓂᐊᒻᒪᑕ ᐳᐃᔨᓂᒃ ᐅᒥᐊᔾᔪᐊᑦ ᐱᓕᕆᐊᖃᖅᑎᓪᓗᒋᑦ ᐃᓱᒫᓗᒐᓚᑦᑑᒻᒪᑕ ᐃᓄᐃᑦ ᕿᒫᑎᑕᐅᓂᖏᓄᑦ 
ᐳᐃᔩᑦ ᐅᒥᐊᔾᔪᐊᑦ ᓂᐱᐋᓗᖏᓐᓄᑦ.  

 ᑲᒪᒋᒐᑦᑎᒍᑦ ᑖᓐᓇ ᐅᒥᐊᔾᔪᐊᑦ ᐊᖅᑯᑎᔅᓴᖓ ᐃᒃᐱᑭᑦᑐᔾᔪᐊᒧᑦ ᑐᑭᓕᐊᖓᖏᓐᓂᖓᓂᒃ ᑭᓯᐊᓂ ᓴᖑᐃᖅᖢᓂ 
ᐅᐃᕝᕙᐃᖅᑰᔨᓪᓗᓂ. ᐅᒥᐊᔾᔪᐊᓂᒃ ᐊᖅᑯᓵᖅᑐᖃᖃᑦᑕᒻᒪᑦ ᕿᑭᖅᑖᓘᑉ ᓄᓇᕕᐅᓪᓗ ᐃᑭᕋᓴᖓᒍᑦ 
ᖃᐅᔨᑎᑕᐅᔪᒪᔪᒍᑦ ᖃᓄᐃᒻᒪᑦ ᑖᓐᓇ ᐊᑐᖅᑕᐅᔪᒪᔪᖅ ᐅᖓᓯᓐᓂᖅᓴᐅᖏᒻᒪᖓᑦ ᓄᓇᑦᑎᓐᓂ.  

 ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐅᖃᐅᓯᖃᓐᓂᑰᔪᑦ ᑐᓴᕋᓱᐊᓚᐅᓐᓂᒻᒥᓂᒃ ᑭᓐᖓᒥᐅᑕᓂᒃ ᑭᒻᒥᕈᒻᒥᐅᑕᓂᓪᓗ 
ᓂᕈᐊᓚᐅᖏᓐᓂᒻᒥᓂᒃ ᐅᒥᐊᔾᔪᐊᑉ ᐊᖅᑯᑎᔅᓴᖓᓄᑦ ᑭᓯᐊᓂ ᑕᒪᓐᓇ ᓱᓕᓐᖏᓚᖅ ᐅᖃᐅᔾᔭᐅᓂᑯᑦ ᑖᒃᑯᐊ 
ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐊᖅᑯᑎᒋᔪᒪᔭᖓᑦ ᐅᖓᓯᓐᓂᖅᓴᐅᔭᕆᐊᓕᒃ ᐊᑦᑐᐃᖁᓇᒍᑦ ᐳᐃᔨᑦ 
ᐊᐅᓚᓂᕆᔭᖏᓐᓂᒃ.  

 ᓄᓇᕘᒥ ᐊᕙᑎᓕᕆᓂᒻᒧᑦ ᑲᑎᒪᔨᖏᑦ ᑐᓴᖅᑎᑦᑎᓇᓱᐊᖅᐹᑦ ᑭᒃᑯᓕᒫᓂᒃ ᐅᕝᕙᓘᓐᓃᑦ ᐊᕝᕗᕋᓱᑉᐸᑦ 
ᐃᓱᒫᓗᒍᑎᒋᔭᐅᔪᓂᒃ ᐃᓐᓄᓂᑦ ᖃᓄᓪᓗ ᐱᐅᓯᕚᓪᓕᕈᑎᔅᓴᖏᓐᓄᑦ ᐅᔭᕋᓐᓂᐊᕝᕕᓕᐊᕋᔭᐅᔪᒪᔪᒨᑦ?  

 ᐃᓱᒫᓘᑎᖃᖅᑐᒍᑦ ᐳᐃᔨᑦ ᒥᔅᓵᓄᑦ. ᖃᐅᔨᒪᒐᑦᑎᒍᑦ ᐊᖅᑯᓵᖃᑦᑕᓐᓂᐊᒻᒪᑕ ᐅᒥᐊᔾᔪᐊᑦ ᐊᖅᑯᑎᖏᒍᑦ. 
ᑐᓴᖅᑎᑕᐅᔪᒪᔪᒍᑦ ᐅᓪᓗᖁᑎᒋᒐᔭᖅᑕᖏᓐᓂᒃ ᐅᒥᐊᔾᔪᐊᑦ ᐊᖅᑯᓵᓐᓂᖏᓐᓂᒃ ᓴᐳᒻᒥᔭᐅᖁᓪᓗᑎᒍᓪᓗ 
ᐳᐃᔨᖁᑎᕗᑦ. ᐅᒥᐊᔾᔪᐊᑦ ᓂᐱᖏᑦ ᕿᒫᑎᑦᑎᑐᐃᓐᓇᕆᐊᓖᑦ ᐳᐃᔨᓂᒃ ᐅᐸᒍᑎᔪᓐᓇᐃᓕᓗᑎᒃ ᑕᕆᐅᑦᑎᓄᑦ. 
ᑖᒃᑯᐊ ᐳᐃᔩᑦ ᓂᕿᓪᓗᐊᑕᕆᒐᑦᑎᒍᑦ. ᖃᐅᔨᒪᓐᖏᓚᒍᑦ ᐳᐃᔩᑦ ᐊᓯᐅᓂᐊᒻᒪᖔᖏᑕ ᐅᒥᐊᔾᔪᐊᑦ 
ᐊᖅᑯᓵᖅᑎᓪᓗᒋᑦ ᑖᓐᓇᓗ ᐃᓱᒪᒋᖃᓯᐅᑎᖁᔭᕋ ᕿᒥᕐᕈᔭᐅᓪᓚᕆᓕᕈᑎᒃ.  

 ᑖᒃᑯᐊ ᐱᒋᐊᖅᑎᑦᑎᓚᐅᖅᑐᑦ ᑲᒻᐸᓂᐅᓚᐅᖅᑐᑦ ᓂᐅᕐᕈᑕᐅᓯᒪᓕᒻᒪᑖ ᑕᐃᒪᐃᒃᑯᓂᓗ, ᑭᓇᒃᑰᓕᖅᐸᑦ 
ᓇᖕᒥᓂᖅᑲᖅᑎᐅᓕᖅᑐᑦ ᑖᔅᓱᒥᖓ?  

 ᖃᐅᔨᑎᑕᐅᔪᒪᔪᒍᑦ ᖃᓄᓪᓕᑭᐊᖅ ᑖᒃᑯᐊ ᐅᔭᕋᓐᓂᐊᕝᕕᓕᐅᕈᒪᔫᑉ ᓂᐱᖅᑯᖅᑐᓂᐊᓗᖏᑦ ᑲᒪᒋᓂᐊᒻᒪᖔᒋᑦ 
ᐅᒥᐊᔾᔪᐊᑦ ᓴᖅᑭᑕᖏᑦ ᑕᕆᐅᑉ ᐃᒪᖏᓐᓄᑦ.  

ᐊᔾᔨᓐᖑᐊᖅ 5: ᑭᒃᑯᓕᒫᓄᑦ ᑲᑎᒪᕕᔾᔪᐊᓐᓂᖅ ᓄᓇᓕᖓᓂ ᑭᒻᒥᕉᑉ 

 ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐅᐸᒍᑎᓯᒪᔪᑦ ᒪᕐᕈᐊᖅᑎᖅ ᐅᕝᕙᓘᓐᓃᑦ ᐱᖓᓱᐃᖅᓱᖅᖢᑎᒃ ᐊᒻᒪᑦᑕᖅ 
ᑕᑉᐱᓐᓇ ᐅᔭᕋᓐᓂᐊᕝᕕᔅᓴᐅᔪᖅ ᐅᐸᔅᓯᒪᓪᓗᒍ. ᐅᖃᖅᓯᒪᔪᓯ ᑖᒃᑯᐊ ᐃᓄᐃᑦ ᐃᓱᒫᓘᑎᒋᔭᖏᑦ 
ᑲᒪᒋᔭᐅᓯᒪᓂᖏᓐᓂᒃ ᐸᓐᓇᐃᕙᓪᓕᐊᑎᓪᓗᒋᑦ ᐋᖅᑭᔅᓯᒪᓂᔅᓴᖓᓄᑦ ᐅᔭᕋᓐᓂᐊᕝᕕᔅᓴᐅᑉ ᑭᓯᐊᓂᓕ 
ᑕᑯᓐᖏᑦᑎᐊᕋᒪ ᐃᓱᒫᓘᑎᕕᓂᑦᑎᓐᓂᒃ ᑲᒪᒋᔭᐅᓯᒪᔪᓂᒃ ᐃᓗᐊᒍᑦ ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᑕ. 
ᒫᓐᓇᐅᔪᖅ, ᒪᕐᕉᒻᒪᑎᒃ ᑲᒻᐸᓂᐅᔫᒃ ᓇᒻᒥᓂᖃᖅᑎᐅᓕᖅᑑᒃ ᑖᔅᓱᒥᖓ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᓐᓂᑦ 
ᐅᖃᖅᓯᒪᔫᒐᓗᐊᑦ ᑲᒪᒋᔭᐅᔾᔪᑎᖏᓐᓂᒃ ᐊᑐᐃᓐᓇᖃᓐᓂᐊᖅᑐᑦ ᐱᕐᕈᓗᐊᕿᔪᖃᓐᓂᕈᓂ. ᑐᓴᖅᓯᒪᔪᒍᑦ 
ᐊᖏᔪᒻᒪᕆᓐᓂᒃ ᐅᒥᐊᔾᔪᐊᓂᒃ ᐊᑐᓐᓂᐊᓐᓂᖏᓐᓂᒃ ᖃᐅᔨᒪᔪᐃᓐᓇᐅᔪᒍᑦ ᕿᓯᐊᓂ ᓱᕋᖅᑐᐃᓐᓇᐅᕙᒻᒪᑕ. 
ᓄᓇᒦᓐᖔᖅᑐᓂᒃ ᑐᓐᖓᕕᖃᕋᑦᑕ ᐆᒪᔪᖏᓄᓪᓗ ᐊᓐᓇᐅᒪᓪᓗᑕ. ᖃᐅᔨᒪᓐᖏᓚᖓ ᓂᔾᔪᑏᑦ 
ᕿᒪᕉᑎᓂᐊᒻᒪᖔᖏᑕ ᐊᓯᐅᕕᓐᓂᐊᒻᒪᖔᖏᑕᓘᓐᓃᑦ ᑭᓯᐊᓂ ᐱᕚᓪᓕᕈᑎᔅᓴᓂᒃ ᐱᖃᑕᐅᔪᒪᔪᒍᑦ ᑕᐃᒪᒃᑯᓂ. 
ᕿᑭᖅᑕᓂᒃᑯᑦ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᖏᓪᓗ ᐊᖏᖃᑎᒌᒋᐊᖃᖅᑐᑦ ᐃᓅᓯᕗᑦ ᐊᑦᑐᖅᑕᐅᓂᐊᑐᐊᕈᓂ.  

 ᑕᒪᐃᓐᓂᒃ ᖃᐅᔨᓴᐃᓂᕆᔭᐅᔪᑦ ᓇᓗᓇᐃᖅᓯᓯᒪᓂᕋᕋᔅᓯᐅᒃ ᐊᑦᑐᐃᓐᓂᖏᑦ ᒥᑭᑦᑑᓂᐊᓐᓂᖏᓐᓂᒃ. 
ᖃᓄᐋᓗᓪᓕ ᑖᔅᓱᒧᖓ ᑎᑭᐅᑎᓐᓂᒻᒪᑕ ᐊᑦᑐᐃᔾᔮᖏᓐᓂᕋᐃᓂᒻᒧᑦ ᓱᓕ ᐅᓪᓗᒥᒧᑦ 
ᐅᒥᐊᔾᔪᐊᖅᑕᖃᓚᐅᖅᑎᓐᓇᒍ? ᐃᑉᐱᒋᔭᑦᑎᒍᑦ ᑖᓐᓇ ᐊᖅᑯᑎᒋᔪᒪᔭᐅᔪᖅ ᓱᓕ ᖃᓂᓗᐊᒻᒪᑦ ᓄᓇᒧᑦ. 
ᐊᒻᒪᑦᑕᐅᖅ ᑖᒃᑯᐊ ᐅᒥᐊᔾᔪᐊᑦ ᐃᒃᑕᖅᑯᑎᖏᑦ ᐃᒦᑦ ᓴᓗᒻᒪᖅᓴᖅᑕᐅᔭᕆᐊᓖᑦ ᑕᕆᐅᔾᔪᐊᑉ ᐊᑭᖓᓃᓐᖓᖅᑐᑦ 
ᑯᕕᔭᐅᓚᐅᓐᖏᑎᓪᓗᒋᑦ ᐆᒪᔪᓂᒃ ᐋᓪᓚᓂᒃ ᓴᖅᑭᑦᑐᖃᖁᓇᒍ.  

ᐃᖃᓗᓐᓂᑦ ᑲᑎᒪᔾᔪᑎᕕᓃᑦ   

ᐅᓪᓗᖓ     ᐃᑲᕐᕋᐃᑦ 

ᐃᑉᐳ 19, 2011    1:30-5:00 ᐅᓐᓄᓴᒃᑯᑦ  

ᐃᑉᐳ 20, 2011    1:30-5:00 ᐅᓐᓄᓴᒃᑯᑦ 

ᐅᐸᒍᑎᔪᓕᒫᑦ ᑲᑎᒪᓂᒻᒧᑦ:  24 

ᐊᑐᓂᑦ ᑲᑎᒪᓂᒻᒧᑦ ᐅᐸᒍᑎᔪᑦ: ᐅᓄᓛᑦ: 16, ᐅᓄᓐᖏᓛᑦ: 8   

 

ᐅᖃᐅᓯᔅᓴᑦ, ᐃᓱᒫᓗᒍᑏᑦ ᐊᐱᖅᑯᑏᓪᓗ: 

 

 ᑖᒃᑯᐊ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᑕ ᐃᓗᑦᑑᔪᓂᒃ ᑕᑯᓇᒋᐊᓕᒃ 
ᐱᓪᓗᒍ ᑖᓐᓇ ᐅᔭᕋᓐᓂᐊᕕᔅᓴᓕᐊᖑᔪᒪᔪᖅ ᐊᑦᑐᐃᓂᐊᒻᒪᑦ ᐱᖁᑎᓂᒃ, ᐱᔨᑦᑎᐅᑎᓂᒃ ᐃᖅᑲᓇᐃᔮᓂᓪᓗ. 
ᐊᖏᖃᑎᖃᓐᖏᓚᖓ ᓇᓚᐅᑦᑕᐃᓂᒻᒥᒃ ᐃᖅᑲᓇᐃᔮᓂᒃ ᓴᖅᑭᑎᕆᓂᖅ ᓇᓪᓕᖅᓯᓯᒪᓂᖓᓂᒃ ᐃᓅᑉ 
ᐃᓅᓯᖃᑦᑎᐊᓐᓂᖓᓐᓂᒃ ᐃᓱᒪᑭᓴᐅᑎᓗᐊᖑᒻᒪᑦ. ᐅᔾᔨᕆᔭᐅᔭᕆᐊᖃᒻᒪᑦ ᑭᓇᑐᐃᓐᓇᖅ ᐃᖅᑲᓇᐃᔭᖅᑐᖅ 
ᐅᔭᕋᓐᓂᐊᕝᕕᒻᒥᑦ ᕿᒪᐃᓯᒪᕙᒻᒪᑦ, ᐃᓚᖏᓪᓗ ᐊᔅᓱᕈᓕᖅᐸᒃᖢᑎᒃ ᕿᒪᑦᑕᐅᓯᒪᓂᒻᒥᓄᑦ ᐊᐃᑉᐸᖏᑦ 
ᐅᔭᕋᓐᓂᐊᕝᕕᒻᒥᑦ ᐃᖅᑲᓇᐃᔭᖅᑎᓪᓗᒋᑦ. ᑕᐃᒪᐃᓐᓂᖓᓄᑦ ᐅᖃᕈᒪᔪᒍᑦ ᑕᒪᒃᑯᐊ ᐱᖁᑎᔾᔪᐊᑦ ᓲᓪᓗ 
ᐊᔫᖅᑭᑦᑐᓄᑦ ᒪᒥᓴᕝᕖᑦ ᐃᑲᔪᖅᓱᖅᑕᐅᔭᕆᐊᓖᑦ ᐃᓕᔅᓯᓐᓄᑦ ᓄᓇᓕᑦᑎᓐᓂ. ᐊᑑᑎᖃᓪᓚᕆᒃᑲᔭᖅᑐᖅ ᐃᓚᒌᑦ 
ᑕᑯᖃᑦᑕᐅᑎᔪᓐᓇᓪᓗᑎᒃ ᐅᖄᓚᓗᑎᒃ ᐃᖅᑲᓇᐃᔭᖅᑎᖏᓐᓂᒃ ᐅᔭᕋᓐᓂᐊᕝᕕᖓᓐᓃᑎᓪᓗᒋᑦ. ᐱᑕᖃᓕᒻᒪᑦ 
ᑕᒪᒃᑯᓂᖓ ᐊᑐᕋᔅᓴᐅᔪᓂᒃ. ᐃᑲᔪᐃᒐᔭᕆᕗᖅ ᐃᖅᑲᓇᐃᔭᖅᑎᖓ ᑕᑯᖃᑦᑕᐃᓐᓇᕈᓂ ᖁᕕᐊᓱᓐᓂᖅᓴᐅᓗᓂ 
ᑕᒪᐃᓐᓄᑦ ᐱᐅᒐᔭᖅᑐᖅ ᐃᖅᑲᓇᐃᔭᖅᑎᖏᓄᑦ ᐅᔭᕋᓐᓂᐊᕋᓱᐊᖅᑐᒧᓪᓗ. ᖄᒃᑲᓐᓂᐊᒍᑦ, ᓄᓘᔮᓐᓂᑦ 
ᓴᕕᕋᔭᔅᓴᓕᕆᔨᒃᑯᑦ ᐊᑐᐃᓐᓇᐅᑎᑦᑎᔭᕆᐊᓖᑦ ᐃᓚᒋᓂᒃ ᑮᓇᐅᔭᒥᒃ ᐊᐅᓚᑦᑎᔾᔪᑎᔅᓴᓄᑦ ᑲᒪᒋᔪᓐᓇᖁᓪᓗᒋᑦ 
ᐊᖏᔪᒥᒃ ᑮᓇᐅᔭᖅᑖᖃᑦᑕᓕᓐᓂᖏᑦ ᐃᖅᑲᓇᐃᔭᓐᓂᖏᓐᓄᑦ.  

 ᐃᖃᓗᐃᑦ ᓲᖃᐃᒻᒪ ᐊᖅᑯᓵᒐᐅᒻᒪᑦ ᐅᔭᕋᓐᓂᐊᕝᕕᓕᐊᖅᑐᓄᑦ, ᐊᑐᐊᒐᓂᒃ ᓴᓇᔭᐅᖁᔨᔪᒍᑦ ᑲᒪᓂᐅᔪᓄᑦ 
ᐅᔭᕋᓐᓂᐊᖅᑎᑦ ᐊᖅᑯᓵᖅᑐᑦ ᑲᒪᒋᔭᐅᓂᖏᓐᓄᑦ ᐱᐅᒌᖃᑦᑕᐅᑎᖏᓐᓂᒻᒧᑦ ᓴᖅᑮᖁᓇᒋᑦ. ᐱᔅᓇᓯᕗᑦ 
ᓯᕗᓂᐊᒍᑦ ᐸᓐᓇᐃᓯᒪᖁᔨᔪᑦ ᖃᓄᐃᑦᑐᓂᓪᓗ ᐱᔭᕆᐊᖃᒻᒪᖔᖏᑕ ᓄᓘᔮᑉ ᓴᕕᕋᔭᔅᓴᓕᕆᔨᒃᑯᖏᑦ 
ᐸᓐᓇᐃᔪᓐᓇᖁᓪᓗᑕ ᑳᓐᑐᕌᔅᓴᓕᐊᓄᑦ ᒪᑐᐃᕈᑎᔪᓄᑦ.  

 ᐊᓯᖏᑦ IIBA-ᖑᔪᑦ ᐊᔅᓱᕈᐊᖃᖃᑦᑕᒻᒪᑕ ᐱᒋᐊᓕᓵᖅᑐᓂᒃ ᓯᓚᑦᑐᖅᓴᐅᑎᓄᓪᓗ ᐃᓕᓴᐅᑎᓄᑦ ᑖᒃᑯᐊᑐᐊᖅ 
ᓯᓚᑦᑐᖅᓴᕝᕖᑦ ᐃᓕᓴᐅᑎᖏᒍᑑᓐᖏᑦᑐᖅ. ᑖᓐᓇ ᐅᓪᓗᒥᐅᔪᖅ IIBA ᐃᓚᓕᐅᔾᔨᓯᒪᖁᔭᕗᑦ ᓴᓇᔪᓕᕆᔨᓄᑦ 
ᐱᓕᒻᒪᔅᓴᐅᑎᑐᐃᓐᓇᖅᑎᒎᖏᑦᑐᖅ ᑭᓯᐊᓂᑦᑕᐅᖅ ᐃᓕᓴᕈᑎᖏᓄᑦ ᐃᖅᑲᓇᐃᔭᕈᓐᓇᐅᑎᓄᑦ. 

 ᐃᓱᒫᓘᑎᖃᓪᓚᕆᑦᑐᑦ ᑕᒪᒃᑯᓂᖓ ᓴᖅᑭᑐᐃᓐᓇᕆᐊᓕᓐᓂᑦ ᐊᑦᑐᐃᔪᓐᓇᖅᑐᓂᒃ ᐅᔭᕋᓐᓂᐊᖅᑐᒧᑦ ᐱᓯᒪᒋᐊᒥ 
ᐃᖅᑲᓇᐃᔭᖅᑎᑦᑎᓐᓂᒃ ᓄᓇᓕᖅᐸᐅᔭᖓᓂᑦ ᐃᖃᓗᐃᑦ ᐊᓯᖏᓂᓪᓗ ᓄᓇᓕᐅᔪᓂᒃ, ᐱᓗᐊᖅᑐᒥᒃ ᑕᒪᒃᑯᐊ 
ᐅᖁᒪᐃᑦᑐᒥᒃ ᐊᖁᑎᖁᑎᕗᑦ. ᑕᐃᒪᐃᓐᓂᑯᐊᓄᑦ, ᑲᒪᒋᔭᐅᓂᔅᓴᖏᓐᓄᑦ ᐃᓕᓴᕈᑎᓂᒃ ᓄᓇᓕᓐᓃᑦᑐᓄᑦ 
ᑐᕌᖓᔪᓂᒃ ᐱᓕᕆᔭᕆᐊᖃᖅᐳᒍᑦ ᐱᓗᐊᖅᑐᒥᓪᓗ ᐱᓯᒪᑦᑏᓐᓇᕈᑎᔅᓴᓂᒃ. ᐊᒻᒪᓗᑦᑕᐅᖅ, ᓄᓇᓕᓐᓂᑦ 
ᑲᑎᒪᔨᕋᓛᒥᒃ ᓄᓇᓕᓐᓂᐅᒥᐅᑕᓂᒃ ᓴᖅᑮᔭᕆᐊᓖᑦ ᑭᒃᑯᓕᒫᑦ ᐱᔪᒪᓂᖃᓕᖁᒍᑦᑎᒍᑦ ᐅᔭᕋᓐᓂᐊᕝᕕᔅᓴᒥᒃ.  

 ᐃᓱᒪᒋᓪᓗᒍ ᑖᓐᓇ ᐊᒃᑎᒋᓂᖓ ᐅᔭᕋᓐᓂᐊᕈᒪᔭᖓᑦ ᑖᓐᓇᓗ ᐊᖏᔪᒻᒪᕆᐋᓗᒃ ᑮᓇᐅᔭᖅ ᑎᑭᐅᑎᔪᔅᓴᖅ 
ᓄᓇᓕᓐᓄᑦ ᓂᕆᐅᒋᔭᐅᔪᖅ ᑖᓐᓇ ᐊᖏᓗᐋᒧᑦ ᓱᕋᐃᔪᓐᓇᑐᐃᓐᓇᕆᐊᓕᒃ ᐃᓅᖃᑎᒌᑦᑐᑦ ᐋᖅᑭᔅᓯᒪᔭᖏᓐᓂᒃ 
ᓄᓇᓕᐅᔪᓂᒃ ᕿᑭᖅᑖᓗᒻᒥᑦ.  

 ᑕᒪᓐᓇ ᐅᔭᕋᓐᓂᐊᖅᑐᓂᒃ ᐅᔾᔨᖅᓴᐃᓂᖓ ᐃᓚᖃᖅᐹᑦ ᑕᒪᐃᓐᓄᒃ ᐊᕙᑎᒥᒃ ᐃᓅᖃᑎᒌᓪᓗ-
ᑮᓇᐅᔭᓕᐅᕈᓯᖏᑕ ᐊᑦᑐᐃᓂᕆᓂᐊᖅᑕᖓᓐᓅᑦ?  

 ᖃᓄᖅᑐᖅ ᐅᐃᒍᔪᓐᓇᓚᐅᓪᓚᕗᑦ ᐃᓐᓇᑐᖃᑦᑕ ᐃᓚᐅᓂᖏᑦ ᑮᓇᐅᔭᓕᐅᕋᓱᐊᖅᑎᓪᓗᑕ ᖁᑦᑎᑦᑐᒥᑦ 
ᐊᒻᒪᓗᑦᑕᐅᖅ ᕿᒥᕐᕈᔭᐅᓂᖏᓐᓄᑦ ᐊᑦᑐᐃᓂᐊᓐᓂᕆᔭᖏᑕ ᐊᑐᖅᑕᐅᔪᒪᔫᑉ ᐅᔭᕋᓐᓂᐊᕈᒪᓂᖏᑦ ᐱᓗᐊᖅᑐᒥᒃ 
ᐃᓅᖃᑎᒌᓐᓂᖏᓄᑦ ᐊᔅᓱᕈᕈᑕᐅᓕᕈᑎᓄᑦ ᓇᓗᓇᐃᒃᑯᑕᖏᑦ ᑲᒪᒋᖃᓯᐅᑎᓗᒌᑦ?  

 ᐱᕕᑕᖃᖅᐹ ᓄᑖᒥᒃ ᓄᓇᓕᔅᓴᒥᒃ ᓴᖅᑮᔪᖃᑐᐃᓐᓇᕆᐊᖃᕋᔭᓐᓂᖓᓐᓂᒃ ᐱᓪᓗᒍ ᐅᔭᕋᓐᓂᐊᕝᕕᒃ 
ᓴᓇᔭᐅᓯᒪᓕᕈᓂ ᐃᖏᕐᕋᑦᑎᐊᖁᓪᓗᒍ?   

 ᐱᑕᖃᓪᓚᑦᑖᕆᐊᓕᒃ ᓄᓇᓕᓐᓃᑦᑐᑦ ᐃᓄᖁᑎᖏᑦ ᐱᓕᒻᒪᔅᓴᕙᒌᖅᑕᐅᓗᑎᒃ ᐱᔭᕇᖅᓯᒪᓕᓪᓗᑎᒃ ᐃᖅᑲᓇᐃᔮᑦ 
ᓴᖅᑭᒃᑯᑎᒃ ᐊᑐᐃᓐᓇᐅᓯᑲᐅᑎᒋᔪᓐᓇᖁᓪᓗᒋᑦ.  

 ᐃᓕᖅᑯᓯᖃᓐᓂᖏᑕ ᐊᔾᔨᒌᖏᑦᑐᒥᒃ ᑐᑭᓯᒋᐊᕈᑎᔅᓴᓂᒃ ᐊᑐᖃᑦᑕᕆᐊᖃᓐᓂᐊᖅᐳᑦ ᐅᔭᕋᓐᓂᐊᕝᕕᒃ 
ᒪᑭᑕᐅᑐᐊᕈᓂ ᐃᖅᑲᓇᐃᔭᖅᑎᖏᑦ ᐅᑭᐅᖅᑕᖅᑐᒥᐅᑕᐅᓐᖏᑦᑐᑦ ᖃᐅᔨᒪᖁᓪᓗᒋᑦ ᐊᑑᑎᓛᓂᒃ ᓄᓇᓖᑦ 
ᐊᕙᑎᖓᓃᑦᑐᑦ ᑐᑭᓯᐅᒪᔾᔪᑎᖏᓐᓂᒃ ᓱᕋᒋᐊᓪᓗᒋᓪᓗ ᖃᓪᓗᓈᑦ ᑕᒪᐃᓐᓅᖓᓂᕋᐃᔾᔪᑎᒋᕙᑦᑕᖏᑦ ᐃᓄᓐᓂᒃ.  

 ᑖᒃᑯᐊ ᓄᓇᕘᒥ ᐊᕙᑎᓕᕆᓂᒻᒧᑦ ᑲᑎᒪᔨᖏᑦ, ᑭᖑᓂᐊᒍᑦ ᑐᓐᓂᕆᔭᐅᓚᐅᓐᓂᖓᑕ ᐱᔪᓐᓇᐅᑎᒥᒃ 
ᑲᔪᓯᔪᓐᓇᓐᓂᖓᓐᓄᑦ ᖃᐅᔨᓴᐃᔭᕆᐊᖃᓕᕈᑎᒃ, ᕿᒥᕐᕈᖃᓯᐅᑎᔭᕆᐊᖃᕋᔭᖅᑐᑦ ᑲᔪᓯᑦᑎᐊᓐᓂᖏᑕ ᐃᓄᐃᑦ 
ᐃᖅᑲᓇᐃᔭᖅᑎᒋᔭᖏᑦ ᐱᔾᔪᑕᐅᔪᓪᓗ ᖃᓄᐃᑦᑑᓂᖏᓄᓪᓗ ᐃᓄᐃᑦ ᐃᖅᑲᓇᐃᔭᖅᑎᖏᑦ 
ᐱᔭᕇᖅᓯᕙᖏᓐᓂᖏᑦ ᐱᓕᕆᕝᕕᔅᓴᕆᔭᕋᓗᐊᖏᓐᓂᒃ ᐊᖏᕋᖅᓵᓕᓪᓗᑎᒃ. ᐊᑑᑎᖃᓐᓂᖅᐹᖑᕗᖅ 
ᐅᔭᕋᓐᓂᐊᕝᕕᒃ ᑐᓐᖓᓇᑦᑎᐊᓪᓗᓂ ᐃᓄᓐᓄᑦ ᑐᕌᖓᓂᖃᓪᓗᓂᓗ. ᐅᔭᕋᓐᓂᐊᕝᕕᓕᐅᕈᒪᔫᑉ ᑐᑭᓯᓪᓗᐊᒻᒪᒍ 
ᐃᓄᐃᑦ ᐊᔪᖏᑦᑑᑎᒻᒪᕆᐅᒻᒪᑕ ᑕᒪᐃᓐᓂᒃ ᐊᖅᐸᓯᑦᑐᓃᑦᑐᓂᒃ ᐃᖅᑲᓇᐃᔮᖃᕈᒪᕙᖏᒻᒪᑕ.  

 ᐱᑕᖃᕆᐊᖃᕋᓱᒋᔭᕗᑦ ᐊᔾᔨᐅᓐᖏᑦᑐᒥᒃ ᓴᖅᑭᔮᖅᑎᑕᐅᔪᒥᒃ ᐱᓕᕆᐊᔅᓴᒥᒃ ᐱᕋᔭᑉᐸᑦᑐᓄᑦ ᒪᒃᑯᓗᐊᖅᑐᓄᑦ.  

ᑲᖏᖅᑐᒑᐱᒻᒥᑦ ᑲᑎᒪᔾᔪᑎᕕᓃᑦ   

ᐅᓪᓗᖓ     ᐃᑲᕐᕋᐃᑦ 

ᐃᑉᐳ 30, 2011    2:50-6:30 ᐅᓐᓄᓴᒃᑯᑦ  

ᐅᐸᒍᑎᔪᓕᒫᑦ ᑲᑎᒪᓂᒻᒧᑦ:  36 

ᐅᖃᐅᓯᔅᓴᑦ, ᐃᓱᒫᓗᒍᑏᑦ ᐊᐱᖅᑯᑏᓪᓗ: 

 ᑭᓇᒃᑯᑦ ᓇᒻᒥᓂᖃᖅᑎᐅᓕᖅᑲᑦ ᑖᔅᓱᒥᖓ ᐅᔭᕋᓐᓂᐊᕝᕕᔅᓴᐅᔪᒥᒃ? 

 ᖃᔅᓯᑲᓪᓚᐅᓕᒻᒪᑕ ᕿᓂᖅᓴᖅᑏᑦ ᓄᓇᕘᑉ ᐃᓗᐊᒍᑦ, ᑭᐋᓪᓕ ᑲᒪᒋᒻᒪᒋᑦ ᑕᒪᒃᑯᐊ ᐃᖏᕐᕋᓂᕆᔭᖏᑦ?  

 ᖃᓄᐃᒻᒪᓕ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᕿᓂᖅᓴᖅᑎᑕᐅᕙᑦ ᐊᖏᖅᑕᐅᓯᒪᑎᓐᓇᒋᑦ ᐅᔭᕋᓐᓂᐊᕈᑎᒧᑦ 
ᓚᐃᓴᓐᓯᐅᔪᒧᑦ?  

 ᕿᑭᖅᑕᓂᒃᑯᓪᓕᓇᐆᒃ ᐊᐅᓚᔫᓕᖅᑎᓪᓗᒍ ᑕᒪᓐᓇ, ᑲᒪᒋᔭᖃᓐᖏᒻᒪᑖ ᑖᒃᑯᓂᖓ ᐋᔩᕋᕈᑎᐅᔪᓂᒃ IIBA-ᒥᒃ 
ᐃᓄᓐᓄᑦ ᐱᕚᓪᓕᕈᑎᔅᓴᖏᓐᓂᒃ?  

 ᒪᑯᐊᑐᖅ ᓄᓇᕘᒥᑦ ᐊᑎᖃᖃᑕᐅᔪᑦ ᓴᐳᒻᒥᔭᐅᑦᑎᐊᓚᐅᓪᓗᑦ ᓴᓇᔪᓕᕆᔪᑦ ᐱᕐᕈᓗᐊᕿᔾᔪᓯᖏᓐᓄᑦ ᓱᕈᖁᓇᑕ.  

 

ᐊᔾᔨᓐᖑᐊᖅ 6: ᑭᒃᑯᓕᒫᓄᑦ ᑲᑎᒪᕕᔾᔪᐊᓐᓂᖅ ᓄᓇᓕᖓᓂ ᑲᖏᖅᑐᒑᐱᐅᑉ 

 ᑕᐃᒪᓕ ᐃᖅᑲᓇᐃᔭᖅᑎᐅᔪᒥᒃ ᐊᐳᓪᓚᑎᔪᖃᕈᓂ ᓇᓄᒻᒧᑦ ᑐᖁᓴᕆᐊᖃᓪᓗᒍ ᑭᓇ ᑲᒪᒋᔭᖃᓐᓂᐊᖅᐸ?  

 ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐅᖃᖃᑎᖃᒃᑲᓐᓂᕆᐊᓖᑦ ᐃᓄᓐᓄᑦ ᓇᒻᒥᓂᕆᔭᐅᔪᓄᑦ ᑲᒻᐸᓂᓐᓄᑦ 
ᐱᓗᐊᖅᑐᒥᒃ ᓴᖅᑭᑦᑐᒫᖅᑐᓄᑦ ᑳᓐᑐᕌᑎᒍᑦ ᒪᑐᐃᖅᓂᐊᖅᑐᓄᑦ. 

 ᑕᒪᒃᑯᐊᓕᑭᐊᖅ ᓂᖏᖅᑕᐅᑎᐅᓂᐊᖅᑐᑦ?  

 ᐅᖃᐅᓯᐅᖃᐅᒻᒪᑕ ᐸᓐᓇᐅᑎᒐᓚᐃᑦ, ᐃᓚᖃᖃᓯᐅᑎᕚ ᐸᓐᓇᐅᑎᓂᒃ ᐃᓄᓐᓄᑦ ᓄᓇᓕᒋᔭᐅᔪᔅᓴᓅᑦ?  

 ᐅᓪᓗᒥᐅᔪᖅ ᑲᑎᒪᓂᖓ ᑕᑯᓪᓗᒍ ᓇᓪᓕᐊᖓᓃᓕᖅᐱᑕ ᑖᔅᓱᒪᐅᑉ ᕿᒥᕐᕈᐃᓂᐅᔫᑉ ᑲᒪᒋᔭᐅᓂᖓᒍᑦ?  

ᒥᑦᑎᒪᑕᓕᒻᒥᑦ ᑲᑎᒪᔾᔪᑎᕕᓃᑦ   

ᐅᓪᓗᖓ     ᐃᑲᕐᕋᐃᑦ 

ᒪᐃ 1, 2011    1:30-5:00 ᐅᓐᓄᓴᒃᑯᑦ 

ᒪᐃ 2, 2011                  2:30-5:30 ᐅᓐᓄᓴᒃᑯᑦ ᐊᒻᒪ 6:30-10:00 ᐅᓐᓄᒃᑯᑦ  

ᐅᐸᒍᑎᔪᓕᒫᑦ ᑲᑎᒪᓂᒻᒧᑦ:  102 

ᐊᑐᓂᑦ ᑲᑎᒪᓂᒻᒧᑦ ᐅᐸᒍᑎᔪᑦ: ᐅᓄᓛᑦ: 51, ᐅᓄᓐᖏᓛᑦ: 21   

ᐅᖃᐅᓯᔅᓴᑦ, ᐃᓱᒫᓗᒍᑏᑦ ᐊᐱᖅᑯᑏᓪᓗ: 

 ᓄᓇᓕᕗᑦ ᑮᓇᐅᔭᖅᑖᖅᑎᑕᐅᓚᐅᓐᖏᒻᒪᑕ ᐱᓕᕆᑎᑦᑎᑲᐃᓐᓇᐅᑎᓂᒃ ᖃᐅᔨᒪᔨᑕᐅᔪᓂᒃ ᕿᒥᕐᕈᓂᕗᑦ 
ᓈᒪᔪᓐᓇᖁᓪᓗᒍ ᖃᐅᔨᓴᐃᓂᑦᑎᒍᑦ ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖏᓐᓂᒃ, ᑭᓇᒃᑯᓐᓄᓪᓕ ᑮᓇᐅᔭᒥᒃ 
ᑐᔅᓯᕌᖃᕈᓐᓇᖅᐱᑕ ᐃᓚᐅᖃᑕᐅᔪᒪᓗᑕ ᑮᓇᐅᔭᖃᖅᑎᑕᐅᓲᓂᒃ ᕿᒥᕐᕈᐃᓂᖏᑕ ᐊᐅᓚᓂᒋᒍᑦ. 

 ᖃᓄᐃᑦᑑᔪᓂᒃ ᖃᐅᔨᓴᐃᓂᖃᓚᐅᒻᒪᑕ ᓂᔾᔪᑎᓂᒃ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᖃᓄᓪᓗ ᐃᓱᒪᓕᐊᖏᑦ 
ᐊᖅᑭᓐᓂᒻᒪᒋᑦ? ᐃᑲᔪᖅᑕᐅᔪᒪᔪᒍᑦ ᓄᓇᓕᓐᓄᑦ ᐱᒋᐊᕈᑎᔅᓴᐅᔪᓂᒃ ᐃᓚᖃᓪᓗᑎᒃ ᑮᓇᐅᔭᖃᕈᑏᑦ 
ᐊᖑᓇᓱᑦᑐᓕᕆᔨᒃᑯᓐᓂᒃ ᖃᐅᔨᓴᐅᔾᔪᑎᔅᓴᐅᔪᓂᒃ ᐃᒻᒥᒃᑰᖓᔪᓂᒃ.  

 ᑮᓇᐅᔭᑎᒍᑦ ᐊᓯᐅᔨᔾᔪᑎᓂᒃ ᐊᑭᓕᖅᑕᐅᔭᕆᐊᖃᖅᑐᒍᑦ ᐊᖑᓇᓱᑦᑐᓕᕆᔨᒃᑯᑦ ᐊᖏᔪᒥᒃ ᐊᑦᑐᖅᑕᐅᓂᐊᒻᒪᑕ 
ᐅᔭᕋᓐᓂᐊᕝᕕᔅᓴᓕᐊᖑᔪᒪᔪᒧᑦ. ᐊᑕᐅᓯᐊᓪᓗᑕ ᐃᑲᔪᖅᑕᐅᖃᑦᑕᖅᑐᒎᒐᓗᐊᖅ ᑲᔪᓰᓐᓇᖅᑐᒥᒃ ᐱᔭᕆᐊᖃᕋᑦᑕ 
ᐱᓇᔪᐃᓐᓇᓐᓂᐊᕈᑦᑕ. ᑐᒃᑐᑦᑐᒪᒍᒪ, ᐅᓪᓗᒥᐅᔪᖅ ᓴᓂᕋᔭᒻᒧᑦ ᑭᓯᐊᓂ ᑐᒃᑐᓕᐊᓪᓗᖓ.  

 ᐊᔪᓐᓇᖏᑦᑑᒐᓗᐊᖃᐃ ᐊᖑᓇᓱᑦᑐᓕᕆᔨᒃᑯᑦ ᕼᐋᒻᓚᒃᑯᓪᓗ ᑮᓇᐅᔭᖃᖅᑎᑕᐅᔪᓐᓇᖁᓪᓗᒋᑦ 
ᐃᓄᓕᕆᔨᑐᖃᒃᑯᓐᓂᑦ ᕿᒥᕐᕈᐃᑦᑎᐊᕈᓐᓇᖁᓪᓗᒋᑦ ᑖᔅᓱᒥᖓ ᒪᑉᐱᒐᖃᖅᑐᒥᒃ 5000-ᓂᒃ? 

 ᖃᓄᐃᒻᒪᓕᑭᐊᕐᖓᐃᑦ ᐱᕕᖃᑦᑎᐊᖅᑎᑕᐅᓚᐅᓐᖏᑉᐱᑕ ᕿᒥᕐᕈᐃᖁᔭᐅᓂᑦᑎᒍᑦ ᑖᔅᓱᒥᖓ ᓯᕗᓪᓕᖅᐹᖅ 
ᐊᕙᑎᒧᑦ ᐅᓂᒃᑳᓕᐊᖓᓂᒃ? 

 ᐃᓱᒫᓘᑎᖃᕋᑦᑕ ᐅᖃᐅᓯᐅᓂᖓᓄᑦ ᐊᑯᓂᐅᓂᔅᓴᕆᔭᖓᓐᓄᑦ ᐅᔭᕋᓐᓂᐊᕝᕕᔅᓴᐅᑉ ᖃᓄᓪᓗ ᑖᓐᓇ 
ᐊᑦᑐᐃᒐᔭᒻᒪᖔᑦ ᕿᒥᕐᕈᐃᓂᕆᔭᐅᓂᖓᓄᑦ. ᓇᓂᓯᓯᒪᓪᓗᑎᒃ ᓄᑖᓂᒃ ᓇᓂᓯᒃᑲᓐᓂᕈᑏᒃ ᐅᔭᕋᓐᓂᐊᕝᕕᒃ 
ᐊᐅᓚᔪᓐᓇᖅᓯᒃᑲᓐᓂᕋᔭᖅᐹ, ᐊᒻᒪᓗᑦᑕᐅᖅ ᑕᐃᒪᐃᒃᑯᓂ ᐃᒻᒪᖄ ᓄᓇᕘᒥ ᐊᕙᑎᓕᕆᓂᒻᒧᑦ ᑲᑎᒪᔨᖏᑕ 
ᕿᒥᕐᕈᐃᓂᖓ ᓯᕗᓕᐅᕆᓗᐊᕋᓱᒋᕙᕋ.  

 ᖁᕕᐊᓱᑉᐳᖓ ᑖᓐᓇ ᐅᓯᑲᖅᑕᐃᔪᒪᓂᕆᔭᖓ ᐃᒪᖏᒍᑦ ᒥᑦᑎᒪᑕᓕᐅᑉ ᐲᖅᑕᐅᓯᒪᓕᓐᓂᖓᓄᑦ. 

 ᑐᑭᓯᐅᒪᓂᓪᓗᑦᑐᖃᖅᑰᒻᒪᑦ ᐅᔭᕋᓐᓂᐊᕝᕕᔅᓴᓕᐊᖑᔪᒪᔪᒧᑦ ᓄᓘᔮᓐᓂᑦ. ᒥᑦᑎᒪᑕᓕᒻᒥᐅᑦ ᐅᓄᖅᑐᑦ 
ᐃᓱᒫᓗᒍᑎᖃᒻᒪᑕ ᐃᓚᑰᑦᑕᓐᓂᖏᓄᑦ ᖃᐅᔨᓴᕈᑕᐅᔪᕕᓃᑦ ᐃᓗᐊᒍᑦ ᑖᔅᓱᒪ ᓯᕗᓪᓕᖅᐹᖅ ᐊᕙᑎᒧᑦ 
ᐅᓂᒃᑳᓕᐊᖓᑕ. ᐅᓄᖅᑐᒻᒪᕇᑦ ᓇᓚᐅᑦᑖᖅᑕᐅᔪᑦ ᐊᑦᑐᐃᔾᔮᖏᓐᓂᖏᓂᒃ ᓂᔾᔪᑎᓂᒃ ᐱᓕᕆᐊᖏᒍᑦ 
ᐅᔭᕋᓐᓂᐊᕝᕕᐅᑉ ᓱᓕᖏᑦᑎᐊᖅᑐᑦ ᐅᓪᓗᒥ ᓂᔾᔪᑎᑦ ᐊᑦᑐᖅᑕᐅᓕᕇᖅᑐᑦ. ᓱᓕᖏᑦᑎᐊᖅᑐᑦ ᑖᓐᓇ 
ᐊᑦᑐᐃᔾᔮᖏᓐᓂᕋᐃᓂᓯ.  

 ᑎᑎᕋᖅᓯᒪᓂᐊᒍᑦ 8 ᐅᖃᓕᒫᒐᔾᔪᐊᑉ, ᐃᓚᑰᓂᖃᒻᒪᑕ ᑐᑭᓯᒋᐊᕈᑎᖏᒍᑦ. ᐅᖃᖅᓯᒪᒻᒪᑦ ᐊᑐᐃᓂᖃᔾᔮᖏᑦᑐᑦ 
ᓇᑦᑎᓐᓄᑦ ᐊᓯᖏᓄᓪᓗ ᑭᓯᐊᓂᓕ ᑐᑭᓯᒋᐊᕈᑎᔅᓴᒃᑲᓐᓂᓐᓂᒃ ᐱᔪᒪᔪᖓ ᐳᐃᔨᓄᑦ ᐊᑦᑐᐃᓃᑦ 
ᓴᖅᑭᑐᐃᓐᓇᕆᐊᓖᑦ. ᓇᑦᑏᑦ ᕿᓚᓗᒐᐃᓪᓗ ᖃᐅᔨᓴᖅᑕᐅᒃᑲᓐᓂᖁᔭᒃᑲ ᑐᑭᓯᐅᒪᔾᔪᑎᑦᑎᐊᕙᓐᓂ ᐱᖁᓪᓗᑕ. 

ᖄᒃᑲᓐᓂᐊᒍᑦ ᐱᕕᖃᒃᑲᓐᓂᕆᐊᓖᒃ ᑎᒥᖁᑎᕗᑦ ᑭᐅᓇᓱᐊᑦᑎᐊᓐᓂᐊᕈᑎᒃ ᓯᕗᓪᓕᖅᐹᖅ ᐊᕙᑎᒧᑦ 
ᐅᓂᒃᑳᓕᐊᖓᓄᑦ. 

 ᐃᓱᒪᒋᔭᒃᑯᓪᓕ ᓄᓇᓕᕗᑦ ᐱᕕᑭᓗᐊᖅᑐᒥᒃ ᑐᓐᓂᕆᔭᐅᓯᒪᓇᓱᒋᓪᓗᒋᑦ ᕿᒥᕐᕈᐃᔭᕆᐊᖓᓂᒃ ᓯᕗᓪᓕᖅᐹᖅ 
ᐊᕙᑎᒧᑦ ᐅᓂᒃᑳᓕᐊᖓᓐᓂᒃ. 

 ᖃᐅᔨᒪᒐᑦᑕ ᑕᒪᒃᑯᓂᖓ ᓴᖅᑭᑐᐃᓐᓇᕆᐊᓕᓐᓂᒃ ᐊᑦᑐᐃᓂᐅᔪᓂᒃ ᓴᕕᕋᔭᔅᓴᒥᒃ ᐅᓯᑲᖅᑕᐃᓕᕈᑎᒃ. 
ᐅᓯᑲᖅᑕᐅᑎᑦ ᑲᑕᒐᐃᑎᓪᓗᒋᑦ ᐳᔫᖅᑎᑦᑎᓲᖑᒻᒪᑕ ᑕᒪᒃᑯᐊᓗ ᑲᑕᒑᔪᓐᓇᖅᖢᑎᒃ ᐊᑯᓐᓂᓕᒫᖓᒍᑦ 
ᐅᔭᕋᓐᓂᐊᖅᑕᐅᓂᖓᓂᑦ ᐅᓯᔭᐅᓂᖓᓄᑦ ᑕᐅᕗᖓ ᐅᒥᐊᔾᔪᐊᒧᑦ ᐅᓯᑲᖅᑕᖅᑕᐅᓂᖓᓄᑦ ᑕᓰ ᑕᕆᐅᓪᓗ 
ᐊᑦᑐᖅᑕᐅᑐᐃᓐᓇᕆᐊᓖᑦ.  

 ᐅᖃᐅᓯᖃᓕᕌᖓᑦᑕ ᓄᓘᔮᑉ ᓴᕕᕋᔭᔅᓴᓕᕆᔨᖏᓐᓂᒃ, ᑕᒪᐃᓐᓂᒃ ᑕᑯᓇᑦᑎᐋᕆᐊᖃᖅᑐᒍᑦ ᐊᑦᑐᐃᓂᐅᔪᓂᒃ 
ᑕᑯᓯᒪᓕᕇᓐᓂᖏᓐᓄᑦ ᐃᓱᒪᓕᐅᕆᓯᒪᓕᒻᒪᑕ ᐃᓄᕗᑦ ᕿᓐᖑᐊᑕ ᐆᒪᔪᖏᑕ ᐊᔾᔨᒌᖏᓐᓂᖓ 
ᐊᑦᑐᖅᑕᐅᓂᐊᓐᓂᖓᓐᓂᒃ. ᕿᒥᕐᕈᔭᕆᐊᖃᓕᖅᑐᒍᑦ ᐊᑐᒐᔅᓴᓕᐊᓂᒃ ᐸᓐᓇᐅᑎᓂᒃ ᓂᔾᔪᑎᕗᑦ ᓴᐳᒻᒥᖁᓪᓗᒋᑦ. 
ᐸᓯᒋᔭᐅᒻᒪᑕ ᓯᕗᓂᐊᒍᑦ ᐃᓕᔭᐅᓂᑰᔪᑦ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᖏᓐᓄᑦ ᑕᕆᐅᖓᓂᑦ 
ᓂᐱᖃᓚᐅᕋᓱᒋᓪᓗᑎᒍᑦ ᕿᒫᑎᑕᐅᓪᓗᑎᒃ ᐳᐃᔨᖏᑦ ᕿᓐᖑᐊᑕ ᐃᒪᖏᓐᓂᒃ; ᑖᓐᓇᐃᓛᒃ ᐃᓱᒪᓕᐅᕈᑎᒧᑦ 
ᐃᓗᐊᓐᖏᓕᐅᕈᑎᒻᒪᑦ.  

 ᓂᔾᔪᑏᑦ ᐊᑦᑐᖅᑕᐅᓯᒪᓕᕇᖅᑐᑦ ᖃᖓᑕᓲᓄᑦ ᐅᒥᐊᔾᔪᐊᓄᓪᓗ, ᐊᒻᒪᑦᑕᐅᖅ ᐅᓄᓐᓂᖅᓴᓂᒃ ᐅᒥᐊᔾᔪᐊᖃᕈᑎᒃ 
ᐊᖏᓂᖅᓴᒥᒃ ᐊᑦᑐᐃᕙᓪᓕᐊᖏᓐᓇᓐᓂᐊᖅᑐᑦ.  

 ᑐᓴᖅᓯᒪᓕᕋᒪ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐊᕐᕌᒍᓕᒫᖅ ᐅᒥᐊᔾᔪᐊᒃᑯᑦ ᐅᓯᑲᖅᑕᓐᓂᐊᓐᓂᖏᓐᓂᒃ. ᓇᑦᑏᑦ 
ᓇᑦᑎᐊᖃᓕᓲᖑᒻᒪᑕ ᐊᕐᕌᒎᑉ ᐃᓚᖓᓐᓂᒃ. ᑕᒪᐃᒃᑯᓂᓕ, ᐊᕐᕌᒍᓕᒫᒃᑯᑦ ᐅᓯᑲᖅᑕᐃᓂᖅ ᐱᓗᐊᖅᑐᒥᒃ ᒪᔾᔨᒥᑦ 
ᐃᑉᐳᒧᑦ ᐊᑦᑐᐃᓪᓚᕆᓐᓂᐊᖅᑐᖅ ᓇᑦᑏᑦ ᐃᓐᓂᐅᓐᓂᖏᓐᓂᒃ ᐱᓗᐊᖅᑐᒥᒃ ᐃᒃᐱᑭᑦᑐᔾᔪᐊᖅ ᑕᕆᐅᖓᓐᓂᒃ. 

 

ᐊᔾᔨᓐᖑᐊᖅ 7: ᑭᒃᑯᓕᒫᓄᑦ ᑲᑎᒪᕕᔾᔪᐊᓐᓂᖅ ᓄᓇᓕᖓᓂ ᒥᑦᑎᒪᑕᐅᑉ 

 2009-2010-ᖑᑎᓪᓗᒍ ᕼᐋᒻᓚᒃᑯᑦ ᓴᖅᑮᓚᐅᖅᑐᑦ ᐃᓱᒫᓗᖃᓐᓂᕋᖅᖢᑎᒃ ᐃᖃᓗᖏᓐᓄᑦ ᕿᓐᖑᐊᓂᑦ ᐊᒻᒪᓗ 
ᐃᖃᓗᖏᓄᑦ ᕿᑭᖅᑕᐅᒐᐅᑉ ᓵᖓᓐᓂᑦ ᕿᓐᖑᐊᑉ. ᑐᓴᖅᓯᒪᓐᖏᓐᓇᒪ ᖃᓄᐃᑦᑐᒥᒃ ᐱᔾᔪᑎᖃᖅᖢᑎᒃ ᑖᒃᑯᐊ 
ᓄᓘᔮᑉ ᓴᕕᕋᔭᔅᓴᓕᕆᔨᒃᑯᖏᑦ ᐅᖃᐅᓯᖃᕈᑎᖃᓐᓂᖏᓐᓄᑦ ᐊᑦᑐᐃᔾᔮᖏᓐᓂᕋᐃᓪᓗᑎᒃ ᐆᒪᔪᓂᒃ. ᐃᖃᓗᐃᑦ 
ᐅᖃᐅᓯᕆᓗᒋᑦ, ᐃᓚᖏᑦ ᑰᑦᑐᑦ ᑕᕆᐅᖓᓄᑦ ᕿᓐᖑᐊᑕ ᐊᑦᑐᖅᑕᐅᓂᐊᖅᑐᑦ. ᑐᒃᑐᐃᑦᑕᐅᖅ ᓅᑦᑕᓲᖑᒻᒪᑕ 
ᐊᑯᓐᓂᐊᒍᑦ ᐃᖃᓗᐃᑦ ᓄᓇᓕᖅᐸᐅᔭᖓᑕ ᐅᐊᖕᓇᖏᒍᓪᓗ ᓄᓇᖏᒍᑦ, ᑕᒪᐃᓐᓇ ᐅᖃᓐᓂᖓ ᓄᓘᔮᓐᓂᑦ 
ᓴᕕᕋᔭᔅᓴᓕᕆᔨᒃᑯᑦ ᐊᑦᑐᐃᔾᔮᖏᓐᓂᕋᐃᓂᖏᓐᓂᒃ ᑐᒃᑐᓂᒃ, ᑕᒻᒪᓪᓚᕆᒃᑐᖅ ᐊᑦᑐᖅᑕᐅᓗᑎᒃ ᑭᓯᐊᓂᐅᒻᒪᑦ.  

 ᑐᓴᖅᑎᑕᐅᑲᑕᔅᓯᒪᒐᑦᑕ ᐊᖏᔪᒥᒡᒎᖅ ᐊᑦᑐᐃᓂᖃᔾᔮᖏᑦᑐᑦ ᓂᕐᔪᑎᓄᑦ ᐊᓯᖏᓄᓪᓗ. ᐅᓪᓗᒥᐅᔪᖅ ᐅᖓᓯᑦᑐᒧᑦ 
ᑐᒃᑐᓕᐊᕆᐊᖃᓲᖑᓕᖅᑐᒍᑦ ᓱᓕ ᑕᕝᕙ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐅᖃᕋᓱᐃᓐᓇᖅᑐᑦ 
ᐊᑦᑐᐃᓂᖃᔾᔮᖏᑦᑐᒡᒎᖅ ᐊᖏᔪᒥᒃ ᑭᓯᐊᓂ ᓱᓕᖏᑦᑎᐊᖅᑐᖅ. ᐅᑉᐱᕆᓗᐊᓐᖏᓐᓇᑦᑎᒍᑦ ᑲᒻᐸᓂᒋᔭᖓ 
ᓄᓘᔮᒃ ᓴᕕᕋᔭᔅᓴᓕᕆᔨᒃᑯᖏᑦ. ᑖᓐᓇ ᐅᔭᕋᓐᓂᐊᕝᕕᓕᐅᕈᒪᓂᖓ ᕿᒥᕐᕈᔭᐅᑦᑎᐋᕆᐊᓕᒻᒪᕆᒃ. ᑖᒃᑯᓇᓐᖓᓪᓗ 
ᐃᖅᑲᓇᐃᔭᖅᑎᖏᓐᓂᒃ ᓄᓇᕘᒥ ᐊᕙᑎᓕᕆᓂᒻᒧᑦ ᑎᒥᖓᓐᓂᒃ ᐅᐸᖁᔨᒐᔭᖅᑐᒍᑦ ᐅᔭᕋᓐᓂᐊᕝᕕᖓᓄᑦ 
ᐊᐃᑉᐸᖃᓐᖏᓪᓗᑎᒃ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᒃ. ᐊᒻᒪᓗᑦᑕᐅᖅ 
ᐱᕕᖃᓐᓂᖅᓴᐅᔪᒪᕗᒍᑦ ᕿᒥᕐᕈᐃᒋᐊᒥᒃ ᑖᔅᓱᒥᖓ ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᓂ. 

 ᐊᖑᓇᓱᒃᑏᑦ ᖃᐅᔨᔭᖃᖅᓯᒪᒻᒪᑕ ᐊᑦᑐᐃᓂᐅᔪᓂᒃ ᑕᕆᐅᑉ ᓂᔾᔪᑎᖏᓐᓄᑦ ᑖᕝᕘᓇᑐᐊᖅ ᐊᐅᔭᑎᒍᑦ 
ᐅᒥᐊᔾᔪᐊᖃᓐᓂᖓᒍᑦ ᖃᓄᒃᑲᓂᐋᓗᓪᓕ ᐊᑦᑐᐃᓂᐊᖅᐸᑦ ᐅᒥᐊᔾᔪᐊᑦ ᐊᕐᕌᒍᓕᒫᕌᓗᒃ ᐃᖏᕐᕋᓕᕈᑎᒃ?  

 ᐊᑦᑐᐃᓂᕆᔭᖏᑦ ᓂᐱᐋᓗᖏᑕ ᖃᐅᒪᓂᖏᑕᓗ ᐊᓯᔾᔩᓂᖏᑦ ᐅᔭᕋᓐᓂᐊᕝᕕᔅᓴᐅᑉ ᓴᖅᑭᓕᕇᖅᑕᖏᑦ ᓱᓕ 
ᐱᐊᖅᑎᓐᓇᒍ ᑲᒪᒋᔭᐅᔭᕆᐋᓖᑦ.  

 ᑕᐅᑐᖃᑦᑕᖅᓯᒪᕗᖓ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐱᓕᕆᔨᖏᑦ ᐅᖅᓱᐊᓕᒻᒥᑦ ᑯᕕᖅᑕᖅᖢᑎᒃ ᖃᑦᑕᐅᔭᓂᒃ 
ᐅᓯᔭᐅᑎᓪᓗᒋᑦ ᖁᓕᒥᒎᓄᑦ ᑕᑉᐸᐅᖓ ᓂᐅᖅᑐᕝᕕᐅᔫᑉ ᓄᓇᑐᓂᐊᓄᑦ.  

 ᑕᐅᑐᓚᐅᖅᓯᒪᕗᖓ ᐱᒡᕕᓵᖃᖅᑐᓂᒃ ᖃᐅᓪᓗᖅᑖᓂᒃ ᕿᓚᓗᒐᓂᒃ ᐱᓕᕆᔨᖏᓐᓄᑦ ᓄᓘᔮᑉ 
ᓴᕕᕋᔭᔅᓴᓕᕆᔨᖏᑕ ᖁᓕᒥᒎᒃᑯᑦ ᖃᓂᒋᔮᒍᑦ ᐃᒃᐱᑭᑦᑐᔾᔪᐊᑉ. ᐃᒃᐱᑭᑦᑐᔾᔪᐊᑉ ᑕᕆᐅᖓ ᐃᓐᓂᐅᕝᕕᐅᕗᖅ 
ᓂᕿᖃᕝᕕᐅᓪᓗᓂᓗ ᖃᐅᓪᓗᖅᑖᓄᑦ ᕿᓚᓗᒐᓄᑦ.  

 ᓇᕈᓇᓕᒻᒥᒍᑎᒃ ᑭᖏᓪᓗᒻᒥᑦ ᓄᓇᕘᑉ ᐊᕙᑎᓕᕆᓂᒻᒧᑦ ᑲᑎᒪᔨᖏᓐᓂᒃ ᐃᓚᐅᔪᖃᓪᓚᑦᑖᖁᔨᔪᒍᑦ 
ᑐᓴᓐᓂᐊᒻᒪᑕ ᐅᖃᐅᓯᐅᔪᓂᒃ.  

 ᐱᐅᒋᓂᖅᓴᕗᑦ ᑲᑎᒪᓃᑦ ᐅᑭᐅᒃᑯᑦ ᐊᑐᖃᑦᑕᕈᑦᑎᒍᑦ ᐱᔾᔪᑎᒋᓪᓗᒍ ᐅᓄᖅᑐᒻᒪᕇᑦ ᐃᓄᐃᑦ ᐊᐅᓪᓛᖃᑦᑕᒻᒪᑕ 
ᐅᐱᓐᖔᒃᑯᑦ ᐅᐱᓐᖏᔭᖅᑐᖅᖢᑎᒃ.  

 ᑖᒃᑯᐊ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐱᒋᐊᓕᓵᖅᑎᓪᓗᒋᑦ ᕿᓂᖅᓴᐃᓂᒻᒥᒃ, ᐅᖃᓚᐅᖅᓯᒪᔪᑦ ᓂᕿᔅᓴᒥᓂᒃ 
ᓂᐅᕕᖃᑦᑕᓐᓂᐊᓐᓂᕋᖅᖢᑎᒃ ᑯᐊᐸᑦᑎᓐᓂᒃ ᐃᖅᑲᓇᐃᔭᖅᑎᖃᓪᓗᑎᓪᓗ ᑳᓐᑐᕌᖃᓪᓗᑎᓪᓗ ᓄᓇᓕᑦᑎᓐᓂᒃ. 
ᐊᕐᕌᒍ ᐊᓂᒍᑐᐊᒻᒪᑦ, ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐊᖏᖃᑎᒌᒍᑎᒋᓚᐅᖅᑕᒥᓂᒃ ᖁᔭᓈᖅᓯᓪᓗᑎᒃ 
ᐊᓯᖔᖏᓐᓂᒃ ᐊᑐᓕᖅᖢᑎᒃ ᐱᔅᓇᓯᐅᔪᓂᒃ ᓯᓚᑖᓂᒻᒥᐅᑕᑦ ᒥᑦᑎᒪᑕᓕᐅᑉ ᓱᕋᐃᓪᓗᑎᒃ ᑕᓪᓕᒪᓄᑦ ᐊᕐᕌᒍᓄᑦ 
ᐊᖏᕈᑎᒥᓂᒃ. ᑕᐃᒪᓕ ᖁᕕᐊᒋᔭᐅᓚᐅᖏᒻᒪᑦ ᐃᓱᒫᓗᒍᑎᒋᔭᐅᓯᑲᐅᑎᒋᓪᓗᓂ ᓯᕗᓂᑦᑎᓐᓂ ᐊᑐᑲᐃᓐᓇᓪᓗᒍ 
ᖁᔭᓈᓕᕇᒻᒥᓗᒍ ᐃᓕᖅᑯᓯᕆᓂᐊᕋᓱᒋᔭᐅᓕᒻᒪᑦ ᐊᑐᓐᓂᐊᓐᓂᕋᖅᑕᒥᓄᑦ. ᑐᓴᐅᒪᔪᖓ ᐃᖃᓗᒻᒥᐅᑦ ᒪᐃᔪᖓ 
ᐃᑲᔪᖅᑐᐃᔪᖅ ᐅᔭᕋᓐᓂᐊᕝᕕᔅᓴᒥᒃ ᐃᖅᑲᓇᐃᔮᔅᓴᑦ ᓄᓇᓕᖓᓄᑦ ᐃᑲᔪᐃᓂᐊᒻᒪᑕ, ᑖᓐᓇᓗᑦᑕᐅᖅ ᒪᐃᔭᖓᑦ 
ᑲᖏᖅᖠᓂᐅᑉ. ᐋᑐᕚ ᐃᖅᑲᓇᐃᔭᖅᑎᓯᐅᕝᕕᐅᓂᐊᒻᒥᒪᑦ ᑕᐃᒪᓕ ᐅᕙᒍᑦ ᑕᒫᓂ ᒪᑐᐃᕈᔾᔭᐅᔾᔮᖏᑦᑐᒍᑦ 
ᐃᖅᑲᓇᐃᔮᔅᓴᓄᑦ. ᐅᐱᓐᖔᑕᒫᖅ, ᑐᒃᑐᑦ ᓅᖃᑦᑕᒻᒪᑕ ᓄᓇᖏᓐᓄᑦ ᐃᑉᐱᐊᔾᔫᑉ ᐊᓱᐃᓛᒃ ᐅᑭᐊᓕᒻᒪ ᓂᒋᒻᒧᑦ 
ᐱᓱᓯᓪᓗᑎᒃ ᐊᖅᑯᑎᒋᒐᔪᑦᑕᖓᓗ ᓂᕈᐊᖅᑕᐅᓯᒪᓪᓗᓂ ᓄᓇᓯᐅᑎᑯᑖᑉ ᐊᖅᑯᑎᔅᓴᖓᓄᑦ. ᑕᐃᒪᓐᓂᖓᓄᑦ 
ᐃᑲᔪᖅᑐᓗᐊᓐᖏᑕᕗᑦ ᓄᓇᓯᐅᑎᑯᑖᒃ ᑐᓴᖅᓯᒪᒐᓗᐊᖅᖢᑎᒃ ᐃᒡᓗᓕᒻᒥᐅᑦ ᖃᓄᐃᔅᓴᓗᐊᖏᓐᓂᖏᓐᓂᒃ. 



  

47 

ᓯᕗᓂᐊᒍᑦ ᐊᖏᕈᑎᖃᓚᐅᖏᓐᓂᖏᑕ IIBA-ᒥᒃ, ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᒪᒥᐊᑦᑕᕆᐊᓖᑦ 
ᓱᕋᐃᓯᒪᔭᖏᓐᓄᑦ ᑕᑎᒋᔭᐅᔪᓐᓇᐃᓪᓕᔾᔪᑎᖏᓐᓄᑦ.  

 ᖃᓄᐃᓕᓐᓂᒻᒪᓪᓖᓐᓇ ᑕᓪᓕᒪᑦ-ᐊᕐᕌᒍᑦ ᐊᖏᕈᑎᕗᑦ ᐱᔭᕇᑐᐊᕈᑎᒃ ᕿᓂᖅᓴᐃᓂᖏᑦ ᓴᕕᕋᔭᔅᓴᒥᒃ 
ᐅᔭᕋᓐᓂᐊᕈᒪᔫᑉ ᑐᓐᓂᕆᓂᐊᓚᐅᖅᓯᒪᓂᖏᑦ ᐱᖁᑎᔾᔪᐊᓂᒃ? 

 ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐅᖃᓚᐅᖅᓯᒪᔪᑦ ᑖᓐᓇ ᐱᔭᕇᑐᐊᕈᓂ ᐊᖅᑯᑖ ᕿᓐᖑᐊᓂᑦ ᓄᓘᔮᓐᓄᑦ 
ᐊᑐᖔᓕᓛᒻᒪᑕ ᖃᖓᑕᓲᖏᓐᓇᓐᓂᑦ. ᓱᕋᐃᑲᑕᐃᓐᓇᒻᒪᑕ ᐊᑐᓐᓂᐊᓂᕋᖅᑕᒥᓂᒃ ᑕᑎᒋᔭᐅᔪᓐᓃᔭᒻᒪᑕ 
ᓴᓪᓗᒐᔪᑦᑐᑦ ᐅᖃᐅᓯᖏᓪᓗ ᐅᑉᐱᕆᔭᐅᔪᓐᓃᖅᖢᑎᒃ. ᐃᓱᒫᓗᒋᒻᒥᔭᕗᑦ ᑕᕆᐅᖅ ᐊᑐᖅᑕᐅᓲᖅ ᓂᐅᖅᑑᑎᓄᑦ 
ᑐᖁᓴᐃᔭᓐᓂᖓᓄᑦ ᐃᒪᒻᒧᐊᑐᐊᕈᓂᒃ ᑯᕕᔭᐅᓂᐊᕋᓱᒋᓪᓗᑎᒍᑦ.  

 ᑕᐃᔅᓱᒪᓂ ᐊᖏᔪᒥᒃ ᖃᐅᔨᓴᐃᔾᔪᑎᒥᓂᒃ ᓴᕕᕋᔭᔅᓴᓕᕆᑎᓪᓗᒋᑦ, ᑖᓐᓇ ᐅᓯᑲᖅᑕᖅᑕᐅᔪᖅ ᓴᕕᕋᔭᔅᓴᖅ 
ᐊᖅᑯᑖᒍᑦ ᓄᓘᔮᑉ ᕿᓐᖑᐊᓄᑦ ᐳᔪᑲᓪᓛᓗᒻᒥᑦ ᓴᖅᑮᕙᓚᐅᒻᒪᑕ ᐊᑦᑐᐃᔭᕇᓕᓚᐅᖅᖢᓂᓗ ᓄᓇᖏᑕ 
ᐃᓚᖏᓐᓂᒃ. ᐱᐅᓂᖅᓴᒥᒃ ᐳᔫᖅᑎᑦᑎᑦᑕᐃᓕᒪᔾᔪᑎᖃᕆᐊᓖᑦ ᐊᑐᓐᓂᐊᕈᓂᐅᒃ ᐊᖅᑯᑖ. ᐃᓚᐅᓂᑰᒐᒪ 
ᓴᕕᕋᔭᔅᓴᒥᒃ ᕿᓂᖅᓴᐃᔪᓂᒃ ᑕᐃᑲᓐᖓᓂᒃ 1960 ᐊᕐᕌᒍᖁᑎᖏᑕ ᐱᒋᐊᕈᑎᖓᓂᑦ. ᓴᕕᕋᔭᔅᓴᖅ ᑭᓯᐊᓂ 
ᖄᖅᑎᑕᐅᓪᓗᓂ ᐲᕈᓐᓇᒻᒪᑦ ᑐᓵᔪᓐᓇᓚᐅᖅᓯᒪᔭᕗᑦ 50 ᒪᐃᓕᒥᒃ ᐅᖓᓯᓐᓂᖃᕋᓗᐊᖅᖢᑕ ᖄᖅᑎᕆᑎᓪᓗᒋᑦ 
ᐅᔭᕋᓐᓂᐊᕝᕕᔅᓴᐅᔪᒥᒃ. ᑖᒃᑯᐊ ᓄᓇᖏᑦ ᑐᒃᑐᓄᑦ ᓇᔪᒐᑐᖃᐅᖕᒪᑕ, ᐊᖑᓇᓱᒃᑎᑎᒍᑦ ᖃᐅᔨᒪᓲᖑᓪᓗᑕ 
ᓇᒦᒻᒪᖔᖏᑕ ᓂᕿᔅᓴᕆᔭᕗᑦ. ᑐᒃᑐᐃᑦ ᐃᒡᓗᓕᐅᑉ ᒥᔅᓯᖔᖓᓄᑦ ᓅᓯᒪᓕᖅᑐᑦ, ᑕᐃᒪᐃᓐᓂᑯᐊᓄᑦ, 
ᐊᕗᖓᑐᖄᓗᒃ ᑐᒃᑐᓕᐊᕆᐊᖃᓲᖑᓕᖅᑐᒍᑦ ᑐᒃᑐᑦᑐᒪᒍᑦᑕ. ᓂᐱᑭᓵᕈᑎᓂᒃ ᐊᑐᕆᐊᖃᖅᑐᓯ ᑕᐅᕙᓂ 
ᐅᔭᕋᓐᓂᐊᕈᑕᐅᓂᐊᖅᑐᓄᑦ. ᐊᒻᒪᓗᑦᑕᐅᖅ, ᐃᒪᒻᒧᑦ ᖃᐅᔨᓴᐅᑎᒋᑦ ᐃᖅᑲᖓᓃᑦᑐᑦ ᕿᒫᑦᑎᑦᑎᖅᑰᔨᓪᓗᑎᒃ 
ᐳᐃᔨᓂᒃ ᐊᓯᖏᓂᓪᓗ ᐆᒪᔪᓂᒃ. ᑖᓐᓇ ᐅᔭᕋᓐᓂᐊᕝᕕᔅᓴᖅ ᐱᐅᓛᖑᖁᒐᑦᑎᒍᑦ ᐊᑦᑐᐃᓂᖓ ᒥᑭᑦᑑᓗᓂ 
ᓱᖏᐅᑎᔪᓐᓇᖅᑕᐅᓗᑎᒃ. ᖃᐅᔨᒪᒐᑦᑕ ᐃᖅᑲᓇᐃᔮᔅᓴᖏᓐᓄᑦ ᓴᖅᑭᒃᑲᔭᖅᑐᓄᑦ ᐱᔪᒪᓂᑦᑎᓐᓂᒃ. ᒫᓐᓇᓕ 
ᓇᓚᐅᑦᑖᖅᑐᐃᓐᓇᐅᒐᑦᑕ ᑭᓱᓪᓚᕆᐅᓂᐊᒻᒪᖔᖏᑕ ᐊᑦᑐᐃᓂᐅᔪᑦ ᐅᔭᕋᓐᓂᐊᕝᕕᐅᑉ ᐊᐅᓚᓯᒋᐊᕈᓂ, 
ᑭᓯᐊᓂᓕ ᑕᒪᓐᓇ ᒥᑦᑎᒪᑕᓕᒻᒥᐅᓄᑦ ᓄᓇᒋᔭᐅᒻᒪᑦ.  

 ᐊᖑᓇᓱᑦᑐᓕᕆᔨᒃᑯᑦ ᕼᐋᒻᓚᒃᑯᓪᓗ ᐃᓴᖅᑯᐊᖅᓯᒪᒻᒪᑕ ᐱᓪᓗᒍ ᑖᓐᓇ ᐅᔭᕋᓐᓂᐊᕝᕕᓕᐊᖑᔪᒪᔪᖅ 
ᐱᓕᕆᔨᖃᓐᖏᒻᒪᑕ ᑲᒪᔪᓐᓇᖅᑐᓂᒃ ᕿᒥᕐᕈᐃᑦᑎᐊᓐᓂᒻᒥᒃ ᑎᑎᕋᖅᑕᐅᓯᒪᔪᓂᒃ ᓄᓇᕘᒥ ᐊᕙᑎᓕᕆᓂᒻᒧᑦ 
ᑎᒥᖓᑕ ᐊᒻᒪᓗ ᓄᓘᔮᑉ ᓴᕕᕋᔭᔅᓴᓕᕆᔨᒃᑯᖏᑦ.  

 ᐅᖃᐅᓯᐅᓂᖏᑦ ᓄᓇᒥᐅᑕᑦ ᓂᔾᔪᑎᑦ ᓇᔪᖅᑕᖏᓪᓗ, ᑕᐅᕙᓂ ᐃᑦᑕᓐᓂᑦᑐᒥᒃ ᓄᓇᑕᖃᖅᑐᖅ, ᐊᒻᒪᓗ 
ᐱᑐᖄᓗᒻᒥᒃ ᐊᖅᑯᓵᖅᑕᐅᓲᒥᒃ ᑐᒃᑐᓄᑦ ᐅᑎᓕᕌᖓᒥᒃ, ᐊᑦᑐᐃᓂᖏᑦ ᑖᒃᑯᓄᖓ ᐊᒻᒪᑦᑕᐅᖅ ᕿᓚᓗᒐᓄᑦ 
ᐊᕝᕕᓄᓪᓗ ᐅᖃᐅᓯᐅᒻᒪᑕ ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᓂᑦ ᐊᖏᔫᖏᓐᓂᕋᖅᑕᐅᓪᓗᑎᒃ. ᕿᓐᖑᐊᑕ 
ᑕᕆᐅᖓᓂᑦ ᕿᓚᓗᒐᐃᑦ ᐅᒋᐊᖃᓕᓲᑦ ᔫᓂᒥᑦ ᓯᑎᐱᕆᒧᑦ. ᑕᐃᒪᓐᖓᓂᑦ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ 
ᐊᑐᓯᒋᐊᒻᒪᔾᔪᒃ ᕿᓐᖑᐊᑦ, ᕿᓚᓗᒐᖏᑦ ᓇᑦᑎᖏᓪᓗ ᑕᐅᕙᓃᑦᑐᓐᓇᐃᓪᓕᔪᑦ, ᑭᓯᐊᓂᒎᖅ ᓇᑦᑏᑦ ᐅᑎᓲᑦ 
ᐅᒥᐊᔾᔪᐊᑦ ᐊᐅᓪᓛᕌᖓᑕ. ᑖᓐᓇ ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᑦ ᑎᑎᕋᖅᑕᐅᓂᑯ ᖃᐅᔨᒪᓐᖏᑦᑐᒥᒃ 
ᓄᓇᖃᓚᐅᖅᓯᒪᓐᖏᑦᑐᒥᒃ ᑕᐅᕙᓂ ᐊᑐᖅᑕᐅᔪᒪᔪᓂᒃ.  

 ᑕᐃᒪᓕ ᐱᖁᑎᒃᑯᕕᖃᐅᓐᓂᐊᖅᐹᑦ ᐃᒃᐱᑭᑦᑐᔾᔪᐊᒻᒥᑦ ᑕᒪᒃᑯᓄᖓ ᓴᕕᕋᔭᔅᓴᐅᔪᓅᑦ? ᐃᓱᒫᓗᒋᔭᕗᑦ ᓴᕕᕋᔭᔅᓴᑦ 
ᑲᑕᒐᓕᕈᑎᒃ ᒥᑭᓛᖑᓂᖏᑦ ᐊᑦᑐᐃᒐᔭᕆᐊᖏᑕ ᓂᔾᔪᑎᓂᒃ ᐆᒪᔪᓂᓪᓗ ᓄᓇᒥᑦ ᑕᕆᐅᒻᒥᓪᓗ.  

 ᖃᓄᑎᒋ ᐊᑯᓂᐅᑎᒋᓂᐊᒻᒪᑦ ᑖᔅᓱᒧᖓ ᐅᔭᕋᓐᓂᐊᕝᕕᓕᐊᖑᔪᒪᔪᒧᑦ ᖃᐅᔨᓴᕈᑎᖏᑦ?  

 ᓄᓘᔮᒃ ᑕᖕᒫᕝᕕᑐᖃᕆᒐᒃᑯᑦ ᐅᕙᖓᑕᕝᕙ ᐲᖅᑕᐅᓂᐊᓕᖅᑐᖓ ᓄᓇᑐᖃᓐᓂᒃ. 

 ᓄᓘᔮᒃ ᐆᒪᔪᖃᑦᑎᐊᓚᐅᖅᓯᒪᔫᒐᓗᐊᖅ ᑕᐃᔅᓱᒪᓂ ᖃᓪᓗᓈᖃᖅᐸᑦᑎᓐᓇᒍ ᑭᓯᐊᓂᓕ ᐊᓯᐅᕙᓪᓕᐊᒻᒪᑕ 
ᑕᒪᓐᓇᓗ ᐱᔾᔪᑎᖃᖅᖢᓂ ᐊᑐᖅᑕᐅᖏᓐᓇᓕᓐᓂᖓᓄᑦ. ᓇᓗᓇᖏᑦᑎᐊᓕᒻᒪᑕ ᓂᔾᔪᑎᓄᑦ ᐊᓯᐅᔨᓂᑦᑎᓐᓄᑦ 

ᐊᑭᓖᔭᕆᐊᖃᓕᖅᑐᑦ ᓂᕿᔅᓴᕆᒐᑦᑎᒍᑦ ᐊᓯᐅᕋᖅᑎᑕᐅᓕᕇᖅᖢᑎᓪᓗ. ᐊᑲᖅᓴᖃᑦᑕᕈᓐᓃᓕᕋᑦᑕ 
ᐅᑉᐱᕈᓱᓐᓇᑎᒃ ᐅᖃᕋᓗᐊᕌᖓᑦᑕ ᓂᔾᔪᑎᖁᑎᕗᑦ ᐊᑦᑐᖅᑕᐅᓕᕇᒻᒪᑕ ᐅᓪᓗᒥᐅᔪᖅ 
ᐅᔭᕋᓐᓂᐊᖅᑐᖃᖅᑎᓐᓇᒍ ᓱᓕ.  

 ᒥᑦᑎᒪᑕᓕᒃ ᐃᑲᔪᖅᓱᖅᑕᐅᒃᑲᓐᓂᕆᐊᓕᒃ ᐱᔪᓐᓇᓐᓂᖃᖅᑎᑕᐅᓗᓂᓗ ᕿᒥᕐᕈᐃᑦᑎᐊᕈᓐᓇᖁᓪᓗᒍ. 
ᒥᑦᑎᒪᑕᓕᒻᒥᐅᒥᒃ ᐃᓚᐅᔪᖃᕆᐊᓕᐅᒐᓗᐊᖅ ᓄᓇᕘᒥ ᐊᕙᑎᓕᕆᓂᒻᒧᑦ ᑲᑎᒪᔨᖏᓐᓂᒃ ᕿᒥᕐᕈᐃᑎᓪᓗᒋᑦ 
ᑖᔅᓱᒥᖓ.

ᐃᑉᐱᐊᔾᔪᒻᒥᑦ ᑲᑎᒪᔾᔪᑎᕕᓃᑦ   

ᐅᓪᓗᖓ     ᐃᑲᕐᕋᐃᑦ 

ᒪᐃ 3, 2011    6:30-9:50 ᐅᓐᓄᒃᑯᑦ  

ᒪᐃ 4, 2011                         1:30-5:30 ᐅᓐᓄᓴᒃᑯᑦ 6:30-9:30 ᐅᓐᓄᒃᑯᑦ 

ᐅᐸᒍᑎᔪᓕᒫᑦ ᑲᑎᒪᓂᒻᒧᑦ: 81 

ᐊᑐᓂᑦ ᑲᑎᒪᓂᒻᒧᑦ ᐅᐸᒍᑎᔪᑦ: ᐅᓄᓛᑦ: 61, ᐅᓄᓐᖏᓛᑦ: 9   

ᐅᖃᐅᓯᔅᓴᑦ, ᐃᓱᒫᓗᒍᑏᑦ ᐊᐱᖅᑯᑏᓪᓗ: 

 ᑖᒃᑯᐊ ᐃᓱᒪᓕᐅᕆᔭᖏᑦ ᐊᖅᑮᔅᓯᒪᔭᐅᔪᑦ ᐅᖃᖅᓯᒪᒻᒪᑕ ᑕᒪᐃᓐᓂᒍᖅ ᐊᖏᔪᖅᑕᖃᔾᔮᖏᑦᑐᖅ ᐊᑦᑐᐃᔭᖏᑕ. 
ᐃᓱᒪᒋᑐᐃᓐᓇᕈᕕᐅᑉ ᐅᔭᕋᓐᓂᐊᖅᑐᑦ ᐊᕐᕌᒍᓕᒫᖅ ᐊᐅᓚᓂᐊᓐᓂᖓᓄᑦ ᑲᒪᓇᒻᒪᕆᑦᑐᖅ ᑖᒃᑯᐊ ᓄᓘᔮᓐᓂᑦ 
ᓴᕕᕋᔭᔅᓴᓕᕆᔨᒃᑯᑦ ᐅᖃᖅᓯᒪᓂᖏᑦ ᐊᖏᔪᒥᒃ ᐱᐅᓐᖏᑦᑐᒥᒃ ᐊᑦᑐᐃᔾᔮᖏᓐᓂᕋᐃᓂᖏᑦ. ᓱᓕᓂᖅᓴᒥᒃ 
ᐅᖃᐅᔾᔭᐅᔪᒪᔪᒍᑦ. 21 ᒥᓕᐊᓐ ᑕᓐᓰᑦ ᐊᕐᕌᒍᑕᒫᖅ ᐊᖏᔪᐋᓘᒻᒪᑦ ᐊᑦᑐᐃᔾᔮᖏᓐᓂᕋᐃᔪᖅ ᐅᑉᐱᓐᓇᖏᑦᑐᖅ.  

 21-ᓂᒃ ᐊᕐᕌᒍᓄᑦ ᐊᐅᓚᐅᓯᒪᓕᕈᓂ, ᑖᒃᑯᐊ ᓄᓇᕘᒥ ᐊᕙᑎᓕᕆᓂᒻᒧᑦ ᑲᑎᒪᔨᖏᑦ ᓄᑖᓐᖑᕆᓛᖅᐹᑦ 
ᐱᔪᓐᓇᐅᑎᖓᓐᓂᒃ? 

 ᓯᕗᓂᐊᑕ ᐅᔭᕋᓐᓂᐊᕝᕕᔅᓴᐅᑉ ᐊᖏᖅᑕᐅᓂᖓᑕ ᐃᓄᒃᑕᖃᐅᓐᓂᐊᒻᒥᔪᖅ ᒪᑐᐃᖅᓯᔪᒪᔪᓂᒃ ᐱᔅᓇᓯᓂᒃ 
ᐱᔨᑦᑎᕋᕈᑎᓄᑦ. ᑕᐃᒪᓕ ᐊᓯᖓᓂᒃ ᐱᔅᓇᓯᐅᔪᒥᒃ ᓂᐅᕕᖅᑕᐅᒍᓂᒃ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ 
ᐅᑉᐱᕆᔭᑦᑎᒍᑦ ᑖᒃᑯᐊ ᓇᒻᒥᓂᖃᓕᖅᑐᐃᑦ ᑖᔅᓱᒥᖓ ᐃᑲᔪᖅᑐᐃᖏᓐᓇᕆᐊᓖᑦ ᑳᓐᑐᕌᖏᓐᓂᒃ ᑕᐅᕗᖓᓕᒫᖅ.  

 ᓄᓘᔮᑉ ᓴᕕᕋᔭᔅᓴᓕᕆᔨᒃᑯᖏᑕ ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓ ᓇᓗᓇᐃᖅᓯᒻᒪᑦ ᐊᖏᔪᒥᒡᒎᖅ 
ᐊᑦᑐᐃᓂᖃᔾᔮᖏᑦᑐᖅ ᓇᑦᑎᓐᓄᑦ, ᐊᕝᕕᓐᓄᑦ ᐊᓯᖏᓄᓪᓗ ᐳᐃᔨᓄᑦ ᑭᓯᐊᓂ ᐊᑦᑐᐃᔪᓐᓇᕆᕗᑦ ᐊᓯᖏᒍᑦ 
ᐅᒥᐊᔾᔪᐊᑦ ᐅᓯᑲᖅᑕᐃᔪᑦ, ᓲᓪᓗ ᐸᐅᕋᐅᔮᓗᖏᓐᓄᑦ ᐊᑯᖅᑕᐅᑐᐃᓐᓇᕆᐊᓖᑦ. ᐊᓯᖏᓐᓂᒃ ᐃᓅᓯᖃᕋᑦᑕ 
ᖃᓪᓗᓈᓂᒻᒥᐅᓂᒃ. ᐱᕈᖅᓰᕝᕕᖃᕋᑕ ᓄᓇᐅᑉ ᓴᖅᑭᑕᖏᓐᓂᒃ ᑭᓯᐊᓂ ᐆᒪᔪᒍᑦ. ᑭᓱᓕᒫᑦ ᐊᑭᑐᔫᓕᒻᒪᑕ.  

 ᑐᓴᖅᑎᑦᑐᒪᔭᒃᑲ ᑖᒃᑯᐊ ᓄᓇᕘᒥ ᐊᕙᑎᓕᕆᓂᒻᒧᑦ ᑲᑎᒪᔨᖏᑕ ᑎᒥᖏᑦ ᐊᑦᑐᐃᓂᐊᓐᓂᖏᓐᓂᒃ, ᑖᒃᑯᐊᓗ 
ᐃᑲᔪᖅᑐᐃᓯᒪᒻᒪᑕ ᑐᑭᓯᓇᓱᐊᕈᑎᐅᔪᑎᒍᑦ. ᑕᐃᔅᓱᒪᓂ ᓄᓇᕘᒥ ᐃᒪᓕᕆᔨᒃᑯᑦ ᑲᑎᒪᔨᖓᓃᑎᓪᓗᖓ, 
ᑲᒻᐸᓂᐅᔪᑦ ᓚᐃᓴᓐᓯᑖᕋᓱᑉᐸᓚᐅᒻᒪᑕ ᑐᓴᖅᑎᑕᐅᔭᕆᐊᖃᖅᐸᒃᖢᑎᒃ ᑭᒃᑯᓕᒫᑦ. ᓇᓪᓕᐊᓪᓕ ᐃᓚᒋᔭᐅᔪᑦ 
ᑲᑎᒪᓂᖃᓐᓂᐊᒻᒪᑕ ᐅᖃᐅᓯᖃᓪᓗᑎᒃ ᐃᒪᒧᑦ ᓚᐃᓴᓐᓯᔅᓴᖏᓐᓄᑦ?  

 ᑐᓴᖅᑎᑕᐅᓯᒪᒐᓗᐊᕋᑦᑕ ᐃᓚᐅᓂᖃᓐᓂᖏᓐᓂᒃ ᕿᑭᖅᑕᓂᒃᑯᑦ ᑕᕝᕙᓂ ᓄᓘᔮᑉ ᕿᒥᕐᕈᔭᐅᓂᖓᓐᓂᒃ. 
ᑕᐃᒪᓖ ᕿᑭᖅᑕᓂᒃᑯᑦ ᑖᒃᑯᐊᓗ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᑲᑎᒪᖃᑎᖃᓐᓂᐊᖅᐹᑦ ᐃᓐᓇᑐᖃᑦᑎᓐᓂᒃ 
ᓄᓇᓕᓕᒋᔭᑦᑎᓐᓂ? ᑖᒃᑯᐊ ᐃᓐᓇᑐᖃᐃᑦ ᖃᐅᔨᒪᑦᑎᐊᒻᒪᑕ ᐊᕙᑎᑦᑕ ᖃᓄᐃᑦᑑᓂᖓᓐᓂᒃ.  

 ᑖᓐᓇ ᓄᓘᔮᑉ ᐅᔭᕋᓐᓂᐊᕝᕕᖓ ᐊᔾᔨᒋᔾᔮᓐᖏᑕᖔ ᓇᓂᓯᕕᐅᑉ ᐅᔭᕋᓐᓂᐊᕝᕕᒋᓚᐅᖅᑕᖓᓃᒃ? 

 ᐃᓯᑲᖅᑕᐅᑎᖏᑦ ᓄᓇᓯᐅᑏᑦ ᓄᓇᓯᐅᑎᑯᑖᓪᓗ ᒪᑐᖃᓐᓂᐊᖅᐹᑦ? ᐃᓚᖏᑦᑕᐅᖅ ᖃᖓᑕᓲᑦ ᑯᕕᓚᐅᓲᖑᒻᒪᑕ 
ᐅᖅᓱᐊᓗᒥᒃ ᑕᒪᓐᓇᖃᐃ ᑕᐃᒪᐃᒃᑭᕙ ᓄᓘᔮᑉ ᓴᕕᕋᔭᔅᓴᓕᕆᔨᒃᑯᖏᓐᓂᒃ.  

 ᐃᖅᑲᓇᐃᔭᓐᓂᖅ ᐱᓪᓗᒍ, ᐃᓚᖏᒍᑦ ᐱᕚᓪᓕᕈᑎᓂᒃ ᑐᓂᔭᐅᓚᐅᖅᓯᒪᔪᒍᑦ ᓇᓂᓯᕕᒻᒧᑦ ᐊᐱᕆᔪᒪᕗᖓ 
ᑖᒃᑯᐊ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐃᑲᔪᐃᒐᔭᒻᒪᖔᖏᑕ ᐅᓯᔭᐅᓂᖏᓐᓄᑦ ᓱᓇᒃᑯᑖᔅᓴᐃᑦ ᓄᓇᓕᐅᔪᓄᑦ.   

ᐊᔾᔨᓐᖑᐊᖅ 8: ᑭᒃᑯᓕᒫᓄᑦ ᑲᑎᒪᕕᔾᔪᐊᓐᓂᖅ ᓄᓇᓕᖓᓂ ᐃᑉᐱᐊᔾᔫᑉ 

 ᖃᖓ ᒪᑐᐃᕋᔭᒻᒪᑦ ᑖᓐᓇ ᐅᔭᕋᓐᓂᐊᕝᕕᔅᓴᖅ? 

 ᓄᓇᓕᐅᔪᓂᒃ ᐃᓕᓐᓂᐊᖅᑎᑦᑎᓂᐊᖅᐹᑦ ᐅᖁᒪᐃᑦᑐᓄᑦ ᐊᖁᑎᐅᓂᒻᒧᑦ ᐊᐅᓚᓯᒋᐊᕈᑏᒃ?  

 ᑭᓇᒃᑯᑦ ᐅᓪᓗᒥ ᓇᒻᒥᓂᖃᖅᑎᐅᓕᒻᒪᑕ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᖏᓐᓂᒃ ᐊᒻᒪᑦᑕᐅᖅ ᑭᓇᒃᑯᓪᓚᑦᑖᖑᕙᑦ 
ᑖᒃᑯᐊ ᐊᓯᓗᐊ ᒥᑦᑖᓪ?  

 ᐅᒥᐊᔾᔪᒃᑰᕈᑕᐅᓂᖓ ᑕᓪᓗᕈᑎᐅᑉ ᐃᒪᖏᒍᑦ ᓇᓂᓯᕕᐅᑉ ᐅᔭᕋᓐᓂᐊᕝᕕᖓᓄᑦ ᐊᑦᑐᐃᖃᑦᑕᓚᐅᖅᑐᖅ 
ᐊᖑᓇᓱᕝᕕᒋᔭᐅᓂᖏᓐᓄᑦ ᐱᐅᔨᓄᑦ ᑕᕆᐅᖏᑦ. ᖃᐅᔨᔪᒪᔪᒍᑦ ᓄᓇᓕᖏᑦ ᑭᒻᒥᕈᑦ ᑭᓐᖓᐃᓪᓗ 
ᐃᓱᒫᓗᒍᑎᖃᒻᒪᖔᖏᑕ ᐅᒥᐊᔾᔪᐊᓄᑦ ᐊᑦᑐᖅᑕᐅᓂᖏᓐᓂᒃ ᐊᑐᖅᓯᒪᒐᑦᑎᒍᑦ ᑕᒫᓂ 
ᐅᒥᐊᔾᔪᐊᑕᖃᖃᖅᑕᓐᓂᖓ ᐅᔭᕋᓐᓂᐊᕝᕕᒻᒧᑦ ᓴᕕᕋᔭᓕᐊᖑᔪᓂᒃ. ᐃᑉᐱᐊᔾᔪᒃ ᐃᓱᒪᒋᔭᐅᒐᔪᒻᒪᑦ 
ᐃᑲᔪᖅᑐᐃᔨᐅᓂᖓᓂᒃ ᐅᔭᕋᓐᓂᐊᖅᑐᓂᒃ ᑭᓯᐊᓂᓕ ᑐᓴᕈᒪᒻᒥᔪᒍᑦ ᖃᓄᓪᓕᑭᐊᖅ ᐊᓯᖏᑦ ᓄᓇᓖᑦ 
ᐃᓱᒪᒋᔭᖃᒻᒪᖔᖏᑕ ᑕᒪᑐᒧᖓ.  

 ᐃᓄᖏᑦ ᐃᒡᓗᓕᒻᒥ ᓴᓂᕋᔭᒥᓪᓗ ᐃᓱᒫᓗᒍᑎᖃᒻᒪᑕ ᐊᑦᑐᐃᓂᐊᓐᓂᖓᓐᓂᒃ ᐊᐃᕕᓐᓄᑦ. ᑖᒃᑯᐊ ᓄᓇᓖᒃ 
ᐱᕝᕕᒋᓲᕈᒐᑦᑎᒍᑦ ᐊᐃᕕᐅᑉ ᓂᕿᖏᓐᓂᒃ. ᐊᒻᒪᑦᑕᐅᖅ ᑐᒃᑐᐃᑦ ᓄᕐᕆᐅᕝᕕᖓ ᐊᑦᑐᖅᑕᐅᓂᐊᒻᒥᔪᖅ. 
ᐅᓪᓗᒥᐅᔪᖅ ᓇᐅᔮᓄᑦ ᑭᓯᐊᓂ ᐊᐅᓪᓚᖅᖢᑕ ᑐᒃᑐᓯᔪᓐᓇᖅᓯᔪᒍᑦ. ᑖᒃᑯᐊ ᐃᖅᑲᓇᐃᔮᔩᑦ ᑮᓇᐅᔭᓕᐅᖅᑐᑦ 
ᐅᕙᓂ ᑲᑎᒪᖃᑕᐅᔪᑦ ᑭᓯᐊᓂᓕ ᐃᓄᐃᑦ ᐊᓐᓂᕆᔭᖃᒻᒪᑕ ᓂᔾᔪᑎᒥᓐᓂᒃ. ᓂᐅᕕᒐᔅᓴᐃᑦ ᓂᖀᑦ ᐊᑭᑐᔫᒻᒪᑕ; 
ᑕᓚᕖᓴᒃᑯᑦ ᓴᖅᑭᔮᖅᑰᓚᐅᖅᑐᖏᓐᓇ ᖃᖓᑦᑎᐊᖅ. ᐊᑭᓕᒐᔅᓴᒐᓛᓗᐃᑦ ᓴᐱᕆᔭᐅᓕᖅᐸᒻᒪᑕ ᐊᒥᓱᓄᑦ 
ᐃᓅᔪᓄᑦ ᖃᐅᑕᒫᖅᓯᐅᑏᑦ. ᑐᓴᕈᒪᓗᐊᓐᖏᑦᑐᒍᓪᓗ ᑕᐃᔅᓱᒧᖓ ᓄᓘᔮᑉ ᐅᔭᕋᓐᓂᐊᕝᕕᔅᓴᖓᓂᒃ ᐅᓄᖏᑦᑐᑦ 
ᐃᓄᖁᑎᕗᑦ ᐃᖅᑲᓇᐃᔮᖃᓕᓐᓂᐊᒻᒪᑕ ᑕᐃᑲᓂ. ᑖᓐᓇ ᓴᖅᑭᑕᐅᔪᒪᔪᖅ ᐊᑦᑐᐃᓂᐊᖅᑐᖅ ᐃᓅᓯᑦᑎᓐᓂᒃ. 
ᓂᐅᕕᖃᑦᑕᕈᒪᖏᑦᑐᖓ ᓂᐅᕕᕝᕕᒃᑯᑦ ᓂᕿᖁᑎᖏᓐᓂᒃ ᐃᓄᐃᑦ ᓂᕿᓪᓚᕆᑐᖃᖏᓐᓂᒃ 
ᑐᓐᖓᕕᖃᕈᒪᖔᖅᖢᖓ.  

 ᓄᓘᔮᒃ ᓄᓇᖏᑦ ᓴᓗᒪᔪᐃᓐᓅᒻᒪᑕ ᑲᔾᔮᓐᓇᖅᖢᑎᓪᓗ ᑕᐃᒪᐃᖏᓐᓇᖁᔭᕋᓗᐊᕋᓕ ᓴᓗᒪᔪᐃᓐᓅᓗᑎᒃ. 
ᓄᓇᓕᖏᑦ ᓴᓗᒻᒪᖅᓴᖅᑕᐅᖃᑦᑕᒻᒪᑕ ᑕᑯᔪᒪᔭᕋ ᑖᒃᑯᐊ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᓴᓗᒪᑎᑦᑎᖁᓗᒋᑦ 
ᐅᔭᕋᓐᓂᐊᕝᕕᖓᓐᓂᒃ ᓇᓗᓇᐃᖅᓯᒪᔭᐅᓗᑎᒃ. 

ᖃᐅᓱᐃᑦᑐᒥᑦ ᑲᑎᒪᔾᔪᑎᕕᓃᑦ   

ᐅᓪᓗᖓ     ᐃᑲᕐᕋᐃᑦ 

ᒪᐃ 5, 2011    6:30-9:30 ᐅᓐᓄᒃᑯᑦ  

ᒪᐃ 6, 2011                  1:30-5:00 ᐅᓐᓄᓴᒃᑯᑦ 6:30-9:30 ᐅᓐᓄᒃᑯᑦ 

ᐅᐸᒍᑎᔪᓕᒫᑦ ᑲᑎᒪᓂᒻᒧᑦ:  33 

ᐊᑐᓂᑦ ᑲᑎᒪᓂᒻᒧᑦ ᐅᐸᒍᑎᔪᑦ: ᐅᓄᓛᑦ: 18, ᐅᓄᓐᖏᓛᑦ: 5   

ᐅᖃᐅᓯᔅᓴᑦ, ᐃᓱᒫᓗᒍᑏᑦ ᐊᐱᖅᑯᑏᓪᓗ: 

 ᓱᒻᒪᓪᓕᑭᐊᖅ ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᖏᑦ ᐃᓱᒪᒋᔭᖃᓐᖏᓚᑦ ᖃᐅᓱᐃᑦᑐᒻᒥᑦ ᐃᖅᑲᓇᐃᔭᖅᑎᔅᓴᓄᑦ? 

 ᐊᖏᖃᑎᖃᓐᖏᑦᑐᖓ ᑲᒻᐸᓂᐅᖅ ᐊᖅᑮᔭᖏᓐᓄᑦ ᐃᓱᒪᓕᐅᕆᓂᖏᓄᑦ ᑕᒪᐃᓐᓄᑦ ᐊᓐᓂᕆᔭᐅᔪᓄᑦ VECs 
ᐱᓗᐊᓐᖑᐊᖅᖢᒍ ᑖᓐᓇ ᐊᑦᑐᐃᔾᔮᖏᓐᓇᓱᒋᓂᖓᓄᑦ ᐋᖅᑭᔅᓯᒪᔭᖓ ᑎᑎᖅᑲᑎᒍᑦ.  

 ᖃᔅᓯᓂᒃ ᒥᑦᑕᕝᕕᓐᓂᒃ ᓴᓇᔪᖃᓐᓂᐊᒻᒪᑦ ᖃᓄᐃᑦᑐᓂᓪᓗ ᖃᖓᑕᓲᓂᒃ ᐊᑐᖃᑦᑕᕋᔭᒻᒪᑕ ᓄᓇᒋᔭᖏᓐᓂᑦ?  

 ᖃᓄᓪᓕ ᐅᖅᓱᐊᓗᔅᓴᖏᑦ ᓅᑦᑕᐅᖃᑦᑕᓐᓂᐊᒻᒪᑕ ᐅᔭᕋᓐᓂᐊᕝᕕᐅᑉ ᐊᒡᒍᖅᓯᒪᐅᓂᖏᓄᑦ?  

 

ᐊᔾᔨᓐᖑᐊᖅ 9: ᑭᒃᑯᓕᒫᓄᑦ ᑲᑎᒪᕕᔾᔪᐊᓐᓂᖅ ᓄᓇᓕᖓᓂ ᖃᐅᓱᐃᑦᑑᑉ 

 ᑕᒪᒃᑯᓂᖓ ᐅᔭᕋᓐᓂᐊᕈᑎᖏᓄᑦ ᐳᔫᖃᑦᑕᓐᓂᐊᖅᐹᑦ ᓯᖃᓕᔭᐅᑎᓪᓗᒋᑦ ᐅᔭᕋᓐᓂᐊᖅᑎᓪᓗᒋᓪᓗ? 

 ᖃᓄᓪᓕ ᑖᒃᑯᐊ ᑲᒻᐸᓂᐅᑉ ᓇᓚᐅᑦᑖᒐᖏᑦ ᖃᐅᔨᓴᕈᑕᐅᓂᐊᖅᐸᑦ ᓱᓕᒐᓗᐊᒻᒪᖔᖏᑕ ᓄᓇᕘᒥᑦ 
ᐊᕙᑎᓕᕆᓂᒻᒧᑦ ᑲᑎᒪᔨᖏᓐᓄᑦ? 

 ᑕᐃᒪᓕ ᐊᖏᔪᓂᒃ ᐊᑦᑐᐃᓂᖃᕈᑎᒃ, ᖃᓄᐋᓗᓪᓕ ᑮᓇᐅᔭᓂᒃ ᐅᑎᖅᑎᑦᑎᕕᐅᒐᔭᕋᑦᑕ?  

 ᐱᑕᖃᕆᐊᖃᑐᐃᓐᓇᕆᐊᓕᒃ ᓄᓇᓕᓐᓃᓐᖔᖅᑐᓂᒃ ᖃᐅᔨᓴᖅᑎᐅᔪᓂᒃ ᑲᔪᓯᑦᑎᐊᕋᓗᐊᒻᒪᖔᖏᑕ ᓈᒻᒪᑐᒥᒃ 
ᐊᐅᓚᓂᖃᑦᑎᐊᕋᓗᐊᒻᒪᖔᑕᓗ. 

 ᑕᒫᓂ ᐊᕙᑎᑦᑎᓂᒃ ᑐᓐᖓᕕᖃᓪᓚᕆᒻᒥᒐᑦᑕ ᖃᐅᓱᐃᑦᑐᒥᑦ; ᓂᔾᔪᑎᓄᑦ ᑐᓐᖓᒐᑦᑕ ᑕᒪᒃᑯᐊ ᐱᐅᓐᖏᑦᑐᑦ 
ᐊᑦᑐᐃᓃᑦ ᐱᐅᔪᓐᓃᖅᑎᑦᑎᑲᐅᖅᑐᕋᔭᒻᒪᑕ ᐃᓄᖏᓐᓄᑦ, ᓂᔾᔪᑎᖏᓐᓄᑦ ᐊᕙᑎᑦᑎᓐᓄᓪᓗ ᐊᑐᐊᓂᖏᓐᓄᑦ. 
ᐅᔾᔨᖅᓴᑦᑎᐊᕆᐊᖃᖅᑐᒍᑦ ᑲᔪᓯᓂᐊᕈᑦᑕ. 

ᐊᐅᓱᐃᑦᑐᒥᑦ ᑲᑎᒪᔾᔪᑎᕕᓃᑦ  

ᐅᓪᓗᖓ     ᐃᑲᕐᕋᐃᑦ 

ᒪᐃ 8, 2011     1:30-4:30 ᐅᓐᓄᓴᒃᑯᑦ 

ᐅᐸᒍᑎᔪᓕᒫᑦ ᑲᑎᒪᓂᒻᒧᑦ: 11 

Cᐅᖃᐅᓯᔅᓴᑦ, ᐃᓱᒫᓗᒍᑏᑦ ᐊᐱᖅᑯᑏᓪᓗ: 

 ᐅᔭᕋᓐᓂᐊᕝᕕᖓᑦ ᐅᖓᓯᒃᑑᒐᓗᐊᖅ ᑭᓯᐊᓂᓕ ᑕᒪᐃᓐᓂᒃ ᐱᐅᔪᓂᒃ ᐱᐅᓐᖏᑦᑐᓂᓪᓗ ᐊᑐᐃᔪᓐᓇᕆᕗᖅ 
ᐅᕙᑦᑎᓐᓄᑦ. ᐃᓚᖏᒍᑦ ᑐᓗᖃᑦᑕᐅᑎᔪᓂᒃ ᐊᖅᑮᓂᖃᖅᑰᔨᔪᑦ ᐅᖃᐅᓯᖃᓕᕋᒥᒃ ᐱᑕᖃᓐᓂᐊᓐᓂᖏᓐᓄᑦ 
ᐊᑦᑐᐃᓂᐅᔪᓂᒃ. ᐱᐅᔫᕗᖅ ᓄᓇᕘᒥ ᐊᕙᑎᓕᕆᓂᒻᒧᑦ ᑲᑎᒪᔨᖏᑦ, ᐃᒻᒥᒃᑰᖓᓪᓗᑎᒃ ᑎᒥᐅᓪᓗᑎᒃ, ᑲᒪᓂᐊᒻᒪᑕ 
ᕿᒥᕐᕈᐃᓗᑎᓪᓗ ᐃᓚᐅᓂᖃᖏᓐᓇᒥᒃ ᑖᒃᑯᓂᖓ ᓴᖅᑭᑕᐅᓯᒪᔪᓂᒃ ᓄᓘᔮᑉ ᓴᕕᕋᔭᔅᓴᓕᕆᔨᒃᑯᖏᑕ 
ᐊᖅᑮᔭᕕᓂᖏᓐᓂᒃ. ᐃᖅᑲᓇᐃᔮᖅᑕᖃᓐᓂᐊᕈᓂ ᐃᓚᐅᖃᑕᐅᔪᒪᔪᒍᑦ ᒪᑐᐃᖓᕝᕕᐅᓗᑕ ᐱᔪᓐᓇᖅᑎᑕᐅᖏᓪᓗᑕ 
ᓲᓪᓗ ᓇᓂᓯᕕᐅᑉ ᐅᔭᕋᓐᓂᐊᕝᕕᒋᓚᐅᖅᓯᒪᔭᖓᓐᓄᑦ. ᑕᑯᔭᐃᓐᓇᕆᒍᑦᑎᒍᑦ, ᐅᕙᒍᑦᑕᐅᖅ ᐊᕙᑎᕗᑦ 
ᐊᑦᑐᖅᑕᐅᓂᐊᒻᒥᒪᑦ. ᐃᖅᑲᓇᐃᔮᔅᓴᑦ ᒪᑐᐃᖅᑐᑦ ᓄᓇᑦᑎᓐᓂ ᓴᖅᑭᔮᖃᑦᑕᖁᒻᒥᔭᕗᑦ. ᖄᒃᑲᓐᓂᐊᒍᑦ, ᑲᒻᐸᓂᐅᔪᖅ 
ᕿᒥᕐᕈᐃᒃᑲᓐᓂᕆᐊᓖᑦ ᓴᓇᓯᒪᔭᒥᓂᒃ ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᖓᒍᑦ ᐱᓪᓗᒍ ᐅᖃᐅᓯᖃᓐᓂᖏᓄᑦ 
ᐃᓕᖅᑯᓯᖃᑎᒌᑦ ᖃᓄᐃᓐᖏᑦᑎᐊᕈᑎᖏᓐᓄᑦ ᐃᓱᒪᓕᐅᕈᑎᒋᔭᐅᒃᑲᓐᓂᓪᓗᓂ. ᐃᓗᐃᑦᑑᔪᒥᒃ ᑕᑯᓇᒋᐊᖃᖅᑐᒍᑦ 
ᖃᐅᔨᓴᓪᓗᒋᑦ ᐃᓕᖅᑯᓯᖃᑎᒌᑦ ᐃᓅᓯᖏᑦ ᐊᑦᑐᖅᑕᐅᓂᖏᓄᑦ ᑭᖑᓂᖔᖓᒍᑦ ᐃᓱᒪᒋᓕᑕᐃᓐᓇᖏᓪᓗᑎᒍᑦ.  

 

ᐊᔾᔨᓐᖑᐊᖅ 10: ᑭᒃᑯᓕᒫᓄᑦ ᑲᑎᒪᕕᔾᔪᐊᓐᓂᖅ ᓄᓇᓕᖓᓂ ᐊᐅᓱᐃᑦᑑᑉ 

 ᐅᓂᒃᑳᖅᑕᐅᔪᖅ ᐅᖃᖅᓯᒪᒻᒪᑦ 21-ᓄᑦ ᐊᕐᕌᒍᓄᑦ ᐊᐅᓚᓐᓂᐊᓐᓂᖓᓂᒃ ᑭᓯᐊᓂ ᐱᕙᓪᓕᐊᔪᒃᑯᑦ ᑎᑎᕋᖏᒍᑦ 
ᐅᖃᖅᓯᒪᓪᓗᑎᒃ 100 ᐊᕐᕌᒍᓄᑦ ᐊᐅᓚᑦᑐᓐᓇᓐᓂᖓᓂᒃ.  

 ᑖᓐᓇ ᐅᔭᕋᓐᓂᐊᕝᕕᓕᐅᕈᒪᔪᖅ ᐃᓚᖃᖃᓯᐅᑎᓯᒪᕙ ᑐᐊᕕᓐᓇᐅᑎᓄᑦ ᐸᓐᓇᐅᑎᓄᑦ ᐅᒥᐊᔾᔪᐊᖁᑎᖏᑦ 
ᐱᓂᓪᓗᒃᑯᑎᒃ ᕿᑭᖅᑖᓘᑉ ᐃᒪᖁᑎᖏᒎᑦ? 

 ᕿᒥᕐᕈᔭᐅᓂᖓ ᐊᑦᑐᐃᓂᖏᓄᑦ ᓄᓇᐅᑉ ᐆᒪᔪᖏᓄᑦ ᓵᓐᖓᓗᐊᒻᒪᑦ ᑐᒃᑐᓄᑦ ᐊᖏᔪᓄᑦ ᐊᑦᑐᐃᓂᓐᓄᑦ 
ᕿᒥᕐᕈᐃᑎᓪᓗᒋᑦ ᑕᒪᐃᓐᓂᒃ ᑕᑯᓇᒋᐊᖃᖅᑑᒐᓗᐊᑦ ᓄᓇᒥᐅᑕᐅᔪᓂᒃ ᐃᓚᖃᓪᓗᑎᒃ ᐊᕕᓐᖓᓂᒃ, ᑕᒪᐃᓐᓂᒃ 
ᓂᔾᔪᑏᑦ ᐃᓂᖃᒻᒪᑕ ᐊᐅᓚᑦᑎᐊᖅᑎᓪᓗᒍ ᐆᒪᔪᑦ ᐊᐅᓚᓂᕆᓲᖓ ᓄᓇᒥᑦ ᑕᕆᐅᒻᒥᓗ.  

 ᖁᔭᓐᓇᒦᕈᒪᔭᒃᑲ ᓄᓇᕘᒥ ᐊᕙᑎᓕᕆᓂᒻᒧᑦ ᑎᒥᖓ ᒪᐅᖔᓗᒃ ᑎᑭᐅᑎᒻᒪᑕ. ᐅᖓᓯᑦᑑᒐᓗᐊᖅᑐᒍᑦ 
ᑖᔅᓱᒪᓐᖓᑦ ᐅᔭᕋᓐᓂᐊᕝᕕᔅᓴᐅᔪᒥᒃ, ᑭᓯᐊᓂ ᓴᖅᑭᑦᑐᖃᕈᓐᓇᒻᒪᑦ ᐊᑦᑐᐃᓂᐅᔪᓂᒃ ᑖᒃᑯᐊ ᐸᓐᓇᐃᓯᒪᖁᔭᒃᑲ 
ᐱᓕᕆᐊᔅᓴᐅᒐᔭᖅᑐᓂᒃ ᐊᑦᑐᐃᓂᕆᔭᖏᑦ ᒥᑭᓛᖑᖁᓪᓗᒋᑦ. 

 ᓄᓘᔮᓐᓂᑦ ᓴᕕᕋᔭᔅᓴᓕᕆᔨᒃᑯᑦ ᐃᓕᓐᓂᐊᖅᑎᓂᒃ ᐊᐅᔭᒃᑯᑦ ᐃᖅᑲᓇᐃᔭᑲᐃᓐᓇᐅᑎᓂᒃ ᐃᓚᐅᑎᑦᑎᔭᕆᐊᓖᑦ 
ᐱᓕᒻᒪᔅᓴᐅᑎᓂᓪᓗ ᐃᖅᑲᓇᐃᔮᓄᑦ. 


